
2018-ᒥ ᑲᖑᕐᓂᒃ
ᐊᐅᓚᑦᑎᓂᕐᒥᒃ ᑲᑎᒪᓪᓗᑎᒃ

ᐃᓕᓐᓂᐊᖃᑎᒌᒃᑐᑦ 
ᐃᓄᖕᓂᒃ ᑲᑎᒪᑎᑦᑎᓂᖅ ᖃᐅᔨᒪᔭᑐᖃᕐᓂᒃ
ᖃᐅᔨᒪᔪᓂᒃ ᐊᒻᒪᓗ ᖃᐅᔨᓴᖅᑎᐅᕙᒃᑐᓂᒃ

ᐊᐅᓚᑦᑎᔪᓐᓇᕐᓂᕐᒧᑦ ᑲᖑᓕᕆᓂᕐᒥᒃ ᑭᕙᓪᓕᐅᑉ
ᐊᕕᒃᑐᖅᓯᒪᓂᖓᓂ ᓄᓇᕗᒻᒥ

ᐅᐃᓂᐸᐃᒡ, ᑲᓇᑕᒥ

ᓯᑎᐱᕆ 23-25, 2018-ᒥ

ᓈᑕᓕ ᑲᕐᑐ

ᕕᑭ ᔾᔮᓐᓴ

ᐊᒻᒪᓗ ᐹᓪ ᓯᒥᑦ

ᐊᔾᔨᖁᑎᒋᔭᐅᔪᓂᒃ ᐃᓕᑕᖅᓯᓂᖅ
ᖃᖓᓃᑦᑐᖅ ᓯᕗᓪᓕᖅ ᐊᔾᔨᖁᑎ: ᒍᔅᑖᕝ ᓵᒥᓕᐊᔅ, ᑖᓇ ᑭᐊᓕᐊᑦ, ᕇ ᐊᓕᓴᐅᔅᑲᔅ,

ᑕᑯᔭᒃᓴᐃᑦ 1, 2, 4 (b-e), 5, 6, 7 ᐊᒻᒪᓗ 13:  ᐊᕙᑎᓕᕆᔨᒃᑯᑦ ᓯᓚᐅᓪᓗ
ᐊᓯᔾᔨᖅᐸᓪᓕᐊᓂᖓ ᑲᓇᑕᒥ; ᑕᑯᔭᒃᓴᖅ 3: (a) ᓅᑦ B. ᐊᕐᓇᐅᔪᒪᔪᖅ, (b-d) ᐹᓪ ᓯᒥᑦ;
ᑕᑯᑎᑦᑎᔾᔪᑦ 4: (a) ᐹᓪ ᓯᒥᑦ; ᑐᓄᐊᓂ ᒪᒃᐱᒐᕐᒥ: ᒥᓱᐊᕆᒥᐅᑦ ᐃᖃᓇᐃᔭᕐᕕᖓᓐᓂᒃ

ᓴᐳᓐᓂᐊᖅᑕᐅᑎᑦᑎᔨᖏᑦ.

ᐊᑐᖁᔭᐅᓚᐅᖅᑐᑦ ᐅᖃᐅᓯᕆᔭᐅᓚᐅᖅᑐᑦ ᑭᓇᒃᑯᓐᓄᑦ
ᕼᐊᓄᓕ D.A., ᑲᕐᑐ N.A., ᔮᓐᔅᑕᓐ V., ᐊᒻᒪᓗ ᓯᒥᑦ P.A. 2018. ᑲᑎᒪᑎᑦᑎᓂᖅ ᐃᓄᖕᓂᒃ
ᖃᐅᔨᒪᔭᑐᖃᕐᓂᒃ ᖃᐅᔨᒪᔪᓂᒃ ᐊᒻᒪᓗ ᖃᐅᔨᓴᖅᑎᐅᕙᒃᑐᓂᒃ ᐊᐅᓚᑦᑎᔪᓐᓇᕐᓂᕐᒧᑦ

ᑲᖑᓕᕆᓂᕐᒥᒃ ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ, ᓄᓇᕗᑦ.  ᖃᓄᐃᓕᐅᕐᓂᖏᑦ 2018-ᒥ
ᑲᖑᓕᕆᓂᕐᒥᒃ ᐊᐅᓚᑦᑎᓂᕐᒥᒃ ᑲᑎᒪᓂᖏᓐᓂᒃ ᐃᓕᓐᓂᐊᖃᑎᒌᒃᓱᑎᒃ, ᐅᐃᓂᐸᐃᒡ,

ᒫᓂᑑᐸᒥ ᓯᑎᐱᕆ 23-25, 2018-ᒥ. 

ᑕᑉᓱᒥᖓ ᐅᓂᑉᑲᒻᒥᒃ ᑐᑭᓯᑲᓂᕈᐊᕐᓂᕈᑉᓯ,
ᖃᐅᔨᑎᑦᓯᓂᐊᖅᐳᓯ:

ᐊᕙᑎᓕᕆᔨᑦ ᓯᓚᐅᑉᓗ ᐊᔭᖑᖅᐸᓕᐊᓂᖓ
ᑲᓇᑕᒻᒥ
105 McGill Street, 7th Floor
ᒪᓐᑐᕆᐊᓪ, ᑯᐃᐱᖕᒥ, H2Y 2E7
dominique.henri@canada.ca

05 ᐱᒋᐊᓚᐅᖏᓐᓂᖏᓐᓂ 
ᓯᕗᓂᐊᒍᑦ ᐅᖃᐅᓯᒃᓴᐃᑦ

05 ᐃᓕᑕᕆᔭᐅᔭᕆᐊᖃᖅᑐᑦᑦ 
07 ᓇᐃᓕᒋᐊᖅᓯᒪᔪᑦ ᐅᓂᒃᑳᑦ 

ᐱᓕᕆᐊᖑᓚᐅᖅᑐᓂᒃ
09 ᓯᕗᓪᓕᖅᐹᑦ ᐅᖃᐅᓯᒃᓴᐃᑦ
10 ᐱᔾᔪᑕᐅᔪᑦ – ᓲᖅ ᐃᓕᓐᓂᐊᖅᑎᑦᑎᓗᑎᒃ 

ᑲᑎᒪᑎᑦᑎᓚᐅᕐᓂᖏᑦ?
10 ᐃᓕᑦᑎᖃᑕᐅᑎᓂᕐᒧᑦ ᑲᑎᒪᓂᕐᒥᒃ 

ᑐᕌᒐᕆᔭᐅᔪᑦ
11 ᐃᓕᑦᑎᖃᑕᐅᑎᓂᕐᒧᑦ ᑲᑎᒪᓂᕐᒥᒃ 

ᐃᓚᐅᓚᐅᖅᑐᑦ
12 ᐃᓕᑦᑎᖃᑦᑕᐅᑎᓪᓗᑎᒃ ᑲᑎᒪᓂᖏᓐᓂᒃ 

ᐋᕿᐅᒪᔭᐅᓚᐅᕐᓂᖏᑦ - ᓱᓕᕆᓚᐅᕐᒪᖔᑦᑕ

15 ᐅᓂᒃᑳᓕᐊᓪᓗᑦ 
ᐅᖃᐅᓯᕆᔭᐅᔪᒪᓚᐅᖅᑐᓗ 
ᐃᓚᐅᓚᐅᖅᑐᓂᒃ ᑲᑎᒪᔪᓂ

19 ᑕᒪᐃᓐᓄᑦ ᑲᖑᓕᕆᓂᕐᒥᒃ 
ᐊᐅᓚᑦᑎᔨᐅᓂᕐᒧᑦ ᑐᕌᒐᕆᔭᐅᔪᑦ  

21 ᐅᖃᐅᓯᐅᓂᖏᑦ ᖃᖑᕐᓂᒃ 
ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ

22 ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ 
ᓯᕗᓪᓕᕐᒥ 1 – ᑮᓇᐅᔭᓕᐅᕈᑕᐅᓇᓱᖏᓪᓗᑎᒃ 
ᐊᒥᓲᓂᖅᓴᓂᒃ ᑲᖑᖅᑕᐅᔪᓐᓇᖅᓯᓗᑎᒃ

26 ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ 2 – 
ᐊᑐᓕᖅᑎᑦᑎᓗᑎᒃ ᑮᓇᐅᔭᓕᐅᕈᑎᒃᓴᓂ 
ᑲᖑᖅᓯᐅᖅᑎᑦᑎᔪᓐᓇᕐᓂᖅ

28 ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ 3 – 
ᐊᖏᒡᓕᒋᐊᖅᑕᐅᓗᑎᒃ ᐊᑭᓕᕙᒃᑐᓄᑦ 
ᑲᖑᖅᓯᐅᕈᔾᔨᖃᑦᑕᕈᓐᓇᖅᑐᑦ ᐊᒻᒪᓗ 
ᑎᑭᑉᐸᒃᑐᓂᒃ/ᓂᐅᕐᕈᐊᓕᕆᓂᖅ

32 ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ 4 – 
ᖃᐅᔨᓴᖅᑕᐅᖃᑦᑕᕐᓗᑎᒃ 
ᓇᐅᑦᑎᖅᑐᖅᑕᐅᕙᓪᓕᐊᓗᑎᒡᓗ

37 ᐱᓂᐊᕐᓂᖃᕐᕕᐅᓕᕐᓂᖏᑦ 
ᐃᓕᑦᑎᔭᖅᑐᖅᓱᑎᒃ 
ᑲᑎᒪᖃᑕᐅᓚᐅᕐᓂᖏᓐᓂᒃ

41 ᐃᓕᑦᑎᖃᑎᒌᖕᓂᕐᒧᑦ 
ᑲᑎᒪᓂᖏᓐᓂᒃ ᖃᓄᐃᓚᐅᕐᓂᖓᓂᒃ 
ᖃᐅᔨᒋᐊᕐᕕᐅᓂᖏᑦ

43 ᐃᓱᐊᓂ ᐱᔭᕇᕐᓂᕐᒥᒃ
43 ᑎᑎᖃᐃᑦ ᐃᓚᒃᑲᓐᓂᖏᑦ 'A' - ᐃᓚᐅᓂᐊᖅᑐᑦ 

ᐊᖏᕐᕈᑎᖏᓐᓄᑦ ᑎᑎᑕᒐᒃᓴᐃᑦ
44 ᐱᕕᒃᓴᖃᑎᖅᑕᐅᓂᖏᓐᓂᒃ 

ᐊᐅᓚᑕᐅᓚᐅᕐᓂᖏᑦ
44 ᐊᔾᔨᒌᖏᑦᑑᑎᐅᓂᖏᓐᓂᒃ ᐱᓕᕆᓂᖅ 

ᐃᓄᐃᑦ ᐃᓚᐅᖃᑕᐅᓚᐅᖅᑐᑦ ᑲᑎᒪᔪᓂ
45 ᑲᑎᒪᕖᓪᓗ ᓂᕆᔭᒃᓴᐃᓪᓗ
45 ᐃᓂᒃᓴᓂᒃᑕᐅᓯᒪᓂᖏᑦ

45 ᑐᓵᔨᑦ
45 ᐃᓕᓐᓂᐊᕕᒋᔭᖏᑦ ᑲᑎᒪᓪᓗᑎᒃ

47 ᐃᓱᐊᓂ ᐱᔭᕇᕈᑎᖏᑦ 
49 ᑎᑎᖃᐃᑦ ᐃᓚᒃᑲᓐᓂᖏᑦ ‘A’ - 

ᐃᓚᐅᓂᐊᖅᑐᑦ ᐊᖏᕐᕈᑎᖏᓐᓄᑦ ᑕᑕᑎᒐᒃᓴᐃᑦ
51 ᑎᑎᖃᐃᑦ ᐃᓚᒃᑲᓐᓂᖏᑦ ‘B’ - 

ᑲᑎᒪᓂᕐᒥ ᐃᓚᐅᓚᐅᖅᑐᑦ ᐅᑯᐊ
53 ᑎᑎᖃᐃᑦ ᐃᓚᒃᑲᓂᖏᑦ ‘C’ - 

ᐃᓕᑦᑎᖃᑦᑕᐅᑎᓂᕐᒧᑦ ᑲᑎᒪᔪᓂ ᑲᑎᒪᔾᔪᑎᒃᓴᐃᑦ
57 ᑎᑎᖃᐃᑦ ᐃᓚᒃᑲᓐᓂᖏᑦ ‘D’ - 

ᑲᖑᐃᑦ ᐊᐅᓚᑕᐅᓂᖏᓐᓄᑦ 
ᐊᑐᖅᑕᐅᖔᕈᓐᓇᕐᓂᖏᑦ ᐊᕐᕕᐊᓂ

59 ᑎᑎᖃᐃᑦ ᐃᓚᒃᑲᓐᓂᖏᑦ ‘E’ - 
ᑲᖑᐃᑦ ᐊᐅᓚᑕᐅᓂᖏᓐᓄᑦ 
ᐊᑐᖅᑕᐅᖔᕈᓐᓇᕐᓂᖏᑦ ᓴᓪᓕᓂ

61 ᑎᑎᖃᐃᑦ ᐃᓚᒃᑲᓐᓂᖏᑦ ‘F’ – 
ᐊᐱᖁᑎᒃᓴᐃᑦ ᐅᖃᐅᓯᐅᓂᐊᖅᑐᓂ 
ᑲᖑᐃᑦ ᐊᐅᓚᑦᑕᐅᓂᖏᓐᓄᑦ 
ᐊᑐᖅᑕᐅᖔᕈᓐᓇᕋᔭᖅᑐᓂᒃ

63 ᑎᑎᖃᐃᑦ ᐃᓚᒃᑲᓐᓂᖏᑦ ‘G’ – 
ᐃᓕᑦᑎᖃᑎᒌᖕᓂᕐᒧᑦ ᑲᑎᒪᓂᕐᒥᒃ ᖃᐅᔨᒋᐊᕈᑎᑦ 
ᖃᓄᐃᒋᔭᐅᓚᐅᕐᓂᖏᓐᓂᒃ ᐊᒻᒪᓗ ᐊᐱᖁᑎᓂᒃ 
ᑭᐅᕕᒃᓴᐃᑦ ᑕᑕᑎᒐᒃᓴᖏᑦ

65 ᑎᑎᖃᐃᑦ ᐃᓚᒃᑲᓐᓂᖏᑦ ‘H’ – 
ᐊᑑᑎᖃᖅᑐᑦ ᐅᖃᓕᒫᒐᒃᓴᐃᑦ 
ᑐᑭᓯᓂᐊᕐᕕᒃᓴᐅᓂᕐᒧᑦ

ᒪᒃᐱᒐᐃᑦ ᐃᓗᓕᖏᑦ

ᐱᒋᐊᓚᐅᖏᓐᓂᖏᓐᓂ ᓯᕗᓂᐊᒍᑦ ᐅᖃᐅᓯᒃᓴᐃᑦ
ᐅᑯᐊ ᐅᓂᒃᑲᓕᐊᑦ ᑭᒡᒐᖅᑐᐃᔪᑦ ᑎᑎᕋᓚᐅᖅᑑᑉ ᐱᓇᓱᐊᖅᓯᒪᑦᑎᐊᕐᓂᖏᓐᓂᒃ ᑕᒻᒪᖅᑕᖅᓯᒪᑦᑕᐃᓕᒪᔪᓂᒃ ᑐᑭᓯᔭᐅᓯᒪᓂᖏᓐᓂᒡᓗ
ᑕᒪᐃᓐᓂᒃ ᖃᐅᔨᔭᐅᕙᓪᓕᐊᓚᐅᖅᑐᓂᒃ ᐅᖃᖃᑎᒌᖃᑦᑕᕐᓂᖏᓐᓂᒃ ᑲᑎᒪᓪᓗᑎᒃ. ᐅᑯᐊ ᐅᓂᒃᑳᓕᐊᑦ ᓱᓕᔫᓂᖏᑦ
ᓇᓗᓇᕈᓃᓚᐅᖅᐳᑦ ᑕᒪᐃᓐᓄᑦ ᐊᑐᐃᓐᓇᐅᔪᓐᓇᓚᐅᖅᑐᓄᑦ ᐃᓚᐅᓚᐅᖅᑐᓄᑦ ᑲᑎᒪᔪᓂ ᐃᓕᓐᓂᐊᖃᑕᐅᔪᓂ ᐊᒻᒪᓗ
ᑲᑎᒪᑎᑦᑎᓚᐅᖅᑐᓂ. ᑎᑎᕋᓚᐅᖅᑐᑦ ᑐᓂᔭᐅᓚᐅᖅᑐᑦ ᑐᑭᓯᐅᒪᑦᑎᐊᖅᓱᑎᒃ ᐊᖏᕈᑕᐅᓂᖏᓐᓂᒃ ᑕᒪᐃᓐᓂᒃ ᐃᓚᐅᓚᐅᖅᑐᓂᒃ
ᑲᑎᒪᖃᑕᐅᔪᓂ, ᐅᖃᐅᓯᐅᖃᑦᑕᓚᐅᖅᑐᑦ ᐊᑐᐃᓐᓇᐅᑎᑕᐅᖃᑦᑕᕈᓐᓇᕐᓂᖏᓐᓄᑦ ᐊᒻᒪᓗ ᐊᔾᔨᓕᐊᖑᕙᓚᐅᖅᑐᑦ (ᑎᑎᖃᐃᑦ
ᐃᓚᒃᑲᓐᓂᖏᓐᓂ A-ᒥ). ᑕᒪᕐᒥᒃ ᐊᑐᓂ ᐃᓚᐅᓚᐅᖅᑐᑦ ᐃᓱᒪᖅᓱᖅᑎᑕᐅᓚᐅᖅᑐᑦ ᐃᓱᒪᒋᔭᒥᓂᒃ ᐅᖃᐅᓯᖃᕐᓂᖏᓐᓂᒃ ᐊᑎᕐᒥᓂᒃ
ᑕᐃᔭᐅᑕᐃᓕᒪᑎᑦᑎᔪᓐᓇᕐᓂᖅ ᐅᕝᕙᓗᓐᓃᑦ ᐃᓕᑕᕆᔭᐅᔪᓐᓇᕐᓂᖏᓐᓂᒃ ᐊᑎᕐᒥᒍᑦ ᐊᒻᒪᓗ/ᐅᕝᕙᓗᓐᓃᑦ ᐊᔾᔨᖁᑎᖏᓐᓂᒃ ᐃᖕᒥᓂᒃ
ᐊᑐᖅᑕᐅᓂᖏᓐᓂᒃ ᑖᒃᑯᓇᓂ ᐅᓂᒃᑲᓕᐊᓂ. 

ᐃᓕᑕᕆᔭᐅᔭᕆᐊᖃᖅᑐᑦᑦ 
ᑎᑎᕋᓚᐅᖅᑐᑦ ᑕᒃᑯᓂᖓ ᐃᓕᑕᖅᓯᒪᔪᕗᑦ ᑮᓇᐅᔭᒃᓴᓂᒃᑕᐅᓯᒪᓂᖏᓐᓄᑦ ᐃᑲᔪᖅᑕᐅᓚᐅᕐᓂᕐᒥᓂᒃ ᑕᐃᒃᑯᓄᖓ ᐊᕙᑎᓕᕆᔨᕐᔪᐊᒃᑯᑦ
ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ, ᐅᑭᐅᖅᑕᖅᑑᕐᓂᒥᒃ ᖃᐅᔨᒪᓂᖃᕐᓂᖅ ᑲᓇᑕᒥ (Polar Knowledge Canada-ᑯᑦ), ᓄᓇᕗᒻᒥ
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ ᑕᒪᐃᓐᓂᒃ ᓇᐅᑦᑎᖅᑐᐃᕙᓪᓕᐊᖏᓐᓇᕐᓂᕐᒧᑦ ᐱᓕᕆᔨᓂᒃ. ᐃᓕᑕᕆᔭᐅᖁᔭᕗᑦ
ᖁᔭᓕᓪᓗᒋᓪᓗ ᐃᓚᐅᖃᑦᑕᓚᐅᖅᑐᑦ ᑲᑎᒪᔪᓂ ᐃᓕᓐᓂᐊᖅᑐᓂ (ᑎᑎᖃᐃᑦ ᐃᓚᒃᑲᓐᓂᖏᓐᓂ B-ᒥ); ᑲᑎᒪᑎᑦᑎᔨᒋᔭᐅᓚᐅᖅᑐᖅ
ᔾᔪᐊᓇᓯ ᐊᑯᒪᓕᒃ; ᑭᕙᓪᓕᕐᒥ ᐆᒪᔪᓕᕆᔩᑦ ᑲᑎᒪᔨᖏᑦ; ᐊᒻᒪᓗ ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᖓᓂᖓ ᑲᓇᑕᒥ
ᐃᑲᔪᖅᓱᐃᓂᖏᓐᓂᑦ ᑲᑎᒪᓂᕐᒥᒃ ᐃᓕᓐᓂᐊᖅᑐᓂᒃ ᐊᒻᒪᓗ ᑲᔪᓯᔪᓐᓇᖅᑎᑦᑎᓚᐅᕐᓂᖏᓐᓄᑦ ᑕᒪᑐᒥ. ᐃᓕᑕᕆᔭᐅᖁᔭᕗᑦ
ᑲᑐᔾᔨᖃᑎᒌᖕᓂᖔᖅᑐᑦ, ᑎᑎᕋᕈᓰᑦ ᐋᕿᐅᒪᓂᖏᑦ ᖃᓪᓗᓈᑎᑐᑦ ᒪᓕᒃᓱᒋᑦ ᐋᕿᐅᒪᔭᐅᔪᑦ: ᐊᐃᕖᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ,
ᐊᕐᕕᐊᑦ ᐊᖑᓇᓱᒃᑎᑦ/ᒪᖃᐃᑎᑦ ᑲᑐᔾᔨᖃᑎᒌᖏᑦ, ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐱᓕᕆᔨᖏᑦ,
ᐃᓄᕕᐊᓗᐃᑦ ᐆᒪᔪᓕᕆᓂᕐᒧᑦ ᑲᑎᒪᔨᕐᔪᐊᖏᑦ, ᐃᕐᓂᐅᕐᕖᑦ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓛᖏᑦ, ᑭᕙᓪᓕᕐᒥ ᐃᓄᐃᑦ
ᑲᑐᔾᔨᖃᑎᒌᖏᑦ, ᓂᕝᕕᐊᓕᒃᑯᑦ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓛᖏᑦ, ᓄᓇᕗᑦ ᑐᓐᖓᕕᒃᑯᑦ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ,
ᐅᑭᐅᖅᑕᖅᑑᓂᕐᒥᒃ ᖃᐅᔨᒪᓂᖃᕐᓂᖅ ᑲᓇᑕᒥ ᐊᒻᒪᓗ ᐆᒪᔪᓕᕆᓂᕐᒥᒃ ᐊᐅᓚᑦᑎᓂᖅ ᐅᖃᐅᔾᔨᒋᐊᖅᑏᑦ ᑲᑎᒪᔨᕐᔪᐊᖏᑦ
(ᓄᓇᑦᓯᐊᕐᒥ). ᖁᔭᓕᔪᒪᖕᒥᔪᒍᑦ ᓲᓯ ᓇᐸᔪᖅᒥᒃ ᐃᓄᒃᑎᑑᓕᖅᑐᐃᓯᒪᓂᖓᓄᑦ. 

1 ᐃᓚᐅᖃᑦᑕᓚᐅᖅᑐᓂ ᑲᑎᒪᔪᓂ, ᐊᑐᓂ ᐃᓄᐃᑦ ᐃᓱᒪᒋᔭᖏᑦ ᐊᔾᔨᒌᖃᑦᑕᓚᐅᖏᑦᑐᑦ ᖃᓄᑎᒋ ᖃᖑᐃᓪᓗ ᑲᖑᕐᓇᐃᓪᓗ ᐊᒥᓲᔪᓐᓂᖅᑎᒋᔭᕆᐊᖃᕐᓂᖏᓐᓂᒃ. ᖃᑐᐃᓐᓇᖅ ᓯᕗᓂᒃᓴᒥ
ᐃᓕᕆᐊᖑᓂᖏᓐᓂ ᐊᒃᑐᖅᑕᐅᓯᒪᓂᐊᕈᑎᒃ ᐊᒥᓱᓂᖏᑦ ᑲᖑᐃᓪᓗ ᑲᖑᕐᓴᐃᓪᓗ, ᐱᓕᕆᐊᖑᔭᕆᐊᖃᖅᐳᑦ ᑭᓯᐊᓂ ᑕᒪᐃᓐᓂᒃ ᐊᒥᓱᓂᒃ ᑐᑭᓯᓂᐊᕐᕕᖃᑦᑎᐊᓚᕐᓗᑎᒃ ᐊᒃᑐᖅᑕᐅᓯᒪᓂᐊᖅᑐᓂᒃ
ᓄᓇᓖ, ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᐆᒪᔪᓕᕆᓂᕐᒧᑦ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᖏᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᖏᖏᑦ ᐃᓚᐅᓗᑎᒃ, ᑕᒪᒃᑯᐊ ᑲᖑᐃᑦ ᑲᖑᕐᓇᐃᓪᓗ ᐱᒻᒪᕆᐅᔪᒥᒃ
ᓂᕿᒃᓴᕆᔭᐅᕙᖕᒪᑕ ᓄᓇᕗᒻᒥᐅᓄᑦ. 

ᑲᑎᒪᓂᕐᒥᒃᑕᐅᖅ, ᐃᓚᐅᔪᑦ ᓇᓗᓇᐃᔭᐃᓚᐅᖅᑐᑦ ᐊᐅᓚᑕᐅᓂᖏᓐᓄᑦ ᐊᑐᐊᒐᐅᓕᕈᓐᓇᕋᔭᖅᑐᓄᑦ ᑐᕌᒐᕆᔭᐅᔪᓂᒃ:  

ᐅᕙᒍᑦ ᑕᒪᑦᑕ ᐊᐅᓚᑦᑎᔨᐅᖃᑕᐅᓂᑦᑎᓐᓂᒃ ᑐᕌᒐᖃᕐᓂᐊᖅᑐᒍᑦ ᐊᒥᓲᓂᖏᑦ ᑲᖑᐃᑦ ᑲᖑᕐᓇᐃᓪᓗ
ᓈᒻᒪᖕᓂᖅᓴᐅᔭᕆᐊᖃᕐᓂᖏᓐᓂᒃ ᑕᐃᒫᒃ ᓄᓇᓖᑦ ᐃᓄᐃᑦ ᖃᓄᐃᐸᖕᓂᐊᖏᒪᑕ ᐊᒻᒪᓗ
ᓄᓇᖁᑎᖏᑦ ᐱᐅᔫᓐᓂᐊᕐᒪᑕ, ᐆᒪᔪᖃᕐᕕᐅᖏᓐᓇᕈᓐᓇᕐᓗᑎᒡᓗ ᐊᒥᓱᓂᒃ ᐊᔾᔨᒌᖏᑦᑑᑎᐅᔪᓂᒃ
ᐱᕈᕐᕕᐅᖃᑦᑕᐃᓐᓇᕈᓐᓇᕐᓗᑎᒃ ᐱᑕᖃᐃᓐᓇᕈᓐᓇᕐᓗᑎᒃ. ᐊᖏᖃᑎᒌᒃᐳᒍᑦ ᐊᒥᓲᓂᖏᑦ ᑲᖑᐃᑦ
ᑲᑕᒃᐹᓪᓕᕆᐊᖃᖅᑐᑦ ᓴᖏᔫᔪᓐᓇᕐᓂᐊᕐᒪᑦ   ᓄᓇ ᐊᒻᒪᓗ ᐆᒪᔪᖃᕐᕕᐅᔪᓐᓇᕐᓂᖓᓂ ᓄᓇᐅᑉ,
ᓯᕗᓂᒃᓴᒥᑦ ᐃᓅᔪᒫᕐᒥᔪᓄᑦ. ᑐᑭᓯᐊᔪᒍᑦ ᖃᓄᐃᓕᐅᕈᑕᐅᔭᕆᐊᖃᕐᓂᖏᓐᓂᒃ ᓄᓇᕗᒻᒥ ᐊᓯᖏᓐᓂᒡᓗ
ᒐᕙᒪᖃᕐᕕᐅᕙᒃᑐᓂ ᐊᖑᒪᓂᐊᕈᑎᒃ ᐅᕙᑎᓐᓄᑦ ᑕᒪᐃᓐᓄᑦ ᑐᕌᒐᕆᔭᐅᔪᑦ. 

ᓇᐃᓕᒋᐊᖅᓯᒪᔪᑦ ᐅᓂᒃᑳᑦ
ᐱᓕᕆᐊᖑᓚᐅᖅᑐᓂᒃ

50 ᐊᕐᕋᒍᐃᑦ ᐅᖓᑖᓂ, ᑲᖑᐃᓪᓗ ᑲᖑᕐᓇᐃᓪᓗ ᐊᒥᓲᓂᖏᑦ ᐃᓄᐃᑦ ᓄᓇᖏᓐᓂ ᐊᒥᓲᓂᖅᓴᒻᒪᕆᐊᓘᓕᕐᒪᑕ ᖃᐅᔨᓴᖅᑕᐅᓯᒪᓂᖏᑦ
ᒪᓕᒃᓱᒋᑦ. ᓄᓇᕗᒥ, ᐃᓄᐃᑦ. ᑲᖑᖅᓯᐅᓲᖑᕗᑦ ᐃᓄᐃᑦ. ᐃᓄᐃᑦ ᓄᓇᖃᐃᓐᓇᕋᒥᒃ ᑲᖑᖅᓯᐅᖃᑦᑕᐃᓐᓇᖅᓱᑎᒡᓗ ᖃᖑᖃᕐᕕᐅᔪᓂ
ᑕᐃᒪᖓᑦ ᐃᓄᖃᕆᐊᓕᓚᐅᖅᑎᓗᒍ. ᐃᓄᐃᓪᓗ, ᖃᐅᔨᓴᖅᑏᓪᓗ, ᐆᒪᔪᓕᕆᔩᓪᓗ ᑕᒪᕐᒥᒃ ᐅᖃᐅᓯᖃᖃᑦᑕᖅᓯᒪᔪᑦ ᐃᓱᒫᓘᑎᒋᔭᖏᓐᓂᒃ
ᐊᒥᓲᓗᐊᖅᑐᒻᒪᕆᐊᓕᕐᓂᖏᓐᓂᒃ ᑲᖑᐃᑦ ᑭᕙᓪᓕᕐᒥ, ᓄᓇᕗᒻᒥ.

2018-ᒥ ᐊᕐᕋᒍᒥ, ᑲᖑᕐᓂᒃ ᐊᐅᓚᑦᑎᓂᕐᒥᒃ ᐃᓕᓐᓂᐊᕙᓪᓕᐊᓂᕐᒧᑦ ᑲᑎᒪᓚᐅᖅᐳᑦᓯᑎᐱᕆ 23-25, 2018-ᒥ, ᐅᐃᓂᐸᐃᒡ, ᒫᓂᑑᐸᒥ.
ᑕᒪᓇ ᑲᑎᒪᓂᖅ ᐃᓚᐅᕝᕕᐅᓚᐅᖅᑐᖅ 36-ᓄᑦ ᑲᑎᒪᔭᖅᑐᖅᑐᓄᑦ ᐅᖃᐅᓯᖃᓱᑎᒃ ᑲᖑᐃᑦ ᐊᐅᓚᑕᐅᕙᖕᓂᖏᑦ, ᑭᕙᓪᓕᐅᑉ
ᐊᕕᒃᑐᖅᓯᒪᓂᖓᓂ ᓄᓇᕗᒻᒥ. ᑲᑎᒪᖃᑕᐅᓚᐅᖅᑐᑦ ᐃᓚᖃᓚᐅᖅᑐᑦ ᑭᒡᒐᖅᑐᐃᔨᖏᓐᓂᒃ ᐊᐅᓚᑦᑎᔨᐅᖃᑕᐅᓂᕐᒧᑦ ᐃᓚᖏᔭᐅᔪᓂᒃ
ᑲᑐᔾᔨᖃᑎᒌᖕᓂᒃ ᐊᒻᒪᓗ ᑲᑎᒪᔨᕋᓛᖏᓐᓂᒃ; ᐃᓄᐃᓪᓗ ᐃᓐᓇᑐᖃᐃᑦ ᓄᓇᓖᓪᓗ ᐊᕐᕕᐊᓂᒃ ᐊᒻᒪᓗ ᓴᓪᓕᖕᓂᒃ, ᑎᖕᒥᐊᖃᕐᕕᖕᓂᓗ
ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᓐᓂᒃ, ᐊᖑᓇᓱᒃᑏᓪᓗ ᒪᖃᐃᑏᑦ ᑲᑐᔾᔨᖃᑎᒌᖏᓐᓂᒃ, ᑭᒡᒐᖅᑐᐃᔨᖏᓐᓂᒡᓗ ᐃᓄᐃᑦ
ᑲᑐᔾᔨᖃᑎᒌᖏᓐᓂᒃ, ᑲᖑᓕᕆᔨᓂᒃ ᐊᒻᒪᓗ ᓯᒡᔭᖅᐸᓯᖕᒦᓱᖑᔪᓂᒃ ᑎᖕᒥᐊᓕᕆᔨᓂᒃ, ᐆᒪᔪᓕᕆᔨᓂᒃ ᐊᖓᔪᖄᕆᔭᐅᕙᒃᑐᓂᒃ ᐊᒻᒪᓗ
ᓄᓇᕗᒻᒥᒃ, ᑲᓇᑕᐅᓪᓗ ᒐᕙᒪᒃᑯᖏᓐᓂᒃ ᑭᒡᒐᖅᑐᐃᔨᓂᒃ. 

ᐃᓚᐅᔪᑦ ᑲᑎᒪᓂᕐᒥ ᐱᔫᒥᓴᒃᑕᐅᕙᓚᐅᖅᑐᑦ ᐅᖃᐅᓯᖃᖁᔭᐅᓂᖅ ᖃᐅᔨᒪᓂᖏᓐᓂᒃ ᑲᖑᕐᓂᒃ ᐊᒥᓲᓗᖃᓕᒃᓂᖏᓐᓂᒃ ᐊᒻᒪᓗ
ᐊᐅᓚᑕᐅᔪᓐᓇᕐᓂᖏᓐᓂᒃ ᐊᒻᒪᓗ ᐃᑲᔪᖃᑕᐅᑦᑎᓗᑎᒃ ᐅᖃᐅᓯᐅᓂᖏᓐᓂ ᐊᑐᖅᑕᐅᓕᕈᓐᓇᖅᑐᑦ ᐊᐅᓚᑦᑎᔪᓐᓇᕐᓂᕐᒥᒃ ᑲᖑᕐᓂᒃ
ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ. ᐊᐅᓚᑦᑎᔪᓐᓇᕐᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ ᐅᖃᐅᓯᐅᓗᑎᒃ ᓇᓗᓇᐃᖅᑕᐅᕙᓪᓕᐊᖃᑦᑕᓚᐅᖅᑐᑦ
ᑲᔪᓯᔪᒥᒃ ᖃᐅᔨᓴᖅᑕᐅᓚᐅᖅᓯᒪᔪᓂᒃ (ᐃᓚᒋᔭᐅᓗᑎᒃ ᑎᑎᖃᖁᑎᒋᔭᐅᔪᓂᒃ ᑲᑎᒪᓂᖏᓐᓂᒃ) ᑕᐃᔭᐅᔪᓂᒃ ᐃᓄᐃᑦ ᖃᐅᔨᒪᓂᖏᑦ
ᑲᖑᓕᕆᓂᕐᒥᒃ ᐊᒃᑐᖅᑕᐅᓯᒪᓂᖏᓐᓂᒃ ᓄᓇᖁᑎᖏᑦ, ᐆᒪᔪᐃᓪᓗ, ᐃᓄᐃᓪᓗ, ᐊᒻᒪᓗ ᐊᑐᖅᑕᐅᓕᕈᓐᓇᕐᓂᖏᑦ ᐊᐅᓚᑦᑎᓂᕐᒧᑦ
ᖃᓄᐃᓕᐅᕈᑎᒃᓴᐃᑦ ᑲᖑᕐᓂᒃ ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ, ᓄᓇᕗᒻᒥ (www.kangut.ca). ᑖᒃᑯᑎᒎᓇ ᐱᓕᕆᐊᖑᓚᐅᖅᑐᓂᒃ, ᐃᓄᐃᑦ
ᖃᐅᔨᒪᔭᑐᖃᖏᑦ ᑲᖑᕐᓂᒃ ᐊᒻᒪᓗ ᐊᒃᑐᖅᓯᓯᒪᓕᕐᓂᖏᓐᓂᒃ ᓄᓇᒥ, ᐃᒪᕐᓂᒃ, ᐊᓯᖏᓐᓂᒡᓗ ᐆᒪᔪᓂᒃ (ᑕᒪᒃᑯᓂᖓᓗ ᖁᐸᓄᐊᕐᓂᒃ,
ᓯᒡᔭᕆᐊᕐᓂᒃ ᐊᔾᔨᒌᖏᑦᑐᓂᒡᓗ ᐊᓯᖏᓐᓂᒃ), ᐃᓄᖕᓂᒡᓗ ᐊᕐᕕᐊᓂ ᐊᒻᒪᓗ ᓴᓪᓕᕐᓂ, ᑎᑎᕋᖅᑕᐅᓯᒪᖕᒪᑕ. ᖃᓄᐃᓕᐅᕈᑎᒃᓴᐅᔪᓐᓇᖅᑐᑦ
ᑲᖑᕐᓂᒃ ᐊᐅᓚᑦᑎᔪᓐᓇᕐᓂᕐᒧᑦ ᐅᖃᐅᓯᖃᕐᒪᑕ ᐃᓄᖕᓄᑦ ᐃᓱᒪᓘᑕᐅᓂᖏᓐᓄᑦ ᐊᒻᒪᓗ ᐃᓱᒪᒋᔭᐅᓂᖏᓐᓂᒃ ᓇᓗᓇᐃᖅᑕᐅᓯᒪᖕᒥᖕᒪᑕ
ᓴᓪᓕᕐᒥᐅᑕᓄᓪᓗ ᐊᕐᕕᐊᕐᒥᐅᑕᓄᓪᓗ. ᑕᒪᓐᓇ ᐃᓕᑦᑎᖃᑦᑕᐅᑎᓂᕐᒧᑦ ᑲᑎᒪᓂᖅ ᑭᖑᓪᓕᕆᔭᐅᓚᐅᖅᐳᖅ ᑭᖑᓪᓕᐅᓗᓂ ᐃᓚᒋᔭᐅᕗᖅ
ᐱᓕᕆᐊᖑᕙᓪᓕᐊᔭᕆᐊᖃᕐᓂᖏᓐᓄᑦ ᖃᐅᔨᓴᖅᑕᐅᕙᓪᓕᐅᓂᖏᓐᓄᑦ ᑕᒪᒃᑯᐊ. 

ᑲᑎᒪᖃᑕᐅᔪᓂ ᐃᓚᐅᓚᐅᖅᑐᑦ ᓇᓗᓇᐃᔭᐃᕙᓚᐅᖅᑐᑦ 11-ᓂᒃ ᑐᖓᕕᒃᓴᕆᔭᐅᕙᖕᓂᐊᖅᑐᓂᒃ ᐱᔾᔪᑕᐅᔪᓂᒃ
ᐊᐅᓚᑦᑎᔪᓐᓇᕐᓂᕐᒥᒃ ᑲᖑᓕᕆᓂᕐᒥᒃ. ᐃᓱᒪᒃᓴᖅᓯᐅᕈᑎᖃᓚᐅᖅᐳᑦ ᓯᑕᒪᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᖅᑐᓂᒃ: 
ᑲᑎᒪᖃᑕᐅᔪᓂ ᐃᓚᐅᓚᐅᖅᑐᑦ ᓇᓗᓇᐃᔭᐃᕙᓚᐅᖅᑐᑦ 11-ᓂᒃ ᑐᖓᕕᒃᓴᕆᔭᐅᕙᖕᓂᐊᖅᑐᓂᒃ ᐱᔾᔪᑕᐅᔪᓂᒃ ᐊᐅᓚᑦᑎᔪᓐᓇᕐᓂᕐᒥᒃ
ᑲᖑᓕᕆᓂᕐᒥᒃ. ᐃᓱᒪᒃᓴᖅᓯᐅᕈᑎᖃᓚᐅᖅᐳᑦ ᓯᑕᒪᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᖅᑐᓂᒃ: (1) ᑲᖑᖅᓯᐅᕈᓐᓇᖅᓯᓗᑎᒃ
ᐊᒥᓲᓂᖅᓴᐅᔪᓂᒃ ᑮᓇᐅᔭᓕᐅᕈᑕᐅᓂᐊᓐᖏᑦᑐᓂᒃ; (2) ᓂᐅᕕᐊᒃᓴᐅᕙᖕᓂᐊᖅᑐᓂᒃ ᑲᖑᖅᓯᐅᖅᑕᕐᓗᑎᒃ; (3) ᖃᑉᓗᓇᑦ
ᑲᖑᖅᓯᐅᕈᓐᓇᖅᓯᑎᑕᐅᓗᑎ ᑕᑯᔭᖅᑐᕈᒪᔪᓪᓗ ᑲᔮᕆᔭᐅᓂᖏᓐᓄᑦ ᑕᑯᔭᖅᑐᕈᔾᔭᐅᔪᓐᓇᖅᓯᓗᑎᒃ ᐊᒻᒪᓗ (4) ᓄᓇᓕᖕᒥ
ᖃᐅᔨᓴᖅᑕᐅᖃᑦᑕᕐᓗᑎ ᐊᒻᒪᓗ ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᕐᓗᑎᒃ. ᐊᑐᓂ ᐊᑐᖅᑕᐅᖔᕈᓐᓇᕐᓂᖏᓐᓂ ᑎᑎᕋᖅᑕᐅᕙᓪᓕᐊᓂᖏᓐᓂ
ᐃᓚᐅᓚᐅᖅᑐᑦ ᓇᓗᓇᐃᔭᐃᑦᑎᐊᖃᑦᑕᓚᐅᖅᑐᑦ ᒪᑯᓂᖓ: ᐊᑐᐃᓐᓇᐅᔭᕆᐊᖃᕋᔭᖅᑐᓂᒃ ᐱᓕᕆᐊᖃᕈᑎᒃᓴᖏᓐᓂᒃ;
ᐊᑐᓕᖅᑎᑦᑎᕙᓪᓕᐊᔪᒪᓂᕐᒧᑦ ᖃᖓᒃᑰᖑᔪᓐᓇᕐᓂᖏᓐᓂᒃᑦ; ᓯᕗᓕᐅᖅᑎᐅᓇᔭᖅᑐᓂᒃ, ᐃᑲᔪᖅᑎᐅᓇᔭᖅᑐᓂᒃ ᐊᒻᒪᓗ
ᑮᓇᐅᔭᒃᓴᓂᒃᑎᐅᔪᓐᓇᕐᓂᖏᓐᓂᒃ ᐊᒻᒪᓗ ᐃᑲᔪᕐᓂᖃᕈᓐᓇᕐᓂᖏᓐᓂᑦ, ᐊᒃᓱᕈᓐᓇᖅᑐᑰᕈᑕᐅᔪᓐᓇᕐᓂᖏᓐᓂᒡᓗ, ᐊᒻᒪᓗ
ᐅᓗᕆᐊᓇᕈᓐᓇᕐᓂᖏᑦ. ᑕᒪᐃᓐᓂ ᐊᑐᓂ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᓐᓂᒃ, ᐃᓚᐅᓚᐅᖅᑐᑦ ᐊᔾᔨᒌᖏᓐᓂᖃᕐᓂᖏᓐᓂᒃ
ᕿᒥᕐᕈᐊᖅᑕᐅᓚᐅᖅᑐᑦ ᒪᑯᓂᖓ ᐃᓚᖃᓚᐅᖅᐳᑦ: ᐊᔪᕐᓇᖅᑎᒋᓂᖏᓐᓂᒃ/ᐊᔪᕐᓇᖏᓐᓂᖏᓐᓂᒃ ᐊᑐᓕᖅᑎᑕᐅᔪᓐᓇᕐᓂᕐᒧᑦ; ᖃᖓᑯᑦ
ᐱᓕᕆᐊᖑᔪᓐᓇᕋᔭᕐᓂᖏᑦ; ᐊᑐᐃᓐᓇᐅᔭᕆᐊᖃᕋᔭᖅᑐᑦ ᐱᓕᕆᐊᔪᓐᓇᖅᓯᓂᐊᕈᑎᒃ; ᐊᒻᒪᓗ ᐅᖃᐅᓯᐅᓚᐅᖅᑐᑦ ᑕᒪᐃᓐᓄᑦ
ᐊᐅᓚᑦᑎᓂᕐᒧᑦ ᑐᕌᒐᕆᔭᐅᓂᖏᑦ ᐃᓕᑕᕆᔭᐅᓚᐅᕆᕗᑦᑕᐅᖅ 11-ᖏᓃᓚᐅᖅᑐᑦ ᐅᒃᐱᕆᔭᐅᔪᑐᖃᐅᔪᓂᒃ ᓇᓗᓇᐃᒃᑯᑕᒃᓴᐃᑦ
ᑐᖓᕕᐅᕙᖕᓂᐊᖅᑐᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᓐᓇᕐᓂᕐᒧᑦ. 

ᑲᑎᒪᔪᓂ ᐃᓕᑦᑎᕙᓪᓕᐊᔪᑦ ᐃᓕᑕᖅᓯᓚᐅᖅᑐᑦ ᑲᒪᔨᐅᖃᑕᐅᔭᕆᐊᖃᕐᓂᕐᒥᓂᒃ ᖃᐅᔨᒪᔭᐅᔭᕆᐊᖃᖅᑐᓂᒃ
ᖃᐅᔨᒪᑎᑦᑎᕙᓪᓕᐊᔭᕆᐊᖃᕐᓂᖅ ᖃᐅᔨᒪᔭᒥᓂᒃ ᐃᓕᑦᑎᕙᓪᓕᐊᓪᓗᑎᒃ ᑲᑎᒪᓂᖏᓐᓂ ᓄᓇᒥᓂᒃ ᐊᒻᒪᓗ ᐱᓕᕆᖃᑎᒋᕙᒃᑕᖏᓐᓂᒃ
ᑕᐃᒫᒃᑕᐅᖅ ᐊᓯᖏᑦ ᖃᐅᔨᒪᑦᑎᐊᖁᓪᓗᒋᑦ ᐃᓚᐅᔪᓐᓇᕐᓗᑎᒡᓗ ᐃᓱᒪᓕᐅᕈᑕᐅᖃᑦᑕᕆᐊᖃᖅᑐᓂᒃ ᐱᔾᔪᑎᖃᖅᑐᓂᒃ ᑲᖑᕐᓂᒃ
ᑲᖑᕐᓇᖕᓂᒡᓗ ᐊᐅᓚᑦᑎᔪᓐᓇᕐᓂᕐᒥᒃ ᐱᔾᔪᑎᖃᖅᑐᓂᒃ. 

ᖃᐅᔨᒪᑎᑦᑎᔾᔪᑎᒃᓴᓂᒃᑕᐅᔪᑦ ᑖᒃᑯᓇᓂ ᐅᓂᒃᑳᓕᐊᓂ ᓇᐃᓈᖅᑕᐅᓯᒪᓪᓗᑎᒃ ᑎᑎᕋᖅᑕᐅᓯᒪᕗᑦ ᐅᖃᐅᓯᐅᖃᑦᑕᓚᐅᕐᓂᖏᓐᓂᒃ
ᐊᒻᒪᓗ ᐃᓱᒪᒋᔭᐅᔪᑦ ᓴᕿᑎᑕᐅᕙᓚᐅᕐᓂᖏᓐᓂᒃ ᐃᓕᑦᑎᕙᓪᓕᐊᓂᕐᒧᑦ ᑲᑎᒪᓂᖏᓐᓂ, ᐊᒻᒪᓗ ᐱᒋᐊᕐᕕᐅᕙᖕᓂᐊᖅᓱᑎᒃ
ᐅᖃᐅᓯᐅᒃᑲᓐᓂᕈᒫᕐᓂᖏᓐᓄᑦᑕᐅᖅ ᐱᓕᕆᐊᖑᕙᓪᓕᐊᔪᒫᔪᑦ ᑭᖑᓂᐊᒍᑦ ᐊᐅᓚᑕᐅᓂᖏᓐᓂᒃ ᑲᖑᐃᑦ ᓄᓇᓕᖕᓂ,
ᐊᕕᒃᑐᖅᓯᒪᓂᖏᓐᓂᓗ, ᓄᓇᕗᓕᒫᒥᓗ, ᑲᓇᑕᓕᒫᒥᓗ. 

ᓯᕗᓪᓕᖅᐹᑦ ᐅᖃᐅᓯᒃᓴᐃᑦ
ᑲᖑᕐᓂᒃ ᐊᐅᓚᑦᑎᓂᕐᒥᒃ ᑲᑎᒪᓪᓗᑎᒃ ᐃᓕᓐᓂᐊᖃᑎᒌᓚᐅᖅᐳᑦ ᐃᓄᐃᑦ ᑕᒫᓂ ᓯᑎᐱᕆ 23-25, 2018-ᒥ, ᐅᐃᓂᐸᐃᒡ, ᒫᓂᑑᐸᒥ.
ᑕᒪᓐᓇ ᐃᓕᑦᑎᕙᓪᓕᐊᓂᕐᒧᑦ ᑲᑎᒪᓂᐅᓚᐅᕐᓂᖅ ᑲᔪᓯᑎᑕᐅᓚᐅᖅᐳᖅ ᐊᕙᑎᓕᕆᔨᕐᔪᐊᒃᑯᓐᓄᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ
ᑲᒪᔨᐅᔪᓄᑦ ᑲᓇᑕᒥ. ᑲᑎᒪᑎᑦᑎᒋᐊᓕᓚᐅᖅᑐᑦ ᐱᔾᔪᑕᐅᓂᕐᒧᑦ ᐃᓱᒪᓘᑕᐅᓕᕐᓂᖏᓐᓄᑦ ᐊᒥᓲᓪᓗᐊᓕᕐᓂᖏᑦ ᑲᖑᐃᑦ (ᑲᖑᐃᓪᓗ
ᑲᖑᕐᓇᐃᓪᓗ) ᑭᕙᓪᓕᐅᑉ ᐊᕕᒃᑐᖅᓯᒪᓂᐊᓂ ᓄᓇᕗᒻᒥ. ᑲᑎᒪᔨᖏᑦ ᑭᒡᒐᖅᑐᐃᓗᑎᒃ ᐃᓄᖕᓂᒃ ᓄᓇᖏᓐᓂᒃ ᑎᒥᖁᑎᖏᓐᓂᒡᓗ,
ᑲᖑᓕᕆᔩᓪᓗ ᓯᒡᔭᖅᐸᓯᖕᒥᓲᖑᔪᓂᒡᓗ ᑎᖕᒥᐊᓕᕆᔩᑦ, ᐆᒪᔪᓕᕆᔨᓂᒃ ᐊᐅᓚᑦᑎᔨᐅᕙᒃᑐᑦ ᑭᒡᒐᖅᑐᐃᔨᖏᓪᓗ ᒐᕙᒪᐃᓐᓂᒃ ᓄᓇᕗᑦ
ᑲᓇᑕᒥᓗ ᐱᓇᓱᐊᖅᑐᒻᒪᕆᐅᓚᐅᖅᑐᑦ ᐃᓄᖕᓂᒃ ᑲᑎᒪᑎᑦᑎᓇᓱᖕᓂᖅ ᐱᒻᒪᕆᐅᔪᓂᒃ ᐱᓕᕆᐊᖃᕐᓂᐊᖅᑐᓂᒃ (ᑕᑯᓗᒋᑦ ᑎᑎᖃᐃᑦ
ᐃᓚᒃᑲᓐᓂᖏᑦ B-ᖓᓃᑦᑐᑦ ᑕᑯᓂᐊᕋᕕᒋᑦ ᑕᕐᒥᒃ ᐃᓚᐅᓚᐅᖅᑐᑦ). 

ᐱᓂᐊᕐᓂᕆᓚᐅᖅᑕᖏᑦ ᐱᓕᕆᐊᖃᑦᑎᐊᕈᒪᓂᖅ ᓇᓗᓇᓚᐅᖏᑦᑐᑦ ᐊᒻᒪᓗ ᓴᕿᐅᒪᕙᓚᐅᖅᑐᑦ ᑕᑯᒃᓴᐅᖃᑦᑕᓚᐅᕐᒪᑕ 36-
ᖑᓚᐅᖅᑐᑦ ᐃᓚᐅᓚᐅᖅᑐᑦ ᐱᓕᕆᐊᕆᔭᒥᓂᒃ ᖁᕕᐊᒋᔭᖃᓚᐅᕐᓂᖏᓐᓂᒃ ᓇᑭᑐᐃᓐᓈᖃᑦᑕᓚᐅᖅᑐᓂᒃ ᑲᓇᑕᒥ (ᓄᓇᕗᒻᒥᒃ,
ᐃᓄᕕᐊᓗᐃᑦ ᓄᓇᖏᓐᓂᒃ, ᓄᓇᑦᓯᐊᕐᒥᒃ, ᐋᓐᑎᐅᕆᔫᒥᒃ, ᑯᐸᐃᒃᒥᒃ, ᒫᓂᑑᐸᒥᒃ ᐊᒻᒪᓗ ᓴᔅᑳᑦᓱᐋᓐᒥᒃ) ᐅᖃᐅᓯᐅᓂᐊᕐᒪᑕ ᑲᖑᕐᓂᒃ
ᐊᐅᓚᑦᑎᔪᓐᓇᕐᓂᖅ. ᑲᖑᐃᑦ ᐱᒻᒪᕆᐊᓘᖕᒪᑕ ᐃᓄᐃᑦ ᐃᓕᖅᑯᓯᑐᖃᖏᓐᓄᑦ, ᐃᓅᓯᕆᔭᖏᓐᓄᑦ, ᓂᕿᒃᓴᖃᑦᑎᐊᕈᓐᓇᕐᓂᖏᓄᓪᓗ.
ᐊᐅᓚᑕᐅᔪᓐᓇᕐᓂᖏᑦ ᐊᒥᓲᓂᖏᑦ ᑲᖑᐃᑦ ᑲᒪᒋᔭᐅᔪᒪᓕᕐᒪᑕ ᐊᒻᒪᓗ ᐃᓱᒫᓘᑕᐅᓪᓗᑎᒃ ᐃᓄᐃᑦ ᓄᓇᖏᓐᓄᑦ, ᐊᒻᒪᓗ
ᑲᑐᔾᔨᖃᑎᒌᒑᓚᐅᔪᓄᑦ, ᖃᐅᔨᓴᖅᑎᓄᓪᓗ, ᐆᒪᔪᓕᕆᔨᓂᒃᓗ ᐊᐅᓚᑦᑎᔨᐅᔪᓄᑦ ᒐᕙᒪᒃᑯᓪᓗ ᐱᓕᕆᕕᖏᓐᓄᑦ ᑕᐃᒪᓐᓂᑦᑎᐊᖅ. 

ᐱᓗᐊᖅᑐᒥᒃ ᐃᓱᒪᒋᔭᐅᓚᐅᖅᐳᑦ ᑐᕋᒐᕆᔭᐅᓂᕐᒧᑦ 2018-ᒥ ᑲᖑᕐᓂᒃ ᐊᐅᓚᑦᑎᓂᕐᒥᒃ ᐃᓕᑦᑎᕙᓪᓕᐊᓂᕐᒧᓪᓗ
ᑲᑎᒪᓂᕆᔭᐅᓚᐅᖅᑐᓂᒃ, ᒪᑯᓂᖓ ᐱᔾᔪᑎᖃᓚᐅᖅᑐᑦ:

ᓇᓗᓇᐃᖅᑕᐅᑦᑎᐊᖁᓪᓗᒋᑦ ᐃᓄᐃᑦ ᐱᔪᓐᓇᐅᑎᖃᕐᓂᖏᑦ ᑲᖑᖅᓯᐅᕈᓐᓇᕐᓂᕐᒧᑦ ᒪᓐᓂᖏᓐᓂᒡᓗ ᐱᑭᐅᑕᖃᑕᕈᓐᓇᕐᓂᕐᒧᑦ 
ᑮᓇᐅᔭᓕᐅᕈᑕᐅᓂᐊᖏᑦᑐᓂᒃ, ᓴᐳᓐᓂᐊᖅᑕᐅᓂᖏᓐᓄᓪᓗ ᐃᓄᐃᑦ ᐃᓕᖅᑯᓯᑐᖃᖏᑦ ᐱᐅᓯᑐᖃᕐᒥᒍᓪᓗ 
ᐊᑐᐃᓐᓇᖅᐸᒃᑕᑐᖃᖏᑦ ᐊᒻᒪᓗ ᐊᐅᓚᑦᑎᔨᐅᖃᑕᐅᔭᕆᐊᖃᕐᓂᖏᓐᓂᒃ ᑲᖑᓕᕆᓂᕐᒥᒃ ᑕᒪᒃᑯᐊ ᐊᒥᓲᓂᖏᑦ ᑲᖑᐃᑦ 
ᑲᖑᕐᓇᐃᓪᓗ ᓈᒻᒪᖕᓂᖅᓴᐅᔭᕆᐊᖃᕐᓂᖏᓐᓄᑦ ᓄᓇᓖᑦ ᐃᓄᐃᑦ ᖃᓄᐃᓐᓂᐊᖏᒪᑕ ᐊᒻᒪᓗ ᓄᓇᖁᑎᖏᑦ ᐱᐅᔫᓐᓂᐊᕐᒪᑕ, 
ᐆᒪᔪᖃᕐᕙᖕᓂᖏᓐᓂ ᐊᒥᓱᓄᑦ ᐊᔾᔨᒌᖏᑦᑑᑎᐅᔪᓄᑦ ᐱᑕᖃᐃᓐᓇᕈᓐᓇᕐᓂᖏᓄᓪᓗ.

ᖃᐅᔨᒪᔭᑐᖃᕐᒥᓂᒃ ᖃᐅᔨᑎᑦᑎᕙᓪᓕᐊᔪᓐᓇᕐᓂᖅ (ᐃᓄᓕᕆᓂᕐᒥᒃ, ᖃᐅᔨᓴᖅᑕᐅᕙᒃᑐᓂᒃ, ᐊᐅᓚᑦᑕᐅᔪᓐᓇᕐᓂᖏᓐᓂᒃ, 
ᒐᕙᒪᓕᕆᓂᕐᒥᒃ, ᒪᓕᒐᓕᕆᓂᕐᒥᒃ) ᑕᐃᔅᓱᒪᓂᓂᑕᐅᔪᓂᒃ ᒫᓐᓇᐅᓕᖅᑐᕐᓗ ᑲᖑᕐᓂᒃ ᐊᐅᓚᑦᑎᔪᓐᓇᕐᓂᕐᒧᑦ 
ᖃᓄᐃᓕᐅᕈᑎᒃᓴᐅᔪᓐᓇᖅᑐᓂᒃ ᐊᑐᕈᓐᓇᖅᑐᓂᒃ ᐃᓄᐃᑦ ᓄᓇᖓᓂ ᐊᒻᒪᓗ ᓴᓇᔭᐅᓂᖏᓐᓄᑦᑕᒪᐃᓐᓄᑦ ᐊᐅᓚᑦᑎᓂᕐᒧᑦ 
ᑐᕌᒐᕆᔭᐅᔪᓐᓇᖅᑐᓂᒃ ᑲᖑᓕᕆᓂᕐᒧᑦ ᑲᖑᕐᓇᖕᓂᒡᓗ ᑭᕙᓪᓕᐅᑉ ᐊᕕᒃᑐᖅᓯᒪᓂᐊᓂ ᓄᓇᕗᒻᒥ, ᐅᖓᑖᓂᓗ. 

ᖃᐅᔨᓴᕐᓗᒋᑦ ᐊᑐᖅᑕᐅᖔᕈᓐᓇᕋᔭᕐᒥᒧᑦ ᑕᒪᐃᓐᓄᑦ ᑲᑐᔾᔨᖃᑎᒌᒎᑕᐅᓗᑎᒃ ᐊᐅᓚᑦᑎᓗᑕᐅᓕᕈᓐᓇᖅᑐᑦ ᑲᖑᕐᓂᒃ ᓄᓇᓕᖕᓂ, 
ᐊᕕᒃᑐᖅᓯᒪᓂᖏᓐᓂ, ᓄᓇᕗᒻᒥ, ᑲᓇᑕᓕᒫᒥᓗ (ᑕᐃᒃᑯᓂᖓᓗ ᐃᓄᖕᓄᑦ ᐊᐅᓚᑕᐅᓂᖏᓐᓂᒃ ᐊᐅᓚᑦᑎᔾᔪᑎᒃᓴᐃᑦ ᐊᒻᒪᓗ 
ᑕᒪᐃᓐᓄᑦ ᑲᑐᔾᔨᖃᑎᒌᒡᓗᑎᒃ ᖃᐅᔨᓴᕐᓂᖏᓐᓄᑦ ᓇᐅᑦᑎᖅᑐᐃᕙᓪᓕᐊᓂᖏᓐᓄᓪᓗ) ᐊᒻᒪᓗ ᐅᓂᒃᑲᖅᑕᐅᑦᑎᐊᕐᓂᖏᓐᓄᑦ 
ᖃᓄᐃᑦᑑᓂᖏᑦ ᐱᓯᒪᔭᐅᔭᕆᐊᖃᕐᓂᐊᖅᑐᑦ ᐊᑐᓕᖅᑎᑕᐅᖔᕈᓐᓇᕐᓂᐊᕐᕈᑎᒃ ᑕᒪᒃᑯᐊ. 

ᑲᑎᒪᓂᖏᓐᓂᒃ ᒪᑯᐊᓂ ᓴᕿᑎᑕᐅᓚᐅᖅᑐᑦ: 
• ᑕᒪᐃᓐᓄᑦ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᑦ ᑲᖑᓕᕆᓂᕐᒧᑦ;
• ᓴᖏᓂᖅᓴᐅᔪᓐᓇᖅᑐᓂᒃ ᑲᓇᑕᓕᒫᒥ ᑲᖑᓕᕆᓂᕐᒧᑦ ᐊᐅᓚᑦᑎᔨᐅᖃᑎᒌᒎᓐᓇᕐᓂᖏᑦ; 
• ᐱᓂᐊᕐᓂᖏᑦ ᐃᓚᐅᓚᐅᖅᑐᑦ ᑐᓴᐅᒪᑎᑦᑎᖃᑦᑕᕈᒪᓂᖅ ᖃᐅᔨᔭᒥᓂᒃ ᐃᓕᑦᑎᔭᒥᓂᒃ ᑲᑎᒪᓂᖏᓐᓂᒃ, ᓄᓇᒥᓄᑦ ᐃᓄᖕᓄᑦ, 
ᐱᓕᕆᖃᑎᒋᕙᒃᑕᖏᓐᓄᑦ, ᐊᓯᖏᓐᓄᓪᓗ ᑲᑐᔾᔨᖃᑎᒌᖕᓄᑦ ᐊᒻᒪᓗ ᖃᓄᐃᓕᐅᕈᒪᓂᖏᑦ ᐊᑐᓕᖅᑎᑦᑎᕙᓪᓕᐊᔪᓐᓇᕐᓂᖅ 
ᐃᓚᖏᓐᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᓐᓂᒃ ᓴᕿᑎᑕᐅᓚᐅᖅᑐᓂᒃ ᑲᑎᒪᓂᖏᓐᓂ; 

• ᐃᓕᑦᑎᕙᓪᓕᐊᓂᖏᓐᓄᑦ ᑲᑎᒪᓂᒃᑯᑦ ᐅᓂᒃᑳᓕᐊᑦ; ᐊᒻᒪᓗ 
• ᐃᓕᑕᕆᔭᐅᓂᖏᑦ ᐱᕕᒃᓴᖃᕐᓂᖅᓴᐅᔭᕆᐊᖃᕐᓂᖏᓐᓂᒃ ᖃᐅᔨᒪᔭᐅᔪᓂᒃ ᐅᖃᐅᓯᖃᕈᓐᓇᕐᓂᖏᓐᓂᒃ 
ᑐᓴᐅᒪᑎᑦᑎᖃᑦᑕᕈᓐᓇᕐᓂᖏᓐᓂᒡᓗ ᐊᐅᓚᑦᑎᔨᐅᑕᐅᕙᒃᑐᓂᒃ ᐃᓚᒋᔭᐅᔪᓂ ᐅᔾᔨᖅᑐᑦᑎᐊᕈᒪᓂᕐᒧᑦ ᑲᖑᓕᕆᓂᕐᒥᒃ 
ᐊᐅᓚᑦᑎᑦᑎᐊᕈᒪᓂᕐᒧᑦ ᑐᕋᒐᕆᔭᐅᔪᑦ ᐱᓇᓱᐊᖅᑕᐅᔪᓐᓇᕐᓂᐊᕐᒪᑕ.

ᑖᒃᑯᐊ ᐅᓂᒃᑳᓕᐊᑦ ᐃᓗᓕᖃᖅᐳᑦ ᐱᒻᒪᕆᐅᓂᖏᓐᓂᒃ ᐃᓚᒋᔭᐅᓗᐊᓚᐅᕐᓂᖏᓐᓂᒃ ᐱᖓᓱᓂᒃ ᐅᓪᓗᓂᒃ ᐃᓕᑦᑎᖃᑦᑕᐅᑎᓪᓗᑎᒃ
ᐃᓕᓐᓂᐊᓚᐅᕐᓂᖏᓐᓂᒃ (ᑕᑯᓗᒋᑦ ᑎᑎᖃᐃᑦ ᐃᓚᒃᑲᓐᓂᖏᑦ C-ᒦᑦᑐᑦ ᑲᑎᒪᔾᔪᑎᒃᓴᕆᕙᓚᐅᖅᑕᖏᓐᓂᒃ ᐱᓕᕆᐊᖏᓐᓂᒡᓗ).

ᐱᔾᔪᑕᐅᔪᑦ – ᓲᖅ ᐃᓕᓐᓂᐊᖅᑎᑦᑎᓗᑎᒃ ᑲᑎᒪᑎᑦᑎᓚᐅᕐᓂᖏᑦ?  
50-ᖑᓕᖅᑐᓂᒃ ᐊᓂᒍᖅᑐᓂᒃ ᐊᕐᕌᒍᓂᒃ, ᖃᐅᔨᓴᖅᑕᐅᖃᑦᑕᖅᓯᒪᔪᓂᒃ ᓴᕿᑎᑦᑎᓯᒪᓕᖅᑐᑦ ᐱᒻᒪᕆᐊᓗᖕᓂᒃ
ᐊᒥᓱᕈᒃᑲᓐᓂᖅᓯᒪᓂᖏᓐᓂᒃ ᑲᖑᒐᓴᐃᑦ ᐅᓪᓗᖃᓲᖑᔪᑦ ᐃᓄᐃᑦ ᓄᓇᖏᓐᓂ (ᖃᓪᓗᓈᑎᑐᑦᑕᐅᖅ ᑕᐃᔭᐅᕙᖕᒥᔪᑦ
ᐅᑭᐅᖅᑕᖅᑑᕐᓂᖓᓂᒃ ᑲᓇᑕᐅᑉ). ᐃᓄᖃᐃᓐᓇᕐᒪᑦ ᑲᖑᖅᓯᐅᖅᐸᒃᑐᓂᒃ ᑕᐃᒪᑦ ᐃᓄᖃᕆᐊᓕᓚᐅᖅᑎᓪᓗᒋᑦ. ᓄᓇᕗᒻᒥ ᐃᓄᐃᑦ
ᑲᖑᖅᓯᐅᖅᐸᒃᑐᑦ ᓂᕿᒃᓴᕆᓂᐊᖅᑕᒥᓄᑦ ᒪᓐᓂᖏᓐᓂᒡᓗ, ᐱᒻᒪᕆᐊᓘᖕᒪᑕ ᐃᓄᒃᓯᐅᑏᑦ ᓂᕿᒋᕙᑕᖏᓐᓄᑦ. ᑲᖑᖅᑕᐅᕙᒃᑐᑦ
ᐃᑲᔪᕐᓂᖃᖅᐳᑦ ᐃᓄᖕᓄᑦ ᓂᕿᒃᓴᐅᔪᓐᓇᕐᓂᕐᒧᑦ, ᐃᓕᖅᑯᓯᑐᖃᖏᓐᓄᑦ ᐊᒻᒪᓗ ᐃᓅᓯᕆᔭᖏᓐᓄᑦ. ᐃᓄᐃᑦ ᐃᓱᒫᓘᑎᒋᔭᒥᓂᒃ
ᐅᖃᐅᓯᖃᖃᑦᑕᖅᓯᒪᕗᑦ ᐊᒥᓲᓗᐊᓕᕐᓂᖏᓐᓂᒃ ᑲᖑᐃᑦ ᑲᖑᕐᓇᐃᓪᓗ, ᐊᒥᓲᔪᓐᓃᑳᓪᓚᒍᓐᓇᕐᓂᖏᓄᓪᓗᑦ (ᐊᒥᓲᓗᐊᓕᕈᑎᒃ,
ᓂᕿᒃᓴᐃᕈᑎᔪᓐᓇᕐᒪᑕ, ᐃᓂᑭᓗᐊᓕᕈᓐᓇᖅᓱᑎᒃ ᐅᕝᕙᓗᓐᓃᑦ ᐋᓐᓂᐊᕐᓂᕐᒧᑦ ᑎᑭᑕᐅᔪᓐᓇᕐᒪᑕ), ᐊᒃᑐᖅᑕᐅᓯᒪᔪᓐᓇᕐᒪᑦ ᑕᒪᒃᑯᓄᖓ
ᐃᓄᐃᑦ ᓂᕿᒃᓴᖃᕈᓐᓇᕐᓂᖏᑦ ᐊᒻᒪᓗ ᐊᖑᓇᓱᒍᓐᓇᕐᓂᖏᑦ. ᐃᓄᐃᑦᑕᐅᖅ ᐅᖃᐅᓯᖃᖃᑦᑕᖅᓯᒪᒋᕗᑦ ᒫᓐᓇᐅᔪᖅ ᐊᒥᓱᓂᖏᑦ
ᑲᖑᖅᓯᐅᖃᑦᑕᕈᓐᓇᕐᓂᕐᒥᓂᒃ. 
ᖃᐅᔨᓴᖅᑏᑦᑕᐅᖅ ᐅᖃᐅᓯᖃᖅᓯᒪᔪᑦ ᐃᓱᒫᓘᑎᒋᔭᒥᓂᒃ ᓄᓇᐃᑦ ᐊᓯᔾᔨᖅᑕᐅᕙᓪᓕᐊᓂᖏᓐᓂᒃ ᐊᒥᓱᓗᐊᕐᓂᖏᓐᓄᑦ ᑲᖑᐃᓪᓗ
ᑲᖑᕐᓇᐃᓪᓗ, ᐱᔾᔪᑕᐅᓕᕈᓐᓇᕐᓂᖏᓐᓄᓪᓗ ᐊᒥᓲᔪᓐᓃᕈᓐᓇᕐᓂᖏᓐᓄᑦ ᐊᓯᖔᖏᑦᑐᑦ ᑎᖕᒥᐊᖑᖕᒥᔪᓄᑦ ᑕᐃᒃᑯᓇᓃᖃᑕᐅᕙᖕᒥᔪᓂ
ᓄᓇᓂ ᓇᔪᒐᕆᔭᐅᕙᒃᑐᓂ. ᐱᒻᒪᕆᐊᓗᖕᒥᒃ ᐊᒥᓲᓗᓕᐊᕐᓂᖏᑦ ᑲᖑᐃᑦ ᐃᓄᐃᑦ ᓄᓇᖏᓐᓂ ᖃᐅᔨᒪᔭᐅᓕᖅᑐᑦ ᒪᓐᓇᓵᖑᓯᒪᔪᖅ
ᐊᕐᕋᖑᓂᒃ ᑕᒪᐃᓐᓄᑦ ᐃᓄᖕᓄᓪᓗ ᖃᐅᔨᓴᖅᑎᓄᓪᓗ ᐃᓱᒪᓘᑕᐅᕗᑦ, ᑐᐊᕕᕐᓇᖅᑐᑎᑕᐅᓪᓚᕆᖏᑲᓗᐊᖅᓱᓂᓗ ᓱᓕ. 
ᐅᓪᓗᒥᒧᑦ ᑎᑭᓪᓗᒍ, ᐃᓄᐃᑦ ᐃᓱᒪᒋᕙᒃᑕᖏᑦ ᑲᖑᐃᑦ ᐊᒥᓲᓂᖏᓐᓂᒃ ᖃᓄᐃᓕᕙᓪᓕᐊᓂᖏᓐᓂᒡᓗ ᐊᑐᓕᖅᑎᑕᐅᓯᒪᓐᖏᒪᑕ
ᐊᐅᓚᑦᑕᐅᕙᖕᓂᖏᓄᑦ ᐃᓱᒪᓕᐅᕈᑕᐅᕙᒃᑐᓄᑦ ᐱᓕᕆᐊᖑᔪᓐᓇᕐᓂᖏᓄᓪᓗᓐᓃᑦ ᒪᓕᒐᓕᐅᕈᑕᐅᔪᓐᓇᕐᓂᖏᓐᓄᑦ ᑲᖑᐃᑦ
ᑲᖑᕐᓇᐃᓪᓗ ᐊᒥᓲᓗᐊᕐᓕᕐᓂᖏᓐᓂᒃ ᑲᓇᑕᒥ. ᑕᒪᓐᓇ ᑲᑎᒪᓂᖅ ᐃᓕᑦᑎᕕᐅᓗᓂᓗ ᑕᐃᒪᐃᒪᑦ ᐱᑕᖃᕆᐊᖃᓕᓚᐅᖅᐳᖅ
ᐊᐅᓚᑦᑎᔨᐅᖃᑎᒌᒃᑐᓄᑦ ᑕᒪᐃᓐᓄᑦ. ᑕᐃᔅᓱᒪᓂᐅᕙᓚᐅᖅᑐᕐᓕ, ᒪᓕᒐᓕᐊᕆᔭᐅᕙᓚᐅᖅᑐᑦ ᑲᓇᑕᒥ ᐊᔪᕐᓇᖅᑎᑦᑎᕙᓚᐅᖅᑐᖅ
ᐃᓄᐃᑦ ᑎᖕᒥᐊᖅᓯᐅᖃᑕᕈᓐᓇᕐᓂᖏᓐᓂᒃ ᐊᔾᔨᒌᖏᑦᑐᑎᓂᒃᔭ ᑕᐃᔅᓱᒪᓂᐅᕙᓚᐅᖅᑐᖅ ᒪᓕᒐᓕᐅᖅᐸᓚᐅᖅᐳᑦ ᐃᓄᐃᑦ
ᑐᓴᕐᕕᐅᓇᓱᒃᓯᒪᒐᑎᒃ ᐃᓚᐅᑎᑕᐅᕙᓚᐅᕋᑎᒡᓗ, ᐆᒪᔪᓕᕆᔨᐅᕙᓚᐅᖅᑐᓪᓗ ᑕᐃᔅᓱᒪᓂ ᖃᐅᔨᒪᕙᓚᐅᖏᓚᑦ ᐃᓄᐃᑦ
ᖃᐅᔨᒪᓂᖏᓐᓂᒃ ᑲᖑᐃᑦ ᐊᒥᓲᓂᕆᕙᒃᑕᖏᓐᓂᒃ. ᐅᓪᓗᒥᐅᓕᖅᑐᕐᓕ, ᓄᓇᕗᒻᒥ ᓄᓇᑖᕐᕕᐅᓯᒪᓂᕐᒥ, ᐃᓄᐃᑦ ᐃᓕᑕᕆᔭᐅᖃᑦᑕᖅᐳᑦ
ᐱᔪᓐᓇᐅᑎᖃᕐᓂᖏᓐᓂᒃ ᑲᖑᖅᓯᐅᕈᓐᓇᕐᓂᖅ ᐊᒻᒪᓗ ᒪᓐᓂᒃᓯᐅᖃᑦᑕᕈᓐᓇᕐᓂᖅ ᐃᖕᒥᓄᑦ ᑐᕌᖓᔪᓂᒃ (ᓂᐅᕐᕈᑎᒃᓴᐅᓂᐊᖏᑦᑐᓂᒃ),
ᑕᐃᒃᑯᓇᓂᓗ ᐃᓚᖃᕆᓗᑎᒃ ᑲᓇᑕᒧᑦ ᒪᓕᒐᖃᖅᑎᑕᐅᔪᓂᒃ ᑎᖕᒥᐊᖃᕈᖅᑎᑕᐅᓯᒪᔪᓂᒃ ᐊᒻᒪᓗ ᑲᓇᑕᒥ ᐆᒪᔪᖃᕐᕕᕈᖅᑎᑕᐅᓯᒪᔪᓂ.
ᐊᒻᒪᑕᐅᖅ, ᓄᓇᖃᖅᑐᑐᖃᐃᑦ ᖃᐅᔨᒪᓂᖏᑦ ᓄᓇᒥᐅᑕᓕᕆᓂᕐᒥᒃ ᐆᒪᔪᓕᕆᓂᕐᒥᒡᓗ ᐊᐅᓚᑦᑎᔨᐅᓂᖅ ᒪᓕᒐᖅᑎᒍᑦ ᐊᒻᒪᓗ
ᐊᑐᐊᒐᓕᐊᕆᔭᐅᕙᓪᓕᐊᔪᓄᑦ ᒪᓕᒃᑕᐅᖃᑦᑕᕆᐊᖃᓕᖅᐳᖅ ᓄᓇᕗᒻᒥ ᐊᒻᒪᓗ ᐊᓯᖏᓐᓂᒃ ᓄᓇᑖᕐᕕᐅᓯᒪᓕᖅᑐᓂ. ᐃᓄᐃᑦ
ᖃᐅᔨᒪᔭᑐᖃᖏᑦ ᐊᑑᑎᓕᒻᒪᕆᐊᓘᕗᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᔨᐅᖃᑕᐅᕙᖕᓂᖏᓐᓄᑦ ᐋᕿᐅᒪᔭᐅᓂᖏᑦ ᓄᓇᕗᒻᒥ. ᐃᓄᐃᑦ
ᖃᐅᔨᒪᔭᖏᑦ ᐊᒻᒪᓗ ᖃᐅᔨᓴᖅᑏᑦ ᖃᐅᔨᒪᔭᖏᑦ ᒫᓐᓇᐅᓕᖅᑐᖅ ᐃᓕᑕᕆᔭᐅᓯᒪᔫᒃ ᑕᒪᒃᑮᒃ ᐱᒻᒪᕆᐅᓂᖅ ᖃᐅᔨᒪᔾᔪᑎᒃᓴᐅᕙᖕᓂᖅ
ᐃᑲᔫᑕᐅᔪᓐᓇᖅᑐᓂ ᐆᒪᔪᓂᒃ ᐊᐅᓚᑦᑎᓂᕐᒧᑦ ᐊᒻᒪᓗ ᓴᕿᑎᖃᑕᕈᓐᓇᖅᑕᖏᑦ ᑐᖓᕕᐅᕙᖕᒪᑕ ᐃᓱᒪᓕᐅᕈᑕᐅᔭᕆᐊᓕᖕᓄᑦ. 
ᑕᒪᒃᑯᐊ ᐃᓱᒪᒋᓪᓗᒋᑦ, ᐃᓕᑦᑎᕙᓪᓕᐊᓂᕐᒧᑦ ᑲᑎᒪᓚᐅᖅᑐᑦ ᐱᕕᒃᓴᖃᖅᑎᑕᐅᓚᐅᖅᐳᑦ ᑐᕌᖓᔪᓂᒃ ᖃᐅᔨᓴᖅᑎᓄᑦ, ᐆᒪᔪᓕᕆᔩᑦ
ᐊᐅᓚᑦᑎᔨᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒪᔪᓂᒃ ᑲᑎᑐᓐᓇᕐᓗᑎᒃ ᐅᖃᖃᑎᒌᒎᓐᓇᕐᓂᐊᕐᒪᑕ ᐅᖃᐅᓯᖃᕐᓗᑎᒡᓗ
ᖃᐅᔨᒪᔭᖏᓐᓂᒃ ᐊᑐᓕᖅᑕᐅᖔᕈᓐᓇᕋᔭᖅᑐᓂᒃ ᐊᓯᖔᖏᓐᓂᒃ ᐊᐅᓚᑦᑎᓂᕆᔭᐅᔪᓂᒃ ᑲᖑᓕᕆᓂᕐᒥᒃ. ᐃᓄᐃᑦ ᖃᐅᔨᒪᔭᖏᑦ
ᖃᐅᔨᓴᖅᑎᓄᑦ ᐊᑐᖅᑕᐅᕙᖏᓂᖏᑦ ᐃᑲᔫᑎᖃᑦᑕᐅᑎᓐᓇᕐᒪᑕ ᑕᒪᐃᓐᓂᒃ. ᐊᑐᓂ ᐃᑲᔪᕐᓂᖃᓲᖑᖕᒪᑎᒃ
ᐳᐃᒍᖅᑕᐅᓯᒪᓕᕈᓐᓇᕐᒥᔪᓂᒃ ᐊᑐᕐᓂᖏᓐᓂᒃ ᐃᓄᐃᑦ ᖃᐅᔨᒪᔭᐃᓐᓇᖏᓐᓂᖏᓐᓂᒃ ᐅᕝᕙᓗᓐᓃᑦ ᖃᐅᔨᓴᖅᑎᑦ
ᖃᐅᔨᓴᕈᓯᕆᔭᐃᓐᓇᖏᓐᓂᒃ. ᑕᒪᓐᓇ ᑲᑎᒪᓂᖅ ᐃᓕᑦᑎᖃᑎᒌᖕᓂᕐᒧᑦ ᑕᐃᒪᐃᒪᑦ, ᐃᓱᒪᒋᔭᐅᓕᓚᐅᖅᑐᖅ ᑕᐅᑐᒐᕆᔭᐅᓪᓗᓂᓗ
ᐊᑐᖅᑕᐅᓪᓗᓂᓗ ᐱᓕᕆᖃᑎᒌᑦᑎᐊᕈᒪᓂᕐᒧᑦ ᐃᖕᒥᓂᒃ ᐊᒻᒪᓗ ᐃᒃᐱᒍᓱᖃᑦᑕᐅᑦᑎᐊᕈᒪᓂᖅ ᑲᖑᓕᕆᓂᕐᒥᒃ ᑲᖑᓇᖕᓂᒡᓗ
ᐊᐅᓚᑦᑎᔨᐅᖃᑕᐅᑎᒌᖕᓂᖏᓐᓄᑦ ᐃᓚᒌᒃᓱᑎᒃ.

ᐃᓕᑦᑎᖃᑕᐅᑎᓂᕐᒧᑦ ᑲᑎᒪᓂᕐᒥᒃ ᑐᕌᒐᕆᔭᐅᔪᑦ
ᑲᑎᒪᓂᖏᓐᓂᒃ ᑐᕌᒐᖃᓚᐅᖅᑐᑦ ᒪᑯᓂᖓ: 

ᐅᖃᐅᓯᐅᖁᔨᓂᖅ ᒫᓐᓇᐅᔪᖅ ᖃᐅᔨᒪᔭᐅᓂᖏᓐᓂᒃ ᑲᖑᐃᓪᓗ ᑲᖑᕐᓴᐃᓪᓗ ᑕᒪᐃᓐᓂᒃ ᐃᓄᖕᓄᑦ ᐊᒻᒪᓗ ᖃᐅᔨᓴᖅᑎᓄᑦ 
ᑐᓴᕐᕕᐅᓗᑎᒃ ᐃᓱᒪᒋᔭᖏᓐᓂᒃ;

ᖃᐅᔨᒋᐊᕐᓗᑎᒃ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᖅᑎᓄᑦ ᖃᐅᔨᓴᕐᓂᖏᑦ ᑲᑎᖓᓕᕈᓐᓇᕐᒪᖔᑕ ᐊᑕᐅᑎᒃᑯᑦ 
ᑐᑭᓯᐅᒪᑦᑎᐊᒃᑲᓂᕈᓐᓇᕐᓂᐊᕐᒪᑕ ᐊᒻᒪᓗ ᐊᐅᓚᑕᐅᔪᓐᓇᖅᓯᓗᑎᒃ ᑲᖑᐃᑦ ᑲᖑᕐᓇᐃᓪᓗ ᐊᒥᓲᓂᖏᑦ;

ᐃᓕᑕᕆᔭᐅᓗᑎᒃ ᑕᒪᐃᓐᓄᑦ ᐊᐅᓚᑦᑎᓂᕐᒧᑦ ᑐᕋᒐᕆᔭᐅᔪᒪᔪᑦ ᐱᓪᓗᒋᑦ ᑲᖑᐃᓪᓗ ᑲᖑᕐᓇᐃᓪᓗ; ᐊᒻᒪᓗ

ᐅᖃᐅᓯᐅᓗᑎᒃ ᖃᐅᔨᓗᒋᓪᓗ ᐊᔾᔨᒌᖏᑦᑑᑎᐅᔪᓐᓇᖅᑐᑦ ᐊᑐᑕᖅᑕᐅᖔᕈᓐᓇᖅᑐᑦ ᑲᖑᓕᕆᓂᕐᒧᑦ ᑲᖑᕐᓇᓕᕆᓂᕐᒧᓪᓗ, 
ᐱᓗᐊᖅᑐᒥᒃ ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ ᓄᓇᕗᒻᒥ. 

ᑕᑯᑎᑦᑎᔾᔪᑦ 1. 2018-ᒥ ᑲᖑᓕᕆᓂᕐᒥᒃ ᑲᖑᕐᓇᖕᓂᒡᓗ ᐃᓕᑦᑎᖃᑦᑕᐅᑎᓂᕐᒧᑦ ᑲᑎᒪᔪᓂᒃ ᐃᓚᐅᓚᐅᖅᑐᑦ

ᐃᓕᑦᑎᖃᑕᐅᑎᓂᕐᒧᑦ ᑲᑎᒪᓂᕐᒥᒃ ᐃᓚᐅᓚᐅᖅᑐᑦ
ᐃᓕᑦᑎᒋᐊᕐᓂᕐᒧᑦ ᑲᑎᒪᓂᖏᓐᓂᒃ ᑲᑎᒪᑎᑦᑎᓚᐅᖅᐳᑦ ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ,
ᑲᑎᒪᑎᑦᑎᓪᓗᓂ ᔪᐊᓇᓯ ᐊᑯᒪᓕᒃ, ᑎᑭᓯᒪᔾᔪᑕᐅᓚᐅᖅᑐᖅ ᑖᒃᑯᓄᖓ ᑲᑎᒪᓂᕆᔭᐅᓚᐅᖅᑑᑉ ᐊᐅᓚᑦᑎᔨᐅᖃᑕᐅᕙᒃᑐᓂᒃ
ᐃᓚᒋᔭᐅᕙᒃᑐᓂᒃ ᓇᑭᑐᐃᓐᓇᖅ ᑲᓇᑕᒥ. ᑖᒃᑯᐊ 36-ᖑᓚᐅᖅᑐᑦ ᐃᓚᐅᓚᐅᖅᑐᑦ ᑲᑎᒪᓂᕐᒥ ᐱᖃᓯᐅᔾᔨᓚᐅᕆᕗᑦ ᐃᓐᓇᑐᖃᕐᓂᒃ
ᓴᓪᓕᕐᓂᒃ, ᐊᕐᕕᐊᓂᒃ, ᓄᓇᕗᒻᒥᒃ ᐊᒻᒪᓗ ᑭᒡᒐᖅᑐᐃᔨᖏᓐᓂᒃ ᒪᑯᓇᖓᑦ ᑲᑐᔾᔨᖃᑎᒌᖑᔪᓂᒃ ᐊᒻᒪᓗ ᓄᓇᓕᖕᓂ (ᑎᑎᕋᕈᑏᑦ
ᐊᕿᐅᒪᔭᐅᕙᖕᓂᖏᑦ ᒪᓕᒡᓗᒋᑦ ᑎᑎᕋᖅᓯᒪᔪᑦ): 

• ᐊᐃᕖᑦ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦ (ᓴᓪᓕ, ᓄᓇᕗᑦ)
• ᐊᕐᕕᐊᑦ ᐊᖑᓇᓱᒃᑏᑦ/ᒪᖃᐃᑎᑦ ᑲᑐᔾᔨᖃᑎᒌᖏᑦ; 
• ᐊᕐᕕᐊᑦ ᓄᓇᖓᓂᒃ ᖃᐅᔨᓴᖅᑏᑦ;
• ᓴᓪᓕᕐᓂᒃ ᓄᓇᓖᑦ ᖃᐅᔨᓴᖅᑏᑦ;
• ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ (ᖃᐅᔨᓴᕐᕕᖏᓐᓂᓗ 
ᓴᓇᕐᕈᑎᒃᓴᓕᕆᕕᖏᓐᓂᓗ ᐊᒻᒪᓗ ᑲᓇᑕᒥ ᐆᒪᔪᓕᕆᔩᑦ ᐱᔨᑦᑎᕋᐃᔨᖏᓐᓂᒃ);

• ᐃᓄᕕᐊᓗᐃᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᓄᓇᑦᓯᐊᕐᒥ);
• ᐃᕐᓂᐅᕐᕖᑦ ᐊᐅᓚᑦᑎᔨᐅᖃᑕᐅᓂᖏᓐᓄᑦ ᑲᑎᒪᔨᕋᓛᑦ (ᓴᓪᓕᕐᓂᒃ, ᓄᓇᕗᑦ);
• ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ; 
• ᓂᕝᕕᐊᓕᖕᒥ ᐊᐅᓚᑦᑎᔨᐅᑕᐅᓂᕐᒧᑦ ᑲᑎᒪᔨᕋᓛᖏᑦ, (ᐊᕐᕕᐊᑦ, ᓄᓇᕗᑦ);
• ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ; 
• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ; 
• ᐅᑭᐅᖅᑕᖅᑐᖅᐸᓯᖕᒥ ᖃᐅᔨᒪᓂᖃᕐᓂᖅ ᑲᓇᑕᒥ; ᐊᒻᒪᓗ
• ᐆᒪᔪᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕐᔪᐊᖏᑦ (ᓄᓇᑦᓯᐊᖅ); ᐊᒻᒪᓗ
• ᐅᑭᐅᖅᑕᖅᑐᒥ ᔾᔭᐃᑲᓕᐅᖅᑎᑦ ᔭᐸᓕᐅᖅᑏᑦ ᕿᓂᕈᓕᖕᓂᒃ ᐱᓕᕆᖃᑎᖃᖅᑎᐅᕙᖕᓂᖏᑦ.

ᑕᑯᔪᒪᒍᕕᑦ ᑕᒪᐃᓐᓂᒃ ᐊᑎᕐᓂᒃ ᐃᓚᐅᔪᐃᓐᓇᐅᓚᐅᖅᑐᓂᒃ ᐊᒻᒪᓗ ᑎᒥᖁᑎᒋᔭᐅᔪᑦ ᐃᓚᐅᓚᐅᕐᓂᖏᓐᓂᒃ, ᑕᑯᓗᒋᑦ ᑎᑎᖃᐃᑦ
ᐃᓚᒃᑲᓐᓂᖏᓐᓃᑦᑐᑦ B-ᒥ.

ᑕᑯᑎᑦᑎᔾᔪᑦ 2. ᑕᒪᕐᒥᒃ ᑲᑎᖓᑎᑕᐅᓪᓗᑎᒃ ᐅᖃᐅᓯᖃᕐᓂᖏᑦ

ᐃᓕᑦᑎᖃᑦᑕᐅᑎᓪᓗᑎᒃ ᑲᑎᒪᓂᖏᓐᓂᒃ ᐋᕿᐅᒪᔭᐅᓚᐅᕐᓂᖏᑦ - ᓱᓕᕆᓚᐅᕐᒪᖔᑦᑕ
ᐃᓕᑦᑎᐊᖃᑦᑕᐅᑎᓂᕐᒥᑦ ᑲᑎᒪᓂᖏᓐᓂ ᒪᑯᓂᖓ ᐱᓕᕆᓚᐅᖅᑐᑦ:
• ᐃᓕᑕᕆᔭᐅᓪᓗᑎᒃ ᐅᓂᒃᑲᓕᐅᕐᓂᖏᑦ ᑕᒪᕐᒥᒃ ᐃᓚᐅᓚᐅᖅᑐᑦ ᑲᑐᔾᔨᖃᑎᒌᖏᓐᓂᖔᖅᓱᑎᒃ;
• ᐅᓂᒃᑳᖅᑐᐊᕐᓂᖏᑦ ᐃᓐᓇᖃᐃᑦ ᐃᓄᐃᓪᓗ ᓄᓇᓖᑦ;
• ᐊᕕᒃᑐᖅᓯᒪᓪᓗᑎᒃ ᐊᒥᓲᖏᓂᖅᓴᐅᓕᖅᓱᑎᒃ ᐊᒻᒪᓗ ᑕᒪᒃᑭᓕᕆᓪᓗᑎᒃ ᑲᑎᒪᕙᓚᐅᕐᓂᖏᑦ ᐱᔾᔪᑎᖃᖅᑐᓂᒃ ᑲᖑᕐᓂᒃ 
ᑲᖑᕐᓇᖕᓂᒡᓗ ᐊᐅᓚᑦᑎᓂᕐᒧᑦ ᐊᑐᖅᑕᐅᒐᕈᓐᓇᖅᑐᓂᒃ; ᐊᒻᒪᓗ 

• ᖃᔭᕆᐊᖅᑐᕐᓂᕐᒥᒃ, ᐱᓱᕋᔭᒃᓱᑎᒃ, ᓂᐅᖕᒥᐅᑦᑎᖅᑐᐃᓂᕐᒥᒡᓗ ᑕᑯᑎᑕᐅᓪᓗᑎᒃ, ᐃᓄᐃᓪᓗ ᐱᖑᐊᕈᓯᖏᓐᓂᒃ ᑕᐃᑲᓂ 
ᐱᖁᑎᖃᕐᕕᕕᓂᕐᒥ, Oak Hammock Marsh-ᑯᑦ ᐃᒡᓗᖁᑎᖓᓐᓂ. 

ᑕᑯᓗᒋᑦ ᑎᑎᖃᐃᑦ ᐃᓚᒃᑲᓐᓂᖏᑦ C-ᒦᑦᑐᑦ ᑕᒪᐃᓐᓂᒃ ᑲᑎᒪᔾᔪᑎᒃᓴᕆᔭᐅᓚᐅᖅᑐᓂᒃ. ᑭᖑᓂᐊᓃᓐᓂᐊᓕᕐᒥᔪᑦ ᑕᒃᑯᐊ
ᐅᓂᒃᑳᓕᐊᖏᓐᓂᒃ ᓇᐃᓈᖅᓯᒪᔪᓂᒃ ᐅᓂᒃᑳᓕᐊᖅᑐᑦ ᖃᓄᖅ ᐱᓕᕆᓚᐅᕐᒪᖔᑕ ᑲᑎᒪᓪᓗᑎᒃ ᐃᓕᑦᑎᖃᑦᑕᐅᑎᓂᖏᓐᓂ. 

ᑕᑯᑎᑦᑎᔾᔪᑦ 3. ᖃᔭᒃᑐᖅᓱᑎᒃ, ᑎᖕᒥᐊᕐᓂᒃ ᓂᐅᖕᒥᐅᑦᑎᖅᑐᐃᔪᓐᓇᕐᓂᕐᒥᒃ ᑕᑯᑎᑕᐅᓗᑎᒃ ᐃᓄᐃᓪᓗ ᐱᖑᐊᕈᓯᖏᓐᓂ ᑕᐃᑲᓂ ᐱᐅᑎᖃᕐᕕᖕᒥ
ᖃᓪᓗᓈᑎᑐᑦ ᐃᒡᓗᖃᑎᖓᓐᓂᒃ ᐆᒃ ᕼᐋᒪᒃ ᒪᔅᓯᒥ Oak Hammock Marsh-ᒥ ᑐᑭᓯᓂᐊᕐᕕᐅᕙᒃᑐᓂ ᐅᐸᒃᑕᕐᕕᖕᒥ.                                        





ᖃᐅᔨᒪᔭᖏᑦ ᐃᓄᐃᑦ ᑕᐃᑲᓃᓐᓂᖏᓐᓂ
ᓄᓇᓕᖕᒥ ᐅᐃᓂᐸᐃᒡᒥ

ᓈᑕᓕ ᑳᕐᑐᕐ ᐊᕙᑎᓕᕆᔨᕐᔪᐊᒃᑯᑦ

ᐃᓄᐃᑦ ᖃᐅᔨᒪᓂᖏᑦ ᑲᖑᒐᓴᓕᕆᓂᕐᒥᒃ
ᐱᓕᕆᐊᖑᓂᖏᓐᓂᒃ

ᓈᑕᓕ ᑳᕐᑐ1, ᐊᐅᐹᖅ ᐃᖅᑯᒃ2, 
ᐹᐱ ᓴᕕᐊᕐᔪᒃ3, ᓕᐊᓂ ᐃᒥᖅᑕᐅᑦ3

1ᐊᕙᑎᓕᕆᔨᕐᔪᐊᒃᑯᑦ 2ᐊᕐᕕᐊᑦ ᓄᓇᖓᓂ ᖃᐅᔨᓴᖅᑎᐅᔪᖅ
3ᓴᓪᓕᓂ ᖃᐅᔨᓴᖅᑎᐅᔪᖅ 

ᖃᓄᖅ ᑕᒪᓐᓇ ᐱᓕᕆᐊᖑᓂᖓ
ᑐᑭᖃᕐᒪᖔᑦ ᓄᓇᖁᑎᑦᑎᓐᓄᑦ -
ᐃᓱᒪᒋᔭᖏᑦ ᐱᓕᕆᔨᐅᖃᑕᐅᕙᒃᑐᓄᑦ
ᐃᓚᒋᔭᐅᔪᑦ

ᓄᐊ ᑲᓪᓚᒃ1, ᒨᓯᓯ ᓇᑯᓛᒃ2,
ᐊᖓᔪᒃᓯᖅ ᑏᕕᑦ ᐊᒡᓘᒃᑲᖅ3,
ᐋᓐᔨᓖᓇ ᓱᓗᒃ4

1ᐃᒃᓯᕙᐅᑕᖓᑦ, ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᑕᐅᓂᕐᒧᑦ ᑲᑎᒪᔨᕋᓛᑦ,
2ᐃᒃᓯᕙᐅᑕᖓᑦ, ᐊᐃᕖᑦ ᐊᖑᓇᓱᒃᑎᑦ/ᒪᖃᐃᑎᑦ ᑲᑐᔾᔨᖃᑎᒌᖏᓐᓂ,
3ᐃᓐᓇᑐᖃᖅ ᐊᕐᕕᐊᓂᒃ, ᐊᒻᒪᓗ 3ᐃᒃᓯᕙᐅᑕᖓᑦ ᓂᕝᕕᐊᓕᒃᑯᑦ
ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ 4ᐊᖓᔪᖄᕐᒧᑦ-ᑐᒡᓕᖅ,
ᐊᕐᕕᐊᑦ ᒪᖃᐃᑏᑦ/ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂ

ᐃᓄᐃᑦ ᓄᓇᑖᖅᓯᒪᓂᖏᑦ ᑲᖑᒐᓴᐃᓪᓗ
ᐊᐅᓚᑕᐅᕙᖕᓂᖏᑦ - ᐃᓱᒪᒋᔭᐃᑦ ᓄᓇᕗᑦ
ᑐᓐᖓᕕᒃᑯᑦ ᑎᒥᖁᑎᖓᑕ

ᐹᓪ ᐃᕐᖓᐅᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ

ᐃᓄᐃᑦ ᓄᓇᑖᖅᓯᒪᓂᖏᑦ ᑲᖑᒐᓴᐃᓪᓗ
ᐊᐅᓚᑕᐅᕙᖕᓂᖏᑦ – ᐃᓱᒪᒋᔭᐃᑦ ᓄᓇᕗᒻᒥ
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ

ᑲᐃᓪ ᕆᑦᓯ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ

ᐃᓄᐃᑦ ᓄᓇᑖᖅᓯᒪᓂᖏᑦ ᑲᖑᒐᓴᐃᓪᓗ
ᐊᐅᓚᑕᐅᕙᖕᓂᖏᑦ - ᐃᓱᒪᒋᔭᐃᑦ
ᐊᕙᑎᓕᕆᔨᕐᔪᐊᒃᑯᑦ

ᒪᐃᕋ ᕌᐳᑦᓴᓐ ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ

ᑕᐃᒪᖓᑦ ᐱᕙᓪᓕᐊᓯᒪᓂᖏᑦ
ᖃᖑᒐᓴᐅᕙᒃᑐᓂᒃ ᐊᐅᓚᑦᑎᓂᖅ ᑲᓇᑕᒥ

ᕋᐃᔭᓐ ᓯᒧᓕᖕ ᐊᕙᑎᓕᕆᔨᕐᔪᐊᒃᑯᑦ

ᖃᖑᓴᒐᓴᐃᓪᓗ ᓯᒡᔭᖅᐸᓯᖕᒦᓱᖑᓂᖏᓪᓗ
ᑎᖕᒥᐊᑦ ᐅᑭᐅᖅᑕᖅᑐᒥ ᐊᒻᒪᓗ ᑎᖕᒥᐊᕐᓂᒃ
ᖃᐅᔨᓴᖅᐸᖕᓂᖅ

ᐹᓪ ᓯᒥᑦ ᐊᕙᑎᓕᕆᔨᕐᔪᐊᒃᑯᑦ

ᐃᓄᐃᑦ ᑲᖑᒐᓴᐅᓲᖑᓂᖏᓪᓗ ᑖᒪᔅ ᐅᑉᓗᕆᐊᖅ1, ᒫᒃ
ᐸᓐᓂᐅᖅ2, ᐊᖓᔪᒃᓯᖅ ᑏᕕᑦ
ᐊᒡᓘᒃᑲᖅ3, ᐹᐱ ᓴᕕᐊᕐᔪᒃ2 

1ᐃᓐᓇᑐᖃᖅ ᐊᕐᕕᐊᓂᒃ ᑲᑎᒪᔨᐅᖃᑕᐅᓪᓗᓂᓗ ᓂᕝᕕᐊᓕᒃᑯᑦ
ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᓐᓂ, 2ᐃᓐᓇᑐᖃᕆᔭᐅᔪᖅ
ᓴᓪᓕᕐᒥᒃ, 3ᐃᓐᓇᑐᖃᖅ ᐊᕐᕕᐊᓂᒃ ᐊᒻᒪᓗ ᐃᒃᓯᕙᐅᑕᖓᑦ
ᓂᕝᕕᐊᓕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᓄᑦ *ᓴᓪᓕᓂ
ᖃᐅᔨᓴᖅᑎ

ᐅᖃᐅᓯᖃᖅᑐᖅ ᐅᓂᒃᑲᖅᑐᖅ ᑭᓇᒃᑯᓐᓂᒃ ᑭᒡᒐᖅᑐᐃᔪᖅ

ᐅᓂᒃᑳᓕᐊᓪᓗᑦ ᐅᖃᐅᓯᕆᔭᐅᔪᒪᓚᐅᖅᑐᓗ
ᐃᓚᐅᓚᐅᖅᑐᓂᒃ ᑲᑎᒪᔪᓂ

ᓯᕗᓪᓕᕐᒥ ᑲᑎᒪᓂᖏᓐᓂ ᐃᓱᒪᒋᔭᐅᓗᐊᓚᐅᖅᑐᑦ ᖃᐅᔨᒪᔭᖏᓐᓂᒃ ᐅᖃᐅᓯᖃᕈᓐᓇᕐᓂᖅ ᑕᒪᐃᓐᓂ ᐃᓚᐅᓚᐅᖅᑐᓂ, ᐱᖓᓱᓂᒃ
ᐱᔾᔪᑎᖃᓗᐊᓚᐅᖅᐳᑦ ᒪᑯᓂᖓ: 

ᐱᒻᒪᕆᐅᓂᖃᕐᓂᖏᑦ ᑲᖑᒐᓴᐃᑦ ᐃᓄᖕᓄᑦ;

ᖃᐅᔨᓴᖅᑎᓄᑦ ᖃᐅᔨᓴᖅᑕᐅᖃᑕᕐᓂᖏᑦ ᑲᖑᒐᓴᐃᑦ; ᐊᒻᒪᓗ

ᖃᓄᐃᓕᐅᖅᕈᑕᐅᖃᑦᑕᖅᓯᒪᓂᖏᑦ ᑲᖑᐃᑦ ᐊᐅᓚᑕᐅᓇᓱᖕᓂᖏᓐᓂ (ᐱᕙᓪᓕᐊᓯᒪᔪᑦ ᐊᐅᓚᑕᐅᕙᖕᓂᖏᓐᓂ ᐊᑯᓂᒥᒃ, 
ᖃᓄᐃᓕᐅᖅᑎᐅᓕᕐᓂᖏᓪᓗ ᐊᐅᓚᑦᑎᔨᐅᖃᑕᐅᓂᕐᒧᑦ ᐃᓚᔭᐅᕙᓕᖅᑐᑦ). 

ᐅᓪᓗᓪᓗᐊᕐᒥᒃ ᐊᕝᕙᖓᓂᒡᓗ ᐱᓕᕆᐊᖃᓚᐅᖅᑐᑦ ᐅᓂᒃᑳᖅᓱᓂᒃ ᐊᒥᓱᓂᒃ ᑲᑎᒪᔭᖅᑐᖅᓯᒪᔪᑦ ᐅᖃᐅᓯᕆᓚᐅᖅᑕᖏᓐᓂᒃ. ᑕᑯᑎᑦᑎᔾᔪᑎᑦ ᐊᕕᒃᑐᖅᓯᒪᔪᓂ
ᐊᑖᓂ ᑎᑎᕋᖅᓯᒪᔪᑦ ᐅᖃᐅᓯᐅᕙᓚᐅᕐᓂᖏᓐᓂᒃ ᖃᐅᔨᒪᔭᖏᓐᓂᒃ ᐅᖃᐅᓯᖃᖅᑎᐅᓂᖏᓐᓂ ᐊᒻᒪᓗ ᑎᑎᕋᖅᓯᒪᔪᓂᒃ ᐅᓂᒃᑳᖃᑦᑕᓚᐅᖅᑐᓂᒃ ᐊᑐᓂ
ᐃᖕᒥᓂᒃ ᐊᒻᒪ ᐃᓄᐃᓗ ᑲᑐᔾᔨᖃᑎᒌᓐᓂᖓᖅᓯᒪᓂᖏᓐᓂᒃ.

1

2

3

ᑕᒪᕐᒥᒃ ᑕᑯᒋᐊᕐᓗᒋᑦ ᖃᓄᐃᓕᖓᓕᕐᓂᖏᑦ
ᐊᒻᒪᓗ ᖃᓄᐃᓕᕙᓪᓕᐊᓂᖏᑦ ᑲᖑᒐᓴᐅᓲᑦ
ᓇᔪᒐᕆᕙᒃᑕᓂᖏᑦ ᖃᐅᔨᓴᖅᑕᐅᕙᖕᓂᖏᑦ
ᑕᒫᓂ 1989-2018

ᕇ ᐊᓕᓴᐅᔅᑲᔅ ᐊᕙᑎᓕᕆᔨᕐᔪᐊᒃᑯᑦ

ᑕᒪᕐᒥᒃ ᑕᑯᒋᐊᖅᓱᒋᑦ ᓄᓇᕗᒻᒥ
ᐊᖑᓇᓱᒃᑎᓄᑦ/ᒪᖃᐃᑎᓄᑦ ᐃᑲᔫᑎᒃᓴᐃᑦ

ᕇᒪᓐ ᒨᕐᓱ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ

ᑲᖑᓴᒐᓴᐃᑦ ᐊᐅᓚᑕᐅᓂᖏᓐᓄᑦ
ᐊᑐᖅᑕᐅᖔᕈᓐᓇᖅᑐᑦ ᓴᓪᓕᓂᒃ ᐊᒻᒪᓗ
ᐊᕐᕕᐊᓂᒃ

ᑖᒥᓃᒃ ᕼᐊᓄᓕ1, ᓄᐊ ᑲᓪᓚᒃ2, ᑖᓄᓪ
ᐊᑲᒪᒃ3 

1ᐊᕙᑎᓕᕆᔨᕐᔪᐊᒃᑯᑦ 2ᐃᒃᓯᕙᐅᑕᖓᑦ
ᐃᕐᓂᐅᕕᒃᑯᑦ ᐊᐅᓚᑦᑎᔨᐅᖃᑕᐃᑦ
ᑲᑎᒪᔨᕋᓛᖏᑦ 3ᑲᑎᒪᔨᐅᖃᑕᖅ ᐊᕐᕕᐊᑦ
ᒪᖃᐃᑏ5/ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂ

ᑕᒪᑦᑕ ᐊᐅᓚᑦᑎᔨᐅᖃᑕᐅᓂᑦᑎᓐᓂᒃ
ᑐᕌᒑᕆᔭᐅᔪᑦ ᐊᒻᒪᓗ ᐅᒃᐱᕆᔭᐅᔪᑦ
ᑐᖓᕕᒃᓴᐃᑦ ᖃᓄᐃᓕᐅᕈᓐᓇᕐᓂᕐᒧᑦ

ᔪᐊᓇᓯ ᐊᑯᒪᓕᒃ1 ᐊᒻᒪᓗ ᑖᒥᓃᒃ ᕼᐊᓄᓕ2 1ᑲᑎᒪᑎᑦᑎᔨᖓᑦ, 2ᐊᕙᑎᓕᕆᔨᕐᔪᐊᒃᑯᑦ

ᐅᖃᐅᓯᖃᖅᑐᖅ ᐅᓂᒃᑲᖅᑐᖅ ᑭᓇᒃᑯᓐᓂᒃ ᑭᒡᒐᖅᑐᐃᔪᖅ

ᑕᑯᑎᑦᑎᔾᔪᑦ 4. ᐅᓂᒃᑳᓕᐊᑦ ᐊᒻᒪᓗ ᐅᓂᒃᑳᕐᓂᖏᑦ ᐃᓄᐃᑦ ᑲᑎᒪᓂᖏᓐᓂ



ᓯᑕᒪᑦ ᐃᓄᐃᑦ ᐃᓐᓇᐃᑦ ᑲᑎᒪᔪᓃᖃᑕᐅᔪᑦ ᐅᓂᒃᑳᓕᐅᓚᕐᒪᑕ ᐊᖏᔪᐊᓗᖕᒥᒃ ᖁᔭᓕᔭᐅᓚᐅᕗᑦ ᐃᓚᐅᓚᐅᖅᑐᑦ. ᑕᐃᒪᓐᓇᑕᐅᖅ, ᐃᓚᐅᓚᐅᕐᓂᖏᑦ
ᐱᖓᓱᓂᑦ ᓄᓇᓕᖕᓂ ᖃᐅᔨᓴᖅᑎᒋᔭᐅᕙᒃᑐᑦ ᐃᓕᑕᕆᔭᐅᓚᐅᕐᒥᔪᑦ ᐊᒥᓱᓄᑦ ᐃᓚᐅᓚᐅᖅᑐᓄᑦ ᑐᖓᓱᒃᑎᑕᐅᓪᓗᑎᒃ ᒪᒃᑯᒃᑐᑦ ᑲᑎᒪᓂᕐᒥᒃ
ᐃᓕᑦᑎᕕᐅᕙᓪᓕᕐᓂᕐᒥ. ᑭᒡᒐᖅᑐᐃᔩᑦ ᐅᖃᐅᓯᕆᓚᐅᖅᑕᖏᑦ ᐊᑖᓂ ᑎᑎᕋᖅᓯᒪᔪᑦ ᐃᓐᓇᑐᖃᕐᓂᒃ ᓄᓇᓕᖕᓂᓗ ᖃᐅᔨᒪᖅᑕᐅᖃᑕᐅᓚᐅᖅᑐᓂᒃ. 

172018-ᒥ ᑲᖑᕐᓂᒃ ᐊᐅᓚᑦᑎᓂᕐᒥᒃ ᑲᑎᒪᓪᓗᑎᒃ ᐃᓕᓐᓂᐊᖃᑎᒌᒃᑐᑦ - ᒫᑦᓯ 2019

ᓄᓇᕗᑦ
ᑲᖑᖃᓗᐊᖅᑐᒻᒪᕆᐊᓘᓕᕐᒪᑦ
ᐃᓱᒪᓘᑎᒋᓗᑎᒍᓪᓗ
ᐊᐅᓚᑕᐅᔪᓐᓇᕐᓂᖏᑦ.
ᑐᓴᐅᒪᐃᓐᓇᕋᑦᑕ ᑕᐃᒪᖓᑦ
ᐆᒪᔪᐃᑦ ᐊᒥᓲᓗᐊᓕᕌᖓᒥᒃ
ᐊᓐᓂᐊᓕᖅᐸᓪᓕᐊᓕᖃᑕᕐᒪᑕ.
ᑕᐃᒪᓂᓕᓂᐊᖅᑐᔮᕐᒥᖕᒪᑕ ᑲᖑᐃᑦ.
ᑕᐃᒪᐃᓕᓚᐅᖅᓯᒪᖕᒪᑕᑕᐅᖅ
ᑐᒃᑐᐃᑦ, ᓯᕗᓂᐊᒍᑦ.  

- ᐹᐱ ᓴᕕᐊᕐᔪᒃ, 
ᐃᓐᓇᑐᖃᖅ ᓴᓪᓕᓂᒃ

ᑕᐃᒪᓪᓕ ᓄᑕᕋᐅᑎᓪᓗᖓ,
ᑲᖑᖅᓯᐅᕆᐊᖅᐸᓚᐅᖅᑐᒍᑦ ᓄᓇᒧᑦ
ᐅᖓᓯᖕᓂᖅᓴᒧᑦ. ᑕᐃᔅᓱᒪᓂᓕ
1960-ᖏᓐᓂ ᐊᕐᕋᖑᓂ,
ᖁᐊᖅᓰᕝᕕᖃᖅᐸᓚᐅᖏᓐᓇᑕ,
ᕼᐋᑕᖃᖏᔅᓱᑕᓗ. ᑕᐃᔅᓱᒪᓂ
ᐅᒥᐊᖅᑐᕐᓗᑕ ᑭᓯᐊᓂᐅᕙᓚᐅᖅᑐᖅ
ᕿᒧᒃᓯᒃᑯᓪᓗᓕᓐᓃᑦ. 1970-ᖏᑦ
ᐊᕐᕋᒍᐃᑦ ᐱᒋᐊᕐᒪᑕ ᑲᖑᐃᑦ
ᒫᓐᓇᐅᓕᖅᑐᖅ
ᖃᓂᓐᓂᖅᓴᒻᒪᕆᐊᓘᒥᓲᖑᓕᖅᑐᑦ
ᓄᓇᓕᖕᓄᑦᑎ. ᑕᒫᓂ 1980-ᖏᓐᓂᒃ
1990-ᖏᓐᓄᑦ,
ᖃᓂᒡᕙᓪᓕᐊᓕᓚᐅᕋᒥᒃ
ᐅᖓᓯᒃᑐᒧᐊᕆᐊᖃᕐᓇᕈᓐᓃᖅᑐᑦ
ᑲᖑᖅᓯᐅᕐᓂᐊᕐᓗᓂ.
ᒫᓐᓇᐅᓕᖅᑐᕐᓕ,
ᐊᒥᓱᐊᒻᒪᕆᐊᓘᖑᓕᖅᑐᑦ
ᓄᓇᓕᖕᓄᑦ ᖃᓂᓐᓂᖅᓵᓘᓕᖅᓱᑎᒃ.
ᑕᐃᔅᓱᒪᓂᓗ
ᐊᖑᓇᓱᓪᓚᕆᒃᐸᓚᐅᖅᓯᒪᔪᒍᑦ
ᒫᓐᓇᐅᓕᖅᑐᖅ ᖃᓂᓐᓂᖅᓴᐅᔪᓂ
ᑲᖑᖅᓯᖃᑦᑕᖃᕈᓐᓇᖅᓯᔪᒍᑦ. 

- ᒫᒃ ᐊᓐᓂᐅᖅ, 
ᐃᓐᓇᑐᖃᖅ ᓴᓪᓕᕐᓂ

ᒪᒃᑯᒃᑑᓪᓗᖓ ᑕᒪᓐᓇ ᐱᐅᔪᐊᓗᕗᖅ
ᐅᕙᓐᓄᑦ. ᐃᓕᑦᑎᒐᒥ
ᓯᕗᓪᓕᕕᓂᖅᐳᑦ
ᖃᓄᐃᓕᐅᖅᐸᓚᐅᕐᓂᖏᓐᓂᒃ.
ᐃᓕᑦᑎᓚᐅᖅᑐᖅ ᐃᓐᓇᑐᖃᐃᑦ
ᐊᑐᖅᐸᓚᐅᕐᓂᖏᓐᓂᒃ ᓱᓗᖏᓐᓂᒃ
ᓴᓂᕈᑕᐅᓂᕐᒧᑦ. ᖃᐅᔨᒪᓂᖅ
ᖃᐅᔨᓴᖅᑎᓂᒃ ᐃᓐᓇᑐᖃᕐᓂᒡᓗ
ᐱᐅᔪᐊᓘᕗᖅ.
ᑕᐃᒪᐃᓕᐅᕐᓂᖅᓴᐅᖃᕆᐊᖃᓕᖅᑐᒍᑦ.

- ᓕᐊᓂ ᐃᒥᖅᑕᐅᑦ,
ᓄᓇᓕᖕᒥ ᖃᐅᔨᓴᖅᑎᖓᑦ ᓴᓪᓕᕐᓂ

ᑖᒃᑯᐊ ᐱᓕᕆᐊᕆᔭᕗᑦ ᐊᑐᕐᓗᒋᑦ,
ᓄᓇᒧᖓᐅᔪᓐᓇᕋᒪ.
ᐃᓕᑦᑎᓚᐅᖅᑐᖓ ᐊᔾᔨᒌᖏᑦᑐᓂᒃ
ᐆᒪᔪᓕᕿᓂᕐᒥᒃ ᐊᒻᒪᓗ
ᓇᒧᖓᐅᔪᓐᓇᕐᓂᖅ. ᖁᔭᓐᓇᒦᒃ
ᐃᓚᐅᑎᑕᐅᒐᒪ ᑕᒪᑐᒪᓂ
ᑲᑎᒪᓂᕐᒥᒃ. 

- ᐊᐅᐹᖅ ᐃᖅᑯᒃ,
ᓄᓇᓕᖕᓂ ᖃᐅᔨᓴᖅᑎᐅᔪᖅ ᐊᕐᕕᐊᓂ

ᐅᐱᒋᕙᒃᑲ ᓴᕆᒪᒋᓪᓗᒋᑦ
ᓯᕗᓪᓕᕕᓂᖅᐳᑦ. ᓯᕗᓪᓕᕕᓂᖅᐳᑦ
ᐊᓯᖑᖅᑕᐅᖁᔭᖏᓐᓂᒃ
ᑕᑯᔪᓐᓇᕈᒪᓚᐅᕐᒪᑕ […] ᓄᓇᕗᑦ
ᓄᓇᑖᕆᔭᐅᓂᐊᓕᖅᑎᓪᓗᒍ
ᐊᖏᖃᑎᒌᒎᓱᖕᓂᖏᓐᓂ, ᐃᓄᐃᑦ
ᓂᐱᖃᕆᐊᓕᓚᐅᖅᐳᑦ. ᐅᓪᓗᒥ,
ᑕᒫᓃᓐᓇᑦᑕ ᐅᖃᐅᓯᖃᖅᓱᑕ
ᑲᖑᓕᕆᓂᕐᒥᒃ. ᓄᓇᕗᑦ ᓯᕗᓂᐊᒍᑦ,
ᑕᐃᔅᓱᒪᓂ
ᓂᑉᓕᕐᕕᒃᓴᖃᖅᑎᑕᐅᕙᓚᐅᖏᓚᒍᑦ.
ᓄᓇᑖᕈᑏᑦ ᐱᒋᐊᕈᑕᐅᓯᒪᕗᑦ
ᑕᒪᒃᑯᓄᖓ. ᐃᓱᒪᒋᔭᑉᑎᓐᓂᒃ
ᐅᖃᐅᓯᖃᕈᓐᓇᖅᓯᕗᒍᑦ
ᐆᒪᔪᓕᕆᓂᕐᒥᒃ ᐃᓱᒫᓘᑕᐅᕙᒃᑐᓂᒃ.  
- ᐊᖓᔪᒃᓯᖅ ᑏᕕᑦ ᐊᒡᓘᒃᑲᖅ,

ᐃᓐᓇᑐᖃᖅ ᓂᕝᕕᓕᒃᑯᓐᓄᓪᓗ 
ᐃᒃᓯᕙᐅᑕᖅ ᐊᐅᓚᑦᑎᔨᐅᖃᑕᐅᔪᑦ 

ᑲᑎᒪᕋᓛᖏᓐᓂ

ᖃᐅᔨᓴᖅᐸᓪᓕᐊᓕᕋᑉᑎᒍᑦ ᑲᖑᐃᑦ
1960-ᖏᓐᓂ, ᒪᒃᑯᒃᑑᕙᓚᐅᖅᑐᖓ.
ᑕᐃᒪᖓᑦ 1960-ᖏᓐᓂᒃ ᐅᓪᓗᒥᒧᑦ
ᑎᑭᓪᓗᒍ, ᐊᔾᔨᒋᔪᓐᓃᕐᒪᒋᑦ […]
ᐊᔾᔨᒌᒎᓐᓃᕐᒪᑕ ᐅᕘᓇᑉᑕᐅᖅ,
ᐃᓄᐃᑦ ᓄᓇᒃᑰᕈᑎᖃᓕᕐᒪᑕ,
ᐊᒥᓲᓂᖅᓴᐅᕙᓕᖅᓱᑎᒡᓗ ᐃᓄᐃᑦ
ᑲᖑᖅᓯᐅᖅᐸᒃᑐᑦ […] ᑕᒪᓐᓇ
ᐅᖃᐅᓯᐅᔪᖅ ᑲᖑᓕᕆᓂᖅ
ᐊᒥᓲᓗᐊᓕᕐᓂᖏᓐᓂᒃ ᓄᓇᑦᑎᓐᓂ;
ᐊᕐᕕᐊᓂ ᑲᖑᐃᑦ
ᐅᓪᓗᖃᕐᕕᒋᕙᓚᐅᖅᑕᖏᓐᓂᒃ
ᐊᓯᐊᓄᐊᖅᓯᒪᓕᕐᒪᑕᐃᒻᒪᖄ
ᓂᕿᒃᓴᐃᕈᑎᓯᒪᓕᕐᓂᕐᒥᓄᑦ
ᓇᔪᖅᐸᓚᐅᖅᑕᖏᓐᓂᒃ.
ᖃᐅᔨᒪᕋᓂᒃ, ᑲᖑᐃᑦ
ᐊᒃᑐᖅᓯᓯᒪᓕᖅᑐᑦ ᓄᓇᒥᒃ
ᐊᓯᖏᓐᓂᒡᓗ ᒥᑭᑦᑑᑎᐅᓂᖅᓴᓂᒃ
ᑎᖕᒥᐊᕐᓂᒃ. 

- ᑖᒪᔅ ᐅᑉᓗᕆᐊᖅ,
ᐃᓐᓇᑐᖃᖅ ᓂᕝᕕᐊᓕᒃᑯᑦ
ᐊᐅᓚᑦᑎᔨᐅᖃᑕᐅᓂᕐᒧᑦ

ᑲᑎᒪᔨᕋᓛᖏᓂ, ᐊᕐᕕᐊᓂ

ᐊᑖᑕᑦᑎᐊᕋ
ᖃᖅᓴᐅᖅᑑᕐᒧᖓᐅᕙᓚᐅᖅᑐᖓ
(ᓴᓪᓕᓂ) ᐅᐱᖔᒃᑯᑦ ᒪᒃᑯᒃᓱᓂ ᓱᓕ.
ᑕᒪᓐᓇ ᐱᓕᕆᐊᓂᖓᓂᖓᓄᑦ
ᑕᐅᕗᖓᐅᓚᐅᕋᑦᑕ
ᑕᑯᓯᒪᓕᖅᓱᖓᓗ
ᖃᓄᐃᓕᖓᓂᖏᓐᓂᒃ
ᐅᓪᓗᒥᐅᓕᖅᑐᖅ. ᐃᓐᓇᑐᖃᐃᑦ
ᐊᐱᖅᓱᖃᑦᑕᓚᐅᖅᑕᕗᑦ.
ᐃᖅᑲᐅᑎᑕᐅᒋᐊᒃᑲᓐᓂᓚᐅᖅᑐᖓ
ᐅᖃᐅᓯᕆᕙᓚᐅᖅᑕᖏᓐᓂᒃ
ᐊᑖᑕᑦᑎᐊᕐᒪ ᐅᖃᐅᓯᒃᓴᖏᓐᓂᒃ.
ᖁᔭᓕᔪᒪᔪᖓ
ᐃᓚᐅᑎᑕᐅᓚᐅᕐᓂᕋᓂᒃ ᑖᒃᑯᓂᖓ
ᐃᓕᕆᔪᓂᒃ. 

- ᐹᐃ ᓴᕕᐊᕐᔪᒃ,
ᓄᓇᓕᖕᓂ ᖃᐅᔨᓴᖅᑎᖓᑦ ᓴᓪᓕᓂ





ᑕᒪᐃᓐᓄᑦ ᑲᖑᓕᕆᓂᕐᒥᒃ
ᐊᐅᓚᑦᑎᔨᐅᓂᕐᒧᑦ ᑐᕌᒐᕆᔭᐅᔪᑦ  

ᑲᑎᒪᓂᖏᓐᓂ ᐃᓚᖃᓚᐅᖅᑐᑦ ᐱᒻᒪᕆᐅᔪᓂᒃ ᐅᖃᐅᓯᖃᕐᓂᖏᓐᓂᒃ ᐊᒻᒪᓗ ᐃᓕᑕᕆᔭᐅᔪᓐᓇᕐᓂᖏᓐᓂᒃ ᑕᒪᐃᓐᓄᑦ
ᐊᐅᓚᑦᑎᔨᐅᖃᑕᐅᓂᖏᓐᓄᑦ ᑐᕌᒐᕆᔭᐅᓂᐊᖅᑐᑦ ᑲᖑᓕᕆᓂᕐᒧᑦ. ᒪᕐᕉᖕᓂᒃ ᒪᑯᓂᖓ ᐊᐱᖁᑕᐅᓛᐅᖅᑑᖕᓂᒃ
ᐅᖃᐅᓯᖃᖅᑎᑕᐅᓚᐅᖅᐳᑦ ᐃᓚᐅᓚᐅᖅᑐᑦ: 

ᖃᓄᐃᑦᑐᓂᒃ ᑕᒪᕐᒥᒃ ᑐᕌᒐᖃᕈᓐᓇᖅᐳᑦ ᐅᕝᕙᓗᓐᓃᑦ ᐱᓇᓱᒍᓐᓇᖅᐸᑦ ᐊᐅᓚᑦᑎᓂᕐᒧᑦ ᑲᖑᓕᕆᓂᕐᒥᒃ?

ᖃᓄᐃᑦᑑᖁᔨᕕᑕ ᓄᓇᓂᒃ/ᐊᕙᑎᒥᒃ ᑲᖑᕐᓄᑦ ᐃᓄᖕᓄᓪᓗ ᓇᔪᖅᑕᐅᖃᑦᑕᕈᓐᓇᖅᑐᓂᒃ?

ᑲᑎᒪᓪᓗᑎᒃ ᐃᓕᑦᑎᖃᑦᑕᐅᑎᕙᓪᓕᐊᓂᖏᓐᓂ ᐃᓚᐅᓚᐅᖅᑐᑦ ᓇᓗᓇᐃᔭᕐᕕᐅᕙᓚᐅᖅᑐᑦ ᓴᕿᑎᑦᑎᖁᔭᐅᓂᖅ ᑕᒪᐃᓐᓄᑦ
ᐊᐅᓚᑦᑎᔨᐅᖃᑕᐅᓂᕐᒥᓄᑦ ᑐᕌᒐᕆᔭᐅᖁᔭᖏᓐᓂᒃ ᐅᖃᐅᓯᐅᒋᐊᓚᐅᖏᓂᖏᓐᓂ ᖃᓄᖅ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᖅᑐᓂᒃ
ᐃᓱᒪᒃᓴᖅᓯᐅᕈᑕᖃᓚᐅᖏᓂᖏᓐᓂ. ᑕᒪᒃᑯᐊ ᑐᕌᒐᕆᔭᐅᓂᐊᖅᑐᑦ ᑕᒪᐃᓐᓄᑦ ᑐᖓᕕᐅᓕᕐᓂᐊᖅᑐᑦ ᖃᐅᔨᓴᓇᓱᒍᓐᓇᕐᓂᕐᒧᑦ ᓇᓪᓕᐊᒃ
ᐊᐅᓚᑦᑎᔾᔪᑕᐅᔪᓐᓇᕐᓂᕐᒧᑦ ᐊᑐᖅᑕᐅᖔᕈᓐᓇᖅᑐᒃᓴᐃᑦ ᐊᖑᒪᓇᔭᕐᒪᖔ ᑖᒪᒃᑯᓂᖓ ᑐᕌᒐᕆᔭᐅᔪᓂᒃ, ᐊᒻᒪᓗ
ᐱᓇᓱᒐᒃᓴᑦᑎᐊᕙᐅᓇᔭᕐᒪᖔᑦ, ᑕᐃᒪᐃᓂᖓᓄᑦ ᐱᒻᒪᕆᐅᓘᓚᐅᖅᐳᖅ ᑕᒪᓐᓇ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᖓᓄᑦ
ᐃᓱᒪᓕᐅᕈᑕᐅᔭᕆᐊᖃᕋᔭᖅᑐᓂᒃ. 
ᐱᓕᕆᖃᑎᒋᒃᓱᑎᒃ ᐊᒥᓲᖏᑐᓐᓂ ᓯᑕᒪᓄᑦ ᐊᕕᒃᑕᐅᓯᒪᓪᓗᑎᒃ (ᑕᒫᓃᔅᓱᑎᒃ ~8 ᐃᓄᐃᑦ ᐊᑐᓂ, ᓇᓗᓇᐃᔭᕐᕕᐅᕙᒃᓱᑎᒃ
ᑲᑎᒪᑎᑦᑎᔨᖏᓐᓄᑦ ᐊᑕᐅᓯᕐᒧᑦ, ᐃᓚᐅᓚᐅᖅᑐᑦ ᐅᖃᐅᓯᖃᓚᐅᖅᑐᑦ ᑐᖓᕕᒃᓴᕆᔭᐅᓂᐊᖅᑐᓂᒃ ᐊᑐᖅᑕᐅᕙᖕᓂᐊᖅᑐᓂᒃ ᓴᓂᐊᓂᒃ
ᑕᐃᒃᑯᓇᖓᑦ ᐱᓪᓚᕆᐅᓕᕈᓐᓇᖅᑐᓂᒃ ᐱᖑᖅᑎᑦᑐᓐᓇᕐᓂᐊᖅᑕᖏᓐᓄᑦ ᑐᕌᒐᕆᔭᐅᔪᓂᒃ.  ᓲᕐᓗ ᐆᒃᑑᑎᒋᓗᒍ,
ᐊᒥᓲᖏᓐᓂᖅᓴᐅᓕᕈᑎᒃ ᑲᖑᐃᑦ 1.5 ᒥᓕᔭᖑᓕᕐᓗᑎᒃ (ᐱᓪᓚᕆᐅᓕᕈᓐᓇᖅᑐᓂᒃ ᐱᖑᖅᑎᑕᐅᔪᒪᔪᓂᒃ) ᑐᑭᖃᖅᐳᖅ
ᖃᓄᐃᖏᑦᑎᐊᖅᑐᓂᒃ ᐊᕙᑎᖃᑦᑎᐊᕆᐊᖃᕐᓂᖏᓐᓂᒃ ᐆᒪᔪᐃᑦ (ᐱᓐᖑᖅᑎᑦᑐᓇᖅᑕᖏᓐᓂᒃ ᑐᕌᒐᕆᔭᐅᔪᑦ). ᐃᑲᔪᖅᓱᒋᑦ ᐃᓚᐅᔪᑦ
ᐃᓕᑕᖅᓯᓯᒪᔪᓐᓇᕐᓂᖏᓐᓂᒃ ᐱᓪᓚᕆᐅᓕᕈᓐᓇᖅᑐᓂᒃ ᑐᕌᒐᕆᔭᐅᔪᓐᓇᖅᑐᓂᒃ, ᑲᑎᒪᑦᑎᑎᓂᖏᑦ ᐊᐱᕆᕙᓚᐅᖅᑐᑦ “ᓲᖅ ᑕᒪᓐᓇ
ᐱᓇᓱᐊᖅᑕᐅᓂᖓ ᐱᒻᒪᕆᐅᕙ? ᑎᑭᓪᓗᒍ ᑭᓯᐊᓂ ᑲᑎᒪᖃᑎᒌᒃᑐᑦ ᑐᕌᒐᕆᔭᐅᓂᖏᓐᓂᒃ ᐅᖓᑕᓅᒃᑲᓐᓂᖅ
ᐅᓂᒃᑳᖅᑕᐅᔪᓐᓇᐃᓪᓗᑎᒃ. ᑕᐃᒫᒃ ᐱᓕᕆᐊᖃᖅᑎᑕᐅᓗᑎᒃ ᑲᑎᒪᖃᑕᐅᔪᓄᑦ ᐅᖃᐅᓯᖃᕈᑕᐅᓚᐅᖅᐳᖅ ᖃᓄᐃᑦᑐᓕᖓᔪᓂᒃ
ᐅᒃᐱᕆᔭᖃᕐᒪᖔᑕ ᑐᖓᕕᐅᖁᔭᒥᓂᒃ ᐱᓗᐊᖅᑐᒥᒃ. 30 ᒥᓂᑦᓯᓂᒃ ᐊᒥᓲᖏᔅᓱᑎᒃ ᐅᖃᖃᑎᒌᖕᓂᖏᓐᓂᒃ, ᐊᑐᓂ ᐅᓂᒃᑳᓕᓚᐅᖅᐳᑦ
ᐃᖕᒥᓄᑦ ᑐᕌᒐᕆᔭᐅᖁᔭᖏᓐᓂᒃ ᑕᒪᕐᒥᒃ ᐅᑎᖅᑐᐃᓐᓇᐅᒐᒥᒃ ᑲᑎᒪᖃᑕᐅᔪᑦ. ᑲᑎᒪᑦᑎᑦᑎᔪᑦ ᑐᓴᖅᑎᑦᑎᓚᐅᖅᑐᑦ ᑕᒪᐃᓄᑦ
ᑐᕋᒐᕆᐅᖁᔭᐅᓂᖏᓐᓂᒃ ᐊᒻᒪᓗ ᒪᓕᒐᒃᓴᖏᓐᓂᒃ ᑐᖓᕕᒋᔪᒪᓪᓗᓂᒋᑦ ᖃᓄᐃᓕᐅᕈᑕᐅᓂᐊᖅᑐᓄᑦ ᓴᕿᑎᑕᐅᓚᐅᖅᑐᓄᑦ
ᐊᒥᓲᖏᔅᓱᑎᒃ ᐊᕕᒃᑐᖅᓯᒪᓂᖏᓐᓂ. ᑭᖑᓪᓕᕐᒥᒃ ᑕᒪᐃᓐᓄᑦ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᑦ ᐊᒻᒪᓗ ᐅᒃᐱᕆᔭᐅᔪᑐᖃᐃᑦ
ᑐᖓᕕᒃᓴᐅᖁᔭᐅᓂᖏᑦ ᐅᖃᐅᓯᐅᓚᐅᖅᐳᑦ, ᐋᕿᒋᐊᖅᑕᐅᑦᑎᐊᒃᑲᓐᓂᖅᓱᑎᒃ ᐊᒻᒪᓗ ᐊᖏᕈᑕᐅᓕᖅᓱᑎᒃ ᑲᑎᒪᔭᖅᑐᖅᓯᒪᔪᑦ ᑕᒪᕐᒥᒃ
ᐅᑎᕋᒥᒃ. ᐊᑖᓂ ᑎᑎᕋᖅᑕᐅᓯᒪᕗᑦ ᑕᐃᒃᑯᐊ. 

ᑕᑯᑎᑦᑎᔾᔪᑦ 5. ᐆᒃᑑᑎᑐᐃᓐᓇᐃᑦ ᑎᑎᕋᖅᐸᓪᓕᐊᕙᓚᐅᕐᓂᖏᓐᓂᒃ ᓴᕿᑎᑦᑎᕙᓪᓕᐊᖏᓐᓂ ᑕᒪᐃᓐᓄᑦ ᐊᐅᓚᑦᑎᓂᕐᒧᑦ ᐱᓇᓱᒍᑎᖃᕐᓂᖏᓐᓂᒃ

ᑕᒪᐃᓐᓄᑦ ᑲᖑᓕᕆᓂᕐᒥᒃ ᐊᐅᓚᑦᑎᔨᐅᓂᕐᒧᑦ ᑐᕌᒐᕆᔭᐅᔪᑦ

ᑕᒪᑦᑕ ᐅᕙᒍᑦ ᐊᐅᓚᑦᑎᓂᕐᒧᑦ ᑐᕌᒐᖃᖅᑐᒍᑦ ᑲᖑᓕᕆᓂᕐᒥᒃ ᐊᒥᔅᓲᓂᖃᖁᔨᓂᖅ
ᐱᔪᓐᓇᐅᑕᐅᓂᐊᖅᑐᓂᒃ ᐅᕙᑦᑎᓐᓄᑦ ᓄᓇᓕᒃᑕᖃᑦᑎᐊᕈᓐᓇᕐᓂᖅ ᐊᒻᒪᓗ
ᓄᓇᖃᑦᑎᐊᕈᓐᓇᕐᓂᖅ, ᑕᐃᒃᑯᐊ ᑕᒪᕐᒥᒃ ᐆᒪᔪᐃᑦ ᐱᕈᑦᑎᐊᕈᓐᓇᕐᓗᑎᒃ
ᐱᑕᖃᐃᓐᓇᕈᓐᓇᕐᓗᑎᒡᓗ. ᐊᖏᖅᑐᒍᑦ ᐊᒥᓲᓂᖏᑦ ᑲᖑᐃᑦ ᒥᑭᒡᓕᑎᖅᑕᐅᔭᕆᐊᖃᖅᑐᑦ
ᓴᖏᔫᔪᓐᓇᕐᓂᐊᖅᐸᑦ ᓄᓇᖁᑎᕗᑦ 
ᐊᒻᒪᓗ ᐆᒪᔪᖁᑎᖏᑦ ᓯᕗᓂᒃᓴᒥ ᐃᓅᔪᒫᕐᒥᔪᓄᑦ ᐱᑕᖃᕐᓗᑎᒃ. ᑐᑭᓯᐅᒪᔪᒍᑦ
ᖃᓄᐃᓕᐅᕈᑕᐅᓂᐊᕐᓂᖏᑦ ᓄᓇᕗᒻᒥ ᐊᓯᖏᓐᓂᓗ ᒐᕙᒪᖃᕐᕕᐅᔪᓂ, ᐊᖑᒪᔭᐅᔪᓐᓇᕐᓂᐊᕐᒪᑕ
ᐅᕙᑦᑎᓐᓄᑦ ᑕᐃᒪᓐᓄᑦ ᑐᕌᒐᓕᐊᕆᔭᐅᔪᑦ. 

ᐅᒃᐱᕆᔭᐅᔪᑦ ᑐᖓᕕᒃᓴᐃᑦ ᖃᓄᐃᓕᐅᕈᑕᐅᓂᐊᖅᑐᓄᑦ

ᖃᓄᐃᓕᐅᕈᑕᐅᒋᓂᐊᖅᑕᕗᑦ ᐊᐅᓚᑦᑎᓂᕐᒧᑦ ᑲᖑᕐᓂᒃ ᐱᔫᒥᓴᐅᑕᐅᓂᐊᖅᐳᑦ ᒪᑯᓂᖓ: 
ᓄᓇᓕᖕᒥᐅᑦ ᐱᔪᓐᓇᕐᓂᖅᑕᖅᐸᓪᓕᐊᓂᖏᑦ ᐊᒻᒪᓗ ᐃᓱᒪᓕᐅᖅᑎᐅᖃᑕᐅᔪᓐᓇᕐᓂᖏᑦ:
• ᐃᓚᒋᖃᑦᑕᕈᓐᓇᖅᓯᕗᑦ ᓄᓇᓖᑦ, ᐃᓄᐃᑦ ᑲᑐᔾᔨᖃᑎᒌᖏᑦ, 
ᓄᓇᓕᖕᓂ/ᐊᕕᒃᑐᖅᓯᒪᓂᖏᓐᓂ/ᓄᓇᕗᒻᒥ/ᑲᓇᑕᒥᓗ ᒐᕙᒪᖏᑦ ᐊᒻᒪᓗ ᓄᓇᕐᔪᐊᕐᒥ 
ᑎᒥᖁᑎᒋᔭᐅᔪᑦ ᐱᓕᕆᕖᑦ;

• ᐃᓄᐃᑦ ᐃᓕᖅᑯᓯᑐᖃᕆᔭᖏᓐᓂᒃ ᐊᑐᕈᓐᓇᕐᓂᖅ, ᐊᑕᖃᑎᒌᖕᓂᖏᑦ ᐃᓗᐊᓂᓗ 
ᐊᑯᓐᓂᖏᓐᓂ ᓄᓇᓖᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᕙᓪᓕᐊᔪᑦ;

• ᐃᓄᐃᑦ ᐱᕕᒃᓴᖃᕐᓂᖏᑦ ᓄᓇᒦᑦᑐᓐᓇᕐᓂᖅ;
• ᖃᐅᔨᒪᔭᖏᓐᓂᒃ ᖃᐅᔨᒪᔭᐅᑎᑦᑎᕙᓪᓕᐊᔪᓐᓇᕐᓂᖅ ᒪᒃᑯᖕᓂᖅᓴᓄᑦ ᐃᓄᖕᓄᑦ;
• ᓄᓇᓕᖕᓂ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐃᓄᔾᔪᑎᒃᓴᓄᓪᓗᓐᓃᑦ;
• ᐱᐅᓂᖅᓴᐅᔪᓐᓇᖅᑐᑦ ᓂᕿᒃᓴᖃᕈᓐᓇᕐᓂᖏᑦ, ᓂᕿᑦᑎᐊᕙᖕᓂᒃ ᐊᒻᒪᓗ ᐃᒪᐃᑦ 
ᓴᓗᒪᓂᖏᓐᓂᒃ;

• ᐃᓄᐃᑦ ᐅᓗᕆᐊᓇᖅᑐᒦᑦᑕᕆᐊᖃᖏᓂᖏᑦ;
• ᐊᒃᑕᑰᖅᓯᑐᐃᓐᓇᖅᐸᖏᓐᓂᖅ ᐊᑐᖏᓪᓗᑎᒃ ᐊᖑᓇᓱᒃᑕᐅᓯᒪᔪᓂᒃ ᐱᐅᓯᖃᕐᓂᖅ;
• ᓄᓇᖃᖅᑐᑐᐃᑦ ᐃᓚᐅᑎᑕᐅᕙᓕᕐᓂᖏᑦ ᓄᓇᕐᔪᐊᕐᒥ ᐊᐅᓚᑦᑕᐅᕙᓕᐊᓂᖏᓐᓂᒃ ᐊᒻᒪᓗ 
ᐃᓱᒪᓕᐅᖅᑎᐅᖃᑕᐅᔪᓐᓇᕐᓂᖏᑦ; ᐊᒻᒪᓗ

• ᓄᓇᖃᖅᑐᑐᐃᑦ ᐃᓄᐃᓪᓗ ᖃᐅᔨᒪᑎᑕᐅᕙᓪᓕᐊᓂᖏᑦ/ᐃᓪᓕᓐᓂᐊᖅᑎᑕᐅᓯᒪᓂᖏᓪᓗ 
ᑲᖑᓕᕆᓂᕐᒥᒃ, ᓇᔪᒐᕆᕙᒃᑕᖏᓐᓂᒃ ᐊᒻᒪᓗ ᐊᐅᓚᑕᐅᔪᓐᓇᕐᓂᖏᓐᓂᒃ.

ᐅᖃᐅᓯᐅᓂᖏᑦ ᖃᖑᕐᓂᒃ
ᐊᐅᓚᑦᑎᓂᕐᒧᑦ

ᐊᑐᖅᑕᐅᖔᕈᓐᓇᕐᓂᖏᑦ
ᐃᓕᑕᕆᐅᖄᓚᐅᖅᑎᓪᓗᒋᑦ ᑕᒪᐃᓐᓄᑦ ᐊᐅᓚᑦᑎᔪᒪᓂᕐᒧᑦ ᑐᕋᒐᕆᔭᐅᓇᔭᖅᑐᑦ ᑲᖑᓕᕆᓂᕐᒧᑦ, ᐃᓕᑦᑎᖃᑕᐅᕙᓪᓕᐊᓂᕐᒧᑦ
ᑲᑎᒪᖃᑕᐅᔪᑦ ᐱᕕᒃᓴᖃᖅᑎᑕᐅᓕᓚᐅᖅᑐᑦ ᐅᖃᐅᓯᖃᕈᓐᓇᕐᓂᖅ ᖃᓄᐃᓕᖓᓚᕆᒍᓐᓇᕐᓂᖏᓐᓂᒃ ᐊᐅᓚᑕᐅᓂᖏᓐᓄᑦ ᑲᖑᐃᑦ
ᐊᑐᖅᑕᐅᖔᕈᓐᓇᕋᔭᖅᑐᑦ. ᐊᑐᖅᑕᐅᖔᕈᓐᓇᖅᑐᑦ ᐅᖃᐅᓯᐅᓚᐅᖅᑐᑦ ᐃᓕᑕᕆᔭᐅᓚᐅᖅᑐᑦ ᐃᓄᖕᓄᑦ ᓄᓇᓕᖕᓂ ᐊᕐᕕᐊᓂᓗ
ᓴᓪᓕᕐᓂᓗ ᐱᒋᐊᓕᓵᕐᓂᖏᓐᓂᒃ, ᓯᕗᓂᐊᒍᑦ ᖃᐅᔨᓴᖅᑕᐅᓚᐅᖅᓯᒪᖕᒥᔪᓂ ᑕᐃᔭᐅᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑲᖑᕐᓄᑦ
ᐊᒃᑐᖅᑕᐅᓯᒪᓕᕐᓂᖏᑦ ᓄᓇᖁᑎᖏᑦ, ᐆᒪᔪᐃᓪᓗ, ᐃᓄᐃᓪᓗ, ᐊᒻᒪᓗ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᓕᕈᓐᓇᖅᑐᑦ ᑲᖑᕐᓕᕆᓂᕐᒧᑦ
ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ, ᓄᓇᕗᒻᒥ (ᑕᑯᓗᒋᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᑦ ᐅᕙᓂ www.kangut.ca). ᑕᒡᕘᓇ
ᐱᓕᕆᐊᖑᔪᑎᒍᑦ (ᑲᑎᒪᔾᔪᑕᐅᔪᓄᑦ ᐃᓚᒋᔭᐅᔪᓂ) ᐃᓄᐃᑦ ᖃᐅᔨᒪᔭᑐᖃᖏᑦ ᑲᖑᐃᑦ ᐊᒥᓲᓂᖏᓐᓂᒃ ᐱᔾᔪᑕᐅᓗᑎᒃ
ᐊᒃᑐᖅᑕᐅᓯᓯᒪᓕᕐᒪᑕ ᓄᓇᐃ, ᐃᒪᐃᑦ, ᐆᒪᔪᐃᑦ, ᐃᓄᐃᓪᓗ, ᐊᕐᕕᐊᓂᓗ ᓴᓪᓕᕐᓂᓗ ᑎᑎᕋᖅᑕᐅᓯᒪᓕᕐᒪᑕ.
ᖃᓄᐃᓕᐅᕈᑎᒃᓴᐅᓕᕈᓐᓇᖅᑐᑦ ᑲᖑᕐᓂᒃ ᐊᐅᓚᑦᑎᓂᕐᒧᑦ ᐅᖃᐅᓯᖃᖅᐳᑦ ᐃᓄᐃᑦ ᐃᓱᒪᓘᑎᒋᓯᒪᔭᖏᓐᓂ ᐊᒻᒪᓗ
ᐃᓱᒪᒋᓯᒪᔭᖏᓐᓂᒃ ᐃᓕᑕᕆᔭᐅᓯᒪᔪᓂᒃ, ᐃᓄᖕᓄᑦ ᓴᓪᓕᕐᒥᐅᑕᓄᑦ ᐊᕐᕕᐊᒥᐅᑕᓄᓪᓗ (ᑐᑭᓯᒋᐊᕐᕕᐅᔪᓐᓇᖅᑐᑦ ᑎᑎᖃᐃᑦ
ᐃᓚᒃᑲᓐᓂᖏᓐᓃᑦᑐᑦ D-ᒦ E-ᒥᓗ). 

ᓯᑕᒪᓂᒃ ᐊᐅᓚᑕᐅᔪᓐᓇᕐᓂᖏᓄᑦ ᐊᑐᖅᑕᐅᖔᕈᓐᓇᖅᑐᑦ ᐅᖃᐅᓯᐅᓚᐅᖅᑐᑦ ᑲᑎᒪᖃᑕᐅᔪᓄᑦ, ᒪᑯᐊ: 

ᑮᓇᐅᔭᓕᐅᕈᑕᐅᓇᓱᖏᓪᓗᑎᒃ ᐊᒥᓲᓂᖅᓴᓂᒃ ᑲᖑᖅᑕᐅᔪᓐᓇᖅᓯᓗᑎᒃ

ᐊᑐᓕᖅᑎᑦᑎᓗᑎᒃ ᑮᓇᐅᔭᓕᐅᕈᑕᐅᓕᕈᓐᓇᖅᑐᓂᒃ ᑲᖏᖅᓯᐅᖅᑎᑦᑎᔪᓐᓇᕐᓂᖅ

ᐊᖏᒡᓕᒋᐊᖅᑕᐅᓗᑎᒃ ᐊᑭᓕᕙᒃᑐᓄᑦ ᐃᕿᐊᖑᐃᔭᐅᑕᐅᓂᕐᒧᑦ ᑲᖑᖅᓯᐅᕈᔾᔨᖃᑦᑕᕈᓐᓇᕐᓂᖅ ᐊᒻᒪᓗ 
ᑎᑭᓯᒪᔪᓂᖅ/ᓂᐅᕐᕈᐊᓕᕆᓂᖅ

ᖃᐅᔨᓴᖅᑕᐅᖃᑦᑕᕐᓗᑎᒃ ᓇᐅᑦᑎᖅᑐᖅᑕᐅᕙᓪᓕᐊᓗᑎᒡᓗ

ᑕᒪᒃᑯᐊ ᐊᑐᖅᑕᐅᖔᕈᓐᓇᕐᓂᖏᑦ ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ ᐊᒥᓲᖏᓂᖅᓴᐅᓗᑎᒃ ᐊᕕᒃᑐᖅᓯᒪᓂᖏᓐᓂ (~8-ᖏᓃᑦᑐᓐᓂᒃ
ᐃᓄᖕᓂ ᐊᑐᓂ) ᐅᖃᐅᓯᐅᓪᓗᑎᒃ. ᐋᕿᒋᐊᖅᑕᐅᓯᒪᔪᓂ ᓄᓇᕐᔪᐊᕐᒥ ᑲᑎᕕᖕᒥ ᑲᑎᒪᓂᕐᒥᒃ ᐊᑐᖅᓱᑎᒃ (ᑕᑯᓗᒋᑦ ᑎᑎᖃᐃᑦ
ᐃᓚᒃᑲᓐᓂᖏᑦ H-ᒦᑦᑐᑦ) ᐅᖃᐅᓯᖃᓚᐅᖅᐳᑦ ᑕᒪᒃᑯᓂᖓ. ᐊᑐᓂ ᐃᓄᐃᑦ ᐃᓚᐅᔪᑦ ᑎᒃᑯᐊᖅᑕᐅᓯᒪᕙᒌᖃᑦᑕᓚᐅᖅᑐᑦ
ᐃᓚᒋᓂᐊᖅᑕᖏᓐᓄᑦ ᐊᕕᒃᑐᖅᓯᒪᓂᖏᓐᓂᒃ, ᐊᔾᔨᒋᖏᑦᑑᑎᐅᔪᓂᒃ ᖃᐅᔨᒪᔨᑕᕐᓂᖏᓐᓄᑦ ᐊᒻᒪᓗ ᐱᓕᕆᓯᒪᖃᑦᑕᕐᓂᖏᓐᓄᑦ
(ᐊᔾᔨᒌᖏᑦᑐᓂᖓᖅᓱᑎᒃ ᓄᓇᓕᐅᔪᓂᒃ, ᑲᑐᔾᔨᖃᑎᒌᖑᔪᓂᒃ, ᖃᐅᔨᒪᔨᐅᓂᕐᒥᓂᒃ ᐊᒻᒪᓗ ᐃᓕᖅᑯᓯᖃᑎᒋᓪᓗᐊᕕᖏᓂᕐᒥᓂᒃ). ᒪᕐᕉᒃ
ᐊᕕᒃᑐᖅᓯᒪᔫᒃ ᖃᓪᓗᓇᐅᔭᕈᓐᓇᓚᐅᖅᑐᑦ ᐊᒻᒪᓗ ᐃᓄᒃᑎᑑᕈᓐᓇᖅᓱᑎᒃ (ᑐᓵᔨᖃᖅᑎᑕᐅᓪᓗᑎᒃ) ᒪᕐᕉᒡᓗ ᐊᓯᖏᑦ
ᖃᓪᓗᓇᐅᔭᑐᐃᓐᓇᖅᓱᑎᒃ ᐅᖃᐅᓯᖃᕐᓂᖏᓐᓂ ᐊᕕᒃᑐᖅᓯᒪᓪᓗᑎᒃ ᓯᑕᒪᐅᓚᐅᖅᑐᑦ ᑲᑎᒪᑎᑦᑎᔨᖃᓚᐅᖅᐳᑦ.. ᐊᑐᓂ
ᑲᑎᒪᑎᑦᑎᔨᐅᔪᑦ ᑎᒃᑯᐊᖅᑕᐅᓯᒪᕙᒌᖃᑦᑕᓚᐅᖅᑐᑦ ᐊᑕᐅᓯᕐᒥᒃ ᐊᐅᓚᑦᑎᔪᓐᓇᕐᓂᕐᒧᑦ ᐊᑐᖅᑕᐅᖔᕈᓐᓇᖅᑐᓂᒃ
ᐃᓱᒪᒃᓴᖅᓯᐅᕈᑎᖃᕆᐊᖃᖅᓱᑎᒃ (ᐊᔾᔨᒋᖏᑦᑐᓂᒃ ᐊᐅᓚᑦᑎᔾᔪᑕᐅᔪᓐᓇᖅᑐᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᑲᒪᒋᔭᖃᖅᓱᑎᒃ).
ᐱᒋᐊᓕᓵᕋᒥᒃ, ᑲᑎᒪᑎᑦᑎᔪᑦ ᐊᓯᖏᓄᖓᐅᖃᑦᑕᓚᐅᖅᑐᑦ ᐃᓚᒌᒃᑎᑕᐅᔪᑦ ᐊᕕᒃᑐᖅᓯᒪᓂᖏᓐᓂ, ᐅᖃᐅᓯᖃᖅᑎᑦᑎᓗᓂᓗ
ᑎᓕᔭᐅᓯᒪᔪᓂᒃ ᐊᑐᖅᑕᐅᖔᕈᓐᓇᖅᑐᒥᒃ ᐊᑕᐅᓯᕐᒥᒃ ᐊᐅᓚᑦᑎᔾᔪᑕᐅᓕᕈᓐᓇᖅᑐᒥᒃ, ᐊᐱᖁᑎᒃᓴᖃᖅᑎᑕᐅᕙᒌᖅᑐᓂᒃ ᓯᕗᓂᐊᒍᑦ
ᑎᑎᕋᖅᑕᐅᓚᐅᖅᑐᓂᒃ (ᑕᑯᓗᒋᑦ ᑎᑎᖃᐃᑦ ᐃᓚᒃᑲᓐᓂᖏᑦ F-ᒦᑦᑐᑦ). ᐃᑲᕐᕋᐅᑉ ᓇᑉᐸᓪᓗᐊᖓ ᐊᓂᒍᕐᒪᑦ, ᐅᖃᐅᓯᐅᓂᖏᑦ
ᓄᖃᓚᐅᖅᐳᑦ ᐊᑐᓂᓗ ᑲᑎᒪᑎᑦᑎᖃᑕᐅᔪᑦ ᓅᑦᑕᕆᐊᖃᓕᕆᓪᓗᑎᒃ ᓴᓂᓕᕆᔭᖏᓐᓄᑦ ᐊᓯᖔᖏᓐᓄᑦ ᑲᑎᒪᑎᓐᓂᐊᓕᕐᒥᒪᔭᖏᓐᓄᑦ.
ᐊᓯᖏᓐᓃᓕᕐᒥᒐᒥ, ᑲᑎᒪᑎᑦᑎᔪᖅ ᖃᐅᔨᑎᑦᑎᕙᓚᐅᖅᑐᖅ ᐱᖃᑎᒋᓵᖅᑲᐅᔭᖏᓐᓄᑦ ᐅᖃᐅᓯᐅᖃᐅᔪᓂᒃ, ᑐᓴᕐᕕᒋᔪᒪᓕᖅᓱᓂᒋᓪᓗ
ᐃᓱᒪᒋᔭᖏᓐᓂᒃ, ᐅᖃᐅᓯᒃᓴᖏᓐᓂᒃ ᐊᒻᒪᓗ ᐊᓯᒃᑲᓐᓂᖏᓐᓂᒃ ᖃᐅᔨᒪᔭᐅᖁᔨᓇᔭᕐᒪᖔᕐᒪᑖ, ᑕᐃᒃᑯᓂᖓᓗ ᓯᕗᓪᓕᐅᖃᐅᔪᓄᑦ
ᐅᐸᒃᓯᒪᖃᐅᔭᖏᓐᓄᑦ ᑭᐅᔭᐅᓯᒪᖃᐅᖏᓂᖏᓐᓂᒃ.  ᐃᑲᕐᕋᐅᑉ ᓇᑉᐸᖓ ᐊᓂᒍᕐᒪᑦ, ᐃᓱᓕᓕᕆᕗᑦ ᐅᖃᐅᓯᐅᖃᐅᔪᑦ ᐊᒻᒪᓗ
ᑲᑎᒪᑎᑦᑎᖃᐅᔪᖅ ᐊᓯᐊᓄᐊᓕᕆᓪᓗᓂ ᐊᕕᒃᑐᖅᓯᒪᔪᓄᑦ, ᑕᐃᒪᓐᓇᐃᓕᐅᖅᓱᑎᒡᓗ ᑭᓯᐊᓂ ᑕᒪᐃᓐᓂᒃ ᓯᑕᒪᓄᑦ ᐊᕕᒃᑐᖅᑎᓯᒪᔪᓂᒃ
ᐅᐸᒃᓯᒪᓕᕋᒥᒃ ᐱᔭᕇᖅᓱᑎᒃ. ᑎᑎᕋᖅᑕᐅᕙᓪᓕᐊᖃᑦᑕᐃᓐᓇᓚᐅᖅᑐᑦ ᑲᑎᒪᓂᖏᓐᓂ ᑕᐃᒪᓐᓇ ᐊᕕᒃᑐᖅᓯᒪᓪᓗᑎᒃ. ᑲᑎᒪᑎᑦᑎᔪᑦ
ᓇᐃᓈᖅᓯᒪᔪᓂᒃ ᐅᓂᒃᑳᖅᐸᓚᐅᖅᑐᑦ ᖃᐅᔨᔭᐅᔪᓂᒃ ᑕᒪᐃᓐᓂᖓᖅᑐᓂᒃ ᓯᑕᒪᓂᒃ ᐊᕕᒃᑐᖅᓯᒪᔪᓂᒃ, ᐅᓂᒃᑳᓕᐊᖑᓪᓗᑎᒃ ᑕᒪᐃᓐᓄᑦ
ᐅᑎᖅᓯᒪᓕᖅᑎᓪᓗᒋᑦ ᑲᑎᒪᓂᖏᓐᓄᑦ. ᖃᓄᐃᓕᐅᓚᐅᕐᓂᖏᑦ ᐊᕕᒃᑐᖅᓯᒪᓂᖏᓐᓄ ᓯᑕᒪᓂᒃ ᐊᐅᓚᑦᑎᔾᔪᑕᐅᔪᓐᓇᖅᑐᑦ
ᐊᑐᖅᑕᐅᖔᕈᓐᓇᖅᑐᑦ ᑕᒡᕙᓂ ᑎᑎᕋᖅᓯᒪᒋᕗᑦ. 

1

2

3

4



22 2018-ᒥ ᑲᖑᕐᓂᒃ ᐊᐅᓚᑦᑎᓂᕐᒥᒃ ᑲᑎᒪᓪᓗᑎᒃ ᐃᓕᓐᓂᐊᖃᑎᒌᒃᑐᑦ - ᒫᑦᓯ 2019

ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᓯᕗᓪᓕᕐᒥ 1 – ᑮᓇᐅᔭᓕᐅᕈᑕᐅᓇᓱᖏᓪᓗᑎᒃ ᐊᒥᓲᓂᖅᓴᓂᒃ
ᑲᖑᖅᑕᐅᔪᓐᓇᖅᓯᓗᑎᒃ
ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᓱᓇᒥ ᐱᔾᔪᑎᖃᖅᐸᑦ? 
ᐃᓄᖕᓂᒃ ᑲᖑᖅᓯᐅᖅᑎᑦᑎᖃᑕᕈᓐᓇᕐᓂᖏᑦ ᐊᕐᕕᐊᓂᓗ ᓴᓪᓕᕐᓂᓗ. ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦ ᑕᒪᐃᓐᓂ ᓄᓇᓕᖕᓂ
ᑮᓇᐅᔭᒃᓴᓂᒃᓯᒪᖃᑦᑕᕈᓐᓇᕐᓗᑎᒃ ᐅᖅᓱᐊᓗᖕᒥᒃ, ᑕᑯᐊᒃᓴᓂᒃ ᐊᒻᒪᓗ ᖃᕐᔪᒃᓴᓂᒃ. ᕼᐋᓐᑕᐃᑦ (ᓇᐅᒃᑯᑐᐃᓐᓈᕈᓐᓇᖅᑐᑦ ᓄᓇᒃᑯᑦ) ᓯᑭᑐᑯᓪᓗᓐᓃᑦ
ᐊᑐᖅᑕᐅᑕᐅᔪᓐᓇᖅᑐᑦ ᐃᓄᐃᑦ ᐊᐅᓛᕈᑎᒃᓴᖃᕐᓂᐊᕐᒪᑕ ᐃᓚᐅᔪᒪᔪᑦ. ᐃᓄᐃᑦ ᐊᐅᓪᓛᕈᑎᒃᓴᖃᖅᑐᑦ ᐊᓯᒥᓂᒃ ᐃᓄᖕᓂᒃ ᐃᓚᐅᑎᑦᑎᔪᓐᓇᕐᒥᔪᑦ
ᐊᐅᓪᓛᕈᑎᒃᓴᖃᖏᑦᑐᓂᒃ ᐃᓄᐃᑦ ᐃᓚᐅᔪᒪᔪᑦ ᑕᒪᕐᒥᒃ ᐃᓚᐅᖃᑦᑕᕈᓐᓇᕐᓂᐊᕐᒪᑕ. ᐊᖑᓇᓱᒃᑏᑦ ᑐᓂᔭᐅᔪᓐᓇᖅᑐᑦ ᐊᑭᓖᓐᓂᑯᕕᓂᕐᒥᓂᒃ ᑎᑎᖃᓂᒃ
ᐊᖑᓇᓱᒃᑎᑦ ᑲᑐᔾᔨᖃᑎᒌᖏᓐᓄᑦ, ᑲᖑᖅᓯᐅᕈᓐᓇᕐᓗᑎᒡᓗ ᐊᖑᓇᓱᒃᑎᓄᑦ/ᒪᖃᐃᑦᑯᑦ ᑲᑐᔾᔨᖃᑎᒌᖏᓐᓄᒃ ᐱᖁᔭᐅᔪᓂᒃ. ᐊᑐᓂ ᐊᖑᓇᓱᒃᑏᑦ/ᒪᖃᐃᑏᑦ
ᑲᑐᔾᔨᖃᑎᒌᖏᑦ ᐊᐅᓚᑦᑎᔨᐅᓇᔭᖅᐳᑦ ᐃᓄᖕᓄᐊᖅᑎᑕᐅᔪᓐᓇᕐᓂᖏᓐᓂᒃ ᑲᖑᖅᑕᐅᓯᒪᔪᑦ ᐊᒻᒪᓗ ᑐᖁᖅᑕᐅᓯᒪᔪᓐᓇᕐᓂᖏᓐᓂᒃ ᑲᖑᖅᑕᐅᔪᑦ, ᓄᓇᒥᓂ,
ᐊᒻᒪᓗ ᑐᔪᖅᑕᐅᔪᓐᓇᕐᓂᖏᓐᓂᒃ ᐊᓯᖏᓐᓄᑦ ᓄᓇᓕᖕᓄᑦ ᐊᒻᒪᓗ ᓄᓇᕗᒻᒥ ᑎᒍᔭᐅᓯᒪᕕᐅᕙᒃᑐᓄᑦ. ᓄᓇᓕᖕᓂ ᐃᑲᔪᖅᑎᖃᕐᓗᑎᒃ
ᐊᐅᓚᑦᑎᔨᐅᓂᐊᖅᑐᓂᒃ ᑕᒪᐃᓐᓂᒃ ᐸᕐᓇᐅᑕᐅᓯᒪᔭᕆᐊᖃᖅᐸᒃᑐᓂᒃ ᐱᔭᒃᓴᐅᔪᓂᒃ, ᐱᓕᕆᑕᐅᓗᑎᒃ ᐊᖑᓇᓱᒃᑎᑦ/ᒪᖃᐃᑏᑦ ᑲᑐᔾᔨᖃᑎᒌᖏᓐᓄᒃ
ᐃᑲᔪᖅᑕᐅᓗᑎᒃ ᑭᕙᓪᓕᕐᒥ ᐊᖑᓇᓱᒃᑎᓕᒫᑦ ᐆᒪᔪᓕᕆᓂᕐᒧᑦ ᑲᑎᒪᔨᓄᑦ.  ᐃᑲᔪᖅᑕᐅᓗᑎᒡᓗ ᐊᖑᓇᓱᒃᑏᑦ/ᒪᖃᐃᑎᑦ ᑲᑐᔾᔨᖃᑎᒌᖏᑦ ᐃᓱᒪᓕᐅᕐᓂᕐᒧᑦ
ᖃᔅᓯᓐᓂᒃ ᑲᖑᖅᑕᐅᔪᖃᕋᔭᕐᒪᖔᑦ ᐊᐃᑦᑐᖅᑕᐅᓂᐊᖅᑐᓂᒡᓗ ᐃᓄᖕᓄᑦ, ᐊᑐᓂ ᐊᖑᓇᓱᒃᑎᑦ ᑲᑎᒪᔨᖏᑦ ᖃᐅᔨᒋᐊᖄᕋᔭᖅᑐᑦ ᒪᑯᓂᖓ: 

ᖃᔅᓯᑦ ᐃᓄᐃᑦ ᑲᖑᖅᓯᐅᖅᐸᖕᒪᖔᑕ ᓄᓇᖏᓐᓂ;

ᖃᔅᓯᑦ ᐃᓄᐃᑦ ᓇᖕᒥᓂᖅ ᑲᖑᖅᓯᐅᕈᓐᓇᖅᐸᖏᓂᖏᑦ ᖃᖑᖅᓯᐅᕈᒪᒐᓗᐊᕈᑎᒃ; 

ᖃᔅᓯᓐᓂᒃ ᑲᖑᕐᓂᒃ ᐊᑐᓂ ᐃᒡᓗᒥᐅᑕᐅᖃᑎᒌᒃᑐᑦ ᓂᕆᕙᖕᒪᖔᑕ (ᑲᖑᕐᓂᒃ/ᒪᓐᓂᖏᓐᓂᒃ) ᐊᑐᓂ ᐊᕐᕋᒍᑕᒫᖅ; ᐊᒻᒪᓗ

ᖃᔅᓯᓂᒃ ᑲᖑᖅᑐᖃᑦᑕᕋᔭᕐᒪᖔᑦ ᑕᒪᕐᒥᒃ ᐃᒡᓗᒥᐅᑕᐅᖃᑎᒌᒃᑐᑦ ᐊᑐᓂ ᐱᔪᓐᓇᕐᓂᖏᑦ ᐃᓱᒪᓘᑕᐅᓂᖏᓐᓂᒃᑯᑎᒃ. 

ᑕᒪᓐᓇ ᖃᐅᔨᒪᓂᖃᕐᕕᐅᔪᖅ ᐱᔪᓐᓇᐅᑕᐅᔪᓐᓇᖅᐳᖅ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᓐᓂᒃ ᐊᑐᑦᑎᐊᕈᓐᓇᕐᓂᖅ ᑕᒪᐃᓐᓂᒃ ᐊᖑᔭᐅᕙᖕᓂᐊᖅᑐᓂᒃ
ᐅᔾᔨᖅᑐᕐᓗᑎᒡᓗ ᑲᖑᖅᑕᐅᓯᒪᔪᑦ ᓱᕈᑐᐃᓐᓇᖃᑦᑕᕐᓂᐊᖏᒻᒪᑕ ᐊᑐᖅᑕᐅᖏᓪᓗᑎᒃ.

ᑭᓇᒃᑯᑦ ᓯᕗᓪᓕᐅᔭᕆᐊᖃᖅᐸᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐊᑐᖅᑕᐅᖔᕈᓐᓇᖅᑐᒥᒃ ᑕᒪᑐᒥᖓ?
ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ ᐊᒻᒪᓗ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦ ᐊᑐᓕᖅᑎᑦᑎᕙᓪᓕᐊᓇᔭᖅᑐᑦ ᐊᑐᕐᓗᑎᒃ ᓄᓇᕗᒻᒥ
ᐊᖑᓇᓱᒃᑎᓄᑦ/ᒪᖃᐃᑎᓄᑦ ᐃᑲᔫᑎᒃᓴᑎᒍᑦ. ᐊᖑᓇᓱᒃᑎᓄᑦ/ᒪᖃᐃᑦᓄᑦ ᐃᑲᔫᑎᓂᒃ ᐊᐅᓚᑦᑎᕙᖕᒪᑕ, ᐃᓚᖃᕐᒥᔪᓂᒃ ᓄᓇᓕᖕᓂ
ᐊᖑᓇᓱᒋᐊᖅᑎᑦᑎᕙᖕᓂᕐᒥᒃ, ᑕᐃᒪᐃᓐᓂᖓᓄᓪᓗ ᐊᑑᑎᖃᕐᓂᖅᓴᐅᓇᔭᕐᒪᑦ ᑲᖑᖅᓯᐅᖅᑎᑦᑎᕙᒃᑯᑎᒃ ᐊᒥᓱᓂᒃ ᑲᖑᖅᓯᐅᖅᑎᑦᑎᕙᖕᓂᕐᒥᒃ,
ᐱᓕᕆᐊᕆᔭᖏᓐᓄᑦ ᑖᒃᑯᓂᖓ ᐃᓚᒋᔭᐅᓗᑎᒃ. ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐅᖃᕐᑯᐅᖃᑦᑕᕈᓐᓇᕐᓂᐊᖅᑐᑦ
ᐊᕕᒃᑐᖅᓯᒪᓂᖏᓐᓂᒃ ᑲᑐᔾᔨᖃᑎᒌᖑᔪᓄᑦ ᓯᕗᕙᕆᐊᖅᑎᑦᑎᔪᓐᓇᕐᓂᕐᒥᒃ ᑕᒪᒃᑯᓂᖓ ᐊᑐᖅᑕᐅᖔᕈᓐᓇᕐᓂᖏᓐᓂᒃ. ᑕᒪᒃᑯᐊ ᑎᒥᖁᑎᒋᔭᐅᔪᑦ
ᐃᓚᖃᕋᔭᕆᕗᑦ ᓄᓇᕗᒻᒥ ᐃᓄᐃᑦ ᐆᒪᔪᓕᕆᓂᖏᓐᓄᑦ ᐱᓕᕆᕝᕕᖓᑦ ᐊᒻᒪᓗ ᑭᕙᓪᓕᕐᒥ ᐊᖑᓇᓱᒃᑎᓕᒫᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᒃ.
ᑕᐃᒃᑯᐊᑕᐅᖅ ᓄᓇᕗᒻᒥ ᐃᓄᐃᑦ ᐆᒪᔪᓕᕆᕕᖓᓄᑦ ᐱᓕᕆᕕᖓᑦ ᐊᐅᓚᑦᑎᔨᐅᖃᑕᐅᔪᓐᓇᕋᔭᕐᒥᔪᑦ ᑮᓇᐅᔭᓕᕆᔨᐅᔪᓐᓇᖅᑐᑦ. ᑕᐃᒃᑯᐊ ᑭᕙᓪᓕᕐᒥ
ᐊᖑᓇᓱᒃᑎᓕᒫᑦ ᒪᖃᐃᑎᓗᒃᑕᑦ ᑲᑎᒪᔨᖏᑦ ᐃᑲᔪᕈᓐᓇᕋᔭᖅᑐᑦ ᐊᑐᓂ ᐊᖑᓇᓱᒃᑎᑦ ᒪᖃᐃᑎᑦ ᑲᑐᔾᔨᖃᑎᒌᖏᓐᓂᒃ ᐃᓕᓐᓂᐊᖅᑎᑦᑎᕙᒡᓗᑎᒃ ᐊᒻᒪ
ᐸᕐᓇᐅᑕᐅᔭᕆᐊᖃᖅᑐᓂᒃ ᐃᑲᔪᖅᑎᐅᓗᑎᒃ, ᐱᓕᕆᔨᑖᖃᑦᑕᕐᓗᑎᒡᓗ ᑐᑭᓕᐅᖅᑎᐅᕙᖕᓂᐊᖅᑐᓂᒃ ᓄᓇᖏᓐᓂ ᐊᒻᒪ ᐱᓕᕆᐊᖑᕙᓪᓕᐊᓂᖏᓐᓂ
ᐃᑲᔪᖅᑎᐅᖃᑦᑕᕐᓗᑎᒃ. ᐊᑐᓂ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦ ᐊᐅᓚᑦᑎᓇᔭᑐᖅᑦ ᓄᓇᓕᖕᓂ ᐸᕐᓇᒃᑕᐅᓯᒪᔭᕆᐊᖃᕐᓂᖏᓐᓂᒃ ᓄᓇᒥᓂ. 

ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᖃᖓᖑᖅᐸᑦ ᐊᑐᓕᖅᑎᑕᐅᓇᔭᖅᐸᑦ?
ᐃᑲᔪᖅᓱᖅᑕᐅᓗᑎᒃ ᑕᐃᒃᑯᓄᖓ ᑎᒥᖁᑎᒋᔭᐅᔪᓄᑦ ᖁᓛᓂ ᐅᖃᐅᓯᐅᓯᒪᔪᓂ, ᓯᕗᓪᓕᕆᔭᐅᔪᓂᒃ ᐆᒃᑐᖄᕋᔭᖅᑐᑦ ᑲᖑᖅᓯᐅᖅᑎᑦᑎᓂᕐᒥᒃ ᐊᕐᕕᐊᓂᓗ
ᓴᓪᓕᕐᓂᓗ ᐊᑐᖅᑕᐅᓇᔭᖅᑐᒥᒃ 2019-ᒥ ᐊᕐᕋᒍᒥ ᑲᖑᖅᓯᐅᕐᕕᐅᓕᖅᐸᒃᑐᒥ. ᓯᕗᓪᓕᕆᔭᐅᓗᓂ ᐱᓕᕆᐊᖑᓂᖏᑦ ᖃᐅᔨᓴᖅᑕᐅᓇᔭᖅᑐᑦ ᐱᖓᓲᔪᖅᑐᓄᑦ
6-ᖑᔪᓄᑦ ᐃᓄᐃᑦ ᑎᒥᖁᑎᒋᕙᒃᑕᖏᓐᓄᑦ ᐊᐅᓚᑦᑎᔨᐅᑕᐅᕙᒃᑐᑦ ᖁᓛᓂ ᐅᖃᐅᓯᐅᕋᓂᒃᓯᒪᔪᑦ (ᐊᕙᑎᓕᕆᔨᕐᔪᐊᒃᑯᑦ, ᑐᓐᖓᕕᒃᑯᑦ, ᓄᓇᕗᒻᒥ ᐃᓄᐃᑦ
ᐆᒪᔪᓕᕆᓂᖏᓐᓄᑦ ᐱᓕᕆᕕᖓᓐᓄᑦ, ᑭᕙᓪᓕᕐᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ, ᐊᐃᕕᒃᑯᑦ ᐊᖑᓇᓱᒃᑏᑦ ᑲᑐᔾᔨᖃᑎᖐᖏᑦ, ᐊᕐᕕᐊᑦ ᒪᖃᐃᑏᑦ
ᑲᑐᔾᔨᖃᑎᒌᖏᑦ). ᑲᖑᖅᓯᐅᖅᑎᑦᑎᔪᓐᓇᖅᓯᓇᔭᖅᑐᑦ ᐊᓯᖏᓐᓂ ᓄᓇᓕᖕᓂ (ᐱᒋᐊᖃᔭᖅᑐᓂᒃ ᐊᕐᕋᒍᒥ 2020-ᒥ ᑲᖑᖅᓯᐅᕐᕕᐅᔪᒫᖅᑐᒥ), ᐊᑐᕐᓗᑎᒃ
ᐃᓕᑦᑕᐅᓯᒪᓂᐊᖅᑐᓂᒃ ᓯᕗᓪᓕᕐᒥᒃ ᐊᑐᖅᑕᐅᖄᓚᐅᖅᑐᓂᒃ 2019-ᒥ). 

ᖃᓄᐃᓕᐅᕈᓯᕆᔭᐅᓇᔭᖅᑐᑦ ᐊᑐᓕᖅᑎᑦᑎᕙᓪᓕᐊᓇᓱᖕᓂᕐᒧᑦ ᒪᑯᓂᖓ ᐃᓚᖃᕋᔭᕆᕗᑦ:

ᐊᖑᓇᓱᒃᑏᑦ ᒪᖃᐃᑏᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᖃᕆᐊᖃᓖᑦ ᑐᓐᖓᕕᒃᑯᓐᓂᒃ, ᒐᕙᒪᒃᑯᓐᓂᒡᓗ ᐃᓚᒋᔭᐅᓕᐊᕐᓂᐊᕐᒪᑕ.

ᐅᔾᔨᖅᑐᑦᑎᐊᕐᓗᑎᒃ ᐱᑕᖃᑦᑎᐊᕆᐊᖃᕐᓂᖏᑦ ᑮᓇᐅᔭᐃᑦ, ᐱᖁᑎᑦ, ᐸᕐᓇᐅᑎᒃᓴᐃᓪᓗ ᓄᓇᓕᖕᓂᓗ ᐃᑲᔪᖅᑎᒃᓴᐃᑦ 
ᐊᑐᐃᓐᓇᐅᑦᑎᐊᕆᐊᖃᕐᓂᖏᑦ

ᐊᖑᓇᓱᒃᑏᑦ ᖁᑭᐅᓴᕈᓐᓇᐅᑎᓂᒃ ᐊᑐᕈᓐᓇᕐᓂᕐᒥᒃ ᐃᓕᓐᓂᐊᕌᓂᒃᑎᑕᐅᓗᑎᒃ ᐊᒻᒪᓗ ᐱᓯᒪᓕᕐᓗᑎᒃ ᖁᑭᐅᑎᖃᕈᓐᓇᕐᓂᕐᒧᑦ 
ᐱᓯᒪᔪᓐᓇᕐᓂᕐᒧᓪᓗ ᐱᔪᓐᓇᐅᑎᓂᒃ ᓚᐃᓴᓐᓯᓂᒃ.

ᐃᓕᐅᖃᐃᓗᑎᒃ ᐃᑳᕐᕕᖕᓂᒃ, ᓇᓄᕐᓄᑦ ᐃᒍᑉᑎᖅᑕᐅᒌᖁᑎᖃᖅᑐᓂᒃ ᐃᒡᓗᓕᕋᓛᕐᓂᒃ, ᖃᓂᒋᔭᖏᓐᓂᒃ ᖃᖑᖃᕐᕕᐅᔪᑦ, 
ᐊᑐᖅᑕᐅᑲᐃᓐᓇᕈᓐᓇᖅᑐᓂᒃ ᑐᖁᖅᑎᕆᕕᒃᓴᓂᒃ ᐊᒻᒪᓗ ᐊᖏᓂᖅᓴᓂᒃ ᖁᐊᖅᓰᕕᖕᓂᒃ. ᑕᒪᒃᑯᐊ ᐱᑕᖃᕆᐊᖃᒻᒪᕆᖕᒪᑕ ᐊᖑᓇᓱᒃᑕᐅᓯᒪᔪᓂᒃ 
ᓂᖀᑦ ᐅᓗᕆᐊᓇᖅᑐᒦᓐᓂᐊᖏᒻᒪᑕ ᐊᒻᒪᓗ ᓱᕈᑐᐃᓐᓇᕇᒃᑯᑎᒃᓴᐅᔪᓂᒃ ᐊᑐᕈᓐᓇᐃᓂᐊᖏᒻᒪᑕ.

ᖃᓄᖅ ᐊᑯᓂᐅᑎᒋᔪᒥᒃ ᐊᑐᖅᑕᐅᖃᑦᑕᕋᔭᖅᐸᑦ?
ᐅᖓᑕᓅᑦ ᖁᓖᑦ 10 ᐊᕐᕋᒍᐃᑦ, ᐃᓅᓯᕐᒧᑦ, ᑕᐃᒪᖓᓕᒫᖅ ᐊᒻᒪᓗ ᖃᖓᓗᒃᑕᖅ ᓄᓇ ᐱᕈᕐᕕᐅᔪᓐᓇᕐᓂᐊᓄᑦ, ᐊᓄᕆᕙᖕᓂᖓᓄᑦ ᐊᒻᒪᓗ
ᓯᓚᖃᐃᓐᓇᕐᓂᕐᒥ (ᐃᓚᖓᑦ ᑕᐃᒪᓐᓇ ᖃᓪᓗᓈᑎᑐᑦ ᐅᖃᓚᐅᖅᑐᖅ ᐊᑐᖅᓱᓂ ᐊᓪᓚᐃᑦ ᓄᓇᑖᕈᑎᖏᓐᓂᒃ ᐊᖏᕈᑎᐅᕋᒥᒃ ᑕᐅᕙᓂ ᓄᐊᑦ ᓚᐊᕋᒥᒥ
Fort Laramie-ᒥ 1868-ᖑᑎᓪᓗᒍ). 

ᑭᓇᒃᑯᑦ ᐃᓚᐅᓇᔭᖅᐸᑦ?
ᓄᓇᓕᖕᓃᑦᑐᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ
• ᐊᖑᓇᓱᒃᑏᑦ/ᒪᖃᐃᑏᑦ ᑲᑐᔾᔨᖃᑎᒌᖏᑦ
• ᓄᓇᓕᖕᓂ ᐊᖑᓇᓱᒃᑎᑦ/ᒪᖃᐃᑏᑦ
• ᓄᓇᓕᖕᓂ ᒪᒃᑯᒃᑐᓄᑦ ᓄᓇᒦᑎᑦᑎᔾᔪᑑᑏᑦ (ᐃᓚᒋᔭᐅᓗᑎᒃ ᑲᖑᖅᓯᐅᕐᓂᐊᖅᑐᓂ)
• ᒥᖅᓱᖅᑏᑦ ᓄᓇᓕᖕᓂ (ᐊᑐᕈᓐᓇᕐᒪᑕ ᖁᓂᕈᖏᓐᓂᒃ ᒥᖅᑯᖏᓐᓂᒡᓗ ᑲᖑᐃᑦ)
• ᐃᓚᒌᑦᑎᐊᒃᑲᓐᓂᕈᓐᓇᕐᒪᑕ ᐃᓄᐃᑦ ᓄᓇᖃᑎᒌᖕᒋᑦᑐᑦ ᐊᓯᖏᓂ ᓄᓇᓕᖕᓂ
• ᓄᓇᓕᖕᓂ ᓴᓇᖑᐊᖅᑏᑦ (ᐊᑐᕈᓐᓇᕐᒪᑕ ᓴᐅᓂᖏᓐᓂᒃ ᑲᖑᖅᑕᐅᓯᒪᔪᓂᒃ)
• ᐊᖑᓇᓱᒃᑎᑦ ᒪᖃᐃᑏᑦ ᐊᓯᖏᓐᓂᒃ ᓄᓇᕗᒻᒥ ᓄᓇᓕᖕᓂ ᐊᕕᒃᑐᖅᓯᒪᓂᖏᓐᓂᓗ 

ᓄᓇᕗᒻᒧᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ
• ᓄᓇᕗᑦ ᑐᖓᓐᕕᒃᑯᑦ ᑎᒥᖁᑎᖓᑦ
• ᓄᓇᕗᑦ ᐃᓄᐃᑦ ᐆᒪᔪᓕᕆᓂᕐᒧᑦ ᐱᓕᕆᕕᖓᑦ (ᑮᓇᐅᔭᓕᕆᓂᕐᒧᑦ)
• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ
• ᓄᓇᕗᒻᒥ ᒐᕙᒪᖏᓐᓂ ᓯᕗᓪᓕᕆᔭᐅᔪᖅ ᔫ ᓴᕕᑲᑖᖅ (ᓯᕗᓕᕆᔭᐅᓚᐅᖅᓯᒪᔪᖅ ᐱᓕᕆᐊᖑᓂᖏᓐᓂᒃ ᐊᕐᕕᐊᓂ)
• ᓄᓇᓄᒻᒥ ᓂᕿᑦᑎᐊᕙᓕᕆᓂᕐᒧᑦ ᑲᑎᒪᔨᖏᑦ
• ᓄᓇᕗᑦ ᒐᕙᒪᐃᑦ ᐃᓄᓕᕆᔨᒃᑯᑦ (ᐅᓗᕆᐊᓇᖏᑦᑐᒥᒃ ᖁᑭᐅᓯᔭᕈᓇᕐᓂᕐᒥᒃ ᐊᔪᕈᓐᓃᖅᓴᐃᓂᖅ)
• ᓄᓇᕗᑦ ᒐᕙᒪᐃᑦ ᐊᔪᕈᖅᓴᕈᓐᓃᖅᑎᑦᑎᕙᓪᓕᐊᔪᒪᓂᕐᒧᑦ
• ᓄᓇᕗᑦ ᒐᕙᒪᐃᑦ ᐱᓕᕆᕕᖓᑦ ᐃᓅᔾᔪᑎᒃᓴᓄᒃ ᑮᓇᐅᔭᓕᐅᕐᕕᒃᓴᓄᓪᓗᓐᓂᑦ ᐱᕙᓪᓕᐊᓂᖅ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 
(ᐊᔪᖅᓴᕈᓐᓂᖅᑎᑦᑎᕙᓪᓕᐊᔪᒪᓂᕐᒧᑦ ᐱᓕᕆᕕᖓᑦ)

• ᓄᓇᕗᒻᒥ ᑎᒍᔭᐅᓯᒪᕖᑦ

ᑲᓇᑕᐅᑉ ᒐᕙᒪᖏᑦ
• ᐋᓐᓂᐊᖃᖏᑦᑐᓕᕆᔨᒃᑯᑦ ᑲᓇᑕᒥ (ᓂᕿᒃᓴᖃᖅᑎᑦᑎᓇᓱᖕᓂᖅ)
• ᐱᕈᖅᓰᕕᓕᕆᔨᕐᔪᐊᒃᑯᑦ ᑲᓴᑕᒥ (ᓂᕿᒃᓴᖃᖅᑎᑦᑎᔪᓐᓇᕐᓂᖅ)
• ᑲᓇᑕᐅᓪᓗ-ᓄᓇᖃᖅᑐᑐᖃᐃᓪᓗ ᐱᓕᕆᖃᑎᒌᒎᓐᓴᕐᓂᖏᑦ ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᑦ ᑲᓇᑕᒥ
• ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ (ᑲᓇᑕᒥᐅᑦ ᐆᒪᔪᓕᕆᔨᖏᑦ ᐱᔨᑦᑎᕋᐃᔨᑦ)

ᒐᕙᒪᐅᖏᑦᑐᑦ ᑲᑐᔾᔨᖃᑎᒌᑦ ᐊᒻᒪᓗ ᓇᖕᒥᓂᖃᖅᑎᐅᕙᒃᑐᑦ ᐱᓕᕆᕕᖃᖅᑐᑦ
• ᓂᐅᕕᕐᕖᑦ ᓂᐅᕐᕈᑎᒃᓴᖃᓲᖑᓂᖏᑦ ᖃᕐᔪᕐᓂᒃ (ᓂᐅᕕᐊᖑᔪᓐᓇᕐᓗᑎᒃ ᐊᑭᑭᒡᓕᒋᐊᖅᓯᒪᔪᒥᒃ)
• ᑎᖕᒥᓲᓕᕆᔩᑦ (ᑐᔪᐃᔪᓐᓇᕐᓂᕐᒧᑦ ᓂᕿᓂᒃ/ᒪᓐᓂᖕᓂᒃ ᓄᓇᓕᖕᓄᑦ/ᑎᒍᔭᐅᒪᕕᖕᓄᑦ)
• ᔭᐸᓕᐅᖃᑦᑕᖅᑐᑦ ᐊᑎᒋᓂᒃ ᑲᓇᑕᒥ ᐃᓗᓪᓕᖅᑐᖅᓯᒪᔪᓂᒃ ᖁᓂᕈᕐᓂᒃ (ᐊᑐᖅᐸᖕᓂᖏᓐᓄᑦ ᖁᓂᕈᕐᓂᒃ ᑲᖑᕐᓂᒃ)
• ᓄᓇᕐᔪᐊᕐᒥ ᐆᒪᔪᓕᕆᓂᕐᒧᑦ ᑮᓇᐅᔭᒃᓴᓂᒡᕕᐅᕙᒃᑐᑦ - ᑲᓇᑕᒥ (ᑮᓇᐅᔭᒃᓴᓂᒃᑕᐅᔪᓐᓇᕐᓂᕐᒧᑦ)

ᓱᓇᒥᒃ ᐊᑐᐃᓐᓇᖃᕆᐊᖃᖅᐸᑦ ᑲᔪᓯᔪᓐᓇᕐᓂᐊᕐᒪᑕ?

ᐃᓄᐃᑦ ᐱᓕᕆᔨᑦ
ᐃᖃᓇᐃᔭᖅᑏᑦ

ᐱᖁᑎᕐᔪᐊᓪᓗ
ᓴᓇᕐᕉᑏᓪᓗ ᑮᓇᐅᔭᒃᓴᐃᑦ

• ᐱᓕᕆᔨᖏᑦ ᐊᖑᓇᓱᒃᑏᑦ, 
ᑐᓐᖓᕕᒃᑯᑦ, ᐃᓄᐃᑦ 
ᐆᒪᔪᓕᕆᓂᕐᒧᑦ ᐱᓕᕆᕕᖓᓂ, 
ᑭᕙᓪᓕᕐᒥ ᐊᖑᓇᓱᒃᑎᓕᒫᑦ 
ᑲᑎᒪᔨᖏᑦ

• ᐸᕐᓇᐅᑕᐅᓯᒪᔭᕆᐊᓖᑦ ᐊᒻᒪᓗ 
ᐊᔪᕈᓐᓃᖅᓴᐅᑎᒃᓴᐃᑦ ᐃᑲᔪᑏᑦ 
(ᐱᒋᐊᓕᓵᕈᑕᐅᓂᖏᓄᑦ 
ᑲᔪᓯᓂᖏᓐᓄᓪᓗ 
ᐃᑲᔫᑎᒃᓴᐅᓂᕐᒧᑦ).

ᐊᓯᖏᑦ

• ᐅᓗᕆᐊᓇᖏᑐᒥᒃ 
ᖁᑭᐅᓯᔭᕈᓐᓇᕐᓂᕐᒧᑦ 
ᐃᓕᓐᓂᐊᕐᓂᖅ. 

• ᐊᔪᕐᓇᖏᓂᖅᓴᐅᔪᓂᒃ 
ᐊᑐᓕᕈᒪᓂᖅ ᖃᖑᕐᓂᒃ 
ᖁᓂᕈᐃᔭᐃᖃᑦᑕᕈᓇᕐᓂᖅ.

• ᓇᖕᒥᓂᕆᔭᐅᔪᓂᒃ 
ᐱᓕᕆᕕᖃᖅᑐᓂᒃ 
ᓂᐅᕕᕈᓐᓇᖅᑐᓂᒃ ᓇᓂᓯᓗᑎᒃ 
ᖁᓂᕈᕐᓂᒃ ᒥᖅᑯᖏᓐᓂᒡᓗ.

ᓇᑭᑦ ᑮᓇᐅᔭᒃᓴᓂᒃᑕᐅᔪᓐᓇᕋᔭᖅᐸᑦ?
ᑮᓇᐅᔭᒃᓴᓂᒃᑕᐅᔪᓐᓇᕋᔭᖅᑐᑦ ᐊᑐᓕᖅᑎᑕᐅᓂᖏᓐᓄᑦ ᐊᐅᓚᑦᑎᔾᔪᑎᒃᓴᐃᑦ ᐊᑐᖅᑕᐅᖔᕈᓐᓇᕐᓂᑦ ᐅᑯᓄᖓ:
• ᑲᓇᑕᐅᓪᓗ-ᓄᓇᖃᖅᑐᑐᖃᐃᓪᓗ ᐱᓕᕆᖃᑎᒌᒎᓐᓴᕐᓂᖏᑦ ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᑦ ᑲᓇᑕᒥ
• ᓄᓇᕗᑦ ᑐᓐᖓᕕᒃᑯᑦ
• ᓄᓇᕗᒻᒥ ᓂᕿᒃᓴᖃᕈᓐᓇᖅᑎᑦᑎᓂᕐᒧᑦ ᑎᒥᖁᑎᒋᔭᐃᑦ (ᓄᓇᓕᖕᓂ ᓂᕿᒃᓴᖃᖅᑎᑦᑎᒋᐊᓂᕐᒧᕐᑦ ᐱᓕᕆᐊᖑᓄᑦ)
• ᓄᓇᕗᑦ ᒐᕙᒪᐃᑦ (ᐃᓚᒋᔭᐅᓗᑎᒃ (ᐊᔪᖅᓴᕈᓐᓃᖅᑎᑦᑎᕙᓪᓕᐊᔪᒪᓂᕐᒧᑦ ᐱᓕᕆᕕᖓᑦ)
• ᐅᑭᐅᖅᑕᖅᑐᖅᐸᓯᖓ ᐃᓅᔾᔪᑎᒃᓴᓄᓪᓗ ᑮᓈᔭᐅᓕᐅᕈᑕᐅᔪᓐᓇᕐᓂᕐᒧᓪᓗᓐᓃᑦ ᐱᕙᓪᓕᐊᔪᓕᕆᔨᖏᑦ
• ᓂᕿᓂᒃᓴᓂᒃ ᐱᖅᓰᕕᓕᕆᔩᑦ ᑲᓇᑕᒥ
• ᐋᓐᓂᐊᖃᖏᑦᑐᓕᕆᔨᒃᑯᑦ ᑲᓇᑕᒥ
• ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᖓᓂᖓ ᑲᓇᑕᒥ (ᐱᓗᐊᖅᑐᒥᒃ ᑲᓇᑕᒥᐅᓂ ᐆᒪᔪᓕᕆᔨᒃᑯᑦ)

• ᐊᖏᓂᖅᓴᓂᒃ 
ᖁᐊᖅᓰᕝᕕᒃᑖᕆᐊᖃᕐᓂᕐᒧᑦ

• ᓂᖀᑦ ᑐᖁᖅᑕᐅᓯᒪᕕᒃᓴᖏᑦ 
ᖃᓂᒋᔭᖏᓐᓂ ᑲᖑᖃᕐ ᕕᑦ 
(ᓯᑯᒥᒃ ᓴᓇᓯᒪᓗᓂ ᑐᖁᖅᓯᓯᒪᕕᒃ 
ᐅᕝᕙᓗᓐᓃᑦ ᐆᒻᒪᖁᑎᕋᓛᑯᑦ 
ᓯᕿᓂᕐᒥᒡᓗᓐᓃᑦ 
ᐅᒻᒪᖁᓯᐅᕈᑎᑯᑦ ᐊᐅᓚᑕᐅᔪᒥᒃ).

• ᓅᑕᐅᖃᑕᕈᓐᓇᖅᑐᓂᒃ 
ᓇᒃᓴᖅᑕᐅᓗᑎᒃ ᐅᕝᕙᓗᓐᓃᑦ 
ᐱᑕᖃᐃᓐᓇᖅᑐᓂᒃ 
ᐃᑳᕐᕕᓕᐅᕐᓗᑎᒃ ᑰᒃ 
ᖁᓚᒎᕐᕕᒃᓴᖕᓂᒃ 
(ᑎᑭᑕᐅᓂᐊᕐᒪᑕ ᑲᖑᐃᑦ).

• ᓇᓄᕐᓄᑦ ᐃᓵᖅᑕᐅᔪᓐᓇᖏᑐᓂᒃ 
ᐃᒡᓗᕋᓛᖃᕐᓂᖏᑦ 
ᖃᓂᒋᔭᖏᓐᓂ ᖃᖑᖃᕐᕕᐅᓂᕐᒥ.

• ᐊᖑᓇᓱᖕᓂᕐᒧᑦ ᒪᖃᐃᓐᓂᕐᒧᑦ 
ᐊᑐᕆᐊᓕᑦ ᐱᖂᑎᑦ (ᑲᖑᖑᐊᑦ, 
ᐅᖅᓱᐊᓗᒃ, ᖃᕐᔪᐃᑦ, ᑕᖁᐊᒃᓴᐃᑦ).

• ᑮᓇᐅᔭᒃᓴᓂᒃᑕᐅᓂᖏᓐᓄᑦ 
ᑕᒪᕐᒥᒃ ᐊᑐᐃᓐᓇᐅᔭᕆᐊᓖᑦ 
ᑲᖑᖅᓯᐅᕈᓐᓇᖅᓯᓂᐊᕐᒪᑕ.

• ᑮᓇᐅᔭᒃᓴᓂᒃᑕᐅᓗᑎᒃ 
ᐊᑭᑦᑐᖅᐸᓪᓕᐊᓂᖏᑦ 
ᐆᒻᒪᖁᑎᖃᕈᓐᓇᕈᑎᑦ 
ᐊᑭᖃᕐᓂᖏᑦ ᓄᓇᓕᖕᓂ 
ᖁᐊᖅᓯᕕᖕᓄᑦ.

• ᑮᓇᐅᔭᒃᓴᖃᕆᐊᖃᕐᓂᖏᑦ 
ᐴᖅᑐᖅᑕᐅᑦᑎᐊᕆᐊᖃᕐᓂᖏᑦ 
ᖁᐊᖅᑎᑕᐅᓂᖏᑦ, ᐃᓗᐃᑦᑑᓗᑎᒃ
ᐅᓯᔭᐅᔪᓐᓇᕐᓂᖏᑦ ᑲᖑᐃᑦ 
ᐊᖑᓇᓱᒃᑕᐅᓯᒪᓕᖅᑐᑦ 
ᐊᓯᖏᓐᓄᑦ ᓄᓇᓕᖕᓄᑦ.

• ᑮᓇᐅᔭᒃᓴᖃᕆᐊᖃᕐᓂᖏᑦ 
ᐴᖅᑐᖅᑕᐅᑦᑎᐊᕆᐊᖃᕐᓂᖏᑦ 
ᖁᐊᖅᑎᑕᐅᓂᖏᑦ, ᐃᓗᐃᑦᑑᓗᑎᒃ
ᐅᓯᔭᐅᔪᓐᓇᕐᓂᖏᑦ ᑲᖑᐃᑦ 
ᐊᖑᓇᓱᒃᑕᐅᓯᒪᓕᖅᑐᑦ ᓄᓇᕗᒻᒥ 
ᑎᒍᔭᐅᓯᒪᕝᕕᖕᓄᑦ.

ᖃᓄᖅ ᐃᑲᔪᕐᓂᖃᕈᓐᓇᖅᐸᑦ ᐊᑐᓕᖅᑎᑕᐅᒍᑎᒃ ᑖᒃᑯᐊ ᐊᐅᓚᑦᑎᑦᑎᓂᕐᒧᑦ
ᐊᑐᖅᑕᐅᖔᕈᓐᓇᖅᑐᑦ?
ᑖᒃᑯᐊ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖏᑦ ᐊᒥᓱᔪᓐᓃᕈᑕᐅᒋᐊᕐᓂᐊᖅᑐᑦ ᑲᖑᕐᓄᑦ. ᐊᓯᖏᓐᓂᒃ
ᐃᑲᔫᑎᒃᓴᖃᕈᓐᓇᕐᒥᔪᑦ ᒪᑯᓂᖓ: 

ᐃᑲᔪᖅᓱᐃᓂᖅ
ᐃᓄᐃᑦ ᐃᓕᖅᑯᓯᖏᑦ

ᐱᐅᓂᖅᓴᐅᓗᑎᒃ ᐃᓄᐃᑦ
ᓂᕿᒃᓴᖃᕈᓐᓇᕐᓂᖏᓐᓄᑦ

ᓂᕿᑦᑎᐊᕙᐅᔪᓂᒃ
ᑮᓇᐅᔭᖅᑐᖏᓐᓂᐅᓴ

ᔪᓐᓇᕐᓂᖅ

• ᐊᖑᓇᓱᒃᑏᑦ/ᒪᖃᐃᑏᑦ 
ᑮᓇᐅᔭᖅᑐᖏᓂᖅᓴᐅᓂᐊᖅᑐᑦ 
ᐊᑐᖅᐸᒃᑕᖏᓐᓂᒃ ᒫᓐᓇᐅᔪᖅ 
ᐅᖅᓱᐊᓗᖕᒧᑦ, ᑕᖁᐊᒃᓴᖏᓐᓄᑦ, 
ᖃᕐᔪᒃᑖᕐᓂᕐᒧᓪᓗ 
ᑲᖑᖅᓯᐅᕆᐊᕐᓂᐊᓕᕈᑎᒃ. 

• ᓂᐅᕕᕐᕕᖕᒥᖔᖏᑦᑐᓂᒃ 
ᓂᕿᒃᓴᖃᕐᓂᖅᓴᐅᓗᑎᒃ 
ᓂᐅᕕᕆᐊᖃᖏᑦᑐᓂᒃ (ᓂᐅᕕᕐᕕᖕᒥ 
ᓂᕿᒃᓴᐃᑦ ᐊᑭᑐᖕᒪᑕ 
ᓂᕿᑦᑎᐊᕙᒻᒪᕆᐅᖏᓂᖅᓴᐅᓗᑎᒃ).

ᖃᓄᐃᑦᑐᓂᒃ ᓱᓇᓂᒡᓗᓐᓃᑦ ᐅᓗᕆᐊᓇᕈᑎᖃᕈᓐᓇᕆᕗᑦ ᑖᒃᑯᐊ ᐊᑐᖅᑕᐅᖔᕈᓐᓇᕐᓂᖏᓐᓂ?
ᐊᖑᓇᓱᒋᐊᕋᔪᐃᑦᑐᑦ ᒪᖃᐃᒐᔪᐃᑦᑐᑦ ᐊᖑᑎᑦ ᐱᓂᕐᓗᒍᓐᓇᕐᒪᑕ. ᐅᓗᕆᐊᓇᕐᓂᖃᖏᑦᑐᒥᒃ ᖁᑭᐅᓯᔭᕈᓐᓇᕐᓂᕐᒥᒃ ᐊᔪᕈᓐᓃᖅᓴᖅᑕᐅᓯᒪᕆᐊᖃᖅᐳᑦ
ᑲᖑᖅᓯᐅᖅᑎᒃᓴᐃᑦ. ᐊᒻᒪᑦᑕᐅᖅ, ᑲᖑᖅᓯᐅᕆᐊᓲᖑᓄᑦ ᐅᐱᖔᒃᑯᑦ, ᑰᒃᐸᓪᓕᐊᓕᖅᑐᓪᓗ ᓇᖏᐊᕐᓇᓲᖑᓪᓗᑎᒃ (ᒪᓪᓕᖅᑐᐊᓘᓕᖃᑦᑕᕐᒪᑦ, ᐅᓕᑦᑎᔪᓐᓇᖅᓱᓂ
ᐃᒪᖅ, ᓱᒃᑲᓕᔪᐊᓗᖕᒥᒃ ᐃᖏᕐᕋᕙᒃᑐᑦ ᐊᒻᒪᓗ ᐃᒪᖃᓗᐊᓕᖅᐸᒃᑐᑦ ᑰᖕᓂᖏᑦ). ᐊᒥᓲᓂᖅᓴᐅᔪᓂᒃ ᑲᖑᕈᓐᓇᖅᓯᒍᑎᒃ ᑮᓇᐅᔭᓕᐅᕈᑕᐅᖏᓂᖏᓐᓂᒃ,
ᐊᖑᓇᓱᒃᑏᑦ/ᒪᖃᐃᑏᑦ ᓇᖏᐊᓇᖅᑐᒃᑰᕈᓐᓇᕐᒪᑕ ᐅᓗᕆᐊᓇᖅᑐᐊᓘᒐᓗᐊᖅᑎᓪᓗᒍ. ᐊᒥᓲᓂᖅᓴᐅᓕᕈᓐᓇᕐᒪᑕ ᐊᖑᓇᓱᒃᑏᑦ ᐊᔪᓕᖅᓯᒪᔪᓐᓇᖅᑐᑦ
ᓅᑦᑐᓐᓇᕐᓂᖅ, ᐃᑲᔪᖅᑕᐅᔭᕆᐊᖃᓕᕐᓗᑎᒡᓗ ᕿᓂᖅᑎᓄᑦ. ᐃᑳᕐᕕᒃᓴᐃᑦ ᓴᖏᔫᔭᕆᐊᖃᖅᐳᑦ ᓇᑉᐸᖓᔪᓐᓇᕐᓂᖅ ᓴᖏᔪᐊᓗᖕᒥᒃ ᑰᒃᑐᒥᒃ ᐊᒻᒪᓗ
ᐅᕕᖓᑦᑕᐃᓕᓗᑎᒃ ᐊᖑᓇᓱᒃᑏᑦ ᖃᓄᐃᑦᑎᐊᕐᓗᑎᒃ ᐃᑳᕈᓐᓇᑦᑎᐊᕆᐊᖃᕐᓂᖏᓐᓄᑦ ᑰᑉ ᖁᓛᒍᑦ. ᓂᕿᓂᒃ ᐃᓕᓯᓯᒪᕕᒃᓴᐃᑦ
ᑐᖁᖅᓯᓯᒪᕝᕕᐅᓚᐅᐱᓚᖕᓂᐊᖅᑐᑦ ᖃᓂᑦᑐᒦᑦᑕᕆᐊᖃᖅᑐᑦ ᑲᖑᖃᕐᕕᐅᓂᖏᓐᓂ, ᑲᖑᖅᑕᐅᕙᓪᓕᐊᔪᑦ ᖁᐊᖑᓂᐊᕐᒪᑕ
ᓄᓇᓕᖕᓄᐊᕈᔾᔭᐅᒋᐊᓚᐅᖏᓐᓂᖏᓐᓂ. ᓇᓄᕐᓄᑦ ᐃᓵᖅᑕᐅᑦᑕᐃᓕᒪᔪᓐᓇᖅᑐᑦ ᐃᒡᓗᕋᓛᑦ ᐱᑕᖃᕆᐊᖃᖅᐳᑦ ᐊᖑᓇᓱᒃᑎᓄᑦ ᐊᑐᖅᑕᐅᓂᐊᕐᒪᑕ
ᓄᓇᒦᓐᓂᖏᓐᓂ ᑲᖑᖅᓯᐅᕐᓂᖏᓐᓂ, ᐅᑎᖅᑕᐃᓐᓇᓗᐊᕆᐊᖃᕐᓂᐊᖏᒻᒪᑕ ᓄᓇᒥᓄᑦ ᐃᑳᖃᑦᑕᕐᓗᑎᒡᓗ ᐃᑳᕐᕕᒃᑯᑦ ᑰᖕᓂ ᐅᓗᕆᐊᓇᕈᓐᓇᖅᑐᓂᒃ ᖃᐅᑕᒫᖅ. 

ᖃᓄᐃᑦᑐᓂᒃ ᐊᒃᓱᕈᕐᓇᖅᑐᒃᑰᕈᑎᖃᕋᔭᖅᐸᑦ ᐃᓄᐃᑦ ᐊᑐᓕᖅᑎᑕᐅᓇᔭᖅᐸᑦ ᑖᓐᓇ ᐊᑐᖅᑕᐅᖔᕈᓐᓇᖅᑐᖅ?
• ᓯᓚ ᐱᔾᔪᑕᐅᓗᓂ ᐊᒻᒪᓗ ᐃᒪᕐᒧᑦ ᐅᓕᑕᐅᔪᓐᓇᕐᓂᖅ/ᓴᖏᔪᐊᓗᖕᒥᒃ ᑰᖕᓂᖏᓐᓄᑦ ᑰᖑᔪᑦ ᐊᒃᓱᕈᕐᓇᖅᑐᐊᓘᔪᓐᓇᖅᑐᑦ ᐊᔪᕐᓇᕐᓗᑎᒡᓗᓐᓃᑦ 
ᖃᖑᕐᓄᑦ ᑎᑭᑐᓐᓇᕐᓂᖏᑦ ᐊᖑᓇᓱᒃᑏᑦ. 

• ᐃᓄᐃᑦ ᑲᖑᖅᓯᐅᖃᑦᑕᕈᓐᓇᕐᒪᑦ ᐃᓚᖏᓐᓂᒃ ᑲᖑᕐᓗᑎᒃ ᑎᒥᖏᑦ ᑕᖃᓗᐊᓚᐅᖏᓐᓂᖏᓐᓂ, ᐊᓐᓂᐊᓕᕈᑎᒡᓗᓐᓃᑦ ᑎᒥᒃᑯᑦ.
• ᓄᓇᓕᖕᓂ ᖁᐊᖅᓰᕝᕕᑦ ᐃᓂᖃᐃᓐᓇᓲᖑᖏᒪᑕ. ᐃᓂᑭᓗᐊᖃᑦᑕᖅᑐᑦ ᐃᓗᓕᖅᑐᖅᑕᐅᔪᓐᓇᕐᓂᖅ ᑲᖑᕐᓂᒃ.
• ᓄᓇᓕᖕᓂ ᖁᐊᖅᓰᕝᕖᑦ ᐆᒻᒪᖁᑎᑐᕐᓂᖏᓐᓄᑦ ᐊᑭᑐᔪᒻᒪᕆᐊᓘᕗᑦ.
• ᐊᔪᕐᓇᕋᑦᑕᖅᑐᖅ ᓴᓇᔭᐅᔪᓐᓇᕐᓂᖏᑦ ᓅᑕᐅᖃᑦᑕᕈᓐᓇᖅᑐᑦ ᐃᓕᐅᖃᖅᑕᐅᕙᒃᑐᑦ ᐃᑳᕐᕖᒃ. ᐊᒥᓱᐊᓘᖕᒪᑕ ᑰᓐ ᑕᐃᒪᐃᓂᖓᓄᑦ ᐊᒥᓱᓗᐊᖕᓂᒃ 
ᐃᑳᕐᕕᖃᕆᐊᖃᖅᐳᑦ. ᐱᑕᖃᐃᓐᓇᓲᑦ ᐃᑳᕐᕖᑦ ᐅᓕᑕᐅᔪᓐᓇᕐᒪᑕ. ᐊᑯᓂᐊᓘᕋᔭᖅᑐᑦ ᐊᑭᑐᓪᓗᑎᒡᓗ ᓴᓇᔭᐅᔪᓐᓇᕐᓂᖏᑦ, ᐋᕿᐅᒪᑎᑕᐅᔪᓐᓇᕐᓂᖏᓪᓗ 
ᐱᑕᖃᐃᓐᓇᕈᓐᓇᖅᑐᓂᒃ ᐃᑳᕐᕕᒃᓴᐃᑦ ᐊᑐᖅᑕᐅᑦᑎᐊᕈᓐᓇᕋᔭᖅᑐᑦ. 

• ᐱᑕᓕᒻᒪᕆᐊᓘᓕᕐᓂᐊᖅᑐᑦ ᖁᓂᕈᖏᑦ, ᒥᖅᑯᖏᑦ, ᓴᐅᓂᖏᓪᓗ ᓄᓇᒥ. ᖃᓄᐃᓕᐅᕈᑕᐅᔭᕆᐊᓖᑦ. ᐊᒃᑐᑲᓕᐅᓗᐊᖅᑕᐃᓕᒪᔭᕆᐊᖃᕋᑦᑕ.
• ᖁᓂᕈᐃᔭᐃᕙᖕᓂᖅ ᐊᒃᓱᕈᕐᓇᓲᖑᕗᑦ. ᐃᓄᐃᑦ ᖁᓂᕉᔭᐃᓲᖑᕗᑦ ᐱᔭᕆᐊᖃᕐᓂᕐᒥᓄᑦ. ᑲᖑᖅᑕᐅᖃᑦᑕᕐᓂᐊᕈᑎᒃ, ᖁᓂᕈᐃᔭᐃᔭᕆᐊᖃᕐᓂᖅ 
ᐱᔪᒪᔪᓃᕈᑕᐅᔪᓐᓇᕆᕗᖅ ᑲᖑᖅᓯᐅᕈᓐᓇᕐᓂᕐᒧᑦ. 

• ᒪᒃᑯᒃᑐᑦ ᐊᖑᓇᓱᖑᓐᓇᕐᓂᕐᒥᒃ 
ᐃᓕᓐᓂᐊᕈᓐᓇᖅᑐᑦ ᐊᒻᒪᓗ 
ᐃᓐᓇᑐᖃᕐᓂᒃ ᐃᓅᔪᒫᕐᒥᔪᓄᑦ 
ᖃᐅᔨᒪᔭᐅᓂᕐᒥᒃ 
ᖃᐅᔨᒪᑎᑦᑎᔨᐅᔪᓐᓇᖅᓯᓗᑎᒃ.

• ᓄᓇᖃᖃᑕᐅᔪᑦ 
ᐱᓕᕆᖃᑎᖐᒡᓗᑎᒃ ᑕᒪᐃᓐᓂᒃ 
ᑐᕋᒐᖃᕐᓗᑎᒃ 
ᓴᖏᓂᖅᓴᐅᓕᕈᑕᐅᓂᐊᖅᑐᖅ 
ᓄᓇᓕᖕᒥᐅᑕᐅᖃᑎᒌᑦᑎᐊᕈᓐᓇᕐᓂᕐᒧᑦ.

• ᑲᖑᕐᓂᒃ 
ᓂᕆᕕᒡᔪᐊᖅᑎᑦᑎᓂᖅᓴᐅᔪᓐᓇᖅᓗᑎᒃ.

• ᓴᖏᓂᖅᓴᐅᓕᕐᓗᑎᒃ ᐊᑕᖃᑎᒌᖕᓂᖏᑦ 
ᐃᓄᐃᑦ ᓄᓇᓕᐅᔪᓂ ᐊᔾᔨᒌᖏᑦᑐᓂ.

• ᓄᓇᓕᖕᓂ ᖁᐊᖅᓰᕝᕖᑦ 
ᓂᕿᓂᒡᓗ 
ᑐᖁᖅᓯᓯᒪᓂᖅᓴᐅᔪᓐᓇᖅᓯᓗᑎᒃ 
ᐃᓄᒃᓯᐅᑎᓪᓚᕆᖕᓂᒃ 
(ᓂᕿᒃᓴᖃᑦᑎᐊᕐᓂᖅᓴᐅᓕᕈᓐᓇᕐᓂᖅ, 
ᑎᒥᒧᑦ ᐱᐅᔪᓂᒃ 
ᓂᕿᑦᑎᐊᕙᐅᓂᖅᓴᓂᒃ).

• ᓂᕿᑦᑎᐊᕙᐅᓂᖅᓴᒻᒪᕇᑦ ᑲᖑᐃᑦ 
ᓂᕿᖏᑦ ᓴᓂᐊᓂᒃ 
ᓂᐅᕕᕐᕕᖕᒥᖔᖅᑐᓂᒃ ᓂᕿᒃᓴᔭᓂᒃ.

• ᑲᖑᖅᑐᖃᑦᑕᕈᓐᓇᖅᓯᓗᑎᒃ ᓄᓇᓖᑦ 
ᑲᖑᕐᓄᑦ ᑎᑭᑕᐅᕙᖏᑐᑦ ᐃᓄᐃᓪᓗ 
ᓄᓇᕗᒻᒥ ᑎᒍᔭᐅᓯᒪᕕᖕᓃᑉᐸᒃᑐᑦ. 

ᑖᓐᓇ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᐊᖑᒪᕙ ᑕᒪᐃᓐᓄᑦ ᐊᐅᓚᑦᑎᓂᕐᒧᑦ ᑐᕋᒐᕆᔭᐅᔪᓂᒃ
ᑲᖑᓕᕆᓂᕐᒧᑦ?
ᑖᓐᓇ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᐃᑲᔪᕐᓂᖃᕐᓂᐊᖅᑐᖅ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᓂᖏᓐᓄᑦ ᖃᓄᐃᖏᑦᑎᐊᖅᑐᓂᒃ
ᓄᓇᓕᒃᑕᖃᓕᖁᔨᓂᖅ. ᐊᑏᒍᖅ ᑕᑯᔭᐅᓂᐊᖅᐳᑦ ᐊᕕᒃᑐᖅᓯᒪᔪᓂ ᑕᑯᑎᑦᑎᔾᔪᑎᒃᓴᐃᑦ ᖁᓚᓃᑦᑐᑦ ᐅᖃᐅᓯᖃᕐᒪᑕ ᑕᒪᐃᓐᓂᒃ ᐊᒥᓱᓂᒃ
ᐃᑲᔫᑎᒃᓴᐅᔪᓐᓇᖅᑐᓂᒃ ᑲᖑᖅᓯᐅᖅᑎᑦᑎᖃᑦᑕᕈᑎᒃ. ᑕᒪᓐᓇ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖓᑕᐅᖅ ᐃᑲᔪᕐᓂᖃᕐᓂᐊᖅᑐᖅ
ᐊᒥᓲᓗᐊᕈᓐᓃᕈᓐᓇᕐᓂᖏᓐᓄᑦ ᑲᖑᐃᑦ ᓄᓇᓕᖕᓂ, ᐱᔾᔪᑕᐅᓕᕈᓐᓇᕐᒥᔪᓂᒃ ᑕᒪᐃᓐᓄᑦ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᓂᒃ ᐱᑕᖃᓕᖁᔨᓂᖅ
ᖃᓄᐃᖏᑦᑐᓂᒃ ᓄᓇᓂᒃ ᐊᒻᒪᓗ ᐆᒪᔪᖃᕐᕕᐅᔪᓐᓇᕐᓂᖏᓐᓂᒃ. 

ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ 2 – ᐊᑐᓕᖅᑎᑦᑎᓗᑎᒃ ᑮᓇᐅᔭᓕᐅᕈᑎᒃᓴᓂᒃ
ᑲᖑᖅᓯᐅᖅᑎᑦᑎᔪᓐᓇᕐᓂᖅ
ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᓱᓇᒥ ᐱᔾᔪᑎᖃᖅᐸᑦ? 
ᓄᓇᓖᑦ ᐊᕐᕕᐊᓂᓗ ᓴᓪᓕᕐᓂᓗ ᖃᐅᔨᒪᔭᐅᖁᔨᓗᐊᖅᑐᑦ ᐱᒻᒪᕆᐅᓂᖏᓐᓂᒃ ᑮᓇᐅᔭᓕᐅᕈᑕᐅᕙᖏᑦᑐᓂᒃ ᑲᖑᖅᓯᐅᖃᑕᕐᓂᖅ. ᐃᓚᐅᔪᒪᖕᒥᔫᒐᓗᐊᑦ
ᑮᓇᐅᔭᓕᐅᕈᑕᐅᔪᓐᓇᕐᓂᖏᓐᓂᒃ ᑭᓯᐊᓂ ᓯᕗᓪᓕᐅᓂᖅᓴᐅᕙᒃᐳᑦ ᐃᖕᒥᓄᑦ ᐃᓄᖕᓄᑦ ᑐᕌᖓᒧᓂᒃ ᑲᖑᖅᓯᐅᕐᓂᕐᒥᒃ. ᐊᕐᕕᐊᓂ ᐃᓄᐃᑦ
ᐱᓕᕆᓂᖅᓴᐅᔪᒪᔪᑦ ᓄᓇᓕᖕᒥᓄᑦ ᑐᕌᐊᔪᓂᒃ (ᑮᓇᐅᔭᓕᐅᕈᑕᐅᖏᑦᑐᓂᒃ) ᑲᖑᖅᓯᐅᕐᓂᕐᒥᒃ ᓂᕿᒃᓴᓄᑦ ᒪᓐᓂᖏᓐᓄᓪᓗ ᐊᑭᖃᖏᑦᑐᒥᒃ
ᑐᓂᐅᖃᖅᑕᐅᓂᐊᖅᑐᓂᒃ. ᓴᓪᓕᕐᓂᓕ, ᐃᓄᐃᑦ ᐊᑐᕈᒪᔪᑦ ᑕᒪᐃᓐᓂᒃ ᑮᓇᐅᔭᓕᐅᕈᑕᐅᖏᑦᑐᓂᒃ ᐊᒻᒪᓗ ᑮᓴᐅᔭᓕᐅᕈᑕᐅᓂᐊᖅᑐᓂᒃ ᑲᖑᖅᑕᐅᓯᒪᔪᑦ
ᓂᐅᕕᐊᒃᓴᐅᓗᑎᒃ. ᐅᑯᐊ ᑕᒡᕙ ᓇᓗᓇᐃᔭᖅᑕᐅᓯᒪᑦᑎᐊᖅᑐᑦ ᐅᒃᐱᕆᔭᐅᔪᑐᖃᐃᑦᒃ ᒪᓕᒃᑕᐅᔭᕆᐊᖃᕐᓂᐊᖅᑐᑦ ᐃᓱᒪᒃᓴᖅᓯᐅᕈᑎᖃᕐᓂᐊᕈᑎᒃ
ᑮᓇᐅᔭᓕᐅᕈᑎᖃᕈᒪᓂᖅ ᑲᖑᐃᑦ ᓂᕿᖏᓐᓂᒃ ᒪᓐᓂᖏᓐᓂᒡᓗ: 

ᐅᔾᔨᖅᑐᑦᑎᐊᕐᓗᑎᒃ ᖃᓄᖅ ᑲᖑᖅᓯᐅᖅᐸᖕᒪᖔᑕ: ᐃᓱᒪᒃᓴᖅᓯᐅᕈᑕᐅᕙᒡᓗᑎᒃ ᒪᑯᐊ ᓇᑭᓐ, ᖃᖓ, ᐊᒻᒪᓗ ᖃᓄᖅ 
ᐊᒥᓲᑎᒋᔪᓂᒃ ᑎᖕᒥᐊᕐᓂᐊᕐᒪᖔᑕ, ᐊᐅᓚᑦᑎᔨᐅᕙᖏᓂᑦᑎᓐᓄᑦ ᐆᒪᔪᓂᒃ. ᑕᒪᓐᓇᑕᐅᖅ ᐊᔾᔨᑲᓴᒋᔭᐅᒋᕗᖅ ᐅᒃᐱᕆᔭᐅᓂᖅ 
ᖃᓪᓗᓈᓄᑦ (ᑕᑯᓗᒋᑦ ᑎᑎᖃᐃᑦ ᐃᓚᒃᑲᓐᓂᖏᑦ H-ᒦᑦᑐᑦ).
ᓂᕆᐅᒋᔭᖃᖏᓗᑎᒃ ᓂᐅᕐᕈᑎᒃᓴᖃᓲᖑᓂᖅ ᑲᖑᖅᑕᐅᕙᖕᓂᐊᖅᑐᒃ ᑕᒪᐃᓐᓄᑦ ᓄᓇᒥᒃ ᐆᒪᔪᕐᓄᑦ ᐊᒻᒪᓗ 
ᑮᓇᐅᔭᓕᐅᕈᑕᐅᔪᓐᓇᕐᓂᖏᓐᓄᑦ ᐱᔪᓐᓇᐅᑕᐅᔪᑑᓕᕈᓐᓇᕐᓂᖓᓂᒃ ᑕᒪᐃᓐᓄᑦ. ᑲᖑᖅᓯᐅᕐᓇᐅᕙᖕᓂᖅ (ᑎᖕᒥᐊᑦ 
ᓈᒻᒪᒃᑎᓪᓗᒋᑦ ᒪᓐᓂᖏᓪᓗ) ᐱᓇᓱᒃᑕᐅᔪᓐᓇᓲᖑᕗᑦ ᐱᓇᓱᐊᕈᓯᒐᓴᐅᕙᒃᑐᐃᓐᓇᕐᓄᑦ ᐅᐱᖔᑕᒫᑦ.
ᐊᖑᒪᓂᖅᓄ ᓇᓕᖕᒥᐅᑕᐃᑦ ᐃᓚᒌᒃᑐᓪᓗ ᓂᕿᒃᓴᖃᑦᑎᐊᕆᐊᖃᕐᓂᖏᑦ ᐃᓄᒃᓯᐅᑎᓂᒃ ᓯᕗᓪᓕᐅᑎᑕᐅᔭᕆᐊᖃᖅᑐᑦ. ᑕᒪᒃᑯᐊ 
ᑭᓯᐊᓂ ᑲᒪᒋᔭᐅᑦᑎᐊᖄᓚᐅᕐᓗᑎᒃ, ᑲᖑᕐᓂᒃ ᓂᐅᕕᒃᓴᖃᕈᓐᓇᖅᓯᓇᔭᖅᑐᑦ. 

ᑮᓇᐅᔭᓕᐅᕈᑕᐅᓂᕐᒧᑦ ᑲᖑᖅᓯᐅᖅᐸᖕᓂᖅ ᐱᒋᐊᖄᕋᔭᖅᑐᖅ ᐊᒥᓲᖏᓐᓂᖅᓴᐅᔪᓂᒃ, ᐊᒥᓱᕈᖅᐸᓪᓕᐊᕋᐅᔭᕐᓂᐊᖅᑕᓂᒃ. ᐱᒋᐊᕋᔭᖅᑐᑦ
ᓄᓇᓕᐅᖃᑎᖏᓐᓄᑦ ᓄᓇᕗᒻᒥ. ᑭᖑᓂᐊᖑᓪᓗ, ᖃᐅᔨᒪᔭᐅᓕᕈᑎᒃ ᓂᐅᕕᐊᒃᓴᐅᓲᖑᓂᖏᑦ, ᓯᓚᑖᓄᑦ ᓄᓇᕗᑦ ᓂᐅᕐᕈᑎᒃᓴᖃᕈᓐᓇᖅᓯᓗᑎᒃ. ᐃᓄᐃᑦ
ᓴᓪᓕᓂᒃ ᐅᖃᐅᓯᖃᓚᐅᖅᑐᑦ ᓂᐅᕕᖃᑦᑕᕈᓐᓇᕈᒪᓂᖅ ᑲᖑᐃᑦ ᓂᕿᖏᓐᓂᒃ ᐊᓯᖏᓐᓂᒃ ᓄᓇᕗᒻᒥ ᐊᕕᒃᑐᖅᓯᒪᓂᖏᓐᓂᒃ/ᓄᓇᓕᖕᓂ
ᐴᖅᑲᖅᑕᐅᔪᓐᓇᕐᓂᖏᓐᓄᑦ, ᐅᓯᔭᐅᔪᒃᓴᐅᔪᓐᓇᕐᓂᖏᓐᓄᑦ, ᓂᐅᕐᕈᑎᒃᓴᐅᔪᓐᓇᕐᓂᖏᓐᓄᑦ ᐊᒻᒪᓗ ᐊᑐᐃᓐᓇᐅᕈᖅᑕᐅᓂᖏᓐᓄᑦ ᐃᓄᖕᓄᑦ ᓄᓇᒥᓂ. 

ᑭᓇᒃᑯᑦ ᓯᕗᓪᓕᐅᔭᕆᐊᖃᖅᐸᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐊᑐᖅᑕᐅᖔᕈᓐᓇᖅᑐᒥᒃ ᑕᒪᑐᒥᖓ?
ᐃᓱᒪᒋᔭᐅᔪᑦ ᑕᒪᐃᓐᓂᒃ ᑲᑎᒪᖃᑕᐅᔪᓄᑦ ᐃᓄᐃᑦ ᓯᕗᓪᓕᕆᔭᐅᓇᔭᖅᑐᑦ ᐊᑐᓕᖅᑎᑦᑎᓂᕐᒥᒃ ᑕᒪᒃᑯᓂᖓ ᐊᑐᖅᑕᐅᓕᕈᓐᓇᕐᓂᖏᓐᓂᒃ ᒐᕙᒪᐅᔪᑦ
ᐃᑲᔪᖅᓱᐃᓇᔭᖅᓱᑎᒃ ᐃᓄᖕᓂᒃ ᐊᑐᓕᖅᑎᑦᑎᓂᖏᓐᓂ. ᑮᓇᐅᔭᓕᐅᕈᑏᑦ ᑲᖑᖅᓯᐅᕐᓂᖏᑦ ᑲᔪᓯᑎᑕᐅᓕᕈᓐᓇᕋᔭᖅᐳᑦ ᐊᐅᓚᑕᐅᕙᒡᓗᑎᒡᓗ ᓄᓇᓕᖕᓂ
ᑎᒥᖁᑎᒋᔭᐅᔪᓄᑦ ᓲᕐᓗ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᓐᓄᑦ.

ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᖃᖓᖑᖅᐸᑦ ᐊᑐᓕᖅᑎᑕᐅᓇᔭᖅᐸᑦ?
ᓯᕗᓪᓕᕐᒥ ᑮᓇᐅᔭᓕᐅᕈᑎᒃᓴᐅᓂᐊᖅᑐᓂᒃ ᑲᖏᖅᓯᐅᕐᓂᖏᑦ (ᓂᐅᕐᕈᑎᒃᓴᑐᐃᓐᓇᐅᓂᐊᖅᑐᓂᒃ ᓄᓇᕗᒻᒦᓐᓇᖅ) ᓯᕗᓪᓕᕐᒥᒃ ᐆᒃᑐᖅᑕᐅᓇᔭᖅᑐᑦ ᑕᒫᖓᑦ
ᐊᑕᐅᓯᕐᒥᒃ ᐊᕐᕋᒍᒥᒃ ᑕᓪᓕᒪᐃᑦ ᐊᕐᕋᒍᐃᑦ ᐊᑯᓐᓂᖏᓐᓂ. 

ᑭᓇᒃᑯᑦ ᐃᓚᐅᓇᔭᖅᐸᑦ?
ᓄᓇᓕᖕᓃᑦᑐᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ
• ᐊᖑᓇᓱᒃᑏᑦ ᒪᖃᐃᑏᑦ ᑲᑐᔾᔨᖃᑎᒌᖏᑦ
• ᐃᓐᓇᑐᖃᐃᑦ 
• ᓄᓇᓕᖕᓂ ᐆᒪᔪᓕᕆᔩᑦ

ᓄᓇᕗᒻᒧᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ
• ᓄᓇᕗᑦ ᒐᕙᒪᐃᑦ (ᐱᓕᕆᕕᖓᑦ ᐃᓅᔾᔪᑎᒃᓴᓄᑦ ᑮᓇᐅᔭᓕᐅᕈᑎᓄᓪᓗᓐᓃᑦ ᐱᕙᓪᓕᐊᔪᓕᕆᔩᑦ ᐊᒻᒪᓗ ᐊᐅᓪᓛᕈᑎᓕᕆᔨᖏᑦ)
• ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ
• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᐃᓱᒪᒃᓴᖅᓯᐅᕈᑎᖃᕐᓂᖅ ᐊᑐᖅᑕᐅᖔᕈᓐᓇᖅᑐᑦ ᓯᕗᒻᒧᐊᒃᑎᓐᓂᐊᕐᒪᖔᒋᑦ 
ᐃᓱᒪᒋᓪᓗᒋᑦ ᐃᑲᔪᖅᓱᐃᔪᓐᓇᕐᓂᖏᑦ ᓄᓇᓕᖕᒥᐅᑕᓄᑦ ᐱᒋᐊᖅᑎᑕᐅᔪᒪᔪᓂᒃ ᐱᓕᕆᐊᖁᔭᐅᔪᓂᒃ). 

ᑲᓇᑕᐅᑉ ᒐᕙᒪᖏᑦ
• ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ

ᐱᓕᕆᐊᒃᓴᖅᑖᕈᑕᐅᓂᖅ ᓂᕿᒃᓴᖃᑦᑎᐊᕐᓂᖅᓴᐅᔪᓐ
ᓇᓂᖅ ᓂᕿᑦᑎᐊᕙᐅᔪᓂᒃ

ᖃᓄᐃᑦᑐᓃᕈᑕᐅᔪᓐᓇᕐᓂᖅ
ᓄᓇᒧᑦ ᐆᒪᔪᕐᓄᓪᓗ

• ᐊᐅᓚᑕᐅᓂᖅᓴᐅᓕᕐᓗᑎᒃ ᓄᓇᓕᖕᓄᑦ
ᐃᓄᖕᓄᑦ ᑲᖑᐃᑦ ᓄᓇᒥ, ᐊᓯᖏᓪᓗᑕᐅᖅ
ᐆᒪᔪᐃᑦ. 

ᖃᓄᐃᑦᑐᓂᒃ ᓱᓇᓂᒡᓗᓐᓃᑦ ᐅᓗᕆᐊᓇᕈᑎᖃᕈᓐᓇᕆᕗᑦ ᑖᒃᑯᐊ ᐊᑐᖅᑕᐅᖔᕈᓐᓇᕐᓂᖏᓐᓂ?
ᐅᓗᕆᐊᓇᖅᑐᖃᖅᐳᖅ ᐱᓕᕆᐊᖑᔪᒪᔪᓄᑦ ᐱᔾᔪᑕᐅᓕᕈᓐᓇᖅᑐᓄᑦ ‘ᑎᑎᕿᕆᔭᐅᖏᓐᓇᕆᐊᖃᕐᓂᖏᑦ ᒐᕙᒪᒃᑯᑦ ᒪᓕᒐᖃᓗᐊᕐᓂᖏᓐᓄᑦ’. ᑕᒪᓐᓇ
ᓄᑖᖑᖓᒥ ᐱᒋᐊᖅᑎᑕᐅᔪᒪᔪᖅ, ᖃᐅᔨᒪᔭᐅᒻᒪᕆᖏᔅᓱᓂᓗ ᖃᓄᖅ ᑲᔪᓯᔪᓐᓇᕋᔭᕐᒪᖔᑦ.  ᑕᒪᓐᓇ ᐅᐃᒻᒪᐅᑕᐅᓕᕈᓐᓇᕐᒪᑦ ᐊᒻᒪᓗ ᐊᒥᓲᓗᐊᓕᕐᓗᑎᒃ
ᒐᕙᒪᒃᑯᑦ ᐱᓕᕆᔨᖏᓐᓄᑦ ᒪᓕᒐᕆᔭᐅᑎᑕᐅᕙᒃᑐᑦ. ᐅᓗᕆᐊᓇᖅᑐᖃᕆᕗᖅ ᑮᓇᐅᔭᒃᓴᓂᒃᑕᐅᔪᑦ ᐊᓯᖔᖏᓐᓄᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᐊᖑᓇᓱᒃᑎᓄᓪᓗ
ᐱᖁᑎᓄᓪᓗ, ᖃᐅᔨᓕᕈᑎᒡᓗ ᓂᐅᕕᐊᖑᔪᒪᖏᓐᓂᖏᓐᓂᒃ ᑲᖑᐃᑦ ᓂᖀᑦ ᒪᓐᓂᖏᓪᓗᓐᓃᑦ. 

ᖃᓄᐃᑦᑐᓂᒃ ᐊᒃᓱᕈᕐᓇᖅᑐᒃᑰᕈᑎᖃᕋᔭᖅᐸᑦ ᐃᓄᐃᑦ ᐊᑐᓕᖅᑎᑕᐅᓇᔭᖅᐸᑦ ᑖᓐᓇ ᐊᑐᖅᑕᐅᖔᕈᓐᓇᖅᑐᖅ?
ᐊᒃᓱᕈᕐᓇᕈᑕᐅᔪᓐᓇᕐᒥᔪᑦ ᐊᔪᖅᑎᑕᐅᔪᓐᓇᕐᓂᖅ ᑮᓇᐅᔭᓕᐅᕈᑎᒃᓴᓄᑦ ᐊᖑᓇᓱᒍᓐᓇᕐᓂᖅ, ᑲᓇᑕᓕᒫᒥ ᒪᓕᒐᐃᑦ ᐃᓱᒪᒋᓪᓗᒋᑦ ᑎᖕᒥᐊᑦ
ᑲᑎᒪᕐᔪᐊᕈᑕᐅᕙᖕᓂᖏᓐᓄᑦ ᒪᓕᒐᖅᑎᒍᑦ, ᐊᒻᒪᓗ ᐊᑭᕋᖅᑐᖅᑕᐅᔪᓐᓇᕐᓂᖏᓐᓄᑦ ᐆᒪᔪᕐᓂᒃ ᓯᕐᓇᖅᑐᓂᒃ. ᖃᐅᔨᒪᔭᐅᖏᒻᒥᔪᑦ ᒫᓐᓇᐅᔪᖅ
ᓂᐅᕕᕈᒪᔪᖃᕋᔭᕐᒪᖔᑦ ᑲᖑᐃᑦ ᓂᕿᐊᓂᒃ (ᓲᕐᓗ ᐃᓄᐃᑦ ᑐᓂᔭᐅᒍᑎᒃ ᖃᓄᐃᒃᓴᖏᑦᑎᐊᖅᑐᑦ, ᑭᓯᐊᓂᓕ ᓂᐅᕕᐊᒃᓴᐅᒍᑎᒃ ᐊᑭᓖᓇᔭᖅᐸᑦ).

ᑖᓐᓇ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᐊᖑᒪᕙ ᑕᒪᐃᓐᓄᑦ ᑲᖑᕐᓂᒃ ᐊᐅᓚᑦᑎᓂᕐᒧᑦ
ᑐᕋᒐᕆᔭᐅᔪᓂᒃ?
ᐅᖃᐅᓯᐅᖃᑦᑕᓚᐅᖅᑐᓂ ᐃᓚᐅᓚᐅᖅᑐᓂ, ᑐᑭᓯᓇᖅᓯᓚᐅᖅᑐᖅ ᑖᓐᓇ ᐊᑐᖅᑕᐅᖔᕈᓐᓇᖅᑐᖅ ᐃᑲᔪᕐᓂᖃᕈᓐᓇᖅᑐᖅ ᐃᓚᖓᒍᑦ ᐊᐅᓚᑦᑕᐅᓂᖏᓐᓄᑦ
ᓄᓇᓕᖕᓂ ᑲᖑᖃᕐᓂᖏᓐᓂᒃ. ᐅᔾᔨᖅᑐᑦᑎᐊᕐᓗᑎᒃ ᐊᐅᓚᑕᐅᒍᑎᒃ ᑕᒪᒃᑯᐊ ᐊᑐᖅᑕᐅᖔᕈᓐᓇᕐᓂᖏᑦ ᐃᑲᔪᕐᓂᖃᕐᓂᐊᖅᑐᖅ ᓄᓇᐃᑦ
ᖃᓄᐃᖏᑦᑎᐊᕈᓐᓇᕐᓂᖏᓐᓄᑦ ᐊᒻᒪᓗ ᐆᒪᔪᐃᑦ ᓇᓂᑐᐃᓐᓇᖅ ᑲᖑᕐᓂᒃ ᑲᖑᖅᓯᐅᕐᕕᐅᕙᒃᑐᓂ. ᑭᖑᓪᓕᕐᒥᓗ ᑕᒪᓐᓇ ᐊᑐᖅᑕᐅᖔᕈᓐᓇᖅᑐᖅᑕᐅᖅ
ᐃᑲᔪᕐᓂᖃᕈᓐᓇᖅᑐᖅ ᖃᓄᐃᖏᓂᖏᓐᓄᑦ ᓄᓇᓖᑦ, ᐱᑕᖃᖏᓂᖅᓴᐅᓕᕈᑎᒃ ᓴᓗᒪᔪᓐᓃᕈᑕᐅᔪᓐᓇᖅᑐᑦ ᐃᒪᐃᑦ ᐃᒥᖅᑕᕐᕕᐅᕙᖕᓂᖏᑦ ᑲᖑᕐᓂᒃ  (ᓲᕐᓗ
ᐊᓇᖃᖏᓂᖅᓴᐅᓕᓂ ᑲᖑᕐᓂᒃ) ᐊᒻᒪᓗ ᐱᓕᕆᐊᒃᓴᖅᑖᕈᑕᐅᓗᑎᒃ, ᓄᓇᒥᖓᖅᑐᓂᒡᓗ ᓂᕿᖃᕈᑕᐅᓗᑎᒃ, ᐊᒻᒪᓗ ᑮᓇᐅᔭᓕᐅᕈᑕᐅᓗᑎᒃ ᓄᓇᖏᓐᓂ. 

ᓱᓇᒥᒃ ᐊᑐᐃᓐᓇᖃᕆᐊᖃᖅᐸᑦ ᑲᔪᓯᔪᓐᓇᕐᓂᐊᕐᒪᑕ?
ᓯᕗᓪᓕᕐᒥ ᑲᒪᒋᔭᐅᖄᕆᐊᖃᕋᔭᖅᑐᑦ ᓇᓗᓇᐃᔭᐃᓂᖅ ‘ᒪᓕᒐᖃᕐᓂᕐᒧᑦ ᐊᔪᕐᓇᕈᑕᐅᕙᖕᓂᐊᖅᑐᑦ’. ᐃᓕᓂᐊᖃᑎᒌᒃᑐᑦ ᑲᑎᒪᔭᖅᑐᖅᓯᒪᔪᑦ ᑐᑭᓯᐅᒪᔪᑦ
ᓂᕿᓕᕆᓂᕐᒧᑦ/ᐋᓐᓂᐊᓕᕈᑕᐅᔪᓐᓇᕐᓂᕐᒧᓪᓗ ᖃᐅᔨᓴᖅᑎᓄᑦ ᖃᐅᔨᓴᖅᑕᐅᔭᕆᐊᕋᔭᖏᑦᑐᑦ ᓂᐅᕕᐊᒃᓴᖃᕈᒪᓂᖏᑦ ᓄᓇᕗᒻᒦᓐᓂᐊᕈᑎᒃ, ᐊᒻᒪᓗ
ᑎᑎᕋᖅᓯᒪᔪᓂᒃ ᐱᓯᒪᔭᕆᐊᖃᕋᔭᖅᓱᑎᒃ ᐊᕙᑎᓕᕆᔨᕐᔪᐊᒃᑯᓐᓂᒃ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂᒃ ᑲᓇᑕᒥ (ᐊᕙᑎᓕᕆᔨᕐᔪᐊᒃᑯᓐᓂᒃ) ᑖᒃᑯᓇᖓᓪᓗ
ᐊᖑᓇᓱᒃᑎᑦ/ᒪᖃᐃᑏᑦ ᑲᑐᔾᔨᖃᑎᒌᖏᓐᓂᒃ ᐅᕝᕙᓗᓐᓃᑦ ᐊᕕᒃᑐᖅᓯᒪᓂᖏᓐᓄᑦ ᐊᖑᓇᓱᒃᑎᓕᒫᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᒃ ᓯᕗᓂᐊᒍᑦ
ᐊᑐᓕᖅᑎᑦᑎᓚᐅᖏᓂᖏᓐᓂ ᑮᓇᐅᔭᓕᐅᕈᑎᒃᓴᓂᒃ ᓂᐅᕐᕈᑎᒃᓴᓂᒃ - ᑕᒪᓐᓇ ᖃᐅᔨᒪᔭᐅᓂᖅ ᑭᓯᐊᓂ ᓱᓕ ᓇᓗᓇᐃᖅᑕᐅᑦᑎᐊᕆᐊᖃᕐᓂᐊᕆᕗᖅ.
ᓂᕿᒃᓴᓂᒃ ᓂᐅᕕᕈᒪᔪᖃᕋᔭᕐᒪᖔᑦ ᖃᐅᔨᓴᖅᑕᐅᔭᕆᖃᕋᔭᕐᒪᑕ ᓄᓇᕗᒻᒥᐅᓂ ᐊᓯᖏᓐᓂ ᓄᓇᓖᑦ ᐃᓄᐃᑦ ᓂᐅᕕᕈᒪᓇᔭᕐᒪᖔᑕ ᑲᖑᐃᑦ ᓂᕿᖏᓐᓂᒃ
ᒪᓐᓂᖏᓐᓂᒡᓗ. ᓇᒪᔪᓂᒃᑕᐅᖅ ᐱᐅᔫᐊᓘᔭᕆᐊᖃᕐᓂᖏᓐᓂᒃ ᖃᐅᔨᓴᖅᑎᖃᕆᐊᖃᕋᔭᖅᑐᑦ ᐊᐅᓚᑕᐅᓯᒪᑦᑎᐊᕐᓂᖒᓗᑎᒃ ᑲᖑᐃᑦ ᓄᓇᒥ ᐊᒻᒪᓗ
ᐅᓯᔭᐅᓂᖏᓐᓂᒃ ᑐᔪᖅᑕᐅᓂᖏᓐᓂ ᐅᔾᔨᖅᑐᖅᑕᐅᑦᑎᐊᕐᓗᑎᒃ (ᑕᐃᒪᓐᓇ ᓂᕿᖏᑦ ᓱᕋᖅᑎᖅᓯᒪᓂᐊᖏᒻᒪᑕ ᐊᒻᒪᓗ ᑎᐱᖃᑦᑎᐊᕐᓗᑎᒃ,
ᑐᖁᓐᓇᖅᑐᖃᓕᖅᓯᒪᖏᓪᓗᑎᒃ). ᑐᓴᐅᒪᔭᐅᑎᑦᑎᑦᑎᐊᕈᓐᓇᕈᑎᒃ ᐃᓄᖕᓄᑦ ᐊᒻᒪᓗ ᑕᑯᔭᒃᓴᓕᐊᕆᔭᐅᓯᒪᔪᓐᓇᕆᐊᖃᕋᔭᖅᑐᑦ; ᑕᒪᒃᑯᓇᖓᑦ ᓂᖀᑦ
ᐊᑭᖃᑦᑎᐊᕈᑎᒋᔪᓐᓇᕐᒪᒋᑦᑕᐅᖅ (ᓲᕐᓗ ᑲᖑᕐᒥᒃ ᓂᕿᒥᒃ ᒥᒃᑯᓕᐊᕆᔭᐅᓯᒪᔪᓐᓇᖅᑐᓂᒃ). ᓂᕿᓕᕆᔭᐅᓂᖏᑦ ᑕᑯᒥᓇᕆᐊᖃᕋᔭᕐᒪᑕ,
ᐊᔪᖏᓂᖃᑦᑎᐊᖅᑐᓄᓪᓗ ᐴᖃᖅᑎᑕᐅᓯᒪᔭᕆᐊᖃᕆᓗᑎᒃ. ᑮᓇᐅᔭᒃᓴᓂᒃᑕᐅᓯᒪᔭᕆᐊᖃᕋᔭᖅᑐᑦ ᒪᑯᓂᖓ: (1) ᐊᑭᓖᐅᑎᒃᓴᓂᒃ ᑲᖑᖅᓯᐅᖅᑎᓂᒃ; (2)
ᓂᐅᕕᕈᑎᒃᓴᓂᒃ ᐊᒥᓱᓂᒃ ᑲᖑᕐᓂᒃ ᓂᕿᓕᕆᔾᔪᑎᒃᓴᓂᒃ ᐊᑕᐅᓰᖅᑕᐅᓗᑎᒃ; ᐊᒻᒪᓗ (3) ᐅᔾᔨᖅᑐᑦᑎᐊᕐᓂᖅ ᓈᒪᔪᓂᒃ ᓂᖀᑦ ᓂᕿᓕᕆᔭᐅᑦᑎᐊᕐᓂᖏᑦ,
ᑐᖁᖅᑕᐅᓯᒪᑦᑎᐊᖃᑕᕆᐊᖃᕐᓂᖏᑦ, ᐊᐅᓪᓚᖅᑎᑕᐅᖃᑕᕐᓂᖏᑦ ᐅᓯᔭᐅᓗᑎᒃ ᐊᒻᒪᓗ ᐃᓄᖕᓄᑦ ᑐᓴᒐᒃᓴᓕᐅᕈᑕᐅᓗᑎᒃ ᓂᐅᕈᑎᒃᓴᐅᓂᖏᓐᓂᒃ.  

ᖃᓄᖅ ᐃᑲᔪᕐᓂᖃᕈᓐᓇᖅᐸᑦ ᐊᑐᓕᖅᑎᑕᐅᒍᑎᒃ ᑖᒃᑯᐊ ᐊᐅᓚᑦᑎᑦᑎᓂᕐᒧᑦ ᐊᑐᖅᑕᐅᖔᕈᓐᓇᖅᑐᑦ?

• ᐱᓕᕆᐊᒃᓴᖅᑖᕋᔭᖅᑐᑦ ᓄᓇᓖᑦ
ᐃᓄᐃᑦ, ᐊᐅᔭᐃᓐᓇᒃᑰᒐᓗᐊᖅ; ᐊᕐᕋᒎᑉ
ᐃᓚᐃᓐᓈᒍᑦ ᐱᓕᕆᓂᖅ
ᐃᑲᔪᕐᓂᖃᒻᒪᕆᒍᓐᓇᕐᒥᖕᒪᑦ
ᒥᑭᓐᓂᖅᓴᐅᔪᓂ ᓄᓇᓕᖕᓂ.

• ᐃᓄᖕᓄᑦ ᐃᖕᒥᓄᑦ
ᐊᔪᕈᓐᓃᒃᑲᓂᕈᑕᐅᔪᓐᓇᕐᒪᑕ
ᐊᑭᑐᔪᐊᓘᓂᖏᓐᓄᑦ ᓂᖀᑦ
ᓂᐅᕕᕐᕕᕐᒥᖔᖅᐸᒃᑐᑦ.

• ᓄᓇᒥᖔᖅᑐᑦ ᓂᖀᑦ ᑎᒥᒧᑦ
ᓂᕿᑦᑎᐊᕙᐅᓂᖅᓴᐅᖕᒪᑕ ᓴᓂᐊᓂᒃ
ᓂᐅᕕᕐᕕᖕᒥᒃ ᓂᐅᕕᐊᖑᕙᒃᑐᓂᒃ
ᓂᕿᒃᓴᔭᓂᒃ.



ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ 3 – ᐊᖏᒡᓕᒋᐊᖅᑕᐅᓗᑎᒃ ᐃᕿᐊᖑᐃᔭᐅᑕᐅᓂᕐᒧᑦ
ᐊᑭᓖᕙᒃᑐᓄᑦ ᑲᖑᖅᓯᐅᕈᔾᔨᖃᑦᑕᕈᓐᓇᖅᑐᑦ ᐊᒻᒪᓗ ᑎᑭᑉᐸᒃᑐᓂᒃ/ᓂᐅᕐᕈᐊᓕᕆᓂᖅ
ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᓱᓇᒥ ᐱᔾᔪᑎᖃᖅᐸᑦ? 
ᐃᓕᑦᑎᕙᓪᓕᐊᓗᑎᒃ ᑲᑎᒪᖃᑕᐅᓚᐅᖅᑐᑦ ᐃᓕᑕᖅᓯᓯᒪᓚᐅᖅᑐᑦ ᐊᑭᓖᕙᒃᑐᓂᒃ ᐃᕿᐊᖑᐃᔭᐅᑎᓂᒃ ᑲᖑᖅᓯᐅᕈᔾᔨᕙᖕᓂᖅ  ᐊᑐᖅᑕᐅᓕᕋᔭᖅᑐᖅ
ᓄᓇᕗᒻᒥ ᐊᒻᒪᓗ ᑎᖕᒥᐊᓕᕆᓂᕐᒧᑦ ᑎᑭᑉᐸᒃᑐᓂᒃ ᓂᐅᕐᕈᐊᓂᒃ ᐊᑐᖅᑕᐅᕙᓪᓕᐊᔪᓐᓇᕐᓂᖓᓂᒃ ᓄᓇᕗᒻᒥ. ᑕᒪᓐᓇ ᐊᐅᓚᑦᑎᔾᔪᑎᒃᓴᓂᒃ
ᐊᑐᖅᑕᐅᖔᕈᓐᓇᖅᑐᖅ ᐃᓚᖃᕋᔭᖅᐳᑦ ᐊᒥᓲᓂᖅᓴᐅᓕᕐᓗᑎᒃᐃᕿᐊᖑᐃᔭᐅᑕᐅᓂᕐᒧᑦ ᑲᖑᖅᓯᐅᕈᔾᔭᐅᔪᓐᓇᖅᑐᑦ ᐊᓯᖏᓐᓂᒡᓗ ᐱᔾᔪᑕᐅᓗᑎᒃ
ᑎᖕᒥᐊᓕᕆᓂᕐᒥᒃ ᑎᑭᑉᐸᒃᑐᓂᒃ/ᓂᐅᕐᕈᐊᓕᕆᓂᕐᒧᑦ ᐱᒋᐊᕈᑕᐅᔪᓐᓇᖅᑐᑦ, ᒪᑯᓂᖓ ᐱᓕᕆᐊᖃᕈᑎᒃ:

ᐊᓯᔾᔨᖅᑕᐅᓗᑎᒃ ᒫᓐᓇᐅᔪᖅ ᐃᓚᖏᑦ ᒪᓕᒐᓪᓗᑐᐃᑦ ᐊᑐᖅᑕᐅᕙᒃᑐᑦ ᑲᖑᖅᓯᐅᕈᓐᓇᕐᓂᕐᒧᑦ ᓄᓇᖃᖅᑐᑐᖃᐅᖏᑦᑐᓂᒃ ᑲᖑᖅᓯᐅᕈᒪᔪᓂᒃ 
ᐊᒻᒪᓗ ᓄᓇᕗᒻᒥᐅᑕᐅᔪᓂᒃ ᓄᓇᑖᖃᑕᐅᓯᒪᖏᑦᑐᓂᒃ;

ᐃᓕᓐᓂᐊᖅᑎᑕᐅᓗᑎᒃ ᓄᓇᕗᒻᒥᐅᑦ ᐊᐅᓛᕈᔾᔨᖃᑦᑕᕈᓐᓇᕐᓂᕐᒥᒃ (ᓄᓇᒥᒃ ᐃᒪᕐᓂᒡᓗ ᖃᐅᔨᒪᔨᑕᕆᔭᐅᓗᑎᒃ, ᐊᐅᓪᓚᐅᔾᔨᕙᒡᓗᑎᒃ, 
ᑕᑯᓂᐊᖅᑎᑦᑎᔨᐅᕙᒡᓗᑎᒃ);

ᐱᕙᓪᓕᐊᑎᑦᑎᓂᖅᓴᐅᓂᖅ ᓄᑖᓂᒃ ᑎᑭᑉᐸᒃᑐᓂᒃ/ᓂᐅᕐᕈᐊᓄᑦ ᐊᑐᖅᑕᐅᔪᓐᓇᖅᑐᓂᒃ ᑕᐅᑐᕋᓈᕆᐊᖅᑐᖅᑎᑕᐅᕙᒡᓗᑎᒃ, 
ᑯᖑᖅᓯᐅᖅᑎᐅᑕᐅᕙᒡᓗᑎᒃ ᐊᒻᒪᓗ/ᐅᕝᕙᓗᓐᓃᑦ ᐱᑭᐅᑕᖃᑕᐅᕙᒡᓗᑎᒃ ᓄᓇᓕᖕᓂ (ᐊᑐᕆᐅᕐᓗᑎᒃ ᐃᓄᐃᑦ ᐃᓕᖅᑯᓯᕆᕙᒃᑕᖏᓐᓂᒃ); ᐊᒻᒪᓗ

ᐱᐅᓯᒋᐊᖅᑕᐅᓗᑎᒃ ᑐᓴᐅᒪᔭᐅᖃᑦᑕᕈᓐᓇᕐᓂᖏᑦ ᓂᐅᕕᐊᖑᑎᑦᑎᔪᒪᓂᕐᒧᑦ ᐃᕿᐊᖑᐅᑕᐅᓂᕐᒧᑦ ᐊᐅᓪᓚᐅᔾᔨᖃᑦᑕᕈᓐᓇᕐᓂᖏᓐᓂᒃ ᐊᒻᒪᓗ 
ᑎᑭᐸᒃᑐᓂᒃ ᓂᐅᕐᕈᐊᓄᑦ ᖃᓄᐃᓕᐅᖅᑎᑕᐅᔪᓐᓇᕐᓂᖏᑦ ᑲᖑᓕᕆᓂᕐᒥᒃ ᑎᖕᒥᐊᓕᕆᓂᕐᒥᒡᓗ ᐊᒥᓲᓂᖅᓴᐅᓕᕈᓐᓇᕐᓂᐊᕐᒪᑕ ᓂᐅᕐᕈᐊᓂᒃ 
ᑐᑭᑉᐸᒃᑐᓂᒃ ᐊᒻᒪᓗ ᐱᓕᕆᐊᒃᓴᓂᒃ ᐱᕙᓪᓕᐊᔾᔪᑕᐅᔪᓐᓇᖅᑐᑦ. 

ᑎᖕᒥᐊᓕᕆᓂᕐᒧᑦ ᑲᑎᒪᕐᔪᐊᕈᑕᐅᓂᖏᓐᓄᑦ ᒪᓕᒐᐃᑦ (MBCA, 1994) ᒫᓐᓇᐅᔪᖅ ᐊᔪᕐᓇᖅᑎᑦᑎᕙᖕᒪᑕ ᐃᓄᓪᓚᕆᐅᖏᑦᑐᓂᒃ ᑲᖑᖅᓯᐅᕈᓐᓇᕐᓂᖅ.
ᑕᒪᒃᑯᐊ ᐊᔪᖅᑎᑕᐅᔪᑦ ᒪᓕᒐᖅᑎᒍᑦ ᐃᓚᖃᕆᕗᑦ ᒪᓕᒐᕐᓂᒃ ᖃᖓᖑᕌᖓᑦ ᑭᓯᐊᓂ ᑲᖑᖅᓯᐅᕈᓐᓇᕐᓂᕐᒧᑦ ᐊᕐᕋᒍᒥ ᐊᒻᒪᓗ ᐱᔪᓐᓇᖅᑎᑕᐅᓪᓗᑎᒃ 50-
ᓂᒃ ᑲᖑᕐᓂᒃ ᐊᑕᐅᓯᖅ ᐃᓄᒃ ᖃᐅᑕᒫᖅ (ᑕᐃᒃᑯᓇᓂ ᓄᓇᑖᖃᑕᐅᓯᒪᓂᖏᓐᓂᕐᒧᑦ ᐱᔪᓐᓇᐅᑎᖃᖏᑦᑐᓂ ᑭᓯᐊᓂ).  ᐃᓱᒪᒋᓪᓗᒋᑦ ᐊᒥᓲᓗᐊᓕᕐᓂᖏᑦ
ᑲᖑᐃᑦ ᖃᐅᔨᒪᔭᐅᓕᖅᑐᑦ ᐅᓪᓗᒥ, ᐃᓕᓐᓂᖃᑕᐅᓗᑎᒃ ᑲᑎᒪᔪᑦ ᐊᖏᖃᑎᒌᓚᐅᖅᑐᑦ ᐃᓚᖏᑦ ᒪᓕᒐᐃᓪᓗ ᒪᓕᒐᓪᓗᑐᖏᓪᓗ ᐱᔾᔪᑎᖃᖅᑐᑦ
ᑲᖑᖅᓯᐅᕈᓐᓇᕐᓂᕐᒥᒃ ᑕᐃᒃᑯᓇᓂ ᓄᓇᑖᖃᑕᐅᓯᒪᖏᑦᑐᓄᑦ ᓄᓇᓕᖕᒥᐅᑕᐃᑦ ᐅᖃᐅᓯᐅᓯᒪᓂᖏᑦ ᒪᓕᒐᕐᓂ ᐲᖅᑕᐅᔪᓐᓇᕐᓂᖏᓐᓂᒃ ᒪᓕᒐᐅᓂᖏᓐᓂ
ᐅᕝᕙᓗᓐᓃᑦ ᐋᕿᒋᐊᖅᑕᐅᔪᓐᓇᕐᓂᖏᓐᓂᒃ. ᑕᐃᒪᓐᓇ ᐱᔫᒥᓴᒃᑕᐅᓇᔭᕐᒪᑕ ᐊᒻᒪᓗ ᐃᑲᔪᖅᓱᖅᑕᐅᓗᑎᒃ ᐊᖑᓇᓱᒋᐊᕈᔾᔨᕙᒃᑐᑦ/ᒪᖃᐃᑎᑦᑎᕙᒃᑐᑦ
ᐊᑭᓖᕙᒃᑐᓂᒃ (ᓄᓇᕗᑦ ᓯᓚᑖᓂᖔᖅᓯᒪᔪᓂᒃ ᐊᒻᒪᓗ ᓄᓇᑖᖃᑕᐅᓯᒪᖏᑦᑐᓂᒃ (ᓄᓇᕗᒻᒥᐅᑕᐅᖃᑕᐅᔪᓂᒃ) ᖃᖑᖅᓯᐅᕈᒪᔪᓂᒃ ᐊᒻᒪᓗ/ᐅᕝᕙᓗᓐᓃᑦ
ᐱᑭᐅᑕᖃᑕᐅᔪᒪᔪᓂᒃ ᓄᓇᕗᒻᒥ. ᑕᒪᐃᓐᓂᒃ ᐊᖏᖃᑎᒌᓕᓚᐅᖅᐳᑦ ᑲᑎᒪᔪᓂ ᑕᒪᕐᒥᒃ ᐊᑐᓂ ᓄᓇᓖᒃ ᐃᓱᒪᓕᐅᕆᐊᖃᕐᓂᖏᓐᓂᒃ ᖃᓄᖅ ᒪᓕᒐᓗᑑᐃᑦ
ᑎᑎᕋᖅᓯᒪᓂᖏᑦ ᐊᓯᖑᖅᑕᐅᔭᕆᐊᖃᕐᓂᐊᕐᒪᖔᑕ. ᐃᓚᖏᑦ ᑲᑎᒪᖃᑕᐅᔪᑦ ᐃᓱᒪᒋᔭᐅᖁᔨᓚᐅᖅᑐᑦ ᒪᑐᐃᖓᑐᐃᓐᓇᕈᓐᓇᕐᓂᖏᓐᓂᒃ
ᑲᖑᖅᓯᐅᕐᕕᐅᔪᓐᓇᖅᑎᑕᐅᕙᖕᓂᖏᑦ (ᐊᕐᕋᒍᓗᒃᑖᖅ ᒪᑐᐃᖓᔪᓐᓇᕐᓗᑎᒃ ᑲᖑᖅᓯᐅᕐᕕᐅᔪᓐᓇᕐᓂᖏᑦ) ᐊᒻᒪᓗ ᐊᒥᓱᖑᕆᐊᖅᑕᐅᓗᑎᒃ ᖃᐅᑕᒫᖅ
ᑲᖑᖅᑕᐅᔪᓐᓇᕐᓂᖏᑦ ᑲᖑᖅᓯᐅᕆᐊᖅᑎᑕᐅᓯᒪᔪᓄᑦ ᐊᒻᒪᓗ ᓄᓇᑖᖃᑕᐅᓯᒪᖏᑦᑐᓄᑦ. ᐊᓯᖏᑦ ᑲᑎᒪᔪᓂ ᐃᓚᐅᓚᐅᖅᑐᑦ ᐅᖃᐅᓯᖃᓚᐅᖅᑐᑦ
ᐊᔪᕐᓇᕋᔭᖏᒻᒪᖔᑦ ᐱᐅᑭᑕᒍᓐᓇᖅᑎᑦᑎᓇᔭᕐᓂᖅ ᐃᓄᖕᓄᑦ ᓄᓇᑖᖃᑕᐅᓯᒪᖏᑦᑐᓄᑦ ᐱᔪᓐᓇᐅᑎᖃᖅᑎᑕᐅᖏᑦᑐᓄᑦ (ᒫᓐᓇᐅᔪᖅ ᐊᔪᖅᑎᑕᐅᒐᒥᒃ
ᑕᒪᒃᑯᓂᖓ).

ᐊᒻᒪᑕᐅᖅ, ᒪᕐᕉᖕᓂᒃ ᐅᒃᐱᕆᔭᐅᖏᓐᓇᖅᐸᒃᑑᖕᓂᒃ ᐱᑦᑎᐊᔪᓴᒋᐊᖃᕐᓂᕐᒧᑦ ᒪᓕᒃᑕᐅᔪᒃᓴᐃᑦ ᐱᑕᖃᕆᐊᖃᕆᒐᕗᑦ ᐊᐅᓚᑦᑎᔾᔪᑕᐅᓂᕐᒧᑦ ᑖᓐᓇ
ᐊᑐᖅᑕᐅᖔᕋᔭᖅᐸᑦ:

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᒋᔭᐅᔭᕆᐊᖃᖅᐳᑦ ᐸᕐᓇᐅᑕᐅᕙᓪᓕᐊᓂᐊᕈᑎᒃ ᐊᒻᒪᓗ/ᐅᕝᕙᓗᓐᓃᑦ ᐊᑐᓕᖅᑎᑕᐅᓂᐊᕈᑎᒃ 
ᖃᓄᐃᑦᑐᑐᐃᓐᓇᐃᑦ ᒪᓕᒐᓪᓗᑐᕐᓂ ᐊᓯᖑᖅᑎᑕᐅᓇᔭᖅᑐᑦ ᐅᕝᕙᓗᓐᓃᑦ ᐱᕚᓪᓕᐊᔾᔪᑕᐅᒋᐊᕐᓂᐊᕈᑎᒃ ᑎᑭᑉᐸᒃᑐᓂᒃ/ᓂᐅᕐᕈᐊᓕᕆᓂᖅ. 
ᐃᓄᐃᑦ ᐱᐅᓯᑐᖃᖏᓐᓂᒃ ᐅᒃᐱᕆᔭᐅᔪᑐᖃᐃᑦ ᓲᕐᓗ ᐃᒃᐱᒍᓱᑦᑎᐊᕆᐊᖃᕐᓂᕐᒥᒃ ᐆᒪᔪᕐᓂᒃ, ᐆᒪᔪᕐᓂᒃ ᐊᖑᓇᓱᒃᐸᖕᓂᖅ/ᒪᖃᐃᑉᐸᖕᓂᖅ 
ᐱᔭᕆᐊᖃᖅᑕᐃᓐᓇᒥᓂᒃ, ᑐᓂᓯᖃᑦᑕᐅᑎᕙᖕᓂᖅ ᐆᒪᔪᖅᑕᐅᓯᒪᔪᑦ ᓂᖀᖏᓐᓂᒃ ᐊᒻᒪᓗ ᕿᒪᐃᑐᐃᓐᓇᖃᑦᑕᕆᐊᖃᖏᓂᖅ ᐊᑐᖏᓪᓗᑎᒃ 
ᐱᑕᖅᓯᒪᔭᒥᓂᒃ; ᐊᒻᒪᓗ 

ᒪᓕᒐᐃᑦ ᐊᒻᒪᓗ ᒪᓕᒐᓪᓗᑐᖏᑦ ᐃᓗᓕᖏᑦ ᐱᔾᔪᑎᖃᖅᑐᑦ ᐊᑭᓖᕙᒃᑐᓄᑦ ᐊᖑᓇᓱᒋᐊᕈᔾᔨᕙᖕᓂᕐᒥᒃ ᒪᖃᐃᑎᑦᑎᕙᖕᓂᕐᒥᒃ ᐱᓕᕆᐊᖑᓂᖏᑦ 
ᑐᑭᓯᓇᑦᑎᐊᕐᓗᑎᒃ ᐅᓂᒃᑳᖅᑕᐅᑦᑎᐊᖃᑦᑕᕆᐊᖃᖅᐳᑦ ᐅᖃᐅᓯᐅᕙᒡᓗᑎᒡᓗ ᐊᐅᓛᖅᑎᑦᑎᕙᒃᑐᓂᒃ (ᐊᑭᓖᕙᒃᑐᓂᒃᓱ, 
ᑎᑭᑉᐸᒃᑐᓂᒃ/ᓂᐅᕐᕈᐊᓕᕆᔨᓂᒃ, ᐊᖑᓇᓱᒍᔾᔨᕙᒃᑐᓂᒃ/ᒪᖃᐃᑎᑦᑎᕙᒃᑐᓂᒃ ᐊᓯᖏᓐᓂᒡᓗ ᓄᓇᓕᖕᓂ ᐃᓚᒋᔭᐅᕙᒃᑐᓂᒃ, 
ᐊᑭᕋᖅᑐᕈᑕᐅᑦᑕᐃᓕᒪᓂᐊᕐᒪᑕ ᓴᐳᓐᓂᐊᕈᑕᐅᓗᑎᒡᓗ ᐃᓄᐃᑦ ᖃᓄᐃᑦᑕᕆᐊᖃᖏᓐᓂᖏᓐᓄᑦ (ᓲᕐᓗ ᐊᖑᓇᓱᒍᓐᓇᕐᓂᖏᓐᓂᒃ ᒪᓕᒐᓪᓗᑐᐃᑦ 
ᐊᑐᖅᑕᐅᔭᕆᐊᖃᕐᓂᖏᓐᓂᒃ ᐊᖑᓇᓱᒋᐊᕈᔾᔭᐅᔪᓄᑦ/ᒪᖃᐃᑎᑕᐅᔭᖅᑐᖅᓯᒪᔪᓄᑦ ᐊᒻᒪᓗ ᐃᓄᒻᒪᕆᐅᖏᑦᑐᓄᑦ ᓄᓇᕗᒻᒥ 
ᓄᓇᑖᖃᑕᐅᓯᒪᖏᑦᑐᓄᑦ ᐱᓪᓗᒋᑦ ᖃᔅᓯᓂᒃ ᑲᖑᕈᓐᓇᖅᑎᑕᐅᓂᖏᓐᓂᒃ ᐊᒻᒪᓗ ᐊᕐᕋᒍᒥ ᖃᖓᖑᖅᐸᑦ ᖃᖑᖅᓯᐅᕈᓐᓇᖅᑎᑕᐅᕙᖕᓂᖏᓐᓂᒃ; 
ᒪᓕᒐᖃᕐᓗᑎᒡᓗ ᓂᐅᕐᕈᐊᓕᕆᓂᕐᒧᑦ ᑐᕌᖓᔪᓂᒃ ᐊᒻᒪᓗ ᐊᖑᓇᓱᒋᐊᖅᑎᑦᑎᕙᒃᑐᓂᒃ/ᒪᖃᐃᑎᑦᑎᔭᖅᑐᖅᐸᒃᑐᓂᒃ ᓄᓇᓕᖕᒥᐅᑕᐅᔪᓂᒃ 
ᓇᐅᒃᑰᕆᐊᖃᕐᓂᖏᓐᓂᒃ ᖃᐅᔨᒪᔨᑕᕆᐊᖃᕐᓂᖏᓐᓂᒃ ᐅᕝᕙᓗᓐᓃᑦ ᓄᓇᓕᖕᓂ  ᐊᐅᓛᕈᔾᔨᕙᒃᑐᒥᒃ ᐃᓚᖃᕆᐊᖃᕐᓗᑎᒃ). 

28
2 ᑕᒪᓐᓇ ‘ᐃᕿᐊᖑᐃᔭᐅᑎᓂᒃ ᑲᖑᖅᓯᐅᕈᔾᔨᕙᖕᓂᕋᐃᓂᖅ’ ᑕᒪᐃᓐᓄᑦ ᖃᐅᔨᔭᐅᕗᖅ ‘ᐊᑭᓖᕙᒃᑐᓂᒃ ᐊᖑᓇᒋᐊᕈᔾᔨᕙᖕᓂᕐᒥᒃ’ ᓄᓇᕗᒻᒥ. ᑕᒡᕙᓂ ᐊᑐᕐᓂᐊᖅᑐᒍᑦ ᑕᐃᔭᐅᔪᒥᒃ ‘ᐃᕿᐊᖑᐃᔭᐅᑎᓂᒃ
ᑲᖑᖅᓯᐅᕈᔾᔨᕙᖕᓂᕋᐃᓂᖅ ᐱᔾᔪᑕᐅᓂᕐᒧᑦ ᑕᐃᒪᓐᓇ ᑕᐃᓯᕙᖕᓂᖅ ᐅᖃᐅᓯᒃᑯᑦ ‘ᐊᑭᓖᕙᒃᑐᓂᒃ ᐊᖑᓇᓱᖑᔾᔨᕙᖕᓂᖅ” ᐊᑐᖅᑕᐅᓗᐊᕈᓐᓇᐃᓕᖕᒪᑦ ᖃᓪᓘᓈᓂ ᐊᖑᓇᓱᒃᑎᐅᔭᒃᑐᓂ.
‘ᐃᕿᐊᖑᐃᔭᐅᑎᓂᒃ ᑲᖑᖅᓯᐅᕈᔾᔨᕙᖕᓂᖅ’ ᑐᑭᖃᖅᑐᖅ ᓄᓇᕗᒻᒥᐅᑦ ᐊᖑᓇᓱᒋᐊᖃᑎᖃᓲᖑᓂᖏᓐᓂᒃ ᑎᑭᓯᒪᔪᓂᒃ ᓂᐅᕐᕈᐊᓂᒃ (ᓄᓇᕗᑦ ᓯᓚᑕᓃᕐᒥᐅᑕᐅᔪᓂᒃ) ᐊᒻᒪᓗ
ᓄᓇᑖᖃᑕᐅᓯᒪᖏᑦᑐᓂᒃ (ᓄᓇᖃᕋᓗᐊᖅᑐᓂᒃ ᓄᓇᕗᒻᒥ). 

ᑭᓇᒃᑯᑦ ᓯᕗᓪᓕᕆᔭᐅᓇᔭᖅᐸᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐊᑐᖅᑕᐅᖔᕈᓐᓇᕐᓂᖓᓂᒃ ᑕᒪᑐᒥᖓ?
ᓄᓇᓖ ᐃᑲᔪᖅᓱᖅᑕᐅᔭᕆᐊᖃᕋᔭᖅᑐᑦ ᐊᕙᑎᓕᕆᔨᕐᔪᐊᒃᑯᓐᓄᑦ ᑐᓐᖓᕕᒃᑯᓐᓄᓪᓗ ᐅᔾᔨᖅᑐᑦᑎᐊᕐᓂᕐᒧᑦ ᖃᐅᔨᒪᔭᕆᐊᖃᕐᓂᖏᓐᓂᒃ ᒫᓐᓇᐅᓕᖅᑐᖅ
ᒪᓕᒐᓪᓗᑐᕆᔭᐅᔪᓂᒃ; ᖃᐅᔨᒪᓗᑎᒃ ᖃᓄᐃᑦᑐᓂᒃ ᐊᑐᖔᕈᓐᓇᕐᒪᖔᑕ ᒪᓕᒃᑕᐅᓗᑎᒃ ᓄᓇᕗᒻᒥ ᐊᖏᕈᑎᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᖏᓐᓄᓂᒃ
ᐊᓯᔾᔩᕙᓪᓕᐊᔪᓐᓇᕐᓂᖅ ᐊᑐᓕᖅᑎᑦᑎᕙᓪᓕᐊᔪᓐᓇᕐᓂᕐᓗ ᒪᓕᒐᓪᓗᑐᕐᓂᒃ ᓄᑖᖑᓕᕈᓐᓇᖅᑐᓂᒃ. ᐊᖑᓇᓱᒃᑏᑦ ᒪᖃᐃᑏᑦ ᑲᑐᔾᔨᖃᑎᒌᖏᑦ ᐃᓚᒋᓗᒋᑦ
ᓄᓇᓖᑦ ᐃᓚᐅᔪᒪᔪᑦ, ᐊᕕᒃᑐᖅᓯᒪᓂᖏᓐᓄᓪᓗ ᐊᖑᓇᓱᒃᑎᓕᒪᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ
ᑐᑭᓕᐅᑦᑎᐊᕆᐊᖃᖃᔭᖅᑐᑦ ᑕᒪᕐᒥᒃ ᖃᓄᑎᒋ ᑲᖑᖅᓯᒪᔪᓐᓇᕐᒪᖔᑕ ᖃᐅᑕᒪᖅ ᐊᒻᒪᓗ ᐊᕐᕋᒎᑉ ᑲᖑᖅᓯᐅᕐᕕᐅᔪᓐᓇᕐᓂᖓᓂ ᐋᕿᐅᒪᖁᓂᐊᖅᑕᖏᓐᓂᒃ,
ᑲᖑᖅᓯᐅᕈᓐᓇᕐᓂᖏᓐᓂᒃ ᐊᒻᒪᓗ ᐱᑭᐅᑕᕈᓐᓇᕐᓂᖏᓐᓂᒃ ᓄᓇᖃᖅᑐᑐᖃᐅᕙᖏᑦᑐᓄᑦ ᐊᖑᓇᓱᒃᐸᒃᑐᓄᑦ ᐊᒻᒪᓗ ᓄᓇᑖᖃᑕᐅᓯᒪᖏᑦᑐᓄᑦ
(ᐊᒥᐊᒃᑯᖃᐃᓐᓇᕆᐊᖃᕐᒪᑦ ᑕᒪᐃᓄᑦ ᐱᔭᒃᓴᓂᒃ). ᐃᓱᒪᒋᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᖏᕈᑕᐅᔭᕆᐊᖃᕐᓂᖏᑦ, (ᐊᓯᔾᔨᖅᑕᐅᓪᓗᑎᒃ ᑎᖕᒥᐊᕐᓂᒃ
ᑲᑎᒪᕐᔪᐊᕈᑕᐅᕙᖕᓂᕐᒧᑦ ᒪᓕᒐᕆᔭᐃᑦ), ᑐᒃᓯᕋᐅᑏᑦ ᑐᓂᔭᐅᔭᕆᐊᖃᕐᓂᐊᖅᑐᑦ ᑲᓇᑕᒥ ᐆᒪᔪᓕᕆᔩᑦ ᐱᔨᑦᑎᕋᐃᖏᓐᓄᑦ, ᑕᐃᒃᑯᐊᓗ ᐃᓄᖕᓂᒃ
ᑐᑭᓯᓂᐊᕐᕕᖃᓕᕐᒥᓗᑎᒃ ᐃᓚᐅᔭᕆᐊᖃᖅᑐᓂᒃ ᑕᐃᒃᑯᓂᖓᓗ ᑐᓂᓯᓗᑎᒃ ᑐᒃᓯᕋᐅᑎᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ
ᕿᒥᕐᕈᐊᖅᑕᐅᔪᒃᓴᐅᓂᕐᒧᑦ ᐊᒻᒪᓗ ᐃᓱᒪᓕᐅᕈᑕᐅᔭᕆᐊᖃᕐᓂᕐᒧᑦ, ᑭᖑᓪᓕᐅᓂᐊᖅᑐᓂᒃ ᐃᓱᒪᓕᐅᕈᑕᐅᖄᓚᐅᖏᓐᓂᖏᓐᓂ. ᓄᓇᓕᖕᓂ ᐊᐅᓪᓛᕈᔾᔨᕙᒃᑐᑦ
ᐊᑭᓖᕙᒃᑐᓂᒃ ᐊᒻᒪᓗ ᐱᓕᕆᖃᑕᐅᔪᒪᔪᑦ ᓄᓇᓖᑦ ᐃᓄᐃᑦ ᓯᕗᓪᓕᐅᓇᔭᖅᑐᑦ ᐱᕙᓪᓕᐊᑎᑦᑎᓂᖏᓐᓂᒃ ᓄᑖᓂᒃ ᑎᑭᑉᐸᒃᑐᓂᒃ ᓂᐅᕐᕈᐊᓕᕆᓂᕐᒧᑦ
ᐱᓕᕆᐊᖃᕐᓂᕐᒧᑦ ᐱᕚᓪᓕᕈᑕᐅᔪᓐᓇᖅᑐᓂᒃ ᐃᑲᔪᖅᓱᖅᑕᐅᓗᑎᒃ ᐊᓯᖏᓐᓄᑦ ᑲᑐᔾᔨᖃᑎᒌᖑᔪᓄᑦ, ᐊᑐᐃᓐᓇᐅᑎᑦᑎᔪᓐᓇᖅᑐᓂᒃ ᓈᒪᔪᓂᒃ
ᐊᔪᕈᓐᓃᖅᓴᖅᑕᐅᓯᒪᔭᕆᐊᖃᖅᑐᓂᒃ, ᑮᓇᐅᔭᖅᑎᒍᓪᓗᓐᓃᑦ ᐃᑲᔪᕈᓐᓇᖅᑐᓂᒃ, ᐊᒻᒪᓗ ᐃᑲᔪᖅᑎᐅᓗᑎᒃ ᑐᓴᐅᒪᔭᐅᑎᑦᑎᓂᕐᒥᒃ. 

ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᖃᖓᖑᖅᐸᑦ ᐊᑐᓕᖅᑎᑕᐅᓇᔭᖅᐸᑦ?
ᐊᒥᓲᓂᖅᓴᐅᓕᕈᑎᒃ ᐃᕿᐊᖑᐃᔭᐅᑕᐅᓂᕐᒧᑦ ᐊᖑᓇᓱᒋᐊᖅᑎᑦᑎᕙᒃᑐᑦ/ᒪᖃᐃᑕᖅᑐᖅᑎᑦᑎᕙᒃᑐᑦ ᑲᖑᖅᓯᐅᕐᓂᕐᒥᒃ ᐊᓯᖏᓐᓂᒡᓗᓐᓃᑦ ᑎᖕᒥᐊᓕᕆᓂᕐᒥᒃ
ᑎᑭᑉᐸᒃᑐᓂᒃ ᓂᐅᕐᕈᐊᓕᕆᓂᕐᒥᒃ ᐱᕚᓪᓕᕈᑕᐅᔪᓐᓇᖅᑐᑦ ᐊᑐᖅᑕᐅᕙᓪᓕᐊᕋᐅᔭᕈᓐᓇᕐᒪᑕ. ᒪᓕᒐᓕᕆᑦᑎᐊᕆᐊᖃᕐᓂᖅ ᐊᑐᓕᖅᑎᑦᑎᔪᒪᓂᖅ
ᐋᕿᒋᐊᖅᑕᐅᓯᒪᓂᒃ ᒪᓕᒐᓪᓗᑐᕐᓂᒃ ᐱᒋᐊᖅᑎᑕᐅᔪᓐᓇᕐᒪᑕ ᑲᓇᑕᒥ ᐆᒪᔪᓕᕆᔨᒃᑯᑦ ᐱᔨᑦᑎᕋᐃᔨᖏᓐᓄᑦ ᐊᒻᒪᓗ ᐊᖑᓇᓱᒃᑎᑦ/ᒪᖃᐃᑏᑦ
ᑲᑐᔾᔨᖃᑎᒌᖏᓐᓄᑦ ᑕᒪᐃᓐᓄᑦ,  ᑖᑯᓇᖔᕐᓗᑎᒃ, ᓄᓇᕗᒻᒥ ᐆᒪᔪᓪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑐᓂᔭᐅᓗᑎᒃ. ᐊᓯᖑᖅᑎᑦᑎᔪᒪᓂᖅ
ᖃᖑᖅᑕᐅᔪᓐᓇᖅᑎᒋᔪᓂᒃ ᐅᕝᕙᓗᓐᓃᑦ ᖃᖓᐅᓕᕌᖓᑦ ᐊᕐᕋᒍᒥ ᑲᖑᖅᓯᐅᕐᕕᖃᕈᓐᓇᕐᓂᖏᓐᓂᒃ ᐃᓄᓪᓚᕆᐅᖏᑦᑐᓄᑦ ᐱᓕᕆᐊᖑᕙᓪᓕᐊᔪᓐᓇᖅᑐᑦ
ᑕᒫᓂ ᒪᕐᕈᖕᓂᒃ ᐊᕐᕋᒎᖕᓂᒃ ᐊᑐᓕᖅᑕᐅᔪᓐᓇᖅᓯᓂᐊᕈᑎᒃ ᑕᐃᒪᖓᑦ ᑐᓂᔭᐅᓚᐅᖅᑎᓪᓗᒋᑦ ᑐᒃᓯᕋᐅᑎᓂᖏᑦ ᑲᓇᑕᒥ ᐆᒪᔪᓕᕆᔨᒃᑯᓐᓄᑦ ᐱᓕᕆᔨᖏᓐᓄᑦ. 

ᖃᓄᖅ ᐊᑯᓂᐅᑎᒋᔪᒥᒃ ᐊᑐᖅᑕᐅᖃᑦᑕᕋᔭᖅᐸᑦ?
ᖃᓄᐃᑐᑐᐃᓇᐃᑦ ᒪᓕᒐᓪᓗᑐᐃᑦ ᑎᑎᕋᖅᓯᒪᓂᖏᓐᓂᒃ ᐊᓯᔾᔨᖅᑕᐅᖁᔨᓂᖅ ᐋᕿᒋᐊᖅᑕᐅᔭᕆᐊᖃᕋᕐᒥᔪᑦ ᖃᖓᖑᖅᐸᑦ ᐊᒻᒪᓗ ᖃᓄᐃᓕᖓᓕᕐᓂᖏᑦ
ᐊᓯᖑᖅᓯᒪᓕᕐᒥᒍᑎᒃ (ᐋᕿᒋᐊᖅᑕᐅᖃᑦᑕᕈᓐᓇᖅᑐᓂᒃ ᐊᐅᓚᑦᑎᓂᖃᕐᓂᖅ). ᓲᕐᓗ ᐆᒃᑑᑎᒋᓗᒍ, ᑲᖑᐃᑦ ᐊᒥᓲᖏᓗᐊᓕᐊᓪᓚᒃᑯᑎᒃ ᐱᒻᒪᕆᐊᓗᖕᒥᒃ ᐊᕙᑎᑉ
ᐊᓯᔾᔨᖅᓯᒪᓂᖓ ᐱᔾᔪᑕᐅᓗᓂ ᐅᕝᕙᓗᓐᓃᑦ ᐊᖑᓇᓱᒃᑕᐅᓗᐊᓕᕈᑎᒃ, ᓴᖏᓂᖅᓴᐅᓕᕈᓐᓇᕐᒥᔪᓂᒃ ᒪᓕᒐᓪᓗᑐᐃᑦ ᐋᕿᒋᐊᖅᑕᐅᒃᑲᓐᓂᕈᓐᓇᖅᐳᑦ
ᐊᑐᓕᖅᑎᑕᐅᒃᑲᓐᓂᓕᕐᒥᓗᑎᒃᓗ. ᒫᓐᓇᐅᔪᖅ ᐊᖑᓇᓱᒍᓐᓇᕐᓂᕐᒧᑦ ᒪᓕᒐᓪᓗᑐᕆᔭᐅᔪᑦ ᕿᒥᕐᕈᐊᖅᑕᐅᓲᖑᕗᑦ ᐊᕐᕌᒍᑕᒪᖅ ᐊᒻᒪᓗ
ᐋᕿᒋᐊᖅᑕᐅᖃᑦᑕᕈᓐᓇᖅᓱᑎᒃ ᒪᕐᕈᒃ ᐊᕐᕋᒎᑕᒫᖅ ᒪᓕᒃᓯᒪᓗᑎᒃ ᐃᑲᔪᖅᓱᐃᓗᑎᒡᓗ ᐋᕿᒋᐊᖅᑕᐅᖃᑦᑕᕈᓐᓇᖅᑎᑦᑎᓂᕐᒥᒃ ᐱᐅᓯᖃᕐᓂᖅ. 

ᑭᓇᒃᑯᑦ ᐃᓚᐅᓇᔭᖅᐸᑦ?
ᓄᓇᓕᖕᓃᑦᑐᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ
• ᐊᖑᓇᓱᒃᑏᑦ/ᒪᖃᐃᑏᑦ ᑲᑐᔾᔨᖃᑎᒌᖏᑦ (ᓯᕗᓪᓕᐅᓗᑎᒃ/ᐱᖏᐊᖅᑎᑦᑎᓗᑎᒃ ᒪᓕᒐᓪᓗᑐᐃᑦ ᑎᑎᕋᖅᓯᒪᓂᖏᓂᒃ ᐊᓯᔾᔨᖅᑕᐅᖁᔨᓂᖅ)
• ᐃᓐᓇᑐᖃᐃᑦ (ᐅᔾᔨᖅᑐᖅᓯᐅᓂᖏᓐᓄᑦ ᐃᓄᐃᑦ ᐱᐅᓯᑐᖃᖏᓐᓂᒃ ᐅᒃᐱᕆᔭᑐᖃᐃᑦ ᐃᓚᒋᔭᐅᔭᕆᐊᖃᕐᓂᖏᓐᓂᒃ)

ᓄᓇᕗᒻᒧᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ
• ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ (ᑐᑭᓕᐅᖅᑎᐅᓗᑎᒃ ᓄᓇᓕᖕᓄᑦ ᑐᒃᓯᕋᐅᑎᓂᒃ ᐊᓯᔾᔨᖅᑕᐅᖁᔨᓂᖅ ᒪᓕᒐᓪᓗᑐᕐᓂᒃ 
ᐃᑲᔪᖅᑎᐅᓗᑎᒡᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᐱᕙᓪᓕᐊᑎᑦᑎᓂᕐᒧᑦ ᑎᑭᑉᐸᒃᑐᓂᒃ ᓂᐅᕐᕈᐊᓕᕆᓂᕐᒧᑦ ᐱᓕᕆᐊᒃᓴᓂᒃ 
ᐱᕚᓪᓕᕈᑕᐅᔪᓐᓇᖅᑐᓂᒃ)

• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᐅᖃᕐᕕᐅᕙᖕᓂᖏᓐᓄᑦ ᓄᓇᓖᑦ ᒪᓕᒐᓪᓗᑐᕆᔭᐅᔪᑦ ᐱᓪᓗᒋᑦ ᐊᑐᖅᑕᐅᖔᕈᓐᓇᕐᓂᖏᓐᓂᒃ ᐊᒻᒪᓗ 
ᐃᑲᔪᖅᑎᐅᓂᕐᒧᑦ ᐱᒋᐊᖅᑎᑕᐅᔪᒪᔪᓂᒃ ᒪᓕᒐᓪᓗᑐᐃᑦ ᐊᓯᖑᖅᑎᑕᐅᖁᔭᐅᓂᖏᓐᓄᑦ ᖃᐃᑕᐅᓯᒪᔪᓂᒃ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᓐᓂᒃ)

• ᓄᓇᕗᑦ ᒐᕙᒪᐃᑦ ᐱᓕᕆᕕᖓᑦ ᐃᓅᔾᔪᑎᒃᓴᐅᓂᕐᒧᑦ ᑮᓇᐅᔭᓕᐅᕈᑎᒃᓴᓄᓪᓗᓐᓃᑦ ᐱᕙᓪᓕᐊᔪᓕᕆᔩᑦ ᐊᒻᒪ ᐊᐅᓛᕈᑎᓕᕆᔩᑦ/ᐃᖏᕐᕋᔾᔪᑎᓕᕆᔩᑦ 
(ᐱᕙᓪᓕᐊᑎᑦᑎᓂᕐᒧᓪᓗ ᐊᑐᐃᓐᓇᐅᑎᑦᑎᓂᕐᒧᓪᓗ ᐊᔪᕈᓐᓃᖅᓴᐅᑎᓂᒃ ᓄᓇᕗᒻᒥᐅᓄᑦ; ᐊᑭᑭᒡᓕᒋᐊᖅᑎᑦᑎᔪᓐᓇᕐᒪᑕ ᓄᓇᓕᖕᓂᖅ 
ᐱᓕᕆᕕᖁᑎᓕᖕᓂᒃ ᐊᑭᑭᒡᓕᒋᐊᖅᑕᐅᔪᓐᓇᕐᓂᐊᕐᒪᑕ ᐊᖑᓇᓱᒋᐊᕈᔾᔨᔪᓐᓇᕐᓂᖅ ᒪᖃᐃᑎᑦᑎᔭᖅᑐᕈᓐᓇᕐᓂᖅ ᐊᒻᒪᓗ ᐃᑲᔫᑕᐅᓗᑎᒃ 
ᐱᕈᖅᐸᓪᓕᐊᔪᓐᓇᕐᓂᖏᓐᓄᑦ ᑎᑭᑉᐸᒃᑐᓂᒃ ᓴᓈᖃᕈᓐᓇᕐᓂᖅ)

• ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ (ᐃᑲᔪᖅᑐᐃᓗᑎᒃ ᐱᓕᕆᐊᖑᓂᖏᓐᓂᒃ ᐊᐅᓚᑦᑎᓂᕐᒥᒃ)

ᑲᓇᑕᐅᑉ ᒐᕙᒪᖏᑦ
• ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ (ᑐᑭᓯᓂᐊᕐᕕᐅᓗᑎᒃ ᐃᓄᐃᑦ ᐊᖏᖅᑕᐅᓗᒡᓗ ᒪᓕᒐᓪᓗᑐᐃᑦ ᑎᑎᕋᖅᓯᒪᓂᖏᓐᓂᒃ 
ᐊᓯᖑᖅᑎᑕᐅᑎᑦᑎᓂᕐᒥ ᑲᓇᑕᒥ ᒪᓕᒐᕆᔭᐅᔪᓂ)

ᒐᕙᒪᐅᖏᑦᑐᑦ ᑲᑐᔾᔨᖃᑎᒌᑦ ᐊᒻᒪᓗ ᓇᖕᒥᓂᖃᖅᑎᐅᕙᒃᑐᑦ ᐱᓕᕆᕕᖏᑦ
• ᐊᐅᓚᐅᔾᔨᕙᒃᑐᑦ ᓄᓇᒧᑦ ᐊᓯᖏᓪᓗ ᑎᑭᑉᐸᒃᑐᓂᒃ ᓂᐅᕐᕈᐊᓕᕆᓂᕐᒥᒃ ᐱᓕᕆᕕᖃᖅᑐᑦ



30 2018-ᒥ ᑲᖑᕐᓂᒃ ᐊᐅᓚᑦᑎᓂᕐᒥᒃ ᑲᑎᒪᓪᓗᑎᒃ ᐃᓕᓐᓂᐊᖃᑎᒌᒃᑐᑦ - ᒫᑦᓯ 2019

ᓱᓇᒥᒃ ᐊᑐᐃᓐᓇᖃᕆᐊᖃᖅᐸᑦ ᑲᔪᓯᔪᓐᓇᕐᓂᐊᕐᒪᑕ?

ᐱᓕᕆᕕᒃᓴᖅᑖᕈᓐᓇᕐᓂ
ᖅ

ᐱᖁᑎᕐᔪᐊᓪᓗ
ᓴᓇᕐᕉᑏᓪᓗ

ᑮᓇᐅᔭᒃᓴᐃᑦ

• ᐊᐅᓛᕈᔾᔨᕙᒃᑐᓄᑦ ᓄᓇᒧᑦ 
ᐊᒻᒪᓗ ᑕᑯᔭᖅᑐᖅᑎᑦᑎᕙᒃᑐᑦ 
ᑎᑭᓯᒪᔪᓂᒃ ᓄᓇᓕᖕᓂ.

• ᐃᑲᔪᖅᑕᐅᓂᖏᑦ ᓄᓇᕗᑦ 
ᒐᕙᒪᒃᑯᖏᓐᓄᑦ, ᐃᓅᔾᔪᑎᒃᓴᓂᒃ 
ᐱᕙᓪᓕᐊᔪᓕᕆᔨᖏᓐᓂᒃ 
ᐊᐅᓛᕈᑎᓕᕆᔨᖏᓐᓂᒡᓗ, 
ᑕᒪᒃᑯᓂᖓ 
ᓴᕿᑎᑦᑎᕙᓪᓕᐊᔪᓐᓇᓂᖅ 
ᐱᓕᕆᐊᖑᓕᕈᓐᓇᖅᑐᓂᒃ 
ᑎᑭᓯᒪᕙᒃᑐᓂᒃ 
ᓂᐅᕐᕈᐊᓕᕆᓂᕐᒥᒃ. 

• ᐅᔾᔨᖅᑐᑦᑎᐊᕆᐊᖃᖅᑐᑦ 
ᓈᒻᒪᒋᐊᖃᕐᓂᖏᑦ ᐱᖁᑎᕐᔪᐊᑦ 
ᐊᒻᒪᓗ ᖃᐅᔨᒪᔨᐅᔪᑦ 
ᓄᓇᓕᖕᓃᓐᓂᖏᑦ (ᑐᔪᕐᒥᕖᑦ, 
ᑎᑎᕋᕐᕕᒃᓴᐃᑦ, ᑮᓇᐅᔭᓕᕆᔩᑦ 
ᐊᒻᒪᓗ ᐊᐅᓚᑦᑎᔨᐅᓂᕐᒥᒃ 
ᐊᔪᖏᑦᑐᑦ)

• ᑕᑯᔭᖅᑐᕐᕕᒃᓴᓂᒃᓯᒪᕙᖕᓂᕐᒧᑦ 
ᓂᐅᕐᕈᑎᒃᓴᓂᒃ 
ᑕᑯᔭᒃᓴᖃᖅᑎᑦᑎᔪᓂᒃ 
ᑐᓴᐅᒪᔭᐅᓕᖁᓪᓗᒋᑦ 
ᐊᑐᖅᑕᐅᓗᑎᒃ ᑎᑭᓯᒪᕙᒃᑐᓂᒃ 
ᓂᐅᕐᕈᐊᕐᓂᒃ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ 
ᑲᖑᖅᓯᐅᕈᓐᓇᕐᓂᖏᓐᓂᒃ ᐱᔪᓂᒃ 
ᓄᓇᕗᒻᒥ.

ᐊᓯᖏᑦ

• ᐊᑐᐃᓐᓇᐅᑎᑕᐅᓂᖏᑦ 
ᐊᔪᕈᓐᓃᖅᓴᐅᑎᒃᓴᐃᑦ 
ᓄᓇᓕᖕᒥᐅᑕᓄᑦ 
ᐃᓚᒋᔭᐅᓕᕈᓐᓴᕐᓂᖏᓐᓄᑦ 
ᐊᐅᓪᓛᖅᑐᓂᒃ ᐊᐅᓛᕈᔾᔨᕙᖕᓂᖅ 
ᖃᐅᔨᒪᔨᑎᑕᐅᔪᓗᑎᒃ ᐊᒻᒪᓗ 
ᑕᐃᒃᑯᓂᖓ ᓄᓇᒧᖓᐅᔾᔨᕙᒃᑐᓂᒃ 
ᑲᔾᔮᖅᓇᖅᑐᓂᒃ. 

• ᖃᐅᔨᒪᔾᔪᑎᒃᓴᓂᒃᓯᔭᕆᐊᖃᖅᑐᑦ 
ᐊᑐᐃᓐᓇᐅᓗᑎᒃ ᑎᑭᓯᒪᕙᒃᑐᓄᑦ 
ᓂᐅᕐᕈᐊᓄᑦ ᓄᓇᓕᖕᓄᓪᓗ 
ᐃᓄᖕᓄᑦ ᐊᑐᖅᑕᐅᔭᕆᐊᖃᖅᑐᓂᒃ 
ᒪᓕᒐᒃᓴᐃᑦ ᒪᓕᒐᓪᓗᑐᐃᓪᓗ 
ᐱᔾᔪᑎᖃᖅᑐᑦ ᑎᑭᓯᒪᕙᒃᑐᓂᒃ 
ᓂᐅᕐᕈᐊᓄᑦ ᐊᒻᒪᓗ 
ᐊᐅᓛᕈᔾᔭᐅᖃᑕᕐᓂᖏᓐᓄᑦ 
ᐃᕿᐊᖑᐃᔭᐅᑎᓂᒃ 
ᐊᖑᓇᓱᒋᐊᕈᔾᔭᐅᓂᕐᒧᑦ 
ᐱᔾᔪᑎᖃᖅᑐᓂᒃ.

ᐱᓕᕆᐊᒃᓴᖅᑖᕈᑕᐅᔪᓐᓇᕐᓂᖅ
ᐊᒻᒪᓗ ᐊᔪᕈᓃᖅᓴᕈᑕᐅᔪᓐᓇᖅᑐᑦ

ᐊᑐᖅᑕᐅᓕᕈᓐᓇᖅᑐᓂᒃ

ᓂᕿᒃᓴᖃᑦᑎᐊᕐᓂᖅᓴᐅᔪᓐᓇᓂ
ᖅ ᓂᕿᑦᑎᐊᕙᐅᔪᓂᒃ

ᐃᑲᔪᕐᓂᖅ ᖃᓄᐃᑦᑐᓂᒃ
ᓄᓇᒥᒃ ᐊᕙᑎᒥᒃ
ᐆᒪᔪᖃᕐᕕᐅᔪᓂᒡᓗ

• ᐃᕿᐊᖑᐃᔭᐅᑎᓂᒃ 
ᐊᖑᓇᓱᒋᐊᖅᑎᑦᑎᕙᒃᑐᑦ/ 
ᒪᖃᐃᑕᖅᑐᖅᑎᑦᑎᕙᒃᑐᑦ ᐊᒻᒪᓗ ᑎᑭᓯᒪᔪᓂᒃ 
ᐊᑭᓖᓗᑎᒃ ᑲᖑᖅᓯᐅᖅᑎᑕᐅᒧᑦ ᑲᖑᖅᑕᖏᑦ 
ᓂᑏᑦ ᓄᓇᓕᖕᓄᑦ ᐊᐃᑐᖅᑕᐅᖃᑦᑕᕈᓐᓇᖅᐳᑦ; 
ᐃᑲᔪᕐᓂᓕᐊᓘᖕᒪᑦ ᐃᓄᐃᑦ ᓂᕿᖏᑦ 
ᑐᓂᔭᐅᖃᑕᕌᖓᒥᒃ ᐃᓄᖕᓄᑦ ᐊᕐᓇᓄᑦ 
ᕿᑐᖏᔪᑑᔫᓄᑦ, ᐅᐃᖏᖅᓯᒪᔪᓄᓪᓗ 
ᐃᓐᓇᐅᓕᖅᑐᓄᑦ ᐅᕝᕙᓗᓐᓃᑦ ᐃᓛᒌᒃᑐᓄᑦ 
ᓄᓇᒧᖓᐅᔾᔪᑎᒃᓴᖃᖏᑦᑐᓄᑦ.

• ᑎᑭᑉᐸᒃᑐᓂᒃ ᓂᐅᕐᕈᐊᓂᒃ ᐱᓕᕆᐊᖃᕐᓂᖅ 
ᐊᒻᒪᓗ ᐃᕿᐊᖑᐃᔭᐅᑎᓂᒃ 
ᐊᖑᓇᓱᖏᐊᕈᔾᔨᕙᖕᓂᖅ ᒪᖃᐃᑎᑦᑎᕙᖕᓂᕐᒥᒃ 
ᐱᓕᕆᐊᒃᓴᐃᑦ ᐱᔭᒃᓴᐅᓕᕈᓐᓇᕐᒪᑕ ᐃᓄᖕᓄᑦ 
ᓄᓇᒦᖃᑕᐅᖃᑦᑕᕈᓐᓇᕐᓂᖅ. 

• ᐊᐅᓚᑦᑎᓂᖅ ᑲᖑᖃᕐᓂᕐᒥᒃ ᓄᓇᒥ 
ᐊᒻᒪᓗ ᐊᓯᖏᓐᓂᒃ ᐆᒪᔫᕙᖕᒥᔪᓂᒃ 
ᐊᒥᓱᕈᕆᐊᖅᑕᐅᓗᑎᒃ 
ᑲᖑᖅᑕᐅᔪᓐᓇᖅᑐᑦ. 

• ᒐᕙᒪᒃᑯᑦ ᐊᑭᑭᒡᓕᒋᐊᖅᑎᑦᑎᓗᑎᒃ 
ᐃᑲᔫᑎᒃᓴᓂᒃ ᐃᕿᐊᖑᐃᔭᐅᑎᓂᒃ
ᐊᖑᓇᓱᒋᐊᕈᔾᔭᐅᓂᐊᖅᑐᓄᑦ 
ᐊᓯᖏᓄᓪᓗ ᓂᐅᕐᕈᐊᓂᒃ 
ᐱᔨᑦᑎᕋᐃᔪᓐᓇᕐᓂᕐᒥᒃ ᓄᓇᕗᒻᒥ 
(ᐃᑲᔪᖅᑎᐅᓗᑎᒃ 
ᑐᓴᐅᒪᔭᐅᑎᑦᑎᕙᓪᓕᐊᓂᕐᒥᒃ 
ᐊᒻᒪᓗ ᐊᑭᑭᒡᓕᒋᐊᖅᑎᑦᑎᓂᕐᒥᒃ 
ᑎᑭᓯᒪᕙᒃᑐᓂᒃ ᓂᐅᕐᕈᐊᓂᒃ 
ᐱᓕᕆᐊᖃᕈᑕᐅᔪᓂᒃ ᐊᒻᒪᓗ 
ᐊᖑᓇᓱᒋᐊᕈᔾᔨᕙᒃᑐᓂᒃ/
ᒪᖃᐃᑎᑦᑎᔭᖅᑐᖅᐳᒃᑐᓂᒃ

• ᐋᕿᐅᒪᑎᑦᑎᕙᒡᓗᑎᒃ ᐊᒥᓱᓂᒃ 
ᐊᖑᓇᓱᒋᐊᕈᔾᔨᔪᓐᓇᕐᓂᐊᖅᑐᓂᒃ 
ᐊᑐᖅᑕᐅᖃᑕᕐᓗᑎᒡᓗ ᒫᓐᓇᔪᖅ 
ᑕᖕᒫᕐᕕᐅᕙᖕᓂᖏᑦ ᐊᒻᒪᓗ 
ᐱᖁᑎᕐᔪᐊᕆᔭᐅᕌᓂᒃᑐᑦ ᑕᐅᕙᓂ 
ᐊᑐᖅᑕᐅᕙᒃᒡᓗᑎᒃ 
ᐊᑭᑦᑐᕈᑕᐅᑦᑕᐃᓕᒪᓂᕐᒧᑦ.

ᖃᓄᖅ ᐃᑲᔪᕐᓂᖃᕈᓐᓇᖅᐸᑦ ᐊᑐᓕᖅᑎᑕᐅᒍᑎᒃ ᑖᒃᑯᐊ ᐊᐅᓚᑦᑎᑦᑎᓂᕐᒧᑦ ᐊᑐᖅᑕᐅᖔᕈᓐᓇᖅᑐᑦ?

• ᐃᕿᐊᖑᐃᔭᐅᑎᓂᒃ ᐊᖑᓇᓱᒋᐊᕈᔾᔨᕙᖕᓂᖅ 
ᒪᖃᐃᑕᖅᑐᖅᑎᑦᑎᕙᖕᓂᖅ ᐊᑭᓖᕙᒃᑐᓂᒃ 
ᐊᒻᒪᓗ ᑎᑭᑉᐸᒃᑐᓂᒃ ᓂᐅᕐᕈᐊᓕᕆᓂᖅ 
ᓴᕿᑎᑦᑎᔪᓐᓇᖅᐳᖅ ᐱᓕᕆᐊᒃᓴᓂᒃ ᐊᒻᒪᓗ 
ᑮᓇᐅᔭᓕᐅᕈᑎᒃᓴᓂᒃ ᓄᓇᓕᖕᓄᑦ ᐃᓄᖕᓄᑦ 
(ᓇᒧᖓᐅᓂᖏᓐᓂᒃ ᖃᐅᔨᒪᔨᑕᕐᓄᑦ, 
ᓂᕿᓕᐅᖅᑎᓄᑦ, ᓄᓇᒧᖓᐅᔾᔨᕙᒃᑐᓂᒃ 
ᐊᒻᒪᓗ ᓇᓄᕐᓂᒃ ᓇᐅᑦᑎᖅᑐᐃᔨᐅᕙᒃᑐᓂᒃ).

• ᐱᕙᓪᓕᐊᑎᑦᑎᓂᖅ ᐊᑭᓖᕙᒃᑐᓂᒃ 
ᐃᕿᐊᖑᐃᔭᐅᑎᓂᒃ 
ᐊᖑᓇᓱᒋᐊᕈᔾᔨᔪᓐᓇᕐᒃᓂᕐᒥᒃ/

• ᒪᖃᐃᑎᑦᑎᔪᓐᓇᕐᓂᕐᒥᒃ ᐊᒻᒪᓗ ᑎᑭᑉᐸᒃᑐᓂᒃ 
ᓂᐅᕐᕈᐊᓂᒃ ᐱᓕᕆᐊᖃᕐᓂᖅ ᐱᔾᔪᑕᐅᔪᓐᓇᖅᐳᖅ 
ᐊᔪᕈᓐᓃᖅᓴᖅᑕᐅᔪᓐᓇᕐᓂᖅ ᐊᒻᒪᓗ 
ᐱᕙᓪᓕᐊᔪᓐᓇᕐᓂᖏᓐᓄᑦ ᓄᓇᓕᖕᓂ ᐃᓄᐃᑦ. 

ᓇᑭᑦ ᑮᓇᐅᔭᒃᓴᓂᒃᑕᐅᔪᓐᓇᕋᔭᖅᐸᑦ?
ᓄᓇᕗᑦ ᒐᕙᒪᖏᑦ ᐊᑐᐃᓐᓇᐅᑎᑦᑎᔪᓐᓇᖅᑐᑦ ᐊᑭᑭᒡᓕᒋᐊᕈᑎᒃᓴᓂᒃ ᐃᑲᔫᑕᐅᓂᐊᖅᑐᓂᒃ ᐃᕿᐊᖑᐃᔭᐅᑎᓂᒃ
ᐊᖑᓇᓱᒋᐊᕈᔾᔨᔨᐅᔪᓂᒃ/ᒪᖃᐃᑕᖅᑐᖅᑎᑦᓯᔨᓂᒃ ᐊᓯᖏᓐᓂᒡᓗ ᑎᑭᓯᒪᕙᒃᑐᓂᒃ ᐱᓕᕆᓂᕐᒧᑦ ᐱᕚᓪᓕᕈᑕᐅᔪᓐᓇᖅᑐᓂᒃ ᓄᓇᕗᒻᒥ. ᑕᒪᒃᑯᐊ ᑮᓇᐅᔭᖅᑎᒍᑦ
ᐃᑲᔫᑎᒃᓴᐃᑦ ᐊᑐᕈᓐᓇᕐᒪᑕ ᑐᓴᐅᒪᔭᐅᑎᑦᑎᕙᓪᓕᐊᓂᕐᒧᑦ ᐊᐅᓛᕈᔾᔭᐅᖃᑕᕈᓐᓇᕐᓂᖏᓐᓂᒃ ᑎᑭᑉᐸᒃᑐᑦ ᐊᒻᒪᓗ ᐊᑭᑭᒡᓕᒋᐊᕈᑕᐅᔪᓐᓇᖅᓱᑎᒃ ᐊᑭᑐᔪᓂᒃ
ᐊᐅᓪᓛᕈᑕᐅᕙᒃᑐᓂᒃ ᑎᖕᒥᓲᒃᑯᓪᓗ ᑐᔪᕐᒥᕕᖕᓄᓪᓗ ᑎᑭᓯᒪᓲᖑᔪᓄᑦ ᓂᐅᕐᕈᔪᓄᑦ ᐊᒻᒪᓗ ᐊᖑᓇᓱᒋᐊᖅᑎᑕᐅᕙᖕᓂᖏᓐᓂᒃ/ᒪᐃᑎᑕᐅᕙᖕᓂᖏᓐᓂᒃ.
ᐊᔪᕈᓐᓂᖅᓴᐅᑎᒃᓴᐃᑦ ᓄᓇᓕᖕᓄᑦ ᐃᓄᖕᓄᑦ ᑮᓇᐅᔭᒃᓴᓂᒃᑕᐅᓇᔭᕐᒥᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᖃᓄᐃᑦᑐᓂᒃ ᓱᓇᓂᒡᓗᓐᓃᑦ ᐅᓗᕆᐊᓇᕈᑎᖃᕈᓐᓇᕆᕗᑦ ᑖᒃᑯᐊ ᐊᑐᖅᑕᐅᖔᕈᓐᓇᕐᓂᖏᓐᓂ?
ᑕᐃᒃᑯᐊ ᒫᓐᓇᐅᔪᖅ ᐊᔪᕐᓇᖅᑎᑕᐅᔪᑦ ᑲᖑᖅᓯᐅᕈᓐᓇᕐᓂᖅ ᐊᑐᕈᓃᖅᑎᑕᐅᓗᑎᒃ ᐃᕿᐊᖑᐃᔭᐅᑎᓂᒃ ᐊᖑᓇᓱᒋᐊᕈᔾᔨᕙᒃᑐᓄᑦ ᐊᒻᒪᓗ
ᓄᓇᑖᖃᑕᐅᓯᒪᖏᑦᑐᓄᑦ ᑎᑭᓯᒪᕙᒃᑐᓄᑦ, ᐅᓗᕆᐊᓇᖅᑐᖃᕆᕗᖅ ᐊᓯᖑᖅᑕᐅᒃᑲᓐᓂᕆᐊᖃᕋᔭᕐᓂᖏᑦ ᒪᓕᒐᓪᓗᑐᐃᑦ ᑲᖑᐃᑦ ᐊᒥᓲᖏᓗᐊᓕᕐᓂᕈᑎᒃ
ᓯᕗᓂᒃᓴᒥ. ᑎᑭᓯᒪᔪᓂᒃ ᓂᐅᕐᕈᐊᓕᕆᓂᖅ ᐱᕈᖅᐸᓪᓕᐊᒍᓂ, ᓄᓇᓖᑦ ᓵᖓᓕᕈᓐᓇᕆᕗᑦ ᐅᓗᕆᐊᓇᖅᑐᖃᕆᐊᖃᖏᓂᕐᒥᒃ ᐊᒻᒪᓗ/ᐅᕝᕙᓗᓐᓃᑦ
ᒪᓕᒐᓪᓗᑐᕆᔭᐅᔪᓂᒃ ᐃᓱᒪᓘᑕᐅᓕᕈᓐᓇᖅᑐᓂᒃ ᑕᒪᒃᑯᐊ ᑎᑭᓯᒪᕙᒃᑐᑦ ᓂᐅᕐᕈᐊᑦ ᐃᕿᐊᖑᐃᔭᐅᑎᓂᒃ ᐊᖑᓇᓱᒍᔾᔨᕙᒃᑐᓪᓗ ᖃᐅᔨᒪᑎᑕᐅᖄᖏᑐᐊᕈᑎᒃ
ᒫᓐᓇᐅᔪᖅ ᒪᓕᒐᐅᔪᓂᒃ ᐊᒻᒪᓗ ᒪᓕᒐᓪᓗᑐᕆᔭᐅᔪᓂᒃ ᑐᕌᖓᔪᓂᒃ ᓄᓇᒧᖓᐅᓯᒪᓂᖏᓐᓂᒃ. ᓲᕐᓗ ᐆᒃᑑᑎᒋᓗᒍ, ᖃᓪᓗᓈᓂᖓᖅᑐᑦ ᓂᐅᕐᕈᐊᑦ ᐊᒻᒪᓗ
ᐃᕿᐊᖑᐃᔭᐅᑎᓂᒃ ᐊᖑᓇᓱᒋᐊᕈᔾᔨᕙᒃᑐᑦ ᐃᓕᕋᓇᖅᑐᒦᓕᕈᓐᓇᕐᒪᑕ ᓄᓇᒧᖓᐅᓯᒪᒍᑎᒃ ᐃᖕᒥᓃᓐᓇᖅ. ᐱᓗᐊᖅᑐᒥᒃ ᓇᓄᖅᑕᖃᓕᕈᓐᓇᕐᓂᖓᓄᑦ
ᐊᒻᒪᓗ ᐅᒥᐊᖅᑐᕐᒥᓂᒃ ᐅᔾᔨᖅᑐᑦᑎᐊᕆᐊᖃᖅᓯᒪᓂᕐᒧᑦ ᐃᓱᒪᓘᑕᐅᔪᓐᓇᖅᑐᓂᒃ. ᒪᓕᒡᓗᖏᑦ ᓄᓇᕗᒻᒥ ᑎᑭᓯᒪᕙᒃᑐᓂᒃ ᓂᐅᕐᕈᐊᓕᕆᓂᕐᒧᑦ ᒪᓕᒐᖏᑦ,
ᓂᐅᕐᕈᐊᑦ ᑎᑭᓯᒪᔪᑦ ᐃᓚᖃᕆᐊᖃᓲᖑᓄᑦ ᓇᐅᒃᑰᕆᐊᖃᓂᕐᒥᓂᒃ ᖃᐅᔨᒪᔨᑕᕐᓂᒃ ᐊᒻᒪᓗ ᐊᖑᓇᓱᒋᐊᕈᔾᔨᕙᒃᑐᑦ ᐱᓕᕆᔨᖃᕆᐊᖃᖅᑐᑦ ᓄᓇᓕᖕᓂ
ᐊᐅᓪᓛᕈᔾᔨᕙᒃᑐᓂᒃ. ᑕᐃᒪᓐᓇᓴᐃᓐᓇᑲᓴᒃᑕᐅᖅ, ᓂᐅᕐᕈᐊᑦ ᑎᑭᓯᒪᔪᑦ ᑎᖕᒥᐊᖃᕐᕕᖕᓄᑦ ᐊᓯᐊᒥᓂᒃᑕᐅᖅ ᐱᔪᓐᓇᐅᑎᓕᔭᕆᐊᖃᕆᕗᑦ ᐆᒪᔪᓕᕆᔨᑯᓐᓂᒃ.
ᓂᐅᕐᕈᐊᑦ ᑎᑭᓯᒪᔪᑦ ᐊᒻᒪᓗ ᐃᕿᐊᖑᐃᔭᐅᑎᓂᒃ ᐊᖑᓇᓱᕈᔾᔨᕙᒃᑐᑦ ᓄᓇᓕᖕᓂ ᑕᒪᒃᑯᓂᖓ ᖃᐅᔨᒪᑎᑕᐅᑦᑎᐊᕆᐊᖃᖅᐳᑦ ᒪᓕᒐᕆᔭᐅᔪᓂᒃ ᐊᒻᒪᓗ
ᐃᓱᒪᒃᓴᖅᓯᐅᕈᑕᐅᓯᒪᑦᑎᐊᕆᐊᖃᐃᓐᓇᕐᒪᑕ ᑎᑭᓯᒪᔪᑦ ᓂᐅᕐᕈᐊᑦ ᐊᒻᒪᓗ ᐃᕿᐊᖑᐃᔭᐅᑎᓂᒃ ᐊᖑᓇᓱᒋᐊᖅᑎᑦᑎᕙᒃᑐᑦ
ᐅᓗᕆᐊᓇᖅᑐᒦᑦᑕᐃᓕᒪᔭᕆᐊᖃᕐᓂᖏᑦ ᐅᔾᔨᖅᑐᑦᑎᐊᖃᑕᕐᓗᑎᒃ. ᑭᖑᓪᓕᕐᒥ, ᑲᖑᖅᓯᐅᕈᓐᓇᖅᑎᑦᑎᔪᖃᖅᐸᑦ ᐃᓄᓪᓚᕆᐅᖏᑦᑐᓄᑦ
ᓄᓇᑖᖃᑕᐅᓯᒪᖏᑦᑐᓄᑦ, ᑕᒪᓐᓇ ᐱᔾᔪᑕᐅᓕᕈᓐᓇᖅᐳᖅ ᐊᑭᕋᖅᑐᕈᑕᐅᓕᕈᓐᓇᕐᓂᕐᒧᑦ ᓄᓇᓕᖕᓂ ᐃᓚᖏᑦ ᐃᓄᐃᑦ ᖃᓪᓗᓈᓂᒃ
ᓄᓇᑖᖅᓯᒪᖃᑕᐅᖏᑦᑐᓂᒃ ᐸᒡᕕᒃᓴᒃᑕᐅᖃᑦᑕᖁᔨᕙᖏᒪᑕ ᓂᓕᐅᕐᕕᐅᕙᖕᓂᖏᓐᓂ ᐅᓪᓗᖃᕐᕕᐅᕙᖕᓂᖏᓐᓂᓗ ᐊᒻᒪᓗ ᐱᐊᕋᖏᓐᓂᒃ
ᖁᑭᖅᑕᐅᖁᔨᕙᖏᒻᒪᑕ. 

ᖃᓄᐃᑦᑐᓂᒃ ᐊᒃᓱᕈᕐᓇᖅᑐᒃᑰᕈᑎᖃᕋᔭᖅᐸᑦ ᐃᓄᐃᑦ ᐊᑐᓕᖅᑎᑕᐅᓇᔭᖅᐸᑦ ᑖᓐᓇ ᐊᑐᖅᑕᐅᖔᕈᓐᓇᖅᑐᖅ?
ᐊᖑᓇᓱᒃᑏᑦ ᒪᖃᐃᑏᑦ ᑲᑐᔾᔨᖃᑎᒌᖏᑦ ᐊᒃᓱᕈᕐᓇᖅᑐᓂᒃ ᓵᖓᔪᓐᓇᖅᑐᑦ ᒪᓕᒐᓪᓗᑐᕐᓂᒃ ᐊᓯᖑᖅᑎᑦᑎᓇᓱᖕᓂᖏᓐᓂᒃ ᐱᔾᔪᑎᖃᖅᑐᓂᒃ
ᑲᖑᖅᓯᐅᕐᕕᐅᑎᑕᐅᔪᓂᒃ ᐊᓯᖑᖅᑎᑦᑎᓇᓱᖕᓂᕐᒥᒃ ᐃᖕᒥᓃᓐᓇᖅ ᐱᓇᓱᒃᑯᑎᒃ. ᐊᑐᓕᖅᑎᑕᐅᓂᖏᑦ ᑕᒪᒃᑯᐊ ᒪᓕᒐᓪᓗᑐᐃᑦ ᐊᓯᔾᔨᖅᑕᐅᓂᖏᑦ
ᑐᑭᓕᐅᖅᑕᐅᔭᕆᐊᖃᕐᓂᐊᕐᒪᑕ ᐊᓯᒥᓂᒃ ᐃᓚᖃᕐᓗᑎᒃ ᐊᐅᓚᑦᑎᔨᐅᑕᐅᕙᖕᒥᔪᓂᒃ ᐅᔾᔨᖅᑐᑦᑎᐊᕆᐊᖃᕋᒥᒃ ᐊᓯᔾᔨᖅᑕᐅᔪᒪᓂᖏᑦ
ᐃᓱᒪᒃᓴᖅᓯᐅᕈᑕᐅᑦᑎᐊᕆᐊᖃᕐᓂᖏᓐᓂᒃ. ᓲᕐᓗ ᐆᒃᑑᑎᒋᓗᒍ, ᐊᑑᖃᕋᔭᖏᒻᒪᑦ ᐊᖑᓇᓱᒃᑎᑦ ᒪᖃᐃᑏᑦ ᑲᑐᔾᔨᖃᑎᒌᖏᑦ ᐊᒥᓱᓂᒃ ᐊᔾᔨᒌᑲᓴᒃᑐᓂᒃ
ᑐᒃᓯᕋᐅᑎᓂᒃ ᑐᓂᓯᓇᔭᕈᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᐱᐅᓂᖅᓴᐅᓇᔭᖅᐳᕐᓕ ᓄᓇᕗᓕᒫᒥ ᐅᕝᕙᓗᓐᓃᑦ ᐊᕕᒃᑐᖅᓯᒪᓂᕋᐃᓐᓇᒥᓂᒃ
ᑐᒃᓯᕋᐅᑎᓕᐅᖔᕈᑎᒃ. ᐊᒥᓲᓂᖅᓴᐅᓕᖅᐸᑕ ᑎᑭᑉᐸᒃᑐᑦ ᓂᐅᕐᕈᐊᑦ ᐊᒻᒪᓗ ᐃᕿᐊᖑᐃᔭᐅᑎᓂᒃ ᐊᖑᓇᓱᒍᔾᔨᕙᒃᑐᑦ ᓄᓇᕗᒻᒥ ᐱᑕᖃᓕᕈᑎᒃ,
ᓄᓇᓖᑦᑕᐅᖅ ᐊᒃᓱᕈᕐᓇᑐᓂᒃ ᓵᖓᓕᕈᓐᓇᕐᒥᖕᒪᑕ ᓈᒪᔪᓂᒃ ᐱᖁᑎᕐᔪᐊᖅᑕᖃᖏᒃᑯᑎᒃ ᐊᑐᒐᒃᓴᐅᔪᓂᒃ. ᐱᒻᒪᕆᐊᓘᕗᖅ ᐅᔾᔨᖅᑐᑦᑎᐊᕆᐊᖃᕐᓂᖅ
ᓄᓇᓖᑦ ᓈᒪᔪᓂᒃ ᑐᔪᕐᒥᕕᖃᕆᐊᖃᕐᓂᖏᑦ ᐊᒻᒪᓗ ᑎᑎᕋᕐᕕᒃᓴᖃᑦᑎᐊᕐᓂᖏᓐᓂᒃ, ᐊᒻᒪᓗ ᐊᔪᕈᓐᓂᖅᓴᖅᑕᐅᓯᒪᑦᑎᐊᕐᓗᑎᒃ ᐱᓕᕆᔨᖏᑦ,
ᑐᖓᓇᕐᓂᐊᕐᒪᑕ ᐊᖑᓇᓱᒋᐊᕐᓂᐊᖅᑐᓄᑦ ᐊᒻᒪᓗ ᑎᑭᓯᒪᔪᓄᑦ ᓂᐅᕐᕈᐊᓄᑦ. ᑭᖑᓪᓕᒥᓗ, ᓂᐅᕐᕈᐊᑦ ᐊᒻᒪᓗ ᐃᕿᐊᖑᐃᔭᐅᑎᓂᒃ ᐊᖑᓇᓱᒋᐊᕈᔾᔨᕙᒃᑐᑦ
ᒫᓐᓇᐅᔪᖅ ᐊᑭᑐᔪᐊᓗᖕᓂᒃ ᐊᑭᓖᔭᕆᐊᖃᖅᐳᑦ ᐊᐅᓪᓛᕈᑎᒃᓴᖏᓐᓄᑦ ᑎᖕᒥᓲᒃᑰᕈᑎᒃᓴᓄᓪᓗ ᐊᒻᒪᓗ ᑐᔪᕐᒥᓂᖏᓐᓄᑦ ᓄᓇᓕᖕᓂ ᐅᑭᐅᖅᑕᖅᑐᒥ.
ᑕᒪᒃᑯᐊ ᐊᒥᓲᖏᓗᐊᕈᑕᐅᔪᓐᓇᕐᒪᑕ ᐃᕿᐊᖑᐃᔭᐅᑎᓂᒃ ᐊᖑᓇᓱᒋᐊᕈᔾᔨᔪᓐᓇᕐᓂᕐᒧᑦ ᐊᒻᒪᓗ ᑎᑭᑉᐸᒃᑐᓂᒃ ᓂᐅᕐᕈᐊᓂᒃ ᐱᓕᕆᓂᕐᒧᑦ ᑲᖑᓕᕆᓂᕐᒥᒃ
ᓄᓇᕗᒻᒥ ᐱᔪᓂᒃ. 

ᑖᒃᑯᐊ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᐊᖑᒪᕚᑦ ᑕᒪᐃᓐᓄᑦ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᓂᒃ
ᑲᖑᓕᕆᓂᕐᒥᒃ? 
ᑖᒃᑯᐊ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖏᑦ ᐊᖑᒪᕗᑦ ᑕᒪᐃᓐᓄᑦ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᓂᒃ ᐱᓇᓱᐊᖅᑕᐅᔪᒪᔪᓂᒃ ᐃᑲᔪᖅᓱᐃᓂᕐᒥᒃ
ᖃᓄᐃᖏᑦᑎᐊᕈᑎᒃᓴᖏᓐᓂᒃ ᓄᓇᓖᑦ, ᐱᓕᕆᐊᒃᓴᖅᑖᕐᕈᓐᓇᕐᓂᐊᕐᒪᑕ, ᑮᓇᐅᔭᓕᐅᕈᑎᒃᓴᖃᕐᓗᑎᒃ, ᐊᒻᒪᓗ ᐊᔪᕈᓐᓃᖅᓴᖅᑕᐅᓗᑎᒃ ᐊᑐᕈᓐᓇᖅᑕᖏᓐᓂᒃ
ᓄᓇᓖᑦ ᐱᓕᕆᔪᓐᓇᕐᓂᖅ ᐃᕿᐊᖑᐃᔭᐅᑎᓂᒃ ᐊᖑᓇᓱᒋᐊᕈᔾᔨᖃᑦᑕᕈᓐᓇᕐᓂᕐᒥᒃ ᒪᖃᐃᑎᑦᑎᔭᖅᑐᕈᓐᓇᕐᓂᕐᒥᒃ ᐊᒻᒪᓗ ᑎᑭᓯᒪᕙᒃᑐᓂᒃ ᓂᐅᕐᕈᐊᕐᓂᒃ
ᐱᓕᕆᔨᐅᓕᕈᓐᓇᕐᓂᖅ. ᐊᖑᓇᓱᒋᐊᕈᔾᔨᔪᓐᓇᕐᓂᖅ ᐊᒻᒪᓗ ᑎᑭᓯᒪᕙᒃᑐᓂᒃ ᓂᐅᕐᕈᐊᕐᓂᒃ ᐱᓕᕆᐊᖃᕐᓂᖅ ᐊᑑᑎᖃᕐᒥᖕᒪᑦ ᓴᐃᒪᓂᖃᕈᓐᓇᕐᓂᕐᒧᑦ
ᖃᓄᐃᖏᓐᓂᖅᓴᐅᓕᕈᓐᓇᕐᓂᕐᒧᑦ ᐱᓕᕆᐊᖃᕐᓂᕐᒧᑦ ᐃᖃᓇᐃᔮᒃᓴᖃᕐᓗᓂ ᐊᒻᒪᓗ ᐱᕕᒃᓴᖃᖅᑕᐅᓗᑎᒃ ᓄᓇᓖᑦ ᐃᓄᐃᑦ ᓄᓇᒦᖃᑦᑕᐅᔪᓐᓇᕐᓂᖅ.
ᓂᐅᕐᕈᐊᓕᕆᓂᖅ ᐊᑐᕈᓐᓴᕐᒥᔪᖅ ᖃᐅᔨᒪᔭᐅᑎᑦᑎᓂᖅᓴᐅᓕᕈᓐᓇᕐᓂᖅ ᐊᒻᒪᓗ ᐃᒃᐱᒋᔭᐅᑦᑎᐊᕐᓂᖅᓴᐅᓕᕈᓐᓇᕐᓂᖏᓐᓄᑦ ᐃᓕᖅᑯᓯᑐᖃᕆᔭᐅᔪᓂᒃ
ᓄᓇᓄᒻᒥ ᓇᓂᑐᐃᓐᓇᖅ. ᒪᓕᒡᓗᒋᑦ ᖃᓄᑎᒋ ᑲᖑᖅᓯᐅᕈᓐᓇᕐᓂᖏᑦ ᑖᒃᑯᐊ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖏᑦᑕᐅᖅ ᐱᔾᔪᑕᐅᒧᓐᓇᕐᒥᔪᑦ
ᖃᓄᐃᖏᓐᓂᖅᓴᐅᓕᕈᓐᓇᕐᓂᖏᓐᓄᑦ ᓄᓇᐃᑦ, ᐊᕙᑎᖏᑦ, ᐆᒪᔪᐃᑦ, ᐆᒪᔪᖃᕐᕕᐅᔪᓐᓇᕐᓂᖏᓄᓪᓗ ᐊᒥᓲᖏᓐᓂᖅᓴᐅᓕᕈᑎᒃ ᑲᖑᐃᑦ ᓄᓇᓕᖕᓂ.  



32 2018-ᒥ ᑲᖑᕐᓂᒃ ᐊᐅᓚᑦᑎᓂᕐᒥᒃ ᑲᑎᒪᓪᓗᑎᒃ ᐃᓕᓐᓂᐊᖃᑎᒌᒃᑐᑦ - ᒫᑦᓯ 2019

ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ 4 – ᖃᐅᔨᓴᖅᑕᐅᖃᑦᑕᕐᓗᑎᒃ
ᓇᐅᑦᑎᖅᑐᖅᑕᐅᕙᓪᓕᐊᓗᑎᒡᓗ
ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᓱᓇᒥ ᐱᔾᔪᑎᖃᖅᐸᑦ? 
ᖃᐅᔨᓴᖃᑕᕐᓂᖅ ᐊᒻᒪᓗ ᓇᐅᑦᑎᖅᑐᐃᕙᓪᓕᐊᕙᖕᓂᖅ ᐊᑑᑎᓕᒻᒪᕆᐊᓘᔪᓐᓇᕐᒪᑦ ᓇᓗᓇᐃᔭᐃᔪᓐᓇᕐᓂᖅ ᐊᔾᔨᒌᖏᑦᑐᓂᒃ ᐃᓱᒪᓘᑕᐅᓕᕈᓐᓇᖅᑐᓂᒃ
ᑲᖑᐃᑦ ᐊᒥᓲᓂᖏᓐᓂᒃ, ᐊᒻᒪᓗ ᖃᓄᖅ ᐱᐅᓂᖅᐸᖑᔪᓂᒃ ᖃᓄᐃᓕᐅᕈᑕᐅᒋᐊᕈᓐᓇᕐᒪᖔᑕ. ᖃᐅᔨᓴᖃᑕᕐᓂᖅ ᐊᒻᒪᓗ ᓇᐅᑦᑎᖅᑐᐃᕙᓪᓕᐊᓂᕐᒥᒃ
ᐱᓕᕆᐊᖑᕙᓪᓕᐊᔪᑦᑕᐅᖅ ᐱᒻᒪᕆᐊᓗᖕᓂᒃ ᐊᑑᑎᖃᕈᓐᓇᖅᑐᑦ ᓴᖏᓂᖅᑕᖅᑎᑦᑎᕙᓪᓕᐊᔪᓐᓇᕐᓂᕐᒥᒃ ᓄᓇᓕᖕᓂᒃ, ᐊᑐᖅᑕᐅᑦᑎᐊᕈᑎᒃ. ᑕᒪᓐᓇ
ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᖅᑐᖅ ᑕᐃᒪᐃᓂᖓᓄᑦ ᐊᔾᔨᒋᖏᑦᑑᑎᐅᔪᓂᒃ ᐃᑲᔪᕐᓂᖃᕈᓐᓇᖅᐳᖅ, ᖃᐅᔨᓴᖅᑕᐅᕙᒃᑐᓂᒃ ᐃᓄᓕᕆᓂᕐᒧᑦ,
ᐱᓇᓱᖕᓂᖏᓐᓂᒃ ᑕᒪᐃᓐᓂᒃ ᐊᐅᓚᑦᑎᔨᐅᖃᑕᐅᓂᕐᒧᑦ ᑐᕌᒐᖁᔨᓂᖅ ᖃᓄᐃᖏᑦᑎᐊᖅᑐᓂᒃ ᓄᓇᓕᖕᓂ ᐊᒻᒪᓗ ᐊᕙᑎᒥᒃ ᐆᒪᔪᖃᕈᓐᓇᕐᓂᖏᓐᓂᒡᓗ.
ᐃᓕᑕᕆᔭᐅᓪᓗᑎᒃ ᐱᒻᒪᕆᐅᓂᖏᑦ ᐊᖏᔫᑎᓂᒃ ᖃᐅᔨᓴᖅᑕᐅᖃᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᓚᒋᕙᒃᑕᖏᓐᓂᓗ, ᑖᒃᑯᐊ ᐊᐅᓚᑦᑎᔾᔪᑎᒃᓴᓂᒃ
ᐊᑐᖅᑕᐅᖔᕈᓐᓇᕐᓂᖏᑦ ᐃᓱᒪᒋᔭᖃᕐᒪᑕ ᐱᕙᓪᓕᐊᔪᓐᓇᖁᔨᓂᖅ ᓄᓇᓕᖕᓂ ᖃᐅᔨᓴᖅᑎᐅᔪᓐᓇᖅᑐᓂᒃ ᐊᒻᒪᓗ ᓇᐅᑦᑎᖅᑐᐃᔨᐅᕙᖕᓂᐊᖅᑐᓂᒃ
ᐃᑲᔫᑕᐅᓂᕐᒧᑦ ᓄᓇᓕᖕᓂ ᐃᓱᒪᓕᐅᕈᑕᐅᖃᑦᑕᕆᐊᓖᑦ. ᐱᓗᐊᖅᑐᒥᒃ, ᑖᒃᑯᐊ ᐊᑐᖅᑕᐅᖔᕈᓐᓇᕐᓂᖏᑦ ᐃᓚᖃᖅᐳᑦ ᐱᕙᓪᓕᐊᑎᑦᑎᔪᒪᓂᖅ
ᓄᓇᓕᖕᓂᑦᑐᓄᑦ ᖃᐅᔨᓴᖅᑕᐅᔪᓐᓇᖅᑐᓂᒃ ᐊᒻᒪᓗ ᓇᐅᑦᑎᖅᑐᖅᑕᐅᕙᓪᓕᐊᔪᓐᓇᖅᑐᓂᒃ ᐆᒃᑐᕋᖅᑕᐅᖃᑕᕐᓗᑎᒃ:  

ᖃᓄᐃᓕᖓᓕᕐᓂᖏᑦ ᑲᖑᐃᑦ (ᖃᐅᔨᓴᖅᑕᐅᖃᑕᕐᓗᑎᒃ ᖁᐃᓂᓂᖏᑦ ᑎᑭᑦᑕᕌᖓᒥᒃ ᐅᐲᕐᖓᒃᑯᑦ), ᑕᒪᐃᓐᓂᒃ ᑎᒥᑯᑦ 
ᖃᓄᐃᖏᓂᖏᑦ ᐊᒻᒪᓗ ᐊᓐᓂᐊᖅᑕᖃᕐᒪᖔᑕ;

ᐊᒥᓲᓂᖏᓂᑦ ᑲᖑᐃᑦ ᐅᓪᓗᖏᑦ; 

ᓇᓃᓲᖑᓂᖏᑦ ᑲᖑᐃᑦ (ᓇᔪᖅᑕᖏᓐᓂ); ᐊᒻᒪᓗ

ᑕᒪᐃᓐᓂᑦ ᑲᑎᓪᓗᒋᑦ ᖁᖑᖅᑕᐅᖃᑦᑕᕈᓐᓇᖅᑐᑦ ᖃᖑᕐᓇᐃᓪᓗ ᐊᑐᓂ ᓄᓇᓕᖕᓂ.

ᐊᑑᑎᖃᑦᑎᐊᕐᓂᐊᕈᑎᒃ, ᓄᓇᓕᖕᓂ ᐱᓕᕆᐊᒃᓴᐃᑦ ᐃᓚᖃᕋᔭᖅᐳᑦ ᐊᔪᕈᓐᓃᖅᓴᖅᑕᐅᓯᒪᔪᓂᒃ ᖃᐅᔨᓴᖅᑎᓂᒃ. ᐊᔪᕈᓐᓃᖅᓴᖅᑕᐅᒍᑎᒃ
ᖃᐅᔨᒪᓐᓇᕐᓂᐊᖅᒪᑦ ᐊᔪᖏᑦᑐᖃᕐᓂᖏᓐᓂᒃ ᖃᐅᔨᓴᖅᑎᓂᒃ ᐊᒻᒪᓗ ᓇᐅᑦᑎᖅᑐᐃᔨᐅᔪᓐᓇᖅᑐᓂᒃ ᓄᓇᓕᖕᓂ, ᐱᒻᒪᕆᐊᓗᖕᒥᒃ ᐃᓚᒋᔭᐅᒐᒥᒃ
ᑖᒃᑯᓄᖓ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᓐᓄᑦ. 

ᑭᓇᒃᑯᑦ ᓯᕗᓪᓕᐅᔭᕆᐊᖃᖅᐸᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐊᑐᖅᑕᐅᖔᕈᓐᓇᖅᑐᒥᒃ ᑕᒪᑐᒥᖓ? 
ᐱᑕᖃᕈᑕᐅᕗᑦ ᑖᒃᑯᓂᖓ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᐱᔾᔪᑎᖃᖅᑐᓂᒃ ᐱᕙᓪᓕᐊᑎᑦᑎᔪᒪᓂᖅᓄᓇᓕᖕᓂ ᐊᑑᑎᖃᕐᓂᐊᖅᑐᓂᒃ ᐊᒻᒪ
ᓱᓕ ᓴᖏᔫᔪᓐᓇᕐᓂᐊᖅᑐᓂᒃ ᓇᐅᑦᑎᖅᑐᐃᕙᓪᓕᐊᔾᔪᑕᐅᔪᓐᓇᖅᑐᓂᒃ. ᑕᒪᒃᑯᐊ ᐱᓕᕆᐊᖑᓂᖏᓐᓂ ᖃᐅᔨᒋᐊᖃᑦᑕᕈᔭᖅᑐᑦ ᖃᓄᐃᓕᖓᓂᖏᓐᓂᒃ
ᑲᖑᐃᑦ ᐊᒥᓲᓂᖏᓐᓂᒃ, ᐃᓱᒪᓕᐅᕈᑕᐅᖃᑕᕐᓂᐊᕐᒪᑕ ᓄᓇᓕᖕᓄᑦ. ᓲᕐᓗ ᐆᒃᑑᑎᒋᓗᖑ ᑲᖑᐃᑦ ᓴᐅᑦᑎᖅᑐᖅᑕᐅᕙᓪᓕᐊᓂᖏᓐᓂᒃ ᐊᐱᖁᑎᒃᓴᐃᑦ
ᒪᑯᓂᖓ ᑭᐅᔭᐅᔪᓐᓇᖃᑦᑕᖃᔭᖅᑐᑦ: “ᑲᖑᐃᑦ ᓅᑉᐸᓪᓕᐊᓯᒪᓕᖅᐹᑦ ᐊᒥᓱᐊᓘᓪᓗᑎᒃ ᓇᔪᒐᕆᔭᐅᕙᖕᓂᖏᓐᓂᒃ? ᑕᐃᒪᐃᓐᓇᐃᖁᓇᖅᐸᑦ?”
ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᕐᓂᖏᓐᓂᒃ ᐱᓕᕆᐊᔭᕆᐊᖃᖅᑐᑦ ᐱᓗᐊᖅᑐᒥᒃ ᓄᓇᓕᖕᒥᐅᑕᓄᑦ, ᑕᐃᒫᓐᓇ ᓄᓇᓖᑦ ᐃᓚᐅᓗᑎᒃ ᐊᒻᒪᓗᑕᐅᖅ
ᐱᓕᕆᔨᐅᓂᐊᕐᒪᑕ ᓇᐅᑦᑎᖅᑐᐃᕙᓪᓕᐊᓂᕐᒥᒃ ᐊᒻᒪᓗ ᐊᐅᓚᑦᑎᕙᖕᓂᕐᒥᒃ ᑲᖑᕐᓂᒃ. ᓄᓇᓖᑦ ᑲᑐᔾᔨᖃᑎᒌᑦᑎᐊᕈᓐᓇᖅᑐᑦ ᐊᓯᒥᓂᒃ ᐊᒻᒪᓗ ᖃᐅᔨᓴᖅᑎᑦ
ᑎᒥᖁᑎᖏᓐᓂᒃ ᑕᐃᒪᐃᓕᖓᓗᑎᒃ ᑲᔪᓯᑦᑎᐊᕈᓐᓇᕐᒪᑦ ᐊᐅᓚᑦᑎᓂᕐᒧᑦ ᑕᒪᓐᓇ ᐊᑐᖅᑕᐅᖔᕈᓐᓇᕐᓂᖅ. 
ᖃᐅᔨᓴᖅᑎᓂᒃ ᖃᐅᔨᒪᔨᑕᐃᑦ ᐊᒻᒪᓗ ᓇᓗᓇᐃᔭᐃᔨᐅᕙᒃᑐᑦ ᖃᐅᔨᔭᐅᔪᒪᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ
ᐊᕕᒃᑐᖅᓯᒪᓂᖏᓐᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐱᑕᖃᕆᐊᖃᒻᒪᕆᒃᐳᑦ ᐋᕿᐅᒪᓂᖏᑦ ᓇᐅᑦᑎᖅᑐᐃᕙᓪᓕᐊᓂᕐᒥᒃ ᐱᓕᕆᐊᖑᓂᖏᓐᓂᒃ,
ᐊᖑᒪᔭᕆᐊᖃᕐᓂᖏᓐᓄᑦ ᖃᐅᔨᓴᖅᑕᐅᖃᑦᑕᕐᓂᕐᒥᒃ ᐱᐅᓯᕆᔭᐅᖁᔭᐅᕙᒃᑐᓂᒃ ᒪᓕᒐᖅᑎᒍᑦ. ᑭᓯᐊᓂᓕᑕᐅᖅ, ᐊᐅᓚᑦᑎᔾᔪᑎᒃᓴᓂᒃ
ᐊᑐᖅᑕᐅᖔᕈᓐᓇᕐᓂᖏᑦ ᑖᒃᑯᐊ ᑎᑭᐅᑎᓂᐊᕈᑎᒃ ᑐᕌᒐᕆᔭᐅᔪᓂᒃ ᓄᓇᓕᖕᒥᐅᑕᓂᒃ ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᔪᒪᓂᕐᒥᒃ, ᓄᓇᓖᑦ ᐱᓕᕆᕕᐅᔪᑦ
ᓴᕿᐅᒪᑎᑦᑎᔭᕆᐊᖃᕐᓂᐊᖅᑐᑦ ᓯᕗᓪᓕᖅᑎᐅᔪᓐᓇᕐᓂᕐᒥᒃ ᑐᑭᓕᐅᕐᓗᑎᒃ ᖃᓄᐃᓕᖓᓚᕆᒃᑐᓂᒃ ᑐᕋᒐᖃᕐᒃᒪᖔᑕ ᓇᐅᑦᑎᖅᑐᐃᑎᑕᐅᓂᖏᓐᓄᑦ ᐊᒻᒪᓗ
ᐱᒋᐊᖅᑎᑦᑎᓂᐊᕈᑎᒃ ᓄᓇᓕᖕᓂ ᓇᐅᑦᑎᖅᑐᐃᔨᐅᕙᖕᓂᐊᖅᑐᓂᒃ. 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒪᔪᑦ ᐱᒻᒪᕆᐊᓗᖕᒥᒃ ᐃᓚᒋᔭᐅᒋᕗᑦ ᑐᑭᓕᐅᖅᑕᐅᓂᖏᓐᓄᑦ ᐋᕿᐅᒪᔭᐅᓂᐊᖅᑐᑦ ᓇᐅᑦᑎᖅᑐᐃᕙᓪᓕᐊᓂᕐᒧᑦ,
ᐊᑐᐃᓐᓇᐅᑎᑦᑎᕙᒡᓗᑎᒃ ᖃᐅᔨᒪᔭᐅᔭᕆᐊᖃᖅᑐᓂᒃ ᐊᑯᓂᐅᓂᐊᖅᑐᒧᑦ ᑐᕌᖓᔪᓂᒃ ᐊᒻᒪᓗ ᓄᓇᓕᖕᓄᑦ ᐊᑑᑎᖃᕐᓂᐊᖅᑐᓂᒃ ᐃᓱᒪᒋᔭᐅᔪᓂᒃ
ᓇᓃᓲᖑᓂᖏᓐᓂᒃ ᑲᖑᐃᑦ, ᖃᔅᓯᐅᓂᖏᓐᓂᒃ (ᐊᒥᓲᓂᖏᑦ), ᐊᒻᒪᓗ ᐱᐅᓯᖃᕐᓂᖏᑦ ᑲᖑᐃᑦ. ᑭᖑᓪᓕᕐᒥᓗ, ᐃᓚᐅᓂᖏᑦ ᐃᓄᑐᐃᓐᓇᐃᑦ ᐊᑐᕐᓗᑎᒃ
“ᐃᓄᐃᑦ ᖃᐅᔨᓴᕈᓯᖏᓐᓂᒃ” ᓲᕐᓗ ᑕᐃᒃᑯᓂᖓ ᑕᐃᔭᐅᔪᓂᒃ SIKU-ᒥᒃ ᐅᕝᕙᓗᓐᓃᑦ eBird-ᑯᒻᒥᒃ ᐊᑑᑎᓕᐊᓗᖕᓂᒃ ᐃᑲᔪᕈᓐᓇᕋᔭᕐᒥᔪᑦ. 

ᖃᖓ ᑕᒪᓐᓇ ᐊᑐᓕᑎᖅᑕᐅᔪᓐᓇᕋᔭᖅᐸ?
ᖃᐅᔨᓴᕐᓂᖅ ᐊᒻᒪᓗ ᓇᐅᑦᑎᖅᑐᐃᔪᓐᓇᕐᓂᖅ ᑲᖑᕐᓂᒃ ᑲᔪᓯᖃᑕᐃᓐᓇᓕᐊᓂᒃᑐᖅ ᑕᐃᒪᖓᑦ ᓄᓇᕗᒻᒥ. ᐃᓚᖏᔭᐅᔪᑦ ᓄᓇᓕᖕᓂ ᓇᐅᑦᑎᖅᑐᐃᔨᖃᕐᓂᖅ
ᐱᒋᐊᖅᑎᑕᐅᓯᒪᓕᕇᒃᑐᑦ ᓴᓪᓕᕐ (ᓲᕐᓗ ᐆᒃᑑᑎᒋᓗᒍ, ᑕᒫᓂ ᒫᔾᔨ 2018-ᒥ, ᑲᓇᑕᒥ ᐆᒪᔪᓕᕆᔩᒃᑯᑦ ᐱᒋᐊᖅᑎᑦᑎᔪᒪᓚᐅᖅᑐᑦ ᐱᓕᕆᐊᖑᖁᔨᓂᖅ
ᐊᖑᓇᓱᒃᑏᑦ/ᒪᖃᐃᑦ ᑲᖑᖃᑦᑕᕐᓂᖏᓐᓂᒃ ᐅᐄᖓᒃᑯᑦ, ᖃᐅᔨᒪᔭᐅᓂᐊᕐᒪᑕ “ᖃᓄᐃᓕᖓᓂᖏᑦ ᑎᒥᒃᑯᑦ” (ᐅᖅᓱᖃᖅᑎᒋᓂᖏᑦ
ᓇᐅᑦᑎᖅᑐᐃᕙᓪᓕᐊᓂᕐᒧᑦ). 
ᓄᓇᓕᖕᓂ ᓇᐅᑦᑎᖅᑐᐃᔨᖃᕐᓂᕐᒥᒃ ᐱᓕᕆᐊᒃᓴᐃᑦ ᐱᒋᐊᖅᑎᑕᐅᔪᓐᓇᕋᔭᖅᑐᑦ ᕿᓚᒥᐅᑎᒋᔪᓐᓇᖅᑐᒥᒃ ᓄᓇᓕᖕᓄᑦ ᓯᕗᓕᐅᖅᑎᐅᔪᓄᑦ
ᓇᓗᓇᐃᖅᑕᐅᑐᐊᕈᑎᒃ ᐱᒋᐊᖁᔭᐅᓗᑎᒃ. ᒪᓕᒃᓱᒋᑦ ᐱᔾᔪᑕᐅᓂᖏᑦ ᓇᐅᑦᑎᖅᑐᐃᖁᔨᓂᕐᒧᑦ, ᑕᒪᒃᑯᐊ ᐱᓕᕆᐊᒃᓴᐃᑦ ᑲᔪᓯᒋᐊᑲᐅᑎᒋᔪᓐᓇᖅᑐᑦ
(ᐊᖑᓇᓱᒃᑏᑦ ᐱᖃᑦᑕᕐᓗᑎᒃ ᖃᐅᔨᓴᒐᒃᓴᓂᒃ) ᐅᕝᕙᓗᓐᓃᑦ ᐱᒻᒪᕆᐅᔪᓂᒃ ᑮᓇᐅᔭᓕᐅᕋᓱᓗᑎᒃ ᐊᒻᒪᓗ ᐊᔪᕈᓐᓂᖅᓴᖅᑕᐅᑎᑦᑎᓗᑎᒃ (ᓲᕐᓗ ᐆᒃᑑᑎᒋᓗᒍ,
ᓄᓇᓕᖕᓃᑦᑐᓐᓄᑦ ᐅᓪᓗᖃᖅᑎᒋᓂᖏᓐᓂᒃ ᖃᐅᔨᒋᐊᖃᖃᑕᕐᓗᑎᒃ (ᐊᒥᓲᓂᖏᓐᓂᒃ ᐅᓪᓗᐃᑦ ᑕᐅᕙᓂ). ᖃᖓᑐᐃᓐᓇᖅ
ᐊᔪᕈᓐᓃᖅᓴᖅᑕᐅᔪᖃᕆᐊᖃᖅᐸᑦ, ᐊᔪᕈᓐᓃᖅᓴᖅᑕᐅᔪᖃᕈᓐᓇᖅᑐᖅ ᑕᒫᓂ 2019-ᒥ, ᐊᒻᒪᓗ ᓇᐅᑦᑎᖅᑐᕆᐊᖅᑐᕈᓐᓇᕋᔭᖅᓱᑎᒃ. 

ᑭᖑᓂᐊᒍᑦ ᖃᓄᐃᓕᐅᖅᑕᐅᕙᓪᓕᐊᓇᔭᖅᑐᑦ ᐊᑐᓕᖅᑎᑦᑎᓂᕐᒧᑦ ᓇᐅᑦᑎᖅᑐᐃᕙᓪᓕᐊᓂᕐᒥᒃ ᐱᓕᕆᐊᒃᓴᓂᒃ ᑲᖑᕐᓂᒃ, ᒪᑯᓂᖓ ᐃᓚᖃᕐᓗᑎᒃ: 

ᓄᓇᓖᑦ ᑐᑭᓕᐅᕐᓗᑎᒃ ᑭᓇᒃᑯᑦ ᐃᓚᐅᔪᒪᓂᐊᕐᒪᖔᑕ ᐱᕙᓪᓕᐊᑎᑦᑎᓂᖏᓐᓂᒃ ᐊᒻᒪᓗ ᓯᕗᓕᐅᖅᑎᐅᓂᐊᖅᑐᓂᒃ ᓄᓇᓕᖕᓂ 
ᓇᐅᑦᑎᖅᑐᖅᑕᐅᕙᓪᓕᐊᓂᐊᖅᑐᓂᒃ, ᓴᕿᑎᑦᑎᓗᑎᒡᓗ ᓇᐅᑦᑎᖅᑐᐃᔨᐅᖃᑕᐅᓂᐊᖅᑐᓂᒃ ᐱᓕᕆᔨᒃᓴᓂᒃ;

ᓇᐅᑦᑎᖅᑐᐃᔨᒃᓴᐃᑦ ᐱᓕᕆᖃᑎᖃᕐᓗᑎᒃ ᖃᐅᔨᓴᖅᑎᓂᒃ ᐃᓱᒪᓕᐅᕈᑕᐅᔭᕆᐊᖃᕐᒪᑕ ᑐᕌᒐᕆᔭᐅᓂᐊᖅᑐᑦ, ᖃᓄᐃᓕᐅᕈᓯᖃᕐᓂᐊᖅᑐᑦ, ᐊᒻᒪᓗ 
ᖃᓄᖅ ᐱᒋᐊᖅᑎᑕᐅᓂᐊᕐᒪᖔᑕ (ᐸᕐᓇᒍᑕᐅᔭᕆᐊᖃᖅᑐᑦ ᑲᒪᒋᔭᐅᓂᖏᑦ);

ᓇᐅᑦᑎᖅᑐᐃᔨᐅᖃᑎᒌᖕᓂᐊᖅᑐᑦ ᖃᐅᔨᓴᖅᑏᓪᓗ ᐱᓕᕆᖃᑎᒌᒡᓗᑎᒃ ᐊᑕᐅᑎᒃᑯᑦ ᐃᓕᑕᕆᔭᐅᓗᑎᒡᓗ ᐊᔪᕈᓐᓃᖅᓴᖅᑕᐅᓯᒪᔭᕆᐊᖃᕐᓂᖏᑦ 
ᐊᒻᒪᓗ ᐊᔪᕐᓇᕐᓂᖏᑦ ᐸᕐᓇᐅᑕᐅᓯᒪᕙᕇᐊᖃᕋᔭᖅᑐᑦ;

ᓇᐅᑦᑎᖅᑐᐃᔨᐅᖃᑎᒌᖕᓂᐊᖅᑐᑦ ᖃᐅᔨᓴᖅᑏᓪᓗ ᑲᑐᔾᔨᖃᑎᒋᖕᓂᐊᖅᑐᑦ ᓴᓇᔭᐅᓂᖏᓐᓄᑦ ᑎᑎᕋᖅᑕᐅᓗᑎᒃ ᑮᓇᐅᔭᓂᒃ 
ᑐᒃᓯᕋᐅᑎᒃᓴᕆᓂᐊᖅᑕᖏᑦ, ᐱᔭᕆᐊᖃᓂᐊᖅᑕᖏᓐᓂᒃ; ᐊᒻᒪᓗ

ᓇᐅᑦᑎᖅᑐᐃᕙᓪᓕᐊᔪᓐᓇᖅᓯᓂᐊᖅᑐᑦ ᑮᓇᐅᔭᒃᓴᓂᒃᑕᐅᑐᐊᕈᑎᒃ ᐊᒻᒪᓗ ᐊᔪᕈᓐᓃᖅᓴᖅᑕᐅᓯᒪᓕᕈᑎᒃ ᐱᓕᕆᓂᐊᖅᑐᑦ. 

ᖃᓄᖅ ᐊᑯᓂᐅᑎᒋᔪᒥᒃ ᐊᑐᖅᑕᐅᖃᑦᑕᕋᔭᖅᐸᑦ?
ᑲᖑᐃᑦ ᐊᒥᓲᓂᖏᑦ ᓇᐅᑦᑎᖅᑐᖅᑕᐅᕙᓪᓕᐊᖃᑦᑕᕋᒥᒃ ᑲᔪᓯᓂᐊᕆᕗᑦ ᐊᑯᓂᐊᖅᑐᒧᑦ ᑕᒪᓐᓇ. ᐃᓚᖏᑦ ᐃᓱᒪᒋᔭᐅᓂᖏᓐᓂᒃ ᐅᕝᕙᓗᓐᓃᑦ
ᕿᑎᐊᓃᓪᓗᐊᑕᖅᑐᑦ ᓄᓇᓕᖕᓂ ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᕐᓂᖏᑦ ᓴᕿᑉᐸᖕᓂᐊᖅᑐᑦ ᐱᐊᓂᒃᑕᐅᕙᒡᓗᓐᓃᑦ, ᓯᕗᓪᓕᐅᑎᑕᐅᔪᒪᓂᖏᑦ
ᐊᓯᖑᖅᐸᓪᓕᐊᒍᑎᒃ. ᐱᓗᐊᖅᑐᒥᒃ, ᑕᒪᒃᑯᐊ ᓇᐅᑦᑎᖅᑐᕐᓂᖏᑦ ᐱᓕᕆᐊᖑᔪᑦ ᕿᒥᕐᕈᐊᖅᑕᐅᖃᑦᑕᐃᓐᓇᕆᐊᖃᕋᔭᖅᑐᑦ ᐅᔾᔨᖅᑐᕈᒪᓂᕐᒧᑦ ᐊᖑᒪᓂᖏᓐᓂᒃ
ᓱᓕ ᐊᐅᓚᑦᑎᓂᕐᒧᑦ ᐱᓕᕆᐊᖑᔭᕆᐊᖃᖅᑐᓂᒃ ᐊᖑᒪᔭᕆᐊᖃᕐᓂᖏᓐᓂᒃ. 

ᑭᓇᒃᑯᑦ ᐃᓚᐅᓇᔭᖅᐸᑦ?
ᓄᓇᓕᖕᓃᑦᑐᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ
• ᐊᖑᓇᓱᒃᑎᑦ ᒪᖃᐃᑏᑦ ᑲᑐᔾᔨᖃᑎᒌᖏᑦ
• ᑎᖕᒥᐊᖃᕐᕕᖕᓄᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ
• ᓄᓇᓕᖕᓂ ᓇᐅᑦᑎᖅᑐᖅᑕᐅᕙᓪᓕᐊᔪᓂᒃ ᓯᕗᓕᐅᖅᑏᑦ ᑲᑎᒪᔨᕋᓛᑦ (ᓴᕿᑎᑕᐅᔭᕆᐊᖃᕐᓂᐊᖅᑐᓂᒃ)
• ᓄᓇᓕᖕᓂ ᐃᓕᓐᓂᐊᖅᑎᑦᑎᔩᓪᓗ ᐊᔪᕈᓐᓃᖅᓴᐅᑎᒃᓴᐃᓪᓗ ᐱᓕᕆᐊᒃᓴᐃᑦ
• ᑕᒪᕐᒥᒃ ᐃᓄᖁᑎᒋᔭᐅᔪᑦ, ᐊᑐᕐᓗᑎᒃ ᐃᓄᖁᑎᖏᔭᐅᔪᑦ ᖃᐅᔨᓴᕈᒪᔭᖏᓐᓂᒃ ᐱᓕᕆᐊᖑᔪᓐᓇᖅᑐᓂᒃ

ᓄᓇᕗᒻᒧᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ
• ᓄᓇᕗᑦ ᒐᕙᒪᖏᑦ - ᓄᓇᕗᒻᒥ ᑕᒪᐃᓐᓂᒃ ᓇᐅᑦᑎᖅᑐᐃᕙᓪᓕᐊᓂᕐᒧᑦ ᐸᕐᓇᐅᑏᑦ (ᐊᓯᖏᓪᓗᓐᓃᑦ ᑮᓇᐅᔭᒃᓴᓂᒃᕕᐅᔪᓐᓇᖅᑐᑦ ᐊᑐᖅᑕᐅᓲᑦ 
ᓄᓇᓕᖕᓄᑦ ᓇᐅᑦᑎᖅᑐᐃᔨᖃᕐᓂᕐᒧᑦ)

• ᑭᕙᓪᓕᕐᒥ ᐊᖑᓇᓱᒃᑏᑦ ᒪᖃᐃᑏᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ
• ᓄᓇᕗᒻᒥ ᐃᓄᐃᑦ ᐆᒪᔪᓕᕆᓂᕐᒧᑦ ᐱᓕᕆᕕᖓᑦ (ᑮᓇᐅᔭᓕᕆᓂᕐᒧᑦ)
• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ
• ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ

ᑲᓇᑕᐅᑉ ᒐᕙᒪᖏᑦ
• ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ - ᖃᐅᔨᓴᕐᕕᓕᕆᔨᖏᑦ ᐊᒻᒪᓗ ᓴᓇᕐᕈᑎᒃᓴᓕᕆᔨᖏᑦ ᐃᓚᖃᕐᓗᑎᒡᓗ ᐃᓄᐃᑦ 
ᓄᓇᒦᖃᑕᐅᓂᖏᓐᓄᑦ ᐃᓕᓐᓂᐊᕈᑎᒃᓴᓄᑦ ᐊᑐᖅᐅᕙᒃᑐᓂᒃ 

• ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ - ᑲᓇᑕᒥ ᐆᒪᔪᓕᕆᔨᑦ ᐱᓕᕆᔨᖏᑦ
• ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ - ᐃᓄᐃᑦ ᓄᓇᒦᖃᑦᑕᕐᓗᑎᒃ ᖃᐅᔨᓴᖅᑎᓄᑦ ᐃᑲᔪᖅᑎᐅᔪᓐᓇᕐᓂᖏᓐᓂᒃ 
ᐊᔪᕈᓐᓃᖅᓴᐅᑎᒃᓴᖏᑦ

• ᐅᑭᐅᖅᑕᖅᑐᖅᐸᓯᖕᒥᒃ ᖃᐅᔨᒪᓂᖅ ᑲᓇᑕᒥ
• ᑲᓇᑕᒥ ᐱᓕᕆᐊᒃᓴᐃᑦ ᓄᓇᓕᖕᓂ ᓇᐅᑦᑎᖅᑐᐃᔪᓐᓇᕐᓂᕐᒧᑦ (ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᓂᕐᒧᑦ ᐱᓕᕆᐊᖑᓂᖏᑦ - ᓄᓇᓕᖕᓃᑦᑐᓄᑦ 
ᓇᐅᑦᑎᖅᑐᐃᔨᖃᕈᓐᓇᕐᓂᕐᒧᑦ ᐊᑐᖅᑕᐅᕙᒃᑐᑦ)

ᓱᓇᒥᒃ ᐊᑐᐃᓐᓇᖃᕆᐊᖃᖅᐸᑦ ᑲᔪᓯᔪᓐᓇᕐᓂᐊᕐᒪᑕ?

ᐱᓕᕆᕕᒃᓴᖅᑖᕈᓐᓇᕐᓂᖅ ᐱᖁᑎᕐᔪᐊᓪᓗ ᓴᓇᕐᕉᑏᓪᓗ ᑮᓇᐅᔭᒃᓴᐃᑦ

• ᓄᓇᓕᖕᓂ ᓯᕗᓕᐅᖅᑎᑦ ᑲᑎᒪᔨᕋᓛᑦ

• ᐊᔪᕈᓐᓃᖅᓴᖅᑕᐅᓂᖏᑦ 
ᖃᐅᔨᓴᖅᑏᓪᓗ/ᓇᐅᑦᑎᖅᑐᐃᔩᓪᓗ

• ᐱᕕᒃᓴᐃᓪᓗ ᐱᓂᐊᕐᓂᖃᕐᓂᖏᓪᓗ 
ᖃᐅᔨᓴᖅᑎᓂᒃ ᐅᖃᐅᔾᔨᒋᐊᖅᑎᒃᓴᐃᑦ 
ᐃᓄᐃᓪᓗ ᐊᑐᕐᓂᐊᖅᑐᑦ 
ᖃᐅᔨᔭᐅᕙᓪᓕᐊᔪᓂᒃ

• ᐊᐅᓪᓛᕈᑎᒃᓴᐃᑦ ᐅᖓᓯᒃᑐᓄᑦ 
ᓇᐅᑦᑎᖅᑐᐃᕕᐅᓂᐊᖅᑐᓄᑦ

• (ᓯᑭᑑᓪᓗᓐᓃᑦ/ᕼᐊᓐᓇᐃᓪᓗ) ᖁᑭᐅᑏᑦ 
ᑲᑎᖅᓱᐃᓂᖏᓐᓄᑦ ᖃᐅᔨᓴᒐᒃᓴᓂᒃ

• ᕿᖑᒥᒐᐅᑎᑦ, GPS ᓄᓇᕐᔪᐊᕐᒥ ᓇᓃᓐᓂᕐᒧᑦ 
ᖃᕆᑕᐅᔭᓕᑦ ᖃᐅᔨᒪᔾᔪᑏᑦ ᐊᓯᖏᓪᓗ ᓄᓇᒦᓂᕐᒧᑦ 
ᐊᑐᕆᐊᓕᑦ (ᐆᒃᑐᕋᐅᑎᑯᑖᑦ ᓄᓇᒥᒃ 
ᐊᕕᒃᑐᖅᓯᒪᔪᓂᒃ, ᐃᓕᐅᖃᒐᒃᓴᐃᑦ 
ᓇᑉᐸᖅᑎᖅᑕᐅᓗᑎᒃ ᓇᓗᓇᐃᒃᑯᑕᐃᑦ, ᒪᓐᓃᑦ 
ᐊᖏᓂᖏᓐᓂᒃ ᖃᐅᔨᓴᕈᑎᑦ, ᐊᔾᔨᓕᐅᕈᑏᑦ 
ᖃᐅᔨᔭᐅᔪᑦ ᑕᑯᔭᐅᔪᓪᓗ ᐊᔾᔨᓕᐅᖅᑕᐅᓗᑎᒃ, 
ᓇᖕᒪᐃᑦ ᐊᑐᕆᐊᓕᑦ ᐱᖁᑎᖏᓂᒃ ᓇᒃᓴᕐᓂᕐᒧᑦ

• ᑮᓴᐅᔭᒃᓴᓂᒍᑎᑦ ᐊᐅᓪᓛᕈᑎᒃᓴᓄᑦ, 
ᐸᕐᓇᐅᑕᐅᔭᕆᐊᓕᖕᓄᑦ ᐊᒻᒪᓗ ᐃᓄᖕᓂᒃ 
ᐊᑭᓕᖅᑑᑎᒃᓴᓄᑦ

ᓇᑭᑦ ᑮᓇᐅᔭᒃᓴᓂᒃᑕᐅᔪᓐᓇᕋᔭᖅᐸᑦ?
ᑲᓇᑕᒥᓗ ᓄ ᓄᓇᕗᒻᒥᓗ ᐊᑐᖅᑕᐅᔪᓐᓇᖅᑐᑦ ᐃᑲᔪᕐᓂᕐᒧᑦ ᓄᓇᓕᖕᓂ ᓇᐅᑦᑎᖅᑐᐃᕙᓪᓕᐊᔪᓐᓇᕐᓂᖅ, ᒪᑯᓂᖓ ᐃᓚᖃᕈᓐᓇᖅᑐᑦ:

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓄᓇᕗᒻᒥ ᐆᒪᔪᕐᓂᒃ ᖃᐅᔨᓴᕈᑎᖃᕈᒪᓂᕐᒧᑦ ᑮᓇᐅᔭᐃᑦ

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᕐᓗᑎᒃ ᖃᐅᔨᓴᕈᑎᒃᓴᓄᑦ ᑮᓇᐅᔭᐃᑦ

ᓄᓇᕗᒻᒥ ᑕᒪᐃᓐᓂᒃ ᓇᐅᑦᑎᖅᑐᖅᑕᐅᓂᐊᖅᑐᓂᒃ ᐱᓕᕆᐊᑦ

ᑲᓇᑕᐅᑉ-ᓄᓇᖃᖅᑐᑐᖃᐃᓪᓗ ᐱᓕᕆᖃᑎᒌᖕᓂᖏᑦ ᐅᑭᐅᖅᑕᖅᑐᕐᒥᓗ ᐱᕙᓪᓕᐊᔪᑦ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓᓂ ᓱᕈᖅᑕᐅᓯᒪᔪᓂᒃ 
ᓴᓗᒻᒪᖅᓴᐃᓂᖅ - ᓄᓇᓕᖕᓂ ᓇᐅᑦᑎᖅᑐᐃᔨᖃᕈᓐᓇᕐᓂᕐᒧᑦ ᐱᓕᕆᐊᖑᕙᖕᒥᔪᑦ

ᓇᐅᑦᑎᖅᑐᖅᑕᐅᕙᓪᓕᐊᔪᑦ ᐃᑲᔪᖅᓱᖅᑕᐅᖃᑦᑕᕈᓐᓇᕐᒪᑕ ᑎᒥᐅᔪᑦ ᑲᑐᔾᔨᖃᑎᒌᖕᓄᓪᓗᓐᓃᑦ ᐊᑐᕈᓐᓇᕋᔭᖅᑐᓂᒃ ᖃᐅᔨᔭᐅᔪᓂᒃ, ᓲᕐᓗ ᐅᑯᓄᖓ:

ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥᑦ ᑲᓇᑕᒥᐅᑦ ᐆᒪᔪᓕᕆᓂᕐᒧᑦ ᐱᔨᑦᑎᕋᐃᔨᖏᑦ

ᑲᑎᒪᔨᑦ ᑕᐃᔭᐅᔪᑦ The Flyway Councils ᑎᖕᒥᐊᓕᕆᔨᑦ ᑲᒪᔨᐅᔪᑦ ᑲᖑᓕᕆᓂᕐᒥᒃ

ᐊᕙᑎᓕᕆᓂᕐᒧᑦ ᒐᕙᒪᐅᖏᑦᑐᓄᑦ ᑎᒥᖁᑎᒋᔭᐅᔪᑦ ᓲᕐᓗ ᑕᐃᒃᑯᐊ ᒥᑎᓕᕆᔨᐅᓂᕋᖅᑐᑦ ᐃᖕᒥᓂᒃ Ducks Unlimited-ᑯᑦ

ᖃᓄᖅ ᐃᑲᔪᕐᓂᖃᕈᓐᓇᖅᐸᑦ ᐊᑐᓕᖅᑎᑕᐅᒍᑎᒃ ᑖᒃᑯᐊ ᐊᐅᓚᑦᑎᑦᑎᓂᕐᒧᑦ ᐊᑐᖅᑕᐅᖔᕈᓐᓇᖅᑐᑦ?
ᑕᒻᒪᖅᑕᖅᓯᒪᓐᖏᑦᑐᓂᒃ ᓇᐅᑦᑎᖅᑐᖅᑕᐅᕙᓪᓕᐊᓂᖏᓐᓂᒃ ᑐᑭᓯᔭᐅᕙᓪᓕᐊᔪᑦ ᐱᑕᖃᕆᐊᖃᕐᓂᐊᕐᒪᑕ ᑐᑭᓯᐅᒪᔭᐅᑦᑎᐊᕐᓂᐊᕈᑎᒃ ᐊᕙᑎᒥᒃ ᐆᒪᔪᐃᓪᓗ
ᐃᓱᒪᓘᑕᐅᓂᖏᑦ ᐊᒻᒪᓗ ᒪᓕᒃᑕᐅᕙᓪᓕᐊᔪᓐᓇᕐᓗᑎᒃ ᐆᒪᔪᐃᑦ ᖃᓄᐃᓕᐅᖅᐸᓪᓕᐊᓂᖏᑦ ᐊᐅᓚᑦᑕᐅᓂᖏᓐᓄᑦ ᐃᑲᔫᑕᐅᓇᓱᒃᑐᓄᑦ. ᓄᓇᕗᑦ ᓄᓇᖓᑦ
ᐊᖏᔪᐊᓘᖕᒪᑦ ᑲᖑᐃᓪᓗ ᓇᓂᑐᐃᓐᓈᖅᐸᒃᓱᑎᒃ ᓄᓇᖏᓐᓂ ᐊᖏᔪᐊᓗᖕᒥᒃ. ᑕᒻᒪᖅᑕᖅᓯᒪᓐᖏᑦᑐᓂᒃ ᐱᑕᖃᕐᓂᖏᓐᓂᒃ ᖃᐅᔨᒪᔾᔪᑎᒃᓴᖃᑦᑎᐊᕆᐊᖃᖅᐳᑦ
ᑐᑭᓯᐅᒪᔭᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᖃᓄᐃᓕᐅᖅᐸᓪᓕᐊᓂᖏᑦ ᑲᖑᐃᑦ ᓄᓇᖏᓐᓂ, ᐱᒻᒪᕆᐅᓂᖅᐹᖑᓂᖏᓐᓂᒃ ᑕᒪᒃᑯᐊ ᐊᒥᔅᓲᓂᖏᑦ ᐃᓄᖕᓄᑦ.
ᓲᕐᓗ ᐆᒃᑐᑎᒋᓗᒍ, ᐊᒥᓲᓂᖏᑦ ᑲᖑᐃᑦ ᓄᓕᐊᕐᕕᐅᕙᖏᓂᖏᓐᓂ ᐊᕐᕋᒍᒥ ᐊᑐᕐᓂᕐᒥᒃ ᐃᑲᔪᕋᔭᖏᑦᑐᑦ ᐆᒪᔪᓕᕆᔨᖏᓐᓂᒃ ᓴᓪᓕᓂᓗᓐᓃᑦ
ᐊᕐᕕᐊᓂᓗᓐᓃᑦ ᑐᑭᓕᐅᕈᓐᓇᕐᓂᕐᒧᑦ ᐊᒥᓲᓂᖅᓴᓂᒃ ᑲᖑᖅᓯᒪᔪᓐᓇᖅᓯᔪᑦ ᐊᒥᓲᔪᓐᓃᕈᑕᐅᓂᐊᕐᒪᖔᑦ ᐅᕝᕙᓗᓐᓃᑦ ᐊᓯᖑᖁᑕᐅᓂᐊᕐᒪᖔᑦ
ᓇᓃᓲᖑᓂᖏᓐᓂᒃ ᑲᖑᖅᑕᐅᖃᑦᑕᕈᓐᓇᕐᓂᖏᓐᓄᑦ ᐊᖑᓇᓱᒃᑎᓄᑦ ᒪᖃᐃᑎᓄᑦ. ᓄᓇᓕᖕᓂ ᓇᐅᑦᑎᖅᑐᕈᑎᑦ ᐱᓕᕆᐊᖑᓂᖏᑦ ᑕᒪᒃᑯᓂᖓ
ᐊᖏᔪᐊᓗᖕᒥᒃ ᑐᑭᓯᔾᔪᑕᐅᔪᓐᓇᖅᐳᖅ, ᐱᔪᓐᓇᐅᑕᐅᓗᓂᓗ ᐆᒪᔪᕐᓂᒃ ᐊᐅᓚᑦᑎᔨᐅᖃᑕᐅᔪᓂᒃ ᒪᓕᒃᐸᓪᓕᐊᖃᑦᑕᕈᓐᓇᕐᓂᖅ ᖃᓄᐃᓕᕙᓪᓕᐊᓂᖏᓐᓂᒃ
ᑲᖑᐃᑦ ᐊᐅᓚᑕᐅᕙᓪᓕᐊᓂᖏᓐᓄᑦ, ᐱᕙᓪᓕᐊᓕᖅᑎᓪᓗᒋᑦ.
ᐃᑲᔫᑎᒃᓴᐃᑦ ᐊᑐᓕᖅᑎᑦᑎᓂᖅ ᑖᒃᑯᓂᖓ ᐊᑐᖅᑕᐅᖔᕈᓐᓇᕐᓂᖏᓐᓂᒃ ᑎᑭᐅᒪᕗᑦ ᐱᐅᓂᖅᓴᐅᓂᐊᖅᑐᓂᒃ ᖃᐅᔨᒪᔾᔪᑎᒃᓴᖃᕈᓐᓇᕐᓂᕐᒥᒃ. ᓄᓇᓕᖕᓄᑦ
ᐊᐅᓚᑕᐅᓗᑎᒃ ᖃᐅᔨᓴᖅᑕᐅᔪᓐᓇᕐᓂᖏᑦ ᐃᑲᔪᖅᓱᐃᓂᕐᒧᑦ ᓄᓇᓕᖕᓄᑦ ᐊᐅᓚᑕᐅᓂᖏᓐᓂᒃ ᐱᒻᒪᕆᐊᓘᓪᓗᓂ ᓴᕿᐅᒪᑎᑦᑎᓂᐊᖅᑐᖅ ᓄᓇᓕᖕᒥᐅᑦ
ᐃᖕᒥᓂᒃ ᐊᐅᓚᑦᑎᔨᐅᖃᑦᑕᕈᓐᓇᕐᓂᖏᓐᓂᒃ. ᐊᒻᒪᑕᐅᖅ, ᑎᖕᒥᐊᑦ ᑲᖑᐃᑦ ᐊᓯᖏᓪᓗ ᓂᕿᒃᓴᕆᔭᐅᕙᒃᑐᑦ ᐊᒥᓱᓄᑦ ᐃᓅᖃᑎᒌᔭᑦᑎᓐᓄᑦ
ᓄᓇᖃᖅᑐᑐᖃᐅᔪᓄᑦ. ᓄᓇᓕᖕᒥᐅᑕᓄᑦ ᓇᐅᑦᑎᖅᑐᖅᑕᐅᕙᓪᓕᐊᔪᓐᓇᕈᑎᒃ ᐃᓄᐃᑦ ᐱᔪᓐᓇᖅᓯᓂᐊᖅᑐᑦ ᐃᓚᒋᔭᐅᔪᓐᓇᕐᓂᖅ ᖃᓄᐃᓕᐅᖅᑎᐅᔪᓐᓇᕐᓂᖅ
ᑲᓇᑕᓕᒫᒥᓗ ᓄᓇᕐᔪᐊᓕᒫᒥᓗ ᐊᐅᓚᑦᑎᔨᐅᔪᓐᓇᕐᓂᕐᒥᒃ ᑕᒪᒃᑯᓂᖓ ᐊᓯᑎᓐᓄᑦᑕᐅᖅ ᓂᕿᒃᓴᕆᔭᐅᕙᖕᒥᔪᓂᒃ. ᑭᖑᓪᓕᕐᒥ, ᑕᒪᒃᑯᐊ ᐱᓕᕆᐊᖑᒍᑎᒃ,
ᓄᓇᕗᒻᒥᐅᑦ ᐃᑲᔪᕆᐊᒃᑲᓐᓂᕈᓐᓇᕋᔭᖅᑐᑦ ᐊᔪᕈᓐᓂᖅᓴᖅᑕᐅᑎᑦᑎᓗᑎᒃ ᐊᒻᒪᓗ ᐊᑭᓕᖅᑐᖅᑕᐅᔪᓂᒃ ᐱᓕᕆᐊᒃᓴᖅᑖᖅᑎᑦᑎᓗᑎᒃ ᐊᒻᒪᓗ ᒪᒃᑯᒃᑐᑦ ᐃᓄᐃᑦ
ᐊᔪᕈᓐᓃᕈᓐᓇᕐᓂᖏᓐᓂᒃ ᓯᕗᓂᒃᓴᒥᓂᒃ ᐆᒪᔪᓕᕆᓂᕐᒥᒃ ᖃᐅᔨᓴᑎᒻᒪᕆᖑᕈᓐᓇᕐᓂᖅ. 

ᖃᓄᐃᑦᑐᓂᒃ ᓱᓇᓂᒡᓗᓐᓃᑦ ᐅᓗᕆᐊᓇᕈᑎᖃᕈᓐᓇᕆᕗᑦ ᑖᒃᑯᐊ ᐊᑐᖅᑕᐅᖔᕈᓐᓇᕐᓂᖏᓐᓂ? 
ᖃᐅᔨᓴᖅᑏᑦ ᐊᖏᖃᑎᒌᒃᓯᒪᔪᑦ ᑕᐃᒃᑯᐊ ᐋᕿᐅᒪᑎᑕᐅᓂᖏᑦ ᑲᔪᓯᑎᑕᐅᓗᑎᒃ ᓇᐅᑦᑎᖅᑐᐃᔩᑦ ᐊᑯᓂᐅᔪᖅ ᑕᒪᐃᓐᓂᒃ ᐱᒻᒪᕆᐊᔪᖅ ᐊᒻᒪᓗ
ᐊᒃᓱᕈᕐᓇᖃᑦᑕᖅᓱᑎᒃ. ᖃᐅᔨᓴᖅᑕᐅᔪᒃᓴᐃᑦ ᓯᕗᓪᓕᐅᑎᑕᐅᓂᖏᑦ ᐊᒻᒪᓗ ᑮᓇᐅᔭᖃᖅᑎᑕᐅᔪᓐᓇᕐᓂᖏᑦ ᐱᑕᖃᓲᑦ ᐊᒻᒪᓗ ᐱᑕᖃᕈᓐᓃᓲᑦ. ᓴᖏᔫᔪᓂᒃ,
ᐱᓕᕆᔪᒻᒪᑦᑎᐊᖅᑐᓂᒃ ᐊᒻᒪᓗ ᓄᓇᖕᓕᖕᓃᑦᑐᓐᓂᒃ ᓯᕗᓕᐅᖅᑎᐅᖃᕆᐊᖃᖅᐳᑦ, ᑕᐃᒪᐃᓕᖓᖏᒃᑯᑎᒃ ᓇᐅᑦᑎᖅᑑᑎᖏᑦ ᑲᑕᒍᓐᓇᕐᒪᑕ ᐊᒥᓲᖏᑦᑐᑦ
ᐊᕐᕋᒍᐃᑦ ᓈᒍᑎᒃ.
ᐃᓱᒪᓘᑕᐅᒋᕗᑦ ᓇᐅᑦᑎᖅᑐᐃᓂᕐᒥᒃ ᖃᐅᔨᔭᐅᔪᑦ ᓴᕿᑎᑦᑎᔪᓐᓇᕐᓂᖏᓐᓂᒃ ᓂᕆᐅᖕᓇᓚᐅᖏᑦᑐᓂᒃ ᐅᕝᕙᓗᓐᓃᑦ “ᐊᑲᐅᖏᑦᑐᓂᒃ” ᑭᐅᔾᔪᑎᒃᓴᓂᒃ; ᓲᕐᓗ
ᐆᒃᑑᑎᖏᓗᒍ, ᓴᕿᑎᑕᐅᓯᒪᔪᓐᓇᖅᐳᑦ ᐱᔾᔪᑕᐅᔪᓐᓇᖅᑐᑦ ᐊᓯᖑᖅᑎᑦᑎᔭᕆᐊᖃᕐᓂᖅ ᐊᖑᓇᓱᒃᑕᐅᔪᓐᓇᕐᓂᖏᓐᓂᒃ ᐃᓄᖕᓄᑦ ᐃᑲᔪᖅᓱᖅᑕᐅᓇᔭᖏᑦᑐᓂᒃ.
ᐊᒻᒪᑕᐅᖅ ᓱᓕ, ᖃᐅᔨᒪᔾᔪᑎᒃᓴᐃᑦ ᑲᑎᖅᓱᖅᑕᐅᓯᒪᔪᑦ ᐊᑐᖅᑕᐅᔪᓐᓇᕐᒥᔪᑦ ᓂᕆᐅᓇᖏᑦᑐᓄᑦ ᐅᕝᕙᓗᓐᓃᑦ ᐊᑐᖅᑕᐅᖁᓇᖏᑦᑐᓄᑦ, ᓲᕐᓗ ᐆᒃᑑᑎᒋᓗᒍ
ᓇᖕᒥᓂᖅ ᐱᓕᕆᕕᖃᖅᑐᓄᑦ ᐃᑲᔪᖅᓱᐃᕙᒃᑐᓂᒃ ᓄᓇᓕᖕᓄᑦ ᐊᑭᖃᖅᑐᖅᑕᐅᕙᒃᑐᓂᒃ. 

ᖃᓄᐃᑦᑐᓂᒃ ᐊᒃᓱᕈᕐᓇᖅᑐᒃᑰᕈᑎᖃᕋᔭᖅᐸᑦ ᐃᓄᐃᑦ ᐊᑐᓕᖅᑎᑕᐅᓇᔭᖅᐸᑦ ᑖᓐᓇ ᐊᑐᖅᑕᐅᖔᕈᓐᓇᖅᑐᖅ?
ᐊᖏᓂᖅᐸᒥᒃ ᐊᒃᓱᕈᕐᓇᕈᑕᐅᓂᐊᖅᑐᖅ ᐊᑐᓕᖅᑎᑎᓂᕐᒧᑦ ᑖᒃᑯᓂᖓ ᐊᑐᖅᑕᐅᖔᕈᓐᓇᕐᓂᖏᓐᓂᒃ ᐱᔾᔪᑎᖃᖅᐳᑦ ᐊᔪᖏᓐᓂᖃᕐᓂᖏᓐᓂᒃ ᐊᒻᒪᓗ
ᐱᓗᐊᖅᑐᒥᒃ ᐱᔪᒪᓂᖃᕐᓂᖏᑦ ᓄᓇᓖᑦ ᐃᓄᐃᑦ ᓯᕗᓕᐅᖅᑎᐅᔪᒪᓂᖅ ᓇᐅᑦᑎᖅᑐᖅᑐᒃᓴᐃᑦ ᐱᒋᐊᖅᑎᑕᐅᓂᖏᓐᓂ. ᐊᒥᓱᑦ ᖃᐅᔨᓴᖅᑎᑦ
ᐃᓕᑕᖅᓯᓯᒪᓕᐊᓂᖕᒪᑕ ᐊᔪᖏᓂᖏᓐᓂᒃ ᓄᓇᓕᖕᓂ ᐊᐅᓚᑕᐅᓗᑎᒃ ᖃᐅᔨᔭᐅᔪᓐᓇᖅᑐᓂᒃ ᓇᐅᑎᖅᑐᖅᑕᐅᔪᓂᒃ ᑲᑎᖅᓱᐃᔪᓐᓇᕐᓂᖏᓐᓂᒃ,
ᐱᒻᒪᕆᐅᓂᖏᓐᓂᒃ ᑲᖑᕐᓂᒃ ᐊᐅᓚᑦᑎᔪᓐᓇᕐᓂᕐᒧᑦ ᐊᒻᒪᓗ ᐊᑐᕈᒪᓪᓗᑎᒃ ᖃᐅᔨᔭᐅᕙᓪᓕᐊᓂᐊᖅᑐᓂᒃ ᓴᕿᑎᑕᐅᒍᑎᒃ. ᑮᓇᐅᔭᒃᓴᓂᒃᓯᒪᕙᒃᑐᑦ
ᑎᒥᖁᑎᒋᔭᐅᔪᑦ ᐱᓕᕆᐊᖃᕐᒥᔪᑦ ᐃᑲᔪᖅᓱᐃᔪᒪᓇᔭᖅᑐᓂᒃ ᑕᒪᒃᑯᓂᖓ ᐱᒋᐊᖅᑕᐅᔪᒪᔪᓂᒃ. ᐊᔪᕈᓐᓃᖅᓴᐃᔾᔪᑎᒃᓴᐃᑦ ᓲᕐᓗ ᐃᓄᖕᓂᒃ ᓄᓇᒦᖃᑕᕐᓂᕐᒥᒃ
ᐊᔪᕈᓐᓃᖅᓴᐅᑏᑦ, ᐃᓄᐃᑦ ᓄᓇᒦᖃᑐᑕᐅᔪᓂᒃ ᖃᐅᔨᓴᖅᑎᓂᒃ ᐃᑲᔪᖅᑎᐅᓂᕐᒥᒃ ᐃᓕᓐᓂᐊᕈᑎᑦ ᐊᒻᒪᓗ ᐊᓯᖏᓪᓗ ᐱᑕᖃᓕᐊᖕᓂᖕᒪᑕ ᐊᑐᒐᒃᓴᐅᓪᓗᑎᒃ,
ᐊᔪᕈᓐᓂᖅᓴᖅᑕᐅᔪᓐᓇᕐᓂᐊᕐᒪᑕ ᓄᓇᓕᖕᓂ ᓇᐅᑦᑎᖅᑐᐃᔨᒃᓴᐃᑦ. 

ᑖᓐᓇ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ ᐊᖑᒪᕙ ᑕᒪᐃᓐᓄᑦ ᐊᐅᓚᑦᑎᓂᕐᒧᑦ ᑐᕋᒐᕆᔭᐅᔪᓂᒃ
ᑲᖑᓕᕆᓂᕐᒧᑦ?
ᐊᔾᔨᒌᖏᑦᑑᑎᐅᔪᓂᒃ ᐃᑲᔪᕐᓂᖃᕈᓐᓇᕐᒪᑕ ᑕᒪᒃᑯᐊ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖅ, ᖁᓛᓂ ᐅᖃᐅᓯᐅᓯᒪᔪᓂᒃ. ᑖᒃᑯᐊ
ᐊᑐᖅᑕᐅᖔᕈᓐᓇᕐᓂᖏᑦ ᖃᓄᖅᑑᕈᑕᐅᕗᑦ ᑕᒪᐃᓐᓄᑦ ᐊᐅᓚᑦᑎᓂᕐᒧᑦ ᐱᓕᕆᐊᖑᔪᒪᔪᓂᒃ, ᐃᒪᓐᓇ: 

ᐱᐅᓯᒋᐊᖅᑎᑦᑎᓂᖅ ᐊᐅᓚᑕᐅᕙᖕᓂᖏᓐᓂᒃ ᑲᖑᐃᑦ ᐊᒥᓲᓂᖏᑦ ᑐᑭᓯᐅᒪᔭᐅᑦᑎᐊᒃᑲᓂᕐᓗᑎᒃ ᓄᓇᖏᓐᓂ/ᐊᕕᒃᑐᖅᓯᒪᓂᖏᓐᓂ 
ᖃᓄᐃᓕᕙᓪᓕᐊᓂᖏᓐᓂᒃ ᓄᓇᓕᖕᒥᐅᑕᓄᑦ ᐊᐅᓚᑕᐅᕙᓕᐊᓂᖏᓐᓄᑦ ᐱᓕᕆᐊᖑᔪᓄᑦ;

ᐱᔪᓐᓇᕐᓂᖅᑖᖅᐸᓪᓕᐊᓂᖏᓐᓄᑦ ᓄᓇᓖᑦ ᐊᐅᓚᑦᑎᔪᓐᓇᕐᓂᖅ ᑲᖑᐃᑦ ᐊᒥᓲᓂᖏᓐᓂᒃ, ᐊᑐᕐᓗᑎᒃ ᐃᖕᒥᓂᒃ ᓇᖕᒥᓂᖅ ᐃᓱᒪᒋᔭᖏᓐᓂᒃ; 

ᐃᑲᔪᖅᑕᐅᓂᖏᑦ ᐃᓄᐃᑦ ᐊᔪᕈᓐᓃᖅᓴᖅᑕᐅᓂᕐᒧᑦ ᐊᒻᒪᓗ ᐱᓕᕆᕕᒃᑖᕈᓐᓇᕐᓂᖏᓄᑦ; ᐊᒻᒪᓗ 

ᒪᒃᑯᒃᑐᓂᒃ ᐊᓯᖏᓐᓂᒡᓗ ᓄᓇᓕᖕᓂ ᐃᓄᖕᓂᒃ ᓄᓇᒦᖃᑎᖃᕈᓐᓇᕐᓂᖅ, ᐊᔪᕈᓐᓂᖅᓴᖅᑕᐅᓗᑎᒃ ᐊᒻᒪᓗ ᐊᑭᓕᖅᑐᖅᑕᐅᓗᑎᒃ 
ᐱᓕᕆᐊᒃᓴᖅᑖᕐᓗᑎᒃ. 

ᐊᔾᔨᒌᖏᓐᓂᖏᑦ ᐊᔪᕐᓇᕋᖏᓂᖏᓐᓄᑦ
ᐊᒻᒪᓗ ᐊᑑᑎᖃᕈᓐᓇᕐᓂᖏᓐᓄᑦ

ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ
ᐅᖃᐅᓯᐅᔭᕇᕋᒥᒃ ᐊᒥᓲᖏᓂᖅᓴᐅᓪᓗᑎᒃ ᐊᕕᒃᑐᖅᓯᒪᓗᑎᒃ ᑲᑎᒪᓂᖏᓐᓂ, ᑕᐃᒃᑯᐊ ᓯᑕᒪᐃᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ ᐅᖃᐅᓯᐅᔪᑦ
ᖁᓛᓂ, ᐱᓕᕆᐊᖑᓂᖏᓐᓂ ᐃᓚᖃᓚᐅᖅᑐᑦ ᓂᕈᐊᕈᑎᖃᕈᓐᓇᕐᓂᖏᓐᓂᒃ, ᑐᕌᖓᔪᓂᒃ ᖃᐅᔨᓇᓱᒍᑕᐅᔪᓐᓇᖅᑐᓂᒃ ᖃᓄᖅ ᐊᔾᔨᒌᖏᑎᒋᖕᒪᖔᑕ ᑖᒃᑯᐊ.
ᐃᓕᓐᓂᐊᕐᓂᖏᓐᓂ, ᐃᓚᐅᓚᐅᖅᑐᑦ ᐃᓱᒪᒋᔭᖏᑦ ᐊᔪᕐᓇᕋᔭᖏᒻᒪᑕ ᐱᔾᔪᑎᖃᖅᑐᓂᒃ ᐊᒻᒪᓗ ᐊᑑᑎᖃᕈᓐᓇᕐᓂᖏᑦ ᑕᒪᒃᑯᐊ ᐊᑐᖅᑕᐅᖔᕈᓐᓇᕐᓂᖏᓐᓂᒃ
ᐱᓕᕆᐊᕆᔭᐅᓚᐅᖅᐳᑦ, ᑎᑎᕋᖅᑕᐅᕙᓪᓕᐊᓚᐅᖅᑐᓂᒃ: 

ᐊᒦᓱᕈᕆᑕᐅᓪᓗᑎᒃ ᑮᓇᐅᔭᓕᐅᕈᑎᒃᓴᐅᖏᑐᓂᒃ 
ᑲᖑᖅᓯᒪᔪᓐᓇᕐᓂᖅᓄ

ᐊᑐᓕᖅᑎᑦᑎᓂᖅ ᓂᐅᕐᕈᑎᒃᓴᐅᓂᐊᖅᑐᓂᒃ 
ᑲᖑᖅᓯᐅᕈᓐᓇᕐᓂᕐᒥᒃ

ᑲᑎᒪᔪᓂ ᐃᓚᐅᓚᐅᖅᑐᑦ ᖃᐅᔨᓴᕈᓐᓇᓚᐅᖅᑐᑦ ᑖᒃᑯᓂᖓ ᓯᑕᒪᓂᒃ ᐱᐅᔫᓂᖃᕈᑎᒋᔭᖏᓐᓂᒃ ᓂᕈᐊᕈᑎᖃᖅᓱᑎᒃ ᑐᕌᖓᔪᓂᒃ ᑖᒃᑯᓇᓂ
ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖏᓐᓄᑦ ᐃᓚᒋᔭᐅᓂᖏᓐᓂᒃ. 

ᐱᔭᕐᓂᕐᓂᖅᓴᐃᑦ ᐊᑯᓐᓂᖏᓐᓃᑦᑐᑦ ᐊᒃᓱᕈᕐᓇᖅᑐᑦ

ᐊᒥᓲᖏᑦᑐᑦ ᐊᑯᓐᓂᖏᓃᑦᑐᑦ ᐊᒥᓱᑦ

ᐊᖏᔫᓗᐊᖏᑦᑐᒥᒃ ᐊᑯᓐᓂᖏᓐᓂᒃ ᐊᖏᔪᐊᓗᖕᒥᒃ

ᐊᖏᔫᓗᐊᖏᑦᑐᒥᒃ ᐊᑯᓐᓂᖏᓐᓂᒃ ᐊᖏᔪᐊᓗᖕᒥᒃ

ᕿᓚᒥᐅᔪᒥᒃ ᐱᔭᒃᓴᐃᑦ
(ᐊᑕᐅᓯᕐᒥᒃ 1
ᑕᓪᓕᒪᓄᑦ 5
ᐊᕐᕋᒍᓄᑦᑦ)

ᐊᑯᓐᓂᖅᓱᖅᑐᑦ
ᐱᔭᒃᓴᐃᑦ

(ᑕᓪᓕᒪᓂᒃ 5 ᖁᓕᓄᑦ
10 ᐊᕐᕋᒍᓄᑦ)

ᐊᑯᓂᐊᓗᒃ ᐱᔭᒃᓴᐃᑦ
(ᖁᓖᑦ 10 ᐊᕐᕋᒍᐃᑦ

ᐅᖓᑖᓃ)

ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖏᓐᓄᑦ ᐃᓱᒪᒃᓴᖅᓯᐅᕈᑎᑦ ᐅᓂᒃᑳᕈᑎᖏᑦ 1 ᐅᓂᒃᑳᕈᑎᖏᑦ 2 ᐅᓂᒃᑳᕈᑎᖏᑦ 3

ᐊᑐᓕᖅᑎᑕᐅᔪᓐᓇᑦᑎᐊᕐᓂᖏᑦ

ᐱᓕᕆᔨᒃᓴᐃᓪᓗ ᑮᓇᐅᔭᐃᑦ ᐱᑕᖃᕆᐊᖃᕐᓂᖏᑦ

ᐊᑐᓕᖅᑎᑕᐅᕕᒃᓴᖏᓐᓄᑦ ᖃᖓᐅᓇᔭᕐᓂᖅ

ᖃᓄᑎᒋ ᐊᑐᖅᑕᐅᖔᕈᓐᓇᖅᑐᑦ ᐃᑲᔪᕐᓂᖃᕈᓐᓇᕐᒪᖔᑕ ᑕᒪᐃᓐᓄᑦ
ᐅᕙᑦᑎᓐᓄᑦ ᐊᐅᓚᑦᑎᓂᕐᒧᑦ ᑐᕌᒑᕆᔭᐅᔪᓄᑦ, ᖃᓄᐃᖏᑦᑎᐊᖁᔨᓂᕐᒧᑦ
ᓄᓇᓕᖕᓂᒃ

ᖃᓄᑎᒋ ᐊᑐᖅᑕᐅᖔᕈᓐᓇᖅᑐᑦ ᐃᑲᔪᕐᓂᖃᕋᔭᕐᒪᖔᑦᑕ ᑕᒪᐃᓐᓄᑦ
ᐅᕙᑦᑎᓐᓄᑦ ᐊᐅᓚᑦᑎᓂᕐᒧᑦ ᑐᕋᒐᕆᔭᐅᔪᓄᑦ
ᖃᓄᐃᖏᑦᑎᐊᖁᔨᓂᑦᑎᓐᓂᒃ ᐊᕙᑎᒥᒃ ᐆᒪᔪᖃᕐᕕᐅᔪᓐᓇᕐᓂᖏᓐᓂᒡᓗ

ᐊᖏᒡᓕᒋᐊᖅᑕᐅᓂᖏᑦ ᐃᕿᐊᖑᔭᐃᑎᓂᒃ ᑲᖑᖅᓯᐅᕈᔾᔨᖃᑦᑕᕈᓐᓇᕐᓂᖏᑦ 
ᐃᓄᐃᑦ ᐊᒻᒪᓗ ᑎᑭᕌᓂᒃ ᓂᐅᕐᕈᐊᓂᒃ ᐱᓕᕆᐊᖃᕈᓐᓇᕐᓂᖏᑦ

ᖃᐅᔨᓴᖃᑦᑕᕐᓗᑎᒃ ᐊᒻᒪᓗ ᓇᐅᑦᑎᖅᑐᐃᑎᑦᑎᕙᒡᓗᑎᒃ ᐆᒪᔪᓂᒃ 
ᖃᓄᐃᓕᕙᓪᓕᐊᓂᖏᓐᓂᒃ

ᑕᑯᑎᑦᑎᔾᔪᑦ 6. ᐊᖓᔪᒃᓯᖅ ᑏᕕᑦ ᐊᒡᓘᑲᖅ (ᓴᐅᒥᐊᓂ), ᒫᒃ ᐸᓐᓂᐅᖅ (ᕿᑎᐊᓂ) ᐊᒻᒪᓗ ᕇ
ᐊᓕᓴᐅᔅᑲᔅ (ᑕᓕᖅᐱᐊᓂ) ᐊᔾᔨᒌᖏᓐᓂᖏᓐᓂᒃ ᖃᐅᔨᓇᓱᒃᑐᑦ ᐊᐅᓚᑦᑎᓂᕐᒧᑦ
ᐊᑐᖅᑕᐅᖔᕈᓐᓇᕐᓂᖏᓐᓂᒃ

ᑕᒪᓐᓇ ᐱᓇᓱᐊᕆᓪᓗᒍ, ᓯᕗᓪᓕᕐᒥ, ᐃᓚᐅᓚᐅᖅᑐᑦ ᐃᖕᒥᓂᒃ
ᐃᓕᑕᕆᔭᐅᑎᑦᑎᔭᕆᐊᖃᖅᐳᑦ ᐃᓚᖏᓐᓂᒃ ᐅᑯᓇᖓᑦ ᑎᒥᐅᔪᓂᒃ:
ᓄᓇᓕᖕᒥᐅᑕᖅ ᐃᓄᒃ, ᖃᐅᔨᓴᖅᑎᐅᔪᖅ, ᐊᐅᓚᑦᑎᔨᐅᖃᑕᐅᔪᖅ
ᐅᕝᕙᓗᓐᓃᑦ ᐊᓯᖏᓐᓂᒃ. ᐊᑐᓂ ᐃᓚᐅᔪᑦ ᑐᓂᔭᐅᕙᓚᐅᖅᑐᑦ
ᓂᐱᑦᑕᐅᑎᓕᖕᓂᒃ ᑕᖅᓴᖃᖅᑐᓂᒃ ᐃᓚᒋᖕᓂᖏᓐᓂᒃ
ᑭᒡᒐᖅᑐᐃᖑᐊᖅᑐᓂᒃ ᑖᒃᑯᓂᖓᑦ ᐊᑐᓂ ᐃᓄᐃᑦ
ᐊᕕᒃᑐᖅᓯᒪᓂᖏᓐᓂ. ᐃᓚᐅᓚᐅᖅᑐᑦ ᓂᕈᐊᖃᑦᑕᓚᐅᖅᑐᑦ
ᐅᓂᒃᑳᕈᑎᖏᓐᓂᒃ ᐃᓕᓯᕕᖃᖅᓱᑎᒃ ᓂᐱᑦᑕᐅᑎᓕᖕᓂᒃ ᑕᓪᓕᒪᓄᑦ
ᐊᖏᔪᓂᒃ ᐊᔾᔨᖑᐊᕐᓄᑦ (ᐊᑕᐅᓯᕐᒧᑦ ᐊᔾᔨᖑᐊᕐᒧᑦ ᐊᑕᐅᓯᕐᒧᑦ
ᐊᐅᓚᑦᑎᓂᕐᒧᑦ ᐊᑐᐊᖔᕈᓐᓇᕐᓂᖏᓐᓄᑦ ᐃᓱᒪᒃᓴᖅᓯᐅᓯᕈᑎᒃᓴᓄᑦ).
ᐊᑐᓂ ᐊᔾᔨᖑᐊᑕᒫᖅ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᖅᑐᓂᒃ
ᑎᑎᖃᖃᓚᐅᖅᐳᑦ, ᓯᑕᒪᓂᒃ ᐃᒥᒃᑰᖅᑐᓂᒃ ᑐᑭᓯᓂᐊᖅᑕᐅᖁᔭᐅᔪᓂᒃ
ᐊᒻᒪᓗ ᓂᕈᐊᕈᑕᐅᔪᓐᓇᖅᑐᓂᒃ ᐱᖓᓱᓂᒃ ᐅᓂᒃᑳᕈᑎᒃᓴᓂᒃ
ᐃᓕᓯᕕᐅᓯᒪᔪᓂᒃ. ᐊᑐᓂ ᐃᓚᐅᓚᐅᖅᑐᑦ ᓂᕈᐊᕆᐊᖃᖅᐳᑦ
ᐊᑕᐅᓯᕐᒥᒃ ᐅᓂᒃᑳᓕᐅᕈᑎᒥᒃ ᑕᐃᒃᑯᓇᖓᑦ ᐊᐅᓚᑦᑎᓂᕐᒧᑦ
ᐊᑐᖅᑕᐅᔪᓐᓇᕐᓂᖏᓐᓂᒃ ᐊᒻᒪᓗ ᑕᒪᐃᓐᓂᒃ ᑲᑎᓪᓗᒋᑦ
ᐃᓕᓯᔪᐃᓐᓇᐅᓪᓗᑎᒃ 20-ᓂᒃ ᓂᕈᐊᕈᑕᐅᔪᓂᒃ (ᑕᓪᓕᒪᐃᑦ
ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ ᐃᓱᒪᒃᓴᖅᓯᐅᕈᑎᒃᓴᐃᑦ
ᐊᒻᒪᓗ ᓯᑕᒪᐅᓪᓗᑎᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ
ᐅᓂᒃᑲᓕᐅᖁᔭᐅᓗᑎᒃ ᐊᑐᓂ ᑲᑎᓪᓗᒋᑦ = 20-ᖑᓂᐊᕐᒪᑕ
ᓂᕈᐊᕉᑎᑦ) (ᑕᑯᓗᒋᑦ ᑕᑯᑎᑦᑎᔾᔪᑎᖏᑦ 6 ᐊᒻᒪᓗ 7). 

4

3

ᑕᑯᑎᑦᑎᔾᔪᑦ 8 ᐊᔪᕐᓇᕋᔭᖏᓐᓂᖏᑦ ᐊᑐᓕᖅᑎᑕᐅᔪᓐᓇᕐᓂᖅ ᓯᑕᒪᐃᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ, ᒪᓕᒃᓱᒋᑦ ᑲᑎᒪᖃᑕᐅᔪᓂ ᐃᓚᐅᓚᐅᖅᑐᑦ ᑐᑭᓕᐅᓚᐅᕐᓂᖏᓐᓂᒃ (ᐊᒥᓲᓂᖏᑦ
ᐊᒡᒍᖅᓱᒋᑦ = 28, 28, 27, ᐊᒻᒪᓗ 26 ᐱᔪᓂᒃ ᑮᓇᐅᔭᓕᐅᕈᑕᐅᓇᔭᖏᑦᑐᓂᒃ ᖃᖑᖅᓯᐅᕈᓐᓇᕐᓂᖅ, ᑮᓇᐅᔭᓕᐅᕈᑎᒃᓴᓂᒃ ᖃᖑᖅᓯᐅᖅᑎᑦᑎᕙᖕᓂᖅ, ᐊᑭᓖᕙᒃᑐᓂᒃ ᑎᑭᑉᐸᒃᑐᓂᒃ ᐃᕿᐊᖑᐃᔭᐅᑎᓂᒃ
ᑲᖑᖅᓯᐅᔾᔨᖃᑦᑕᕈᓐᓇᕐᓂᖅ/ᒪᖃᐃᑕᖅᑐᖅᑎᑦᑎᕙᖕᓂᖅ ᐊᒻᒪᓗ ᓂᐅᕐᕈᐊᓂᒃ ᐱᓕᕆᐊᖃᕐᓂᖅ ᐊᒻᒪᓗ ᓱᓕᑲᓐᓂᖅ ᖃᐅᔨᓴᖃᑦᑕᕈᓐᓇᕐᓂᖏᑦ ᐊᓯᖏᓐᓂᒃᑕᐅᖅ, ᐊᑐᓂ)

ᑕᑯᑎᑦᑎᔾᔪᑦ 7. ᐆᒃᑑᑎᒋᓗᒍ ᐊᔾᔨᖑᐊᖅ ᐃᓕᐅᖅᑲᐃᕕᐅᓯᒪᔪᖅ ᓂᐱᑎᕈᑎᓕᖕᓂ ᑎᑎᖃᓂᒃ
ᓂᕈᐊᕈᑎᓂᒃ ᓂᕈᐊᖃᑕᐅᓚᐅᖅᑐᓂᒃ

(a) (b)

(c) (d)

ᓂᕈᐊᕐᓂᖏᓐᓂ ᑲᑎᒪᖃᑕᐅᔪᑦ
ᑲᑎᖅᓱᖅᑕᐅᓚᐅᖅᐳᑦ
ᐅᓂᒃᑲᖅᑕᐅᓯᒪᓪᓗᑎᒡᓗ ᑕᑯᑎᑦᑎᔾᔪᑎᓂᒃ 8-
ᒥᒃ 12-ᓄᑦ ᖁᓕᓄᑦ. ᑐᑭᓯᔭᐅᔪᑦ ᐃᓱᒪᓇᖅᑐᑦ
ᐃᓚᐅᓚᐅᖅᑐᑦ ᐃᓱᒪᖃᓚᐅᕐᓂᖏᓐᓂᒃ
ᐊᒥᓱᕈᕆᐊᖅᑕᐅᒃᑲᓐᓂᖁᔨᓂᖅ
ᑮᓇᐅᔭᓕᐅᕈᑕᐅᕙᖏᑦᑐᓂᒃ
ᑲᖑᖅᑕᐅᖃᑦᑕᕈᓐᓇᖅᑐᓂᒃ ᐊᒻᒪᓗ
ᖃᐅᔨᓴᖅᑕᐅᒃᑲᓐᓂᖁᔨᓂᕐᒥᓂᒃ ᒪᕐᕉᖕᒪᑎᒃ
ᐊᔪᕐᓇᖏᓛᖑᓇᔭᕐᓂᖅ ᐊᑐᓕᖅᑎᑕᐅᓂᕐᒧᑦ.
ᐃᓚᐅᓚᐅᖅᑐᑦ ᑲᑎᒪᔨᔪ
ᓇᓗᓇᐃᔭᐃᓚᐅᖅᑐᑦ
ᑮᓇᐅᔭᓕᐅᕈᑎᒃᓴᐅᓇᔭᖅᑐᓂᒃ
ᑲᖑᖅᓯᐅᖅᑎᑦᑎᔪᓐᓇᕐᓂᖅ
ᐱᔭᕆᐊᑐᓂᖅᐹᖑᓇᔭᕐᓂᖅ ᐱᓇᓱᐊᖅᑕᐅᒍᓂ
ᐊᑐᖅᑕᐅᖔᕈᓐᓇᖅᑐᓂᒃ. ᐊᒥᓲᓂᖅᓴᐃᑦ
ᑲᑎᒪᖃᑕᐅᔪᑦ ᐃᓱᒪᒋᔭᖃᓚᐅᕐᒥᔪᑦ
ᐊᔪᕐᓇᕋᔭᖏᓐᓂᖅ ᐊᑐᓕᖅᑎᑕᐅᔪᓐᓇᕐᓂᖏᑦ
ᑕᒪᕐᒥᒃ ᓯᑕᒪᐃᓂᒃ ᐊᐅᓚᑦᑎᓂᕐᒧᑦ
ᐊᑐᖅᑕᐅᖔᕈᓐᓇᖅᑐᑦ
ᐱᓇᓱᐊᖅᑕᐅᔪᓐᓇᕐᓂᖏᓐᓂᒃ ᕿᓚᒥᐅᔪᒃᑯᑦ-
ᐊᑯᓐᓂᖅᓱᖅᑐᓂᓗ ᐱᕕᒃᓴᖃᕈᑎᒃ
(ᐊᑕᐅᓯᕐᒥᒃ 1 ᐊᕐᕋᒍᓄᑦ ᖁᓕᓄᑦ 10-ᓄᑦ
ᐊᕐᕋᒍᓄᑦ). ᑭᖑᓪᓕᕐᒥ, ᑕᒪᕐᒥᒃᑲᓴᐃᑦ
ᑲᑎᒪᖃᑕᐅᓚᐅᖅᑐᑦ ᐅᖃᓚᐅᖅᑐᑦ ᑕᒪᕐᒥᒃ
ᓯᑕᒪᐃᑦ ᐊᐅᓚᑦᑎᓂᕐᒧᑦ
ᐊᑐᖅᑕᐅᖔᕈᓐᓇᕐᓂᖏᑦ ᐊᖏᒧᒥᒃ
ᐱᒻᒪᕆᐅᔪᓂᒃ ᐃᑲᔪᕐᓂᖃᕈᓐᓇᖅᑐᑦ
ᖃᓄᐃᖏᑦᑎᐊᕈᓐᓇᕐᓂᖏᓐᓂᒃ ᓄᓇᓖᑦ
ᐊᒻᒪᓗ ᓄᓇᖁᑎᖏᑦ ᐊᒻᒪᓗ
ᐆᒪᔪᖃᕈᓐᓇᕐᓂᖏᑦ. 

ᑕᑯᑎᑦᑎᔾᔪᑦ 9. ᖃᓄᐃᓕᖓᓂᖏᑦ ᐱᑕᖃᕆᐊᖃᕋᔭᖅᑐᑦ (ᐃᓄᐃᓪᓗ ᑮᓇᐅᔭᐃᓪᓗ) ᐊᑐᓕᖅᑎᑦᑎᕙᓪᓕᐊᔪᓐᓇᕐᓂᖅ ᓯᑕᒪᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᓐᓂᒃ, ᒪᓕᒃᑕᐅᓪᓗᑎᒃ
ᑲᑎᒪᖃᑕᐅᔪᓂ ᐃᓚᐅᓚᐅᖅᑐᑦ ᑐᑭᓕᐅᓚᐅᕐᓂᖏᓐᓂᒃ (ᐊᒥᓲᓂᖏᑦ ᐊᒡᒍᖅᓱᒋᑦ = 28, 24, 27, ᐊᒻᒪᓗ 25 ᐱᔪᓂᒃ ᑮᓇᐅᔭᓕᐅᕈᑕᐅᓇᔭᖏᑦᑐᓂᒃ ᖃᖑᖅᓯᐅᕈᓐᓇᕐᓂᖅ, ᑮᓇᐅᔭᓕᐅᕈᑎᒃᓴᓂᒃ
ᖃᖑᖅᓯᐅᖅᑎᑦᑎᕙᖕᓂᖅ, ᐊᑭᓖᕙᒃᑐᓂᒃ ᑎᑭᑉᐸᒃᑐᓂᒃ ᐃᕿᐊᖑᐃᔭᐅᑎᓂᒃ ᑲᖑᖅᓯᐅᔾᔨᖃᑦᑕᕈᓐᓇᕐᓂᖅ/ᒪᖃᐃᑕᖅᑐᖅᑎᑦᑎᕙᖕᓂᖅ ᐊᒻᒪᓗ ᓂᐅᕐᕈᐊᓂᒃ ᐱᓕᕆᐊᖃᕐᓂᖅ ᐊᒻᒪᓗ ᓱᓕᑲᓐᓂᖅ
ᖃᐅᔨᓴᖃᑦᑕᕈᓐᓇᕐᓂᖏᑦ ᐊᓯᖏᓐᓂᒃᑕᐅᖅ, ᐊᑐᓂ)

ᑕᑯᑎᑦᑎᔾᔪᑦ 10. ᖃᓄᖅ ᐱᕕᒃᓴᖃᕈᓐᓇᕐᓂᖏᑦ ᓂᕈᐊᕈᑕᐅᓚᐅᖅᑐᑦ ᖃᖓᒃᑯᓪᓗ ᐊᑐᓕᖅᑎᑎᔪᓐᓇᕐᓂᖏᓐᓂᒃ ᓯᑕᒪᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᓐᓂᒃ, ᒪᓕᒃᑕᐅᓪᓗᑎᒃ ᑲᑎᒪᖃᑕᐅᔪᓂ
ᐃᓚᐅᓚᐅᖅᑐᑦ ᑐᑭᓕᐅᓚᐅᕐᓂᖏᓐᓂᒃ (ᐊᒥᓲᓂᖏᑦ ᐊᒡᒍᖅᓱᒋᑦ = 26, 26, 26, ᐊᒻᒪᓗ 25 ᐱᔪᓂᒃ ᑮᓇᐅᔭᓕᐅᕈᑕᐅᓇᔭᖏᑦᑐᓂᒃ ᖃᖑᖅᓯᐅᕈᓐᓇᕐᓂᖅ, ᑮᓇᐅᔭᓕᐅᕈᑎᒃᓴᓂᒃ
ᖃᖑᖅᓯᐅᖅᑎᑦᑎᕙᖕᓂᖅ, ᐊᑭᓖᕙᒃᑐᓂᒃ ᑎᑭᑉᐸᒃᑐᓂᒃ ᐃᕿᐊᖑᐃᔭᐅᑎᓂᒃ ᑲᖑᖅᓯᐅᔾᔨᖃᑦᑕᕈᓐᓇᕐᓂᖅ/ᒪᖃᐃᑕᖅᑐᖅᑎᑦᑎᕙᖕᓂᖅ ᐊᒻᒪᓗ ᓂᐅᕐᕈᐊᓂᒃ ᐱᓕᕆᐊᖃᕐᓂᖅ ᐊᒻᒪᓗ ᓱᓕᑲᓐᓂᖅ
ᖃᐅᔨᓴᖃᑦᑕᕈᓐᓇᕐᓂᖏᑦ ᐊᓯᖏᓐᓂᒃᑕᐅᖅ, ᐊᑐᓂ)

(a) (b)

(c) (d)

(a) (b)

(c) (d)

ᑕᑯᑎᑦᑎᔾᔪᑦ 12. ᐃᑲᔫᑎᖃᕈᓐᓇᕐᓂᖏᑦ ᓯᑕᒪᐃᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ ᐊᕙᑎᑉ ᐆᒪᔪᖃᕐᕕᐅᔪᓐᓇᕐᓂᖏᓐᓂᒡᓗ ᖃᓄᐃᖏᑦᑎᐊᕈᓐᓇᕐᓂᖏᓐᓂᒃ, ᒪᓕᒃᑕᐅᓪᓗᑎᒃ ᑲᑎᒪᖃᑕᐅᔪᓂ
ᐃᓚᐅᓚᐅᖅᑐᑦ ᑐᑭᓕᐅᓚᐅᕐᓂᖏᓐᓂᒃ (ᐊᒥᓲᓂᖏᑦ ᐊᒡᒍᖅᓱᒋᑦ = 26, 22, 27, ᐊᒻᒪᓗ 24 ᐱᔪᓂᒃ ᑮᓇᐅᔭᓕᐅᕈᑕᐅᓇᔭᖏᑦᑐᓂᒃ ᖃᖑᖅᓯᐅᕈᓐᓇᕐᓂᖅ, ᑮᓇᐅᔭᓕᐅᕈᑎᒃᓴᓂᒃ ᖃᖑᖅᓯᐅᖅᑎᑦᑎᕙᖕᓂᖅ,
ᐊᑭᓖᕙᒃᑐᓂᒃ ᑎᑭᑉᐸᒃᑐᓂᒃ ᐃᕿᐊᖑᐃᔭᐅᑎᓂᒃ ᑲᖑᖅᓯᐅᔾᔨᖃᑦᑕᕈᓐᓇᕐᓂᖅ/ᒪᖃᐃᑕᖅᑐᖅᑎᑦᑎᕙᖕᓂᖅ ᐊᒻᒪᓗ ᓂᐅᕐᕈᐊᓂᒃ ᐱᓕᕆᐊᖃᕐᓂᖅ ᐊᒻᒪᓗ ᓱᓕᒃᑲᓐᓂᖅ ᖃᐅᔨᓴᖃᑦᑕᕈᓐᓇᕐᓂᖏᑦ
ᐊᓯᖏᓐᓂᒃᑕᐅᖅ, ᐊᑐᓂ)

(a) (b)

(c) (d)

(a) (b)

(c) (d)

ᑕᑯᑎᑦᑎᔾᔪᑦ 11. ᐃᑲᔫᑎᖃᕈᓐᓇᕐᓂᖏᑦ ᓯᑕᒪᐃᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ ᖃᓄᐃᖏᑎᐊᕆᐊᖃᕐᓂᖏᓐᓂᒃ ᓄᓇᓖᑦ, ᒪᓕᒃᑕᐅᓪᓗᑎᒃ ᑲᑎᒪᖃᑕᐅᔪᓂ ᐃᓚᐅᓚᐅᖅᑐᑦ
ᑐᑭᓕᐅᓚᐅᕐᓂᖏᓐᓂᒃ (ᐊᒥᓲᓂᖏᑦ ᐊᒡᒍᖅᓱᖏᑦ =25, 25, 24, ᐊᒻᒪᓗ 23 ᐱᔪᓂᒃ ᑮᓇᐅᔭᓕᐅᕈᑕᐅᓇᔭᖏᑦᑐᓂᒃ ᖃᖑᖅᓯᐅᕈᓐᓇᕐᓂᖅ, ᑮᓇᐅᔭᓕᐅᕈᑎᒃᓴᓂᒃ ᖃᖑᖅᓯᐅᖅᑎᑦᑎᕙᖕᓂᖅ, ᐊᑭᓖᕙᒃᑐᓂᒃ
ᑎᑭᑉᐸᒃᑐᓂᒃ ᐃᕿᐊᖑᐃᔭᐅᑎᓂᒃ ᑲᖑᖅᓯᐅᔾᔨᖃᑦᑕᕈᓐᓇᕐᓂᖅ/ᒪᖃᐃᑕᖅᑐᖅᑎᑦᑎᕙᖕᓂᖅ ᐊᒻᒪᓗ ᓂᐅᕐᕈᐊᓂᒃ ᐱᓕᕆᐊᖃᕐᓂᖅ ᐊᒻᒪᓗ ᓱᓕᑲᓐᓂᖅ ᖃᐅᔨᓴᖃᑦᑕᕈᓐᓇᕐᓂᖏᑦ ᐊᓯᖏᓐᓂᒃᑕᐅᖅ, ᐊᑐᓂ)

ᐃᓚᐅᓚᐅᖅᑐᑦ ᐱᓂᐊᕐᓂᕋᖅᓯᒪᔪᑦ ᒪᑯᓂᖓ ᐱᓕᕆᐊᖃᕈᒪᓂᖅ: 
• ᑐᓴᐅᒪᑎᑦᑎᕙᖕᓂᖅ ᖃᐅᔨᒪᔭᐅᔭᕆᐊᖃᖅᑐᓂᒃ ᐃᓕᓐᓂᐊᕐᓂᖏᓐᓂᒃ ᑲᑎᒪᓚᐅᕐᓂᖏᓐᓂᒃ ᐱᓕᕆᖃᑎᒥᓄᑦ, ᓄᓇᓕᖕᓄᑦ, 
ᐊᖑᓇᓱᒃᑎᓄᑦ/ᒪᖃᐃᑎᓄᑦ, ᒪᒃᑯᒃᑐᓄᑦ, ᐃᓚᒥᓄᑦ, ᐊᒻᒪᓗ ᐱᖃᑎᒋᕙᒃᑕᒥᓄᑦ; 

• ᐅᖃᕐᕕᖃᕐᓂᖅ ᐃᓄᖕᓂᒃ ᑲᑐᔾᔨᖃᑎᒌᖏᓐᓂᒡᓗ ᖃᐅᔨᕕᒃᓴᐅᔪᓂᒃ ᐊᑐᓕᖅᑎᑦᑎᖃᑕᐅᔪᓐᓇᕋᔭᕐᒪᖔᑕ ᐊᐅᓚᑦᑎᔾᔪᑎᒃᓴᓂᒃ 
ᐊᑐᖅᑕᐅᖔᕈᓐᓇᕐᓂᖏᓐᓂᒃ.

• ᖃᐅᔨᒋᐊᕐᓗᑎᒃ ᑮᓇᐅᔭᒃᓴᓂᒃᓯᒪᔪᓐᓇᕋᔭᖅᑐᓂᒃ ᐊᑐᓕᖅᑎᑦᑎᕙᓪᓕᐊᔾᔪᑕᐅᔪᓐᓇᖅᑐᓄᑦ ᐊᐅᓚᑦᑎᔾᔪᑎᒃᓴᓂᒃ 
ᐊᑐᖅᑕᐅᖔᕈᓐᓇᖅᑐᓂᒃ.

• ᑲᑎᒪᑎᑦᑎᕙᒡᓗᑎᒃ ᐊᐅᓚᑦᑎᔨᐅᖃᑕᐅᕙᒃᑐᓂᒃ ᐃᓚᒌᒃᐸᒃᑐᓂᒃ ᑐᑭᓯᓂᐊᕐᕕᒋᕙᒡᓗᒋᑦ ᐊᑐᓕᖅᑎᑦᑎᕙᓪᓕᐊᔪᓐᓇᕐᓂᖏᓐᓂᒃ 
ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᖅᑐᓂᒃ.

• ᐃᓵᒡᕕᐅᓯᒪᖃᑕᕐᓗᑎᒃ ᓄᓇᓕᑦ ᑎᒥᖁᑎᖏᑦ ᓯᕗᓪᓕᐅᖅᑎᖏᓪᓗ ᑐᑭᓯᓂᐊᕐᕕᖃᑦᑕᕐᓗᑎᒃ ᐊᑐᓕᖅᑎᑦᑎᔪᒪᓇᔭᕐᒪᖔᑕ 
ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᓐᓂᒃ;

• ᖃᐅᔨᓴᖅᑕᐅᕙᓪᓕᐊᖏᓐᓇᕐᓗᑎᒃ ᓇᐅᑦᑎᖅᑐᖅᑕᐅᕙᒡᓗᑎᒃ ᑲᖑᐃᑦ ᐊᒥᓲᓂᖏᓪᓗ ᐊᒻᒪᓗ ᑐᓴᒐᒃᓴᓕᐊᕆᔭᐅᕙᒡᓗᑎᒃ ᓄᑖᓂᒃ 
ᖃᐅᔨᔭᐅᕙᓪᓕᐊᓂᖏᑦ ᑲᖑᐃᑦ ᑲᖑᕐᓇᐃᓪᓗ, ᖄᕌᕐᔫᓂᕋᖅᑕᐅᕙᖕᒥᔪᑦ.

• ᖃᐅᔨᒋᐊᕐᓗᑎᒃ ᓄᑖᕐᓂᒃ ᓄᓇᓕᖕᒥᐅᑕᐅᓄᑦ ᓇᐅᑎᖅᑐᖅᑕᐅᕙᓪᓕᐊᓂᐊᕐᓂᕐᒧᑦ ᐱᓕᕆᐊᖑᓕᕈᓐᓴᕐᒥᔪᑦ 
ᐱᕙᓪᓕᐊᑎᑕᐅᔪᓐᓇᕐᓂᖏᑦ;

• ᕿᒥᕐᕈᐊᖅᑕᐅᓗᑎᒃ ᐊᒻᒪᓗ/ᐅᕝᕙᓗᓐᓃᑦ ᐋᕿᒋᐊᖅᑕᐅᓗᑎᒃ ᓄᓇᕗᒻᒥ ᑎᖕᒥᐊᓕᕆᓂᕐᒧᑦ ᒪᓕᒐᓪᓗᑐᐃᑦ ᐊᑐᓕᖁᔭᐅᓂᖏᑦ 
ᓄᓇᓕᖕᓄᑦ; ᐊᒻᒪᓗ

• ᑐᓴᐅᒪᑎᑦᑎᖃᑕᕐᓗᑎᒃ ᑕᐃᒪᓐᓄᑦ ᐊᐅᓚᑦᑎᓂᖏᓐᓂᒃ ᑐᕌᒐᕆᔭᐅᔪᓂᒃ, ᐊᐅᓚᑦᑎᓂᕐᒥᒃ ᐊᑐᖅᑕᐅᖔᕈᓐᓇᕐᓂᖏᓐᓂᒃ 
ᐃᓄᐃᓪᓗ ᖃᐅᔨᒪᔭᑐᖃᖏᓐᓂᒃ ᓴᓇᔭᐅᕙᓪᓕᐊᓂᖏᓐᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᐃᑦ ᑎᖕᒥᐊᖃᕐᕕᖕᓂ ᐊᕐᕕᐊᓂᓗ 
ᓴᓪᓕᕐᓂᓗ. 

ᑕᑯᑎᑦᑎᔾᔪᑦ 13. ᐱᓕᕆᐊᕆᔭᐅᔪᒪᓂᒃ ᑎᑎᕋᖅᓯᒪᔪᑦ ᐃᓕᓐᓂᐊᖃᑕᐅᔪᓂᒃ ᑲᑎᒪᖃᑕᐅᓚᐅᖅᑐᓂᒃ. 

ᐱᓂᐊᕐᓂᖃᕐᕕᐅᓕᕐᓂᖏᑦ
ᐃᓕᑦᑎᔭᖅᑐᖅᓱᑎᒃ

ᑲᑎᒪᖃᑕᐅᓚᐅᕐᓂᖏᓐᓂᒃ
ᐃᓱᐊᓂ ᐃᓕᑦᑎᔭᖅᑐᖅᓯᒪᓪᓗᑎᒃ ᐃᓕᓐᓂᐊᕐᓂᖏᓐᓂ, ᐃᓚᐅᓚᐅᖅᑐᑦ ᐃᓱᒪᒃᓴᖅᓯᐅᕈᑎᖃᖅᐸᓚᐅᖅᑐᑦ
ᖃᓄᐃᓕᐅᕐᓂᐊᓕᕐᒪᖔᕐᒥᓂᒃ ᑲᑎᒫᓂᒃᑯᑎᒃ ᖃᓄᐃᓕᐅᕈᑕᐅᒋᐊᕐᓂᐊᖅᑐᓂᒃ ᑕᒪᐃᓐᓄᑦ ᑲᖑᕐᓂᒃ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᓂᒃ,
ᐊᒻᒪᓗ ᐊᑐᓕᖅᑎᑦᑎᕙᓕᕐᓂᕐᒧᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᓐᓂᒃ ᐅᖃᐅᓯᐅᓚᐅᖅᑐᓂᒃ. ᐃᓚᐅᓚᐅᖅᑐᑦ
ᑎᑎᕋᑦᑕᓚᐅᖅᑐᑦ ᑎᑎᕋᕐᕕᖕᓂ ᓂᐱᑎᑕᐅᕙᒃᑐᓂᒃ ᓴᓂᕋᒧᑦ ᐊᓯᒥᓄᑦ ᐃᓄᖕᓄᑦ ᑕᑯᔭᐅᔪᓐᓇᖅᑐᓂᒃ. 

ᐃᓕᑦᑎᖃᑎᒌᖕᓂᕐᒧᑦ ᑲᑎᒪᓂᖏᓐᓂᒃ ᐱᓕᕆᐊᖑᓚᐅᖅᑐᑦ ᐊᒻᒪᓗ ᖃᓄᐃᓕᐅᕈᑕᐅᓚᐅᕐᓂᖏᑦ
ᐃᓚᐅᓚᐅᖅᑐᑦ ᐅᖃᐅᓯᖃᖃᑦᑕᓚᐅᖅᑐᑦ ᐱᐅᔪᓂᒃ ᒪᑯᓂᖓ ᐱᔾᔪᑎᖃᖅᑐᓂᒃ:
• ᐃᓚᐅᑎᑕᐅᑦᑎᐊᖃᑦᑕᓚᐅᕐᓂᖏᓐᓂᒃ ᐃᓕᑦᑎᖃᑎᒌᕐᓂᕐᒧᑦ ᑲᑎᒪᓂᖏᓐᓂ; 
• ᐊᔾᔨᒌᖏᑦᑑᑎᐅᓚᐅᕐᓂᖏᓐᓂᒃ ᖃᓄᐃᓕᐅᒐᒃᓴᐃᑦ ᐊᒻᒪᓗ ᐋᕿᐅᒪᔭᐅᓂᖏᑦ ᑲᑎᒪᓂᖏᓐᓂ (ᐃᓕᑕᕆᔭᐅᓯᒪᔪᓂᒃ ᐅᓂᒃᑲᓕᐅᕐᓂᖅ, 
ᐅᓂᒃᑳᕆᔪᒪᔭᖏᓐᓂᒃ ᐅᓂᒃᑳᕈᓐᓇᕐᓂᖅ, ᐊᓃᖅᐸᓚᐅᕐᓂᖏᓐᓂᒃ, ᐊᕕᒃᑐᖅᑕᐅᓗᑎᒃ ᐊᒥᓲᓐᖏᓂᖅᓴᐅᔪᓄᑦ ᐱᓕᕆᖃᑎᒌᒃᑎᑕᐅᕙᖕᓂᖏᓐᓂᒃ ᐊᒻᒪᓗ 
ᑕᒪᕐᒥᒃ ᑲᑎᓕᕐᒥᓗᑎᒃ ᐅᖃᐅᓯᐅᓂᐊᖅᑐᓂᒃ ᐱᓕᕆᓕᖅᓱᑎᒃ); ᐊᒻᒪᓗ

• ᐃᓄᐃᑦ ᐱᖑᐊᕈᓯᕆᕙᒃᑕᖏᓐᓂᒃ, ᑎᖕᒥᐊᕐᓂᒃ ᓂᐅᖕᒥᐅᑦᑎᖅᑐᐃᕙᖕᓂᖏᓐᓂᒃ ᑕᑯᑎᑦᑎᓂᕐᒥᒃ ᓯᓚᒥᓗ ᖃᓄᐃᓕᐅᖃᑎᒌᖕᓂᖏᓐᓂᒃ 
(ᐱᓱᖃᑎᒌᖕᓂᖅ, ᖃᔭᑰᕐᓂᖅ ᑕᐅᕙᓂ ᓴᐳᓐᓂᐊᖅᑕᐅᓯᒪᕕᖕᒥ Oak Hammock Marsh-ᒥ ᓄᓇᒥ). 

ᐊᒥᓲᓚᐅᖅᑐᑦ ᐃᓚᐅᓚᐅᖅᑐᑦ ᓈᒻᒪᒃᓴᑦᑎᐊᖃᑦᑕᓚᐅᖅᑐᑦ ᑕᒪᐃᓐᓂᒃ ᐱᕕᒃᓴᖃᖅᑎᑕᐅᕙᓚᐅᕐᓂᖏᓐᓂᒃ ᐅᖃᕈᓐᓇᖃᑦᑕᕐᓂᖅ, ᐊᒻᒪᓗ
ᐃᓕᕋᓇᖅᐸᓚᐅᖏᒻᒪᑕ ᐅᖃᕈᓐᓇᕐᓂᕐᒧᑦ. ᑭᓯᐊᓂᓕᑕᐅᖅ, ᐃᓚᖏᑦ ᐃᓚᐅᓚᐅᖅᑐᑦ ᖃᐅᔨᕙᓚᐅᕐᓂᕋᖅᑐᑦ ᐅᖃᕈᒪᑦᑎᐊᖅᑐᔮᖏᑦᑐᓂᒃ ᐃᓄᖕᓂᒃ,
ᐃᓱᒪᒋᔭᐅᖁᔨᓪᓗᑎᒃ ᐃᓄᐃᑦ ᐱᓗᐊᖅᑐᒥᒃ ᐱᕕᒃᓴᖃᕐᓂᖅᓴᐅᖃᑦᑕᖁᓪᓗᒋᑦ, ᐱᔫᒥᓴᒃᑕᐅᓂᖅᓴᐅᕙᒡᓗᑎᓗ ᐅᖃᕈᓐᓇᕐᓂᖅ. 
ᐅᖃᖅᑐᖃᓚᐅᕆᕗᖅ ᐃᒪᓐᓇᐃᓕᔪᒥᒃ “ᐃᑲᔪᖃᕋᔭᓚᐅᖅᑐᖅ ᐅᖃᐅᓯᐅᒃᑲᓐᓂᕈᓇᕋᔭᖅᐸᑕ ᐊᐅᓚᑦᑎᔾᔪᑎᒃᓴᐃᑦ ᐊᑐᖅᑕᐅᐃᖔᕈᓐᓇᕐᓂᖏᑦ,
ᐱᒋᐊᓕᓵᕐᓂᖏᓐᓂᒃ ᑲᑎᒪᓂᕐᒥᒃ, ᐃᓱᒪᒃᓴᖅᓯᐅᕈᓐᓇᕐᓂᖅᓴᐅᓂᐊᕐᒪᑕ ᖃᓄᖅ ᐊᑐᓕᖅᑎᑕᐅᔪᓐᓇᕋᔭᕐᒫᖓᑕ ᑕᐃᒃᑯᐊ”.
ᑭᖑᓪᓕᕐᒥ, ᐃᓚᐅᓚᐅᖅᑐᑦ ᐊᑐᖔᖁᔨᓇᔭᖅᑐᑦ ᑕᒪᐃᓐᓂᒃ ᑕᕐᕆᔭᐅᑎᒃᑯᑦ ᑕᐅᑐᒐᒃᓴᐅᖔᕈᓐᓇᕈᑎᒃ (ᑕᐃᔭᐅᔪᓂᒃ PowerPoint Presentation-ᓂᒃ)
ᓯᕗᓂᐊᒍᑦ ᑲᑎᒪᓂᖏᓐᓂᒃ ᐃᓱᓕᑦᑎᓚᐅᖏᓂᖏᓐᓂ. ᐅᓪᓗᒐᓴᐅᔪᓂ ᑲᑎᒪᒋᐊᓕᓵᕐᓂᖏᓐᓂ, ᐅᓂᒃᑳᓕᐅᓚᐅᖅᑐᑦ ᐱᔪᓐᓇᖅᓯᑎᑦᑎᒪᐅᕐᒪᑕ ᑲᑎᒪᓂᕐᒥᒃ
ᐊᐅᓚᑦᑎᔨᐅᖃᑕᐅᓚᐅᖅᑐᓂᒃ ᐅᓂᒃᑲᓕᐊᕆᔭᖏᓐᓂᒃ ᐅᓂᒃᑳᕈᓐᓇᖅᓯᓂᖅ, ᑕᒪᒃᑯᐊᓗ ᑲᔪᓯᑎᑕᐅᓚᐅᖅᓱᑎᒃᑦ ᖃᕆᑕᐅᔭᒃᑯᑦ ᑎᑎᖃᖅᑖᑲᐅᑎᒋᕕᒃᑯᑦ
ᐊᒻᒪᓗ ᖃᕆᑕᐅᔭᒃᑯᑦ ᐅᖓᓯᒃᑐᒥᒃ ᑕᑯᔭᒃᓴᓂᒃᑕᐅᕙᒃᑐᑎᒍᑦ ᑎᑎᖃᓂᒃ (ᑕᐃᔭᐅᔪᓂᒃ Dropbox-ᑯᑦ ᑎᑎᖃᓂᒃ ᑐᔪᐃᖕᕕᒃᑯᒃ).

ᑕᑯᑎᑦᑎᔾᔪᑦ 14. ᐃᓚᐅᓚᐅᖅᑐᑦ ᑕᒪᐃᓐᓂᒃ ᐃᓕᑦᑎᖃᑎᒌᖕᓂᕐᒧᑦ ᑲᑎᒪᓂᕐᒥᓂᒃ ᓇᓗᓇᐃᔭᐃᓚᐅᖅᑐᑦ ᖃᓄᐃᓚᐅᕐᓂᖏᓐᓂᒃ (ᐊᒥᓲᓂᖏᑦ=24)
* ᐱᓕᕆᐊᒃᓴᓂᒃ ᐊᐅᓚᑦᑎᓂᕐᒧᑦ ᑲᑎᒪᔨᕋᓛᖏᑦ PMC-ᑯᑦ ᐅᕝᕙᓗᓐᓃᑦ ᓄᓇᓕᖕᓂ ᖃᐅᔨᓴᖅᑎᐅᕙᒃᑐᑦ CR-ᑯᑦ ᐃᓚᒋᔭᐅᓚᐅᖅᐳᑦ ᖃᐅᔨᓴᖅᑕᐅᓂᖏᓐᓂᒃ ᐱᓕᕆᐊᖑᓚᐅᖅᑐᓂᒃ
ᑕᐃᔭᐅᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒃᑐᖅᑕᐅᓯᒪᓂᖏᓐᓂᒃ ᑲᖑᕐᓄᑦ ᓄᓇᖁᑎᖏᑦ, ᐆᒪᔪᐃᓪᓗ, ᐃᓄᐃᓪᓗ ᐊᒻᒪᓗ ᐊᑐᓕᖅᑎᑕᐅᖔᕈᓐᓇᕐᓂᖏᑦ ᐊᐅᓚᑕᐅᓂᖏᓐᓄᑦ
ᖃᓄᐃᓕᐅᕈᑕᐅᔪᓐᓇᖅᑐᑦ ᑲᖑᓕᕆᓂᕐᒧᑦ ᑲᖑᕐᓇᖕᓂᒡᓗ ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ, ᓄᓇᕗᒻᒥ
** ᓄᓇᓕᖕᒥᐅᑕᖅ ᐊᕐᕕᐊᓂᒃ ᐅᕝᕙᓗᓐᓃᑦ ᓴᓪᓕᓂᒃ, ᓄᓇᕗᑦ 

ᐃᓕᑦᑎᖃᑎᒌᖕᓂᕐᒧᑦ ᑲᑎᒪᓂᖏᓐᓂᒃ
ᖃᓄᐃᓚᐅᕐᓂᖓᓂᒃ ᖃᐅᔨᒋᐊᕐᕕᐅᓂᖏᑦ

ᑭᖑᓪᓕᕐᒥ ᐅᓪᓗᕆᔭᖓᓂ ᑲᑎᒪᓂᖏᓐᓂ, ᐃᓚᐅᓚᐅᖅᑐᑦ ᑕᑕᑎᕆᔭᕆᐊᖃᓚᐅᖅᐳᑦ ᑎᑎᕋᖅᓯᒪᓗᑎᒃ ᑐᑭᓯᓂᐊᕐᕕᐅᓂᕐᒥᓂᒃ ᑕᑕᑎᒐᒃᓴᓂᒃ (ᑕᑯᓗᒋᑦ
ᑎᑎᖃᐃᑦ ᐃᓚᒃᑲᓐᓂᖏᑦ G-ᒥᑦᑐᑦ). ᑕᒪᕐᒥᒃ ᑲᑎᓪᓗᒋᑦ 24-ᖑᓚᐅᖅᑐᑦ ᑲᑎᒪᖃᑕᐅᔪᓂᒃ ᑕᑕᑎᕆᔪᐃᓐᓇᐅᓚᐅᖅᑐᑦ ᑐᓴᕐᕕᐅᔪᒪᓂᖏᓐᓂᒃ ᑕᑕᑎᒐᒃᓴᓂᒃ
(ᑭᒡᒐᖅᑐᐃᓪᓗᑎᒃ 77% ᑕᒪᐃᓐᓂᒃ ᐃᓚᐅᓚᐅᖅᑐᓕᒫᓂᒃ, ᐱᖏᑕᑐᐊᕆᓪᓗᒋᑦ ᑲᑎᒪᓂᕐᒥᒃ ᐋᕿᐅᒪᑎᑦᑎᓚᐅᖅᑐᑦ ᐊᒻᒪᓗ ᑕᐃᔅᓱᒥᖓ
ᑲᑎᒪᑎᑦᑎᔨᒋᔭᐅᓚᐅᖅᑐᒥᒃ). ᑕᒪᕐᒥᒃ ᐃᓚᐅᓚᐅᖅᑐᑦ ᑕᐃᓯᓚᐅᖅᑐᑦ ᑲᑎᒪᓂᕆᔭᒥᓂᒃ ᐃᒪᓐᓇ ‘ᐱᐅᔪᒥᒃ or ‘ᐃᐅᔪᒻᒪᕆᖕᒥᒃ (ᑕᑯᑎᑦᑎᔾᒧᑦ 9-ᒥᑦᑐᑦ).
ᐃᓚᐅᓚᐅᖅᑐᑦ ᑲᑎᒪᔪᓂᑕᐅᖅ ᐊᑑᑎᓕᒻᒪᕆᐊᓗᖕᓂᒃ ᐅᖃᐅᓯᒃᓴᖃᓚᐅᖅᑐᑦ ᐃᓱᒪᒋᔭᐅᖁᔨᓪᓗᑎᒡᓗ ᓯᕗᓂᒃᓴᒥᒃ ᑕᐃᒪᓐᓇ ᑲᑎᒪᑲᓐᓂᕈᓐᓇᖁᔨᓂᖅ.
ᐅᖃᐅᓯᕆᓯᒪᔭᖏᑦ ᐊᑕᓃ ᑎᑎᕋᖅᓯᒪᕗᑦ ᓇᐃᓈᖅᑕᐅᓯᒪᓪᓗᑎᒃ.

ᐱᕕᒃᓴᖃᑎᖅᑕᐅᓂᖏᓐᓂᒃ ᐊᐅᓚᑕᐅᓚᐅᕐᓂᖏᑦ
ᐊᒥᓱᑦ ᐃᓚᐅᓚᐅᖅᑐᑦ ᑲᑎᒪᔪᓂᒃ ᐱᐅᔪᓂᒃ ᐅᖃᐅᓯᒃᓴᖃᓚᐅᖅᐳᑦ ᒪᑯᓂᖓ: 
• ᐱᕕᒃᓴᓂᒃ ᐋᕿᐅᒪᔭᐅᓂᖏᓐᓂᒃ ᑲᔪᓯᓪᓗᑎᒃ ᐱᓇᓱᐊᕈᓯᕐᒥ;
• ᖃᓄᐃᓕᖓᕙᓚᐅᕐᓂᖏᓐᓂᒃ ᖃᐅᑕᒫᖅ ᐋᕿᐅᒪᔭᐅᓂᖏᓐᓂᒃ ᐊᒻᒪᓗ ᐱᔭᒃᓴᖃᖅᑎᑕᐅᓂᖏᓐᓂᒃ;
• ᐱᕕᒃᓴᖃᖅᑎᑕᐅᓂᖏᓐᓂᒃ ᐊᐅᓚᑎᑦᑎᐊᕐᓂᕐᒥᒃ; ᐊᒻᒪᓗ
• ᑲᑎᒪᑎᑦᑎᕙᓚᐅᖅᑐᑦ ᐃᓚᐅᓚᐅᖅᑐᓂᒃ ᖃᓄᐃᓕᐅᒐᒃᓴᖃᖅᑎᑦᑏᓐᓇᓚᐅᖅᐳᑦ ᐊᒻᒪᓗ ᐱᓕᕆᐊᒃᓴᖃᐃᓐᓇᖅᓱᑎᒃ 
ᑐᕌᒐᕆᔭᐅᔪᓂᒃ ᑕᐃᒫᑦᓯᐊᖅ.

ᐊᒥᓱᑦ ᑲᑎᒪᖃᑕᐅᓚᐅᖅᑐᑦ ᐅᔾᔨᕈᓱᓚᐅᖅᑐᑦ ᐅᖃᐅᓯᒃᓴᖃᑦᑎᐊᒃᑲᓐᓂᕈᒪᓂᖅ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕋᔭᖅᑐᓂᒃ.
ᐃᓱᒪᒋᔭᐅᖁᔨᓚᐅᖅᑐᑦ ᐅᓪᓗᒃᑲᓐᓂᓪᓗᐊᕐᒥᒃ ᐃᓚᔭᐅᖁᔨᓪᓗᑎᒃ ᓯᑕᒪᒋᔭᐅᓇᔭᖅᑐᒥᒃ ᐅᓪᓗᒃᑲᓐᓂᕐᒥᒃ ᓯᕗᓂᒃᓴᒥ
ᐃᓕᑦᑎᖃᑎᒌᖕᓂᕐᒧᑦ ᑲᑎᒪᓂᐅᔪᒫᖅᑐᓂ ᐱᕕᒃᓴᖃᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑕ ᐅᓂᒃᑳᕐᕕᐅᑦᑎᐊᕈᓐᓇᕐᓂᖅ ᑕᒪᐃᓐᓂᒃ
ᖃᐅᔨᒪᑦᑎᐊᕆᐊᖃᖅᑕᖏᓐᓂᒃ ᐊᒻᒪᓗ ᐱᕕᒃᓴᖃᕐᓂᖅᓴᐅᔪᓐᓇᕐᓂᖁᐊᕐᒪᑕ ᓄᓇᓖᑦ ᓂᐅᕕᕆᐊᕈᓐᓇᕐᓂᖅ. 

ᐊᔾᔨᒌᖏᑦᑑᑎᐅᓂᖏᓐᓂᒃ ᐱᓕᕆᓂᖅ ᐃᓄᐃᑦ ᐃᓚᐅᖃᑕᐅᓚᐅᖅᑐᑦ ᑲᑎᒪᔪᓂ
ᑲᑎᒪᖃᑕᐅᓚᐅᖅᑐᑦ ᐱᐅᒃᓴᓗᐊᓚᐅᖅᐳᑦ ᐃᓕᑦᑎᖃᑎᒌᖕᓂᖏᓐᓄᑦ ᑲᑎᒪᓂᖏᓐᓂᒃ ᑲᑎᓚᐅᕐᒪᑕ ᐃᓄᐃᑦ, ᖃᐅᔨᓴᖅᑏᓪᓗ,
ᐊᖓᔪᖄᕆᔭᐅᕙᒃᑐᓪᓗ ᐅᖃᐅᓯᐅᓂᖏᓐᓄᑦ ᑕᒪᐃᓐᓄᑦ ᐃᓱᒪᓘᑕᐅᓯᒪᓕᖅᑐᑦ. 
ᑲᑎᒪᖃᑕᐅᓚᐅᖅᑐᑦ ᐱᐅᔫᑎᓂᒃ ᒪᑯᓂᖓ ᐅᖃᐅᓯᖃᓚᐅᖅᑐᑦ: 
• ᐊᔾᔨᒌᖏᑦᑑᑎᐅᔪᓂᒃ ᐃᓱᒪᖃᕐᓂᖏᓐᓂᒃ ᐃᓚᐅᓚᐅᖅᑐᑦ ᐊᒻᒪᓗ ᖃᐅᔨᒪᓂᖃᕐᓂᖏᓐᓂᒃ;
• ᐃᓚᒌᓕᕈᑕᐅᔪᓐᓇᓚᐅᕐᓂᕐᒥᓂᒃ, ᐃᓕᑦᑎᕕᖃᖅᐸᓪᓕᐊᓚᐅᕐᓂᕐᒥᓂᒃ ᐊᒻᒪᓗ ᑐᓴᖅᑎᑦᑎᔪᓐᓇᖅᐸᓚᐅᕐᓂᖅ ᖃᐅᔨᒪᔭᖏᓐᓂᒃ 
ᐊᒥᓱᓂᒃ ᐊᔾᔨᒌᖏᑦᑑᑎᐅᔪᓂᒃ ᖃᐅᔨᒪᔭᖏᓐᓂᒃ;

• ᐃᓐᓇᐅᓕᖅᑐᓪᓗ ᒪᒃᑯᒃᑐᓪᓗ ᐃᓄᐃᑦ ᐃᓐᓇᐃᑦ ᖃᐅᔨᒪᓂᖏᓐᓂᒃ ᑐᓴᖃᑦᑕᐅᑎᔪᓐᓇᕐᓂᖏᑦ - ᒪᒃᑯᒃᑐᑦ 
ᖁᕕᐊᒋᔭᖃᑦᑎᐊᓚᐅᕐᒪᑕ ᐃᓕᑦᑎᕙᓪᓕᐊᓂᕐᒥᓂᒃ ᐃᓐᓇᑐᖃᕐᓂᒃ, ᐊᒻᒪᓗ ᒪᒃᑯᒃᑐᑦ ᐃᓚᐅᑎᑕᐅᒐᒥᒃ ᐱᐅᒋᔭᐅᑦᑎᐊᓚᐅᖅᐳᖅ 
ᐊᒥᓱᓄᑦ ᐃᓚᐅᓚᐅᖅᑐᓄᑦ, ᐃᓐᓇᕐᓄᓪᓗ;

• ᑕᑰᑎᓂᕐᒥᓂᒃ ᐊᓯᖏᓐᓂᒃ ᐃᓄᖕᓂᒃ ᐊᒻᒪᓗ ᓄᑖᓂᒃ ᖃᐅᔨᒪᔭᐅᑎᕙᖕᓂᐊᓕᖅᑐᓂᒃ; ᐊᒻᒪᓗ
• ᐃᒃᐱᖕᓂᐊᓂᖅᓴᐅᓕᕐᓂᖏᓐᓂᒃ ᐊᒻᒪᓗ ᓄᑖᓂᒃ ᑐᑭᓯᐅᒪᓂᖅᓴᐅᓕᕐᓂᕐᒥᓂᒃ, ᓲᕐᓗ ᐆᒃᑐᑎᒋᓗᒍ ᖃᓄᖅ ᑲᖑᐃᑦ ᑲᖑᕐᓇᐃᓪᓗ 
ᐊᒃᑐᖅᓯᓯᒪᓕᕐᒪᖔᑕ ᐃᓄᖕᓂᒃ. 

ᐃᓱᒪᒋᔭᐅᖁᔭᐅᔪᑦ ᐱᐅᓯᕚᓪᓕᕈᑕᐅᔪᓐᓇᕋᔭᕐᒥᔪᑦ ᑲᑎᒪᓂᕐᒧᑦ, ᒪᑯᓂᖓ ᐃᓚᖃᓚᐅᖅᐳᑦ:
• ᐃᓚᐅᑎᑕᐅᓂᖅᓴᐅᔪᒫᕐᓂᖅ ᐊᒥᓲᓂᖅᓴᓂᒃ ᐃᓐᓇᑐᖃᐃᑦ ᐊᒻᒪᓗ ᐃᓄᖕᓂᒃ;
• ᐃᓚᐅᑎᑦᑎᓗᑎᒃ ᓄᓇᕐᔪᐊᕐᒥ ᐊᓯᖏᓐᓂᒃ ᑭᒡᒐᖅᑐᐃᔨᐅᕙᖕᒥᔪᓂᒃ ᓇᑭᑐᐃᓐᓇᖅᑕᐅᖅ ᐅᑭᐅᖅᑕᖅᑐᖅᐸᓯᖕᒥᐅᑕᐅᖕᒥᔪᓂᒃ; ᐊᒻᒪᓗ 
• ᐱᔾᔪᑎᒋᓪᓗᒋᑦ ᐊᖏᔪᒥᒃ ᐊᒥᓱᓂᒡᓗ ᖃᐅᔨᒪᔭᐅᔭᕆᐊᖃᖅᑐᑦ ᐊᓯᒧᐊᖅᑕᐅᔭᕆᐊᖃᕐᓂᖏᑦ ᑐᑭᓯᐅᒪᔭᐅᑦᑎᐊᕐᓂᐊᕐᒪᑕ 
ᐃᓱᒪᒋᔭᐅᔪᑦ, ᐃᓱᒪᒋᔭᐅᓂᖅᓴᐅᓗᑎᒃ ᐃᓱᒪᒋᔭᐅᔪᑦ ᐊᔾᔨᒌᖏᑦᑑᑎᐅᔪᓂᑦ ᑎᒥᖁᑎᒋᔭᐅᔪᓄᑦ (ᓄᓇᓕᖕᒥᐅᑕᓄᑦ, 
ᖃᐅᔨᓴᖅᑎᓄᑦ, ᐆᒪᔪᓕᕆᓂᕐᒥᒃ ᐊᐅᓚᑦᑎᔨᐅᕙᒃᑐᓂᒃ) ᐃᑲᔪᕐᓂᖃᕈᓐᓇᕐᒪᑕ ᖃᐅᔨᔪᓐᓇᕐᓂᖅ ᖃᓄᐃᑦᑐᓂᒡᓕ 
ᐱᒻᒪᕆᐅᑎᑦᑎᕙᖕᒪᖔᑕ ᐊᑐᓂ.

ᐃᓚᖏᑦ ᑲᑎᒪᖃᑕᐅᔪᑦ ᐅᔾᔨᓱᕈᓚᐅᖅᐳᑦ ᐊᔾᔨᒋᖏᑦᑐᓂᒃ ᐃᓱᒪᖃᕐᓂᖏᑦ ᐊᒃᓱᕈᕐᓇᖅᐸᓚᐅᕐᓂᖏᓐᓂᒃ, ᐃᓛᓐᓂᒃᑯᓪᓗ
ᐊᔪᕐᓇᖅᐸᓚᐅᕐᓂᖓᓂᒃ ᐊᖀᖃᑎᒌᑦᑎᐊᕈᓐᓇᕐᓂᖏᓐᓂᒃ ᐊᔾᔨᒋᖏᑦᑑᑎᓂᒃ ᐃᓱᒪᖃᕐᓂᖏᓐᓂᒃ. 

ᐃᓄᓕᒫᓄᑦ ᑕᑯᓂᐊᖅᑕᐅᕝᕕᒃᑯᑦᑐᓴᐅᒪᖃᑕᐅᑎᕕᒃᑯᑦ ᖃᕆᑕᐅᔭᒃᑯᑦ FᐄᔅBᐅᒃᑯᑦ
ᓴᕿᑎᓚᐅᖅᑕᖏᑦ ᐅᖃᐅᓯᖏᑦ ᐊᐅᐸᖅ ᐃᖅᑰᑉ, ᓄᓇᒥᓂ ᐊᕐᕕᐊᓂᒃ ᖃᐅᔨᓴᖅᑎᐅᔪᖅ



452018-ᒥ ᑲᖑᕐᓂᒃ ᐊᐅᓚᑦᑎᓂᕐᒥᒃ ᑲᑎᒪᓪᓗᑎᒃ ᐃᓕᓐᓂᐊᖃᑎᒌᒃᑐᑦ - ᒫᑦᓯ 2019

ᑲᑎᒪᕖᓪᓗ ᓂᕆᔭᒃᓴᐃᓪᓗ
ᐃᓚᐅᓚᐅᖅᑐᑦ ᑲᑎᒪᔪᓂ ᖃᐅᔨᓚᐅᖅᑐᑦ ᒪᕐᕈᖕᓂᒃ ᑲᑎᒪᕕᖃᖅᑎᑕᐅᓂᖏᓐᓂᒃ (ᒪᕐᕈᖕᓂᒃ ᑲᑎᒪᕖᖕᓂᒃ ᐃᒡᓗᕈᓰᖕᓂᒃ ᐊᒻᒪᓗ
ᐅᓪᓗᕐᒥ ᐊᑕᐅᓯᕐᒥᒃ ᓴᐳᓐᓂᐊᖅᑕᐅᓯᒪᕕᖕᒥ ᓄᓇᒦᑎᑕᐅᓚᐅᕐᓂᖏᑦ ᑕᐅᕙᓂ Oak Hammond Marsh-ᒥ) ᐊᑲᐅᔪᐊᓘᒪᐅᖅᑐᑦ
ᐱᐅᔪᒥᒃ ᐊᑑᑕᐅᓪᓗᓂ ᑕᐅᓇᓃᓐᓂᖏᓐᓂ. ᐊᒥᓱᑦ ᑲᑎᒪᔭᖅᑐᖅᓯᒪᔪᑦ ᐅᔾᔨᕈᓱᓚᐅᖅᑐᑦ ᑲᑎᒪᓂᖏᑦ ᒥᑭᓗᐊᓚᐅᕐᓂᖏᓐᓂᒃ
ᐊᒥᓲᓂᖏᓐᓄᑦ ᐃᓚᐅᔪᑦ. ᑕᒪᓐᓇ ᑕᐃᒪᓐᓇᐃᓕᖓᓚᐅᖅᑐᖅ ᓂᕆᐅᒋᔭᐅᖏᓐᓂᖏᓐᓄᑦ ᐊᒥᓲᓂᐊᖅᑐᕕᓃᑦ ᐃᓚᐅᓂᐊᖅᑐᑦ ᑕᒫᓂ
ᐊᕐᕋᒎᑦ ᑕᖅᑭᒋᓕᖅᑕᖓᓂ. ᐃᓚᖏᓂᒃ ᐃᓱᒪᒋᔭᐅᖁᔨᓚᐅᖅᑐᑦ ᐱᐅᓯᒋᐊᕈᑕᐅᔪᓐᓇᕋᔭᖅᑐᖅ ᐱᔾᔪᑎᖃᖅᑐᖅ ᐃᓄᒃᓯᐅᑎᓂᒃ
ᓂᕆᔭᒃᓴᖃᕈᓐᓇᕐᓂᖅ. ᑲᑎᒪᑎᑦᑎᓚᐅᖅᑐᑦ ᐃᓄᒃᓯᐅᑎᓂᒃ ᓂᕿᓂᒃ ᐊᑐᐃᓐᓇᐅᑎᑦᑎᓇᓱᓚᐅᖅᑑᒐᓗᐊᑦ ᑭᓯᐊᓂ
ᐊᑐᐃᓐᓇᐅᔪᓐᓇᓚᐅᖏᒻᒪᑕ ᐊᒻᒪᓗ ᐸᕐᓇᐅᑕᐅᓂᖏᑦ ᐊᔪᕐᓇᖃᑦᑕᓚᐅᕐᓂᖏᓐᓄᑦ, ᐱᔪᓐᓇᖅᓯᓚᐅᖏᓚᑦ ᓂᕿᓂᒃ. 

ᐃᓂᒃᓴᓂᒃᑕᐅᓯᒪᓂᖏᑦ
ᑕᒪᕐᒥᑲᓴᐃᑦ ᐃᓚᐅᓚᐅᖅᑐᑦ ᐱᐅᒃᓴᓚᐅᖅᑐᑦ ᐃᓂᒃᓴᓂᒃᑕᐅᓯᒪᓂᕐᒥᓂᒃ ᑲᑎᒪᓂᕐᒧᑦ. ᐅᖃᓚᐅᖅᑐᑦ ᐊᕕᒃᑐᖅᓯᒪᓂᖏᓐᓂ
ᐊᒥᓲᖏᔅᓱᑎᒃ ᐃᓚᒌᓕᖅᑎᑕᐅᓂᖏᓐᓂᒃ ᐊᒻᒪᓗ ᑕᒪᐃᓐᓂᒃ ᑲᑎᒪᓕᕋᓛᖓᒥᒃ “ᐅᔾᔨᖅᑐᑦᑎᐊᕐᓴᖅᐸᓚᐅᕐᓂᖓᓂᒃ”.
ᐃᓚᐅᓚᐅᖅᑐᑦᑕᐅᖅ ᑐᓴᖅᑎᑦᑎᓗᐊᓚᐅᖅᑐᑦ ᖁᕕᐊᒋᔭᒥᓂᒃ ᑲᑎᒪᑎᑦᑎᔪᖅ ᐃᓅᓚᐅᕐᓂᖓᓂᒃ. 

ᑐᓵᔨᑦ
ᐊᕐᕕᐊᕐᒥᐅᓪᓗ ᓴᓪᓕᕐᒥᐅᓪᓗ ᐅᖃᐅᓯᑐᖃᖏᑦ ᐊᔾᔨᒌᖏᑦᑎᐊᕐᒪᑎᒃ. ᑲᑎᒪᓂᕐᒥᒃ ᑲᒪᔨᐅᔪᑦ ᐊᑕᐅᓯᕐᒥᒃ ᑐᓵᔨᖃᖅᑎᑦᑎᓚᐅᖅᑐᑦ ᐊᑐᓂ
ᓄᓇᓕᖏᓐᓂᖓᖅᑐᓂᒃ. ᐃᓚᐅᓚᐅᖅᑐᑦ ᐅᖃᐅᓯᖃᓚᐅᖅᑐᑦ ᐃᓱᒪᓘᑕᐅᓂᖏᓐᓂᒃ ᑐᓵᔩᑦ ᑐᓵᔨᐅᑦᑎᐊᕈᓐᓇᕐᓂᖏᓐᓂᒃ ᐊᒻᒪᓗ
ᑐᑭᓯᓇᑦᑎᐊᕆᐊᖃᕐᓂᖏᓐᓂᒃ. ᑕᒪᓐᓇ ᐱᓗᐊᓚᐅᖅᑐᖅ ᐊᔾᔨᒌᖏᓗᐊᕐᓂᖏᓐᓄᑦ ᒪᕐᕈᒃ ᓄᓇᓖᒃ ᐅᖃᐅᓯᑐᖃᖏᑦ.
ᑭᓇᒃᑯᑐᐃᓐᓇᐃᑦᑕᐅᖅ ᑲᑎᒪᔪᓃᖃᑕᐅᓚᐅᖅᑐᑦ (ᐆᒪᔪᓕᕆᔩᑦ, ᐊᖓᔪᖄᑦ, ᓄᓇᓕᖕᒥᐅᑦ, ᒐᕙᒪᒃᑯᓂᖔᖅᑐᑦ) ᑐᓵᔨᐅᓂᖏᓐᓂᒃ
ᑐᑭᓯᐊᕙᓚᐅᖏᓂᖏᓐᓂᒃ. ᐃᓚᖏᑦ ᑐᓴᖅᑕᐅᖃᑦᑕᓚᐅᖏᑦᑐᑦ ᐃᓄᒃᑎᑑᕐᓂᖏᓐᓂᒃ ᐅᖃᓪᓚᒃᑐᓂᒃ ᐊᒻᒪᓗ ᖃᓗᓈᑎᑑᕐᓂᖏᓐᓂᒃ
ᐅᖃᓪᓚᒃᑐᓂᒃ ᐅᖃᖅᑕᐅᕙᓚᐅᖅᑑᒐᓗᐊᑦ. 

ᐃᓕᓐᓂᐊᕕᒋᔭᖏᑦ ᑲᑎᒪᓪᓗᑎᒃ
ᑕᒪᕐᒥᑲᓴᖅ ᐃᓚᐅᓚᐅᖅᑐᑦ ᐅᖃᐅᓯᖃᓚᐅᖅᐳᑦ ᐃᓕᑦᑎᕕᐅᓂᐊᖅᑐᓂᒃ ᑲᑎᒪᓂᖏᓐᓂᒃ ᐱᐅᔪᐊᓗᖕᓂᒃ ᐃᓕᑦᑎᓯᒪᓂᖏᓐᓂᒃ
ᐊᑐᓚᐅᖅᑕᖏᓐᓂᒃ. ᐃᓚᖏᓐᓂᒃ ᐱᒻᒪᕆᐅᓂᖅᓴᓂᒃ ᐃᓕᑦᑎᓯᒪᓂᕐᒥᓂᒃ ᐅᖃᐅᓯᐅᓚᐅᖅᑐᑦ ᒪᑯᓂᖓ: 
• ᐃᓄᑑᔪᔮᕈᓐᓃᕐᓂᕐᒥᓂᒃ ᐃᓱᒪᓘᑎᖃᕐᓂᕐᒥᓂᒃ ᑲᖑᓕᕆᓂᕐᒥᒃ;
• ᐃᓕᑦᑎᓯᒪᓂᖏᓐᓂᒃ ᓄᓇᓕᖕᓂ, ᐊᕕᒃᑐᖅᓯᒪᓂᖏᓐᓂᒃ, ᑲᓇᑕᓕᒫᒥ ᐊᒻᒪᓗ ᓄᓇᕐᔪᐊᕐᒥ ᐊᒃᓱᕉᑕᐅᕙᖕᓂᖏᓐᓂᒃ ᐊᒻᒪᓗ 
ᓴᕿᑎᑕᐅᔪᓐᓇᖅᑐᒃ ᐱᕚᓪᓕᕈᑎᒃᓴᐅᔪᓐᓇᖅᑐᓂᒃ;

• ᐊᔾᔨᒌᖏᓐᓂᖏᑦ ᑲᑐᔾᔨᖃᑎᒌᑦ ᐊᒥᓱᐊᓗᖕᓂᒃ ᑐᕌᒐᖃᕐᒪᑕ ᐱᔭᒃᓴᖃᕈᒪᓪᓗᑎᒡᓗ ᐊᔾᔨᒌᒃᑑᑎᐅᖓᓗᐊᓂᒃ, ᑭᓯᐊᓂ 
ᖃᓄᐃᓕᐅᕆᐊᕈᑕᐅᓯᒪᖏᓚᑦ ᐊᕐᕋᒍᒐᓵᓘᓕᖅᑐᓂ ᐃᓱᒪᓘᑕᐅᓂᖏᑦ ᑲᖑᕐᓂᒃ ᐊᐅᓚᑦᑕᐅᖁᔨᓂᕐᒥᒃ;

• ᖃᓄᖅ ᐊᐅᓚᑦᑎᔨᐅᖃᑎᒌᒍᓐᓇᕐᓂᖅ ᐆᒪᔪᓕᕆᓂᕐᒥᒃ ᐊᒻᒪᓗ ᐱᓕᕆᖃᑎᒌᒎᓐᓇᕐᓂᖅ ᑐᕌᖓᔪᓂᒃ ᐊᖏᖃᑎᒌᒍᑕᐅᔪᓐᓇᕐᓂᖅ 
ᐊᔾᔨᒌᖏᑦᑐᓂᖔᖅᓯᒪᒐᓗᐊᕈᑎᒃ ᐱᓕᕆᐊᕆᖃᑦᑕᖅᓯᒪᔭᖏᓐᓂᒃ;

• ᖃᓄᖅ ᖃᐅᔨᒪᖅᑐᔮᕐᓂᖏᓐᓂᒃ ᐊᔾᔨᒌᖏᑦᑑᑎᐅᔪᑦ ᐊᐅᓚᑦᑎᔪᓐᓇᕐᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ ᑲᔪᓯᑦᑎᐊᕈᓐᓇᕋᔭᕐᒪᖔᑕ 
ᑲᔪᓯᑦᑎᐊᖏᑦᑐᓐᓇᕐᒪᖔᑕᓘᓐᓃᑦ; ᐊᒻᒪᓗ 

• ᖃᓄᖅ ᓯᕗᒻᒧᐊᒃᐸᓪᓕᐊᔪᓐᓇᕐᓂᖅ ᐊᑐᕐᓗᑎᒃ ᖃᐅᔨᒪᔭᐅᓕᖅᑐᓂᒃ ᐃᓕᑦᑎᖃᑕᐅᓂᕐᒧᑦ ᑲᑎᒪᓚᐅᕐᓂᖏᓐᓂᒃ ᐱᔭᐅᓚᐅᖅᑐᓂᒃ.

ᐊᓯᖏᑕᐅᖅ ᐱᒻᒪᕆᐅᔪᑦ ᐃᓕᑦᑎᕚᓪᓕᕈᑕᐅᓯᒪᓕᖅᑐᑦ ᓄᑖᓂᒃ ᖃᐅᔨᒪᕙᓚᐅᖏᑕᖏᓐᓂᒃ:
• ᐃᓐᓇᑐᖃᕐᓂᒃ, ᐆᒪᔪᓕᕆᔨᓂᒃ, ᖃᐅᔨᓴᖅᑎᓂᒃ ᐊᒻᒪᓗ ᐆᒪᔪᓕᕆᔨᓂᒃ;
• ᐃᓄᐃᑦ ᐃᓱᒪᒋᕙᒃᑕᖏᑦ ᐊᒻᒪᓗ ᐃᓄᐃᑦ ᐊᕙᑎᒥᒃ ᐊᕙᑎᒥᓲᖑᔪᓂᒡᓗ ᐆᒪᔪᕐᓂᒃ ᖃᐅᔨᒪᔭᑐᖃᖏᑦ;
• ᐊᔾᔨᒌᑲᓴᖃᑦᑕᕐᓂᖏᑦ ᐃᓄᕕᐊᓗᐃᓪᓗ ᑲᓇᖕᓇᕐᒥᐅᓪᓗ ᐃᓄᐃᑦ ᐊᖑᓇᓱᒍᓯᕆᕙᒃᑕᖏᑦ ᐊᒻᒪᓗ ᐃᓕᖅᑯᓯᑐᖃᕐᒥᓂᒃ 
ᐊᑐᖅᐸᒃᑕᖏᑦ; 

• ᒪᒃᑯᒃᑐᑦ ᐃᓚᒋᔭᐅᖃᑦᑕᕈᒪᓂᖏᑦ; ᐊᒻᒪᓗ
• ᒪᓕᒐᓪᓗᑐᕐᓂᒃ ᐱᔪᓂᒃ, ᑎᖕᒥᐊᕐᓂᒃ ᓂᐅᖕᒥᐅᑦᑎᖅᑐᖅᑕᐅᕙᖕᓂᖏᓐᓂᒃ, ᐊᖑᓇᓱᒃᐸᖕᓂᖅ/ᒪᖃᐃᑉᐸᖕᓂᖅ ᐊᒻᒪᓗ ᑲᖑᐃᓪᓗ 
ᑲᖑᕐᓇᐃᓪᓗ ᒪᓐᓂᖃᓕᖃᑦᑕᕐᓂᖏᑦ ᐊᒥᓱᖑᖅᐸᓪᓕᐊᕙᖕᓂᖏᓐᓂᒃ.

ᐃᓚᐅᓚᐅᖅᑐᑦᑕᐅᖅ ᐅᖃᖃᑦᑕᓚᐅᖅᑐᑦ ᐃᓕᑦᑎᕚᓪᓕᖅᓯᒪᓂᕐᒥᓂᒃ ᒪᑯᓂᖓ:
• ᐅᑕᕿᑦᑎᐊᖃᑦᑕᕈᓐᓇᕐᓂᖅ ᑐᐊᕕᖅᓵᕆᖏᓐᓂᕐᒥᒃ;
• ᐱᓕᕆᐊᖃᑦᑎᐊᕈᒪᓂᕐᒥᒃ;
• ᐊᒃᓱᕈᑎᖃᕐᓗᓂ ᐱᓕᕆᕙᖕᓂᕐᒥᒃ; ᐊᒻᒪᓗ
• ᓂᐱᕗᑦ ᓴᖏᔫᓂᖏᓐᓂᒃ ᐊᒻᒪᓗ ᑐᓴᖅᑕᐅᕙᓪᓕᐊᓂᖏᓐᓂ: ᐊᖏᔪᐊᓗᖕᒥᒃ ᐱᔭᒃᓴᖃᕋᒥᒃ ᐊᔪᕐᓇᖅᑐᓂᒃ ᐊᒻᒪᓗ 
ᐊᒡᕕᐊᖁᑎᖃᖅᑐᐊᓗᖕᓂᒃ, ᐊᒻᒪᓗ ᓴᕿᑎᑦᑎᕙᓪᓕᐊᓗᑎᒃ ᐃᓱᒻᒥᖅᓴᐅᑎᒃᓴᕆᓚᐅᖅᑕᖏᓐᓂᒃ. 

ᓂᕆᐅᒃᑐᒍᑦ ᑖᑯᐊ ᐅᓂᒃᑲᓕᐊᕆᔭᐅᒧᑦ ᐊᑐᖅᑕᐅᔪᓐᓇᖅᓯᓂᐊᖅᑐᑦ ᑕᒪᐃᓐᓄᑦ ᐊᐅᓚᑦᑎᔨᐅᖃᑎᒌᒃᐸᒃᑐᓄᑦ ᐊᓯᖏᓄᓪᓗ
ᐃᓚᐅᔭᕆᐊᖃᓲᖑᒧᓄᑦ ᐃᑲᔪᖅᓱᐃᓗᑕᐅᓂᕐᒧᑦ ᐊᒻᒪᓗ ᖃᐅᔨᒪᔾᔪᑎᒃᓴᐅᔪᓐᓇᕐᓂᕐᒧᑦ ᓯᕗᓂᒃᓴᒥ ᑲᖑᓕᕆᓂᕐᒥᒃ ᐊᐅᓚᑦᑎᔪᓐᓇᕐᓂᕐᒧᑦ
ᖃᓄᐃᓕᐅᕈᑕᐅᔪᓐᓇᕐᓂᖅ. ᖃᐅᔨᒪᔾᔪᑎᒃᓴᐃᑦ ᑖᒃᑯᓇᓂ ᐅᓂᒃᑲᓕᐊᕐᓃᑦᑐᑦ ᕿᒥᕐᕈᐊᖅᑕᐅᔪᓐᓇᖅᑐᑦ ᓴᓇᕐᕈᑕᐅᔪᓐᓇᖅᑐᑎᑐᑦ
ᓇᓕᒧᒌᒃᑎᑦᑎᒋᐊᕈᓐᓇᕐᓂᕐᒧᑦ ᐊᑐᒐᒃᓴᓂᒃ ᐃᑲᔫᑎᒃᓴᐅᔪᓐᓇᖅᑐᓂᒡᓗ ᐸᕐᓇᐃᑎᓕᕆᓂᕐᒧᑦ ᐊᑐᓕᖅᑎᑦᑎᔪᓐᓇᕐᓂᕐᒧᓪᓗ ᓯᕗᓂᒃᓴᒥ
ᐱᒋᐊᖅᑎᑕᐅᔪᒪᔪᓂᒃ ᑲᖑᕐᓂᒃ ᖃᐅᔨᓴᕈᓐᓇᕐᓂᕐᒧᑦ, ᐊᐅᓚᑦᑎᔪᓐᓇᕐᓂᕐᒧᓪᓗ, ᐊᒻᒪᓗ ᐊᓯᖏᓐᓂᒃ ᐆᒪᔪᕐᓂᒃ ᓴᐳᓐᓂᐊᕈᑕᐅᓂᕐᒧᑦ
ᓯᓚᑖᒍᑦ. ᑕᒪᕐᒥᒃ ᐃᓕᑦᑎᕙᓪᓕᐊᓂᕐᒧᑦ ᑲᑎᒪᖃᑕᐅᓚᐅᖅᑐᑦ ᐃᓕᑦᑎᕚᓪᓕᓚᐅᖅᐳᑦ ᑕᒡᕙᖓᑦ 2018-ᒥ ᑲᖑᕐᓂᒃ ᑲᖑᕐᓇᖕᓂᒡᓗ
ᐊᐅᓚᑦᑎᔪᓐᓇᕐᓂᕐᒥᒃ ᐃᓕᓐᓂᐊᕈᑕᐅᔪᓂᒃ ᑲᑎᒪᓂᕐᒥᒃ. ᓂᕆᐅᒃᐳᒍᑦ ᑕᐃᒪᑐᖅ ᑎᑎᕋᖅᑕᐅᓯᒪᓕᖅᑐᑦ ᐊᑐᓚᐅᖅᑕᑦᑎᓐᓂᒃ
ᐱᔫᒥᓴᐅᑕᐅᔪᓐᓇᕐᓂᐊᖅᑐᑦ ᐊᓯᑦᑎᓐᓄᒃ ᐃᒃᐱᒋᔭᖃᕐᒥᔪᓂᒃ ᐱᔫᒥᓴᐃᖁᔨᓂᕐᒥᒃ ᖃᓄᖏᑦᑎᐊᖁᔨᓂᖅ ᓄᓇᑦᑎᓐᓂᒃ ᐊᒻᒪᓗ
ᓄᓇᓕᒃᑎᓐᓂᒃ ᐃᓄᐃᑦ ᓄᓇᖏᓐᓂ. 

ᐃᓱᐊᓂ ᐱᔭᕇᕈᑎᖏᑦ
ᑕᒪᓐᓇ ᐃᓕᑦᑎᖃᑎᒌᖕᓂᕐᒧᑦ ᑲᑎᒪᓂᖅ ᐊᒥᓱᓂᒃ ᐊᔾᔨᒌᖏᑦᑑᑎᒻᒪᕆᐅᔪᓂᒃ ᖃᐅᔨᒪᔨᑕᖃᕐᕕᐅᓚᐅᖅᐳᖅ, ᐅᖃᐅᓯᐅᔪᒃᓴᓂᒃ ᑕᒪᐃᓐᓄᑦ
ᑐᕋᖓᔪᓂᒃ ᐃᓚᐅᔾᔪᑎᒋᔭᖏᓐᓄᑦ: ᑲᖑᓕᕆᓂᖅ ᐊᒻᒪᓗ ᐊᐅᓚᑕᐅᔪᓐᓇᕐᓂᖏᓐᓂᒃ ᑕᒪᒃᑯᐊ ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ ᓄᓇᕗᒻᒥ.
ᐊᔾᔨᒋᖏᓐᓂᖏᑦ ᐃᓄᐃᑦ ᐃᓚᐅᕙᓚᐅᖅᑐᑦ ᑎᒥᖁᑎᖏᓪᓗ ᐊᒻᒪᓗ ᐊᔾᔨᒌᖏᑦᑑᑎᓂᒃ ᖃᓄᐃᓕᐅᕈᓯᖃᖅᑎᑕᐅᓚᐅᖅᑐᑦ
ᑲᑎᒪᓂᖏᓐᓂ, ᓴᕿᑎᑦᑎᓗᑕᐅᓚᐅᖅᐳᑦ ᐱᒻᒪᕆᐅᑎᑕᐅᕙᖕᓂᖏᓐᓂᒃ ᐃᓄᖕᓄᑦ ᐅᒃᐱᕆᔭᐅᔪᑐᖃᐅᕙᒃᑐᓂᒃ ᑐᖓᕕᖃᒋᔭᐅᕙᒃᑐᓂᒃ
ᒪᓕᒃᑕᐅᓚᐅᖅᑐᓂᒃ 2018-ᒥ ᑲᖑᓕᕆᓂᕐᒥᒃ ᐊᐅᓚᑦᑎᓂᕐᒧᑦ ᐃᓕᑦᑎᖃᑎᒌᖕᓂᕐᒧᑦ ᑲᑎᒪᓂᕆᔭᐅᓚᐅᖅᑐᒥ. 

ᑲᑎᒪᔪᓂ ᐃᓚᐅᖃᑕᐅᓂᕐᓂ, ᐱᒻᒪᕆᐊᓘᕗᖅ ᖃᐅᔨᒪᔭᕆᐊᖃᕐᓃᑦ ᖃᓄᐃᒋᖏᑐᓐᓇᖅᓱᒋᓪᓗ ᖃᐅᒪᑎᑦᑎᔪᒪᓂᕐᒥᒃ ᐅᖃᐅᓯᖃᕈᓐᓇᕐᓂᖅ
ᑕᒡᕙ ᐃᓕᑦᑎᖃᑦᑕᐅᑎᓂᕐᒧᑦ ᑲᑎᒪᓂᔅᓯᓐᓂ, ᑕᒪᑯᐊ ᓴᕿᑕᐅᔪᓐᓇᕐᒪᑕ ᐊᓯᔅᓯᓐᓄᑦ ᖃᐅᔨᒪᔪᒪᔪᓄᑦ ᐊᒻᒪᓗ ᐃᓄᖕᓄᑦ ᑭᓇᒃᑯᑐᐃᓐᓇᕐᓂᕐᒧᑦ. 

ᒪᓕᒐᒃᓴᑦ 
ᐅᖃᓕᒫᑎᐊᕐᓗᒋᑦ ᐊᖏᕈᑎᑉ ᑎᑎᖃᖏᑦ ᐊᑕᓃᑦᑐᑦ.

ᓇᓗᓇᐃᕐᓗᒋᑦ ᐃᓕᖕᓄᑦ ᑐᕋᖅᑐᑦ.

ᐊᑎᓕᐅᕐᓗᒍ ᐅᑎᖅᑎᓗᒍᓗ ᐊᐅᓚᑦᓯᔨᓄᑦ.

ᐊᐱᕆᓱᐊᕐᓂᕈᕕᑦ ᐃᓱᒪᓗᑎᖃᕐᓂᕈᕕᓪᓗ ᐊᖏᕈᒻᒥᒃ, ᐊᐅᓚᑦᓯᔨᐅᔪᓂᒃ ᐅᖃᖃᑎᖃᕈᖕᓇᖅᐳᑎᑦ.

ᐊᑎᕋ, ᐊᔾᔨᖓ ᑭᓇᐅᓂᕋᓗ ᑎᑎᕋᖅᓯᒪᖁᕙᕋ ᐅᑯᐊ ᒪᓕᒡᓗᒋᑦ (ᐱᖓᓱᓂᒃ ᓇᓗᓇᐃᕐᓂᒃᓗᑎᑦ):

ᐊᖏᖅᓯᒪᓂᖓᓄᑦ ᐱᔪᖕᓇᐅᑎᖏᑦ 
ᐅᓂᑉᑲᕐᕕᐅᓚᐅᖅᐳᖓ ᑲᑎᒪᓂᐅᑉ ᐱᓕᕆᐊᖏᓐᓂᒃ. ᑐᑭᓯᐅᒪᑉᓗᖓᓗ ᑕᑉᑯᓂᖓ ᑐᕋᒐᕆᔭᐅᓂᐊᖅᑐᓂᒃ ᐊᒻᒪ ᐅᓂᑉᑲᓂᒃ ᑎᑎᕋᕆᐊᖃᕐᓂᐊᕐᒪᑕ,
ᐅᖃᐅᓯᖃᕐᓗᑎᒡᓗ ᐊᒻᒪ ᖃᕆᑕᐅᔭᒧᑦ ᐃᓕᓯᓗᑎᒃ ᐅᖃᓕᒪᒐᒃᓴᓂᒃ ᑐᓴᕈᓯᕆᔨᑦ ᐃᓄᒥᐊᑦ ᐅᖃᓕᒪᒐᒃᓴᖏᓐᓂᒃ, ᐅᖃᐅᓯᕆᔭᑲᓗ ᑭᓯᐊᓂ ᓇᑭᑦ
ᐱᖕᒪᖓᑕ ᖃᐅᔨᒪᔭᐅᓂᐊᖏᑐᑦ ᑭᓯᐊᓂ ᐊᖏᖅᓯᒪᒍᒪ ᐊᑎᕋ ᐊᑐᒐᐅᓂᐊᕐᓗᓐᓂ, ᓇᓗᓇᐃᖅᓯᒍᒪᓗ ᐊᖏᖅᓯᒪᓂᒻᓂᒃ ᐊᑕᓐᓂ. ᐅᑭᓯᐅᒪᑲᓂᖅᐳᖓᓗ
ᐊᖏᖅᓯᒪᖏᑯᒪ ᖃᖓᒥᐊᖅ ᓄᖃᕈᖕᓇᖅᐳᖓ ᖃᓄᐃᓕᐅᒐᐅᖏᓗᖓ.

ᐊᖏᖅᓯᒪᕗᖓ ᐅᖃᐅᓯᕆᔭᑲ ᐊᑐᒐᐅᖁᑉᓗᒋᑦ ᐅᓂᑉᑲᓂ, ᑲᑎᒪᔪᑎᓂ ᖃᕆᑕᐅᔭᒥᓗ.

ᐊᖏᖅᓯᒪᑐᖓ ᑐᓂᓯᓂᕐᒥᒃ ᖃᐅᔨᒪᔭᒻᓂᒃ ᑲᑎᒪᓂᕐᒧᑦ ᑎᑎᖃᖏᓐᓄᓪᓗ ᐱᖁᑎᖏᓐᓄᓪᓗ .

ᐊᖏᖅᓯᒪᕗᖓ ᐊᑎᕋ ᐊᑐᒐᐅᖁᑉᓗᒍ ᐅᓂᑉᑲᓂ, ᑲᑎᒪᔪᑎᓂ ᖃᕆᑕᐅᔭᒥᓗ. 

ᐊᑎᕋ ᖃᐅᔨᒪᔭᐅᖁᖏᑉᐸᕋ. ᐊᑎᕋᓗ ᓄᐃᑕᖏᓗᓂ ᐊᑐᒐᐅᖏᓗᓂᓗ ᑲᑎᒪᔪᑎᓂ, ᑎᑎᕋᖅᑕᐅᔪᓂᓗ.

ᐊᖏᖅᓯᒪᕗᖓ ᐊᔾᔨᒐ ᓄᐃᑕᖁᑉᓗᒍ ᐅᓂᑉᑲᓂ, ᑲᑎᒪᔪᑎᓂ, ᖃᕆᑕᐅᔭᑯᓪᓗ ᑲᑎᒪᓂᐅᑉ ᐃᓗᐊᓂ. 

ᐊᖏᖅᓯᒪᖏᑐᖓ ᐊᔾᔨᒐ ᓄᐃᑕᓂᖓᓂᒃ ᑲᑎᒪᔪᑎᓐᓂ ᑎᑎᕋᖅᓯᒪᔪᓂᓗ.

ᐃᓚᐅᔪᑉ ᐊᖏᕐᓂᖓ: _________________________________________________________  (ᐊᑎᖓ) 

__________________________________________________________ (ᐊᑎᓕᐅᕐᕕᒃ)

ᐅᑉᓗᖅ ᐊᖏᕐᓂᖓᓄᑦ: __________________________________________________________

ᑕᐅᑐᒃᑐᖅ ᐊᑎᓕᐅᖅᑐᒥᒃ: __________________________________________________________

ᑎᑎᖃᐃᑦ ᐃᓚᒃᑲᓐᓂᖏᑦ ‘A’ – ᐃᓚᐅᓂᐊᖅᑐᑦ ᐊᖏᕐᕈᑎᖏᓐᓄᑦ ᑕᑕᑎᒐᒃᓴᐃᑦ 

1

2

3

2018 ᑲᖑᐃᑦ ᐊᐅᓚᑕᐅᓂᖏᓐᓄᑦ ᐃᓕᑦᑎᖃᑎᒌᖕᓂᕐᒧᑦ ᑲᑎᒪᓂᖅ 

ᑎᑎᖃᐃᑦ ᐃᓚᒃᑲᓐᓂᖏᑦ ‘B’ – ᑲᑎᒪᓂᕐᒥ ᐃᓚᐅᓚᐅᖅᑐᑦ ᐅᑯᐊ

ᑏᕕᑦ     ᐊᒡᓗᑲᖅ ᐊᖓᔪᕐᒃᓯᖅ ᓂᕝᕕᐊᓕᖕᒥ ᐊᐅᓚᑎᖃᑎᒋᖕᓂᕐᒧᑦ ᑲᑎᒪᔨᐊᓚᑦ, ᐊᕐᕕᐊᒥ 

ᑕᒪᔅ ᐅᑉᓗᕆᐊᖅ ᓂᕝᕕᐊᓕᖕᒥ ᐊᐅᓚᑎᖃᑎᒋᖕᓂᕐᒧᑦ ᑲᑎᒪᔨᐊᓚᑦ, ᐊᕐᕕᐊᒥ

ᓴᐃᓐ ᐅᑉᓗᕆᐊᖅ ᓂᕝᕕᐊᓕᖕᒥ ᐊᐅᓚᑎᖃᑎᒋᖕᓂᕐᒧᑦ ᑲᑎᒪᔨᐊᓚᑦ, ᐊᕐᕕᐊᒥ

ᐊᓐᔨᓖᓇ  ᓱᓗᒃ ᐊᕐᕕᐊᓂ ᐊᖑᓇᓱᒃᑏᑦ-ᒪᖃᐃᑎᑦ ᑲᑎᒪᔨᖏ, ᐊᕐᕕᐊᒻᒥ 

ᑕᓄᓪᑦ ᐊᖃᒪᒃ ᐊᕐᕕᐊᓂ ᐊᖑᓇᓱᒃᑏᑦ-ᒪᖃᐃᑎᑦ ᑲᑎᒪᔨᖏ, ᐊᕐᕕᐊᒻᒥ 

ᐊᓐᑐᕆᐊ ᐃᓴᓗᒃ ᐊᕐᕕᐊᓂ ᐊᖑᓇᓱᒃᑏᑦ-ᒪᖃᐃᑎᑦ ᑲᑎᒪᔨᖏ, ᐊᕐᕕᐊᒻᒥ 

ᐊᐅᐸᖅ ᐃᖅᑯᒃ ᓄᓇᓕᖕᒥ ᖃᐅᔨᓴᖅᑎ, ᐊᕐᕕᐊᒻᒥ 

ᓄᐊ ᑲᓪᓚᒃ ᐃᓐᓂᐅᕐᕕᑦ ᐊᐅᓚᑎᖃᑕᐅᓂᕐᒧᑦ ᑲᑎᒪᔨᕋᓚᑦ, ᓴᓪᓕᓂ 

ᒧᓯᔅ ᓇᑯᓚᒃ ᐊᐃᕖᑦ ᐊᖑᓇᓱᒃᑏᑦ ᑲᑎᒪᔨᖏᑦ, ᓴᓪᓕᓂ 

ᓇᑕᓴ ᐅᑐᕿ ᐊᐃᕕᑦ ᐊᖑᓇᓱᒃᑏᑦ ᑲᑎᒪᔨᖏ, ᓴᓪᓕᓂ 

ᕌᓐ ᓂᖏᐅᖓᓐ ᑭᕙᓪᓕᕐᒥ ᐃᓄᐃᑦ ᑲᑐᔨᖃᑎᒌᑦ 

ᐹᐱ ᓴᕕᐊᕐᔪᒃ ᐃᓐᓇᑐᖃᕆᔭᖅ, ᓴᓪᓕᓂ 

ᒪᒃ ᐸᓐᓂᐅᖅ ᐃᓄᑐᖃᖅ, ᓴᓪᓕᒥᑦ 

ᓕᐊᓂ ᐃᒥᖅᑕᐅᑦ ᓄᓇᓕᖕᒥ ᖃᐅᔨᓴᖅᑎ, ᓴᓪᓕᓂ

ᐹᐱ ᓴᕕᐊᕐᔪᒃ ᓄᓇᓕᖕᒥ ᖃᐅᔨᓴᖅᑎ, ᓴᓪᓕᓂ 

ᔩᓴᓐ ᐊᕿᐊᕈᖅ ᓄᓇᕗᒻᒥ ᐅᒪᔪᓕᕆᔨᕐᔪᐊᑯᑦ ᑲᑎᒪᔨᖏᑦ 

ᑖᑕᓂᐅ ᓯᐅᑦᓴᒃ ᓄᓇᕗᒻᒥ ᐅᒪᔪᓕᕆᔨᕐᔪᐊᑯᑦ ᑲᑎᒪᔨᖏᑦ

ᑲᐃᐅᓪᓪ ᕆᑦᓯ ᓄᓇᕗᒻᒥ ᐅᒪᔪᓕᕆᔨᕐᔪᐊᑯᑦ ᑲᑎᒪᔨᖏᑦ

ᒪᐃᑯᓪ ᑕᖅᑐ ᑭᕙᓪᓕᕐᒥ ᐃᓄᐃᑦ ᑲᑐᔨᖃᑎᒌᑦ 

ᓯᐊᕈᓪ ᕇ ᓄᓇᕗᒻᒥ ᑐᖓᕕᒃᑯᑦ

ᕋᐃᒪᓐ ᒧᕐᓱ ᓄᓇᕗᒻᒥ ᑐᖓᕕᒃᑯᑦ

ᐹᓪ ᐃᕐᖕᖓᐅᑦ ᓄᓇᕗᒻᒥ ᑐᖓᕕᒃᑯᑦ 

ᒫᓐᓂ ᑲᓪᓚᒃ ᐆᒪᔪ ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕐᔪᐊᖏᑦ (ᓄᓇᑦᓯᐊᕐᒥ)

ᐳᕋᑦᓕ ᑳᐱᐊᓐᑐᓪ ᐃᓄᕕᐊᓗᐃᑦ ᐆᒪᔪᓕᕆᔨᖏᓐᓄᑦ ᑲᑎᒪᔨᑦ

ᔨᓐ ᕙᕋᓐᔅᐅᐊ ᓚᒪᕐᓪ ᐅᑭᐅᖅᑕᖅᑐᖅᐸᓯᖕᒥ ᖃᐅᔨᒪᓂᖃᕐᓂᖅ ᑲᓇᑕᒥ Polar Knowledge Canada-ᑯᑦ

ᒪᐃᕋ ᕌᐸᑦᓴᓐ ᐊᕙᑎᓕᕆᔨᕐᔪᐊᑯᑦ ᓯᐅᓪᓗᑉ ᐊᓯᔾᔨᖅᐸᓪᓕᐊᖓᓄᑦ ᑲᓇᑕᒥ/ᑲᖑᓕᕆᔨᐅᖃᑕᐅᔪᑦ 
ᐱᓕᕆᐊᖑᓂᖏᓐᓂᒃ 

ᓄᑦ ᐱ. ᐊᕐᓇᐅᔪᒪᔪᖅ ᐊᕙᑎᓕᕆᔨᕐᔪᐊᑯᑦ ᓯᐅᓪᓗᑉ ᐊᓯᔾᔨᖅᐸᓪᓕᐊᖓᓄᑦ ᑲᓇᑕᒥ/ ᓂᕝᕕᐊᓕᖕᒥ 
ᐊᐅᓚᑎᖃᑎᒋᖕᓂᕐᒧᑦ ᑲᑎᒪᔨᐊᓚᑦ 

ᔭᓐ - ᕗᕋᓐᓱᐊ  ᑐᕗᐊ ᐊᕙᑎᓕᕆᔨᕐᔪᐊᑯᑦ ᓯᐅᓪᓗᑉ ᐊᓯᔾᔨᖅᐸᓪᓕᐊᖓᓄᑦ ᑲᓇᑕᒥ/ᐃᓐᓂᐅᕐᕕᑦ 
ᐊᐅᓚᑎᖃᑎᒋᖕᓂᕐᒧᑦ ᑲᑎᒪᔨᐊᓚᑦ 

ᕇ ᐊᓕᓴᐅᔅᑲᔅ ᐊᕙᑎᓕᕆᔨᕐᔪᐊᑯᑦ ᓯᐅᓪᓗᑉ ᐊᓯᔾᔨᖅᐸᓪᓕᐊᖓᓄᑦ ᑲᓇᑕᒥ

ᕋᐃᔭᓐ ᔨᒧᓕᖕ ᐊᕙᑎᓕᕆᔨᕐᔪᐊᑯᑦ ᓯᐅᓪᓗᑉ ᐊᓯᔾᔨᖅᐸᓪᓕᐊᖓᓄᑦ ᑲᓇᑕᒥ

ᔨᒻ ᓕᕝᓗᐊ ᐊᕙᑎᓕᕆᔨᕐᔪᐊᑯᑦ ᓯᐅᓪᓗᑉ ᐊᓯᔾᔨᖅᐸᓪᓕᐊᖓᓄᑦ ᑲᓇᑕᒥ

ᑖᒥᓃᒃ Hᐃᓐᓕ ᐊᕙᑎᓕᕆᔨᕐᔪᐊᑯᑦ ᓯᐅᓪᓗᑉ ᐊᓯᔾᔨᖅᐸᓪᓕᐊᖓᓄᑦ ᑲᓇᑕᒥ/ᑲᑎᒪᓂᕐᒥᒃ ᐊᐅᓚᑦᓯᔨ 

ᕕᒃᑭ ᔭᓐᔅᑕᓐ ᐊᕙᑎᓕᕆᔨᕐᔪᐊᑯᑦ ᓯᐅᓪᓗᑉ ᐊᓯᔾᔨᖅᐸᓪᓕᐊᖓᓄᑦ ᑲᓇᑕᒥ/ᑲᑎᒪᓂᕐᒥᒃ ᐊᐅᓚᑦᓯᔨ

ᐹᓪ ᓯᒥᑦ ᐊᕙᑎᓕᕆᔨᕐᔪᐊᑯᑦ ᓯᐅᓪᓗᑉ ᐊᓯᔾᔨᖅᐸᓪᓕᐊᖓᓄᑦ ᑲᓇᑕᒥ/ᑲᑎᒪᓂᕐᒥᒃ ᐊᐅᓚᑦᓯᔨ

ᓈᑦᑕᓕ ᑲᕐᑐ ᐊᕙᑎᓕᕆᔨᕐᔪᐊᑯᑦ ᓯᐅᓪᓗᑉ ᐊᓯᔾᔨᖅᐸᓪᓕᐊᖓᓄᑦ ᑲᓇᑕᒥ/ᑲᑎᒪᓂᕐᒥᒃ ᐊᐅᓚᑦᓯᔨ

ᔪᐊᓇᓯ ᐊᑯᒪᓕᒃ ᑲᑎᒪᓂᕐᒥᒃ ᐊᐅᓚᑦᓯᔨ 

ᐊᑎᖓ ᐃᓚᐅᓚᐅᖅᑐᑦ ᑲᑎᒪᓂᕐᒥ ᐃᓕᓐᓂᐊᖅᓱᑎᒃ 

ᑎᑎᖃᐃᑦ ᐃᓚᒃᑲᓂᖏᑦ ‘C’ – ᐃᓕᑦᑎᖃᑦᑕᐅᑎᓂᕐᒧᑦ ᑲᑎᒪᔪᓂ ᑲᑎᒪᔾᔪᑎᒃᓴᐃᑦ

ᓇᒡᒐᔾᔭᐅᒥ, 
ᒪᓐᑎᒥ ᓯᑎᐱᕆ 24

4.00-ᒥᒃ
6.00-ᒧᑦ
ᐅᑉᓗᑯᑦ

ᐊᐃᑉᐱᕐᒥ, ᓯᑎᐱᕆ 25 1.30-ᒥᒃ
2.15-ᒧᑦ
ᐅᑉᓗᑯᑦ

• ᑐᖓᓱᒃᑎᑦᓯᓂᖅ ᑐᒃᓯᐊᕐᓂᕐᓗ (ᔪᐊᓇᓯ ᐊᑯᒪᓕᒃ ᐊᒻᒪᓗ ᐃᓄᑐᖃᖅ) 

• ᐃᓕᑕᕆᔭᐅᓂᖏᑦ ᓄᓇᖃᖅᑐᑐᖃᐃᑦ ᐃᓄᐃᑦ ᑎᑭᓯᒪᔪᑦ ᐊᒻᒪᓗ 
ᓄᓇᓕᒡᔪᐊᖓᓃᓐᓂᖏᑦ ᐅᐃᓂᐸᐃᒡᒥ (ᐅᓂᒃᑳᕐᓗᓂ ᓈᑕᓕ ᑲᕐᑐ Natalie Carter)

• ᖃᓄᖅ ᑕᒪᓐᓇ ᐱᓕᕆᐊᖑᕙᓪᓕᐊᔪᖅ ᐱᖏᐊᓚᐅᕐᒪᖔᑦ ᐊᒻᒪᓗ 
ᐱᓕᕆᐊᕆᓂᐊᖅᑕᖏᓐᓂᒃ ᑐᕌᒐᕆᔭᐅᓂᐊᖅᑐᑦ (ᕕᑭ ᔮᓐᔅᑕᓐ Vicky Johnston)

• ᐱᓕᕆᐊᒃᓴᐃᑦ ᐸᕐᓇᐅᑕᓯᒪᔭᕆᐊᖃᓚᐅᕐᓂᖏᑦ (ᐅᓂᒃᑳᕐᓗᓂ ᑖᒥᓃᒃ ᕼᐊᓄᓕ 
Dominique Henri)

• ᑐᖓᓴᐃᓂᖅ (ᔪᐊᓇᓯ ᐊᑯᒪᓕᒃ) 

2.15-ᒥᒃ
3.15-ᒧᑦ
ᐅᑉᓗᑯᑦ

• ᐅᖃᐅᓯᖃᕐᓗᑎᒃ ᐃᓄᐃᑦ ᖃᐅᔨᒪᓂᖏᓐᓂᒃ ᑲᖑᐃᑦ ᐱᔪᑎᒋᓗᒋᑦ (ᓈᑕᓕ ᑲᕐᑐ, 
ᐊᐅᐹᖅ ᐃᖅᑯᒃ, ᐹᐱ ᓴᕕᐊᕐᔪᒃ ᐊᒻᒪ ᓕᐊᓄᑦ ᐃᒥᖅᑕᐅᑦ)

3.30-ᒥᒃ
5.00-ᒧᑦ
ᐅᑉᓗᑯᑦ

• ᖃᓄᖅ ᐱᓕᕆᐊᖅ ᑕᒪᓐᓇ ᓄᓇᓕᖕᓄᑦ ᑐᑭᖃᕐᒪᖓᑦ - ᐃᓱᒪᒋᔭᐅᓂᖏᑦ 
ᐱᓕᕆᐊᒃᓴᓂᒃ ᐃᓚᒋᔭᐅᓂᖏᑦ  (ᐅᓂᒃᑲᕐᓗᑎᒃ ᑭᒡᒐᖅᑐᐃᔨᖏᑦ ᐊᐅᓚᑦᓯᖃᑕᐅᓂᕐᒧᑦ 
ᑲᑎᒪᔨᐊᓚᑦ ᐊᒻᒪ ᐊᖑᓇᓱᒃᑏᑦ-ᒪᖃᐃᑎᑦ ᑲᑎᒪᔨᖏ ᐊᕐᕕᐊᒥ ᓴᓪᓕᒥᓗ) 

5.00-ᒥᒃ
7.00
ᐅᓐᓄᒃᑯᑦ

• ᐅᓐᓄᒍᒥᑕᕐᓗᑎᒃ - ᐃᓱᒪᖅᓱᕐᓗᑎᒃ ᓂᕆᔭᖅᑐᕐᓗᑎᒃ 

3.15-ᒥᒃ
3.30-ᒧᑦ
ᐅᑉᓗᑯᑦ

• ᓄᖃᖓᑲᐃᓐᓇᕐᓂᖅ - ᑳᐱᑕᓕᒃ ᑕᒧᐊᒃᓴᐃᓪᓗ ᐊᑐᐃᓐᓇᐅᓪᓗᑎᒃ

ᐱᖓᑦᑎᕐᒥ, ᓯᑎᐱᕆ 26 8.15-ᒥᒃ
9.00-ᒧᑦ
ᐅᑉᓛᒃᑯᑦ

• ᐹᓯᑯᑦ ᐊᒥᓱᓂᒃ ᐅᓯᔪᓐᓇᖅᑐᑎᒍᑦ ᓄᓇᒃᑰᕈᑎᒃᑰᕐᓗᑎᒃ ᓯᓂᒃᑕᕐᕕᖕᒥᑦ 
ᑲᑎᒪᕕᐅᓂᐊᖅᑐᒧᑦ. ᑲᑎᓪᓗᓯ ᓯᓂᒃᑕᕐᕕᐅᑉ ᓴᓚᐅᓱᒡᕕᖓᓂ 8.15-ᒥ ᐅᑉᓚᑯᑦ.  
ᑲᐱᑕᖃᕐᓗᓂ ᐅᑉᓚᕈᒥᑕᒃᓴᕐᓗᓂᓗ ᑲᑎᒪᕕᐅᓂᐊᖅᑐᒻᒥ.

9.00-ᒥᒃ 
10.00-ᒧᑦ
ᐅᑉᓛᒃᑯᑦ

• ᓯᓚᒦᓪᓗᑎᒃ ᐱᓕᕆᓂᖏᑦ: ᖁᐸᓄᐊᕐᓂᒃ ᓂᐅᖕᒥᐅᑦᑎᖅᑐᐃᔪᖃᕐᓂᖏᓐᓂᒃ 
ᓄᓇᒥ (ᐃᑲᔪᖅᑎᖃᕐᓗᑎᒃ ᐱᓕᕆᔨᓂᒃ ᐆᒃ ᕼᐋᒪᓐᑯᑦ Oak Hammond-ᑯᑦ 
ᐱᓕᕆᔨᖏᓐᓂᒃ 

10.00-ᒥᒃ 
11.00-ᒧᑦ
ᐅᑉᓛᒃᑯᑦ

• ᑐᖓᓱᒃᑎᑎᓂᖅ (ᔪᐊᓇᓯ ᐊᑯᒪᓕᒃ) 

• ᐃᓄᐃᑦ ᓄᓇᑖᕈᑎᖏᑦ ᐊᒻᒪᓗ ᑲᖑᐃᑦ ᐊᐅᓚᑦᑎᔨᐅᖃᑕᐅᕝᕕᖏᑦ - ᐃᓱᒪᒋᔭᐅᔪᑦ 
ᓄᓇᕗᒥ ᑐᖓᕕᒃᑯᓐᓄᑦ (ᐸᓪ ᐃᕋᐅᑦ) 

• ᐃᓄᐃᑦ ᓄᓇᑖᕈᑎᖏᑦ ᐊᒻᒪᓗ ᑲᖑᐃᑦ ᐊᐅᓚᑦᑎᔨᐅᖃᑕᐅᕝᕕᖏᑦ - ᐃᓱᒪᒋᔭᐅᔪᑦ 
ᓄᓇᕗᒥ ᐅᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓄᑦ (ᔩᓴᓐ ᐊᕿᐊᕈᖅ) 

• ᐃᓄᐃᑦ ᓄᓇᑖᕈᑎᖏᑦ ᐊᒻᒪᓗ ᑲᖑᐃᑦ ᐊᐅᓚᑦᑎᔨᐅᖃᑕᐅᕝᕕᖏᑦ - ᐃᓱᒪᒋᔭᐅᔪᑦ 
ᐊᕙᑎᓕᕆᔨᓄᑦ (ᒪᐃᕋ ᕋᐳᑦᓴᓐ)  

• ᐊᐱᖁᑎᒃᓴᐃᑦ ᐊᒻᒪᓗ ᐅᖃᐅᓯᒃᓴᐃᑦ

• ᑲᑎᒪᓂᐊᖅᑐᑦ ᐊᕐᕕᐊᓂ ᓴᓪᓕᒥᓗ ᑲᑎᒪᔭᖅᑐᖅᓯᒪᔪᑦ ᑲᑎᒪᑎᑦᑎᖏᓪᓗ

ᐱᖓᑦᑎᕐᒥ, ᓯᑎᐱᕆ 26 11.00-ᒥᒃ 
12.00-ᒧᑦ
ᐅᑉᓛᒃᑯᑦ

• ᐅᓂᑉᑲᕐᓂᖅ ᑲᖑᕐᓂᒃ 

- ᐃᓄᐃᑦ ᑲᖑᐃᓪᓗ (ᓄᓇᓕᖕᓂᑦ ᐊᕐᕕᐊᒥᑦ ᓴᓪᓕᒥᓪᓗ) 

- ᑕᑯᒋᐊᕐᓗᒋᑦ ᑕᒪᕐᒥᒃ ᖃᓄᐃᓕᖓᓕᕐᓂᖏᑦ/ᖃᓄᐃᓕᕙᓪᓕᐊᓂᖏᓪᓗ ᑲᖑᐃᑦ 
(ᕇ ᐊᓕᓴᐅᔅᑲᔅᔅ) 

12.00-ᒥᒃ 
1.00-ᒧᑦ
ᐅᑉᓗᑯᑦ

• ᓂᕆᔭᒃᓴᑦ ᐊᑐᐃᓐᓇᐅᓂᐊᖅᐳᑦ 

6.00-ᒥᒃ 
7.00-ᒧᑦ
ᐅᓐᓄᒃᑯᑦ

• ᐅᓄᒍᒥᑕᒃᓴᑦ ᐊᑐᐃᓐᓇᐅᓂᐊᖅᐳᑦ 

7:30-ᒥᒃ
8:30-ᒧᑦ
ᐅᓐᓄᒃᑯᑦ

• ᐹᓯᒃᑯᑦ ᐊᒥᓱᓂᒃ ᐅᓯᔪᓐᓇᖅᑐᒃᑰᕐᓗᑎᒃ ᓄᓇᒃᑰᕈᑎᓄᑦ ᑐᔪᕐᒥᕕᖓᓄᑦ 

3.15-ᒥᒃ 
4.15-ᒧᑦ
ᐅᑉᓗᑯᑦ

• ᐅᖃᐅᓯᐅᓂᖏᑦ ᐊᐅᓚᑦᓯᓂᕐᒥᒃ ᑲᖑᓂᒃ ᑐᕋᒐᕆᔭᐅᔪᒪᔪᑦ  (ᐊᕕᒃᑐᖅᓯᒪᓗᑎᒃ 
ᓯᑕᒪᓄᑦ ᐱᓕᕆᖃᑎᒌᖕᓂᐊᖅᑐᓄᑦ) 

2.15-ᒥᒃ 
3.00-ᒧᑦ
ᐅᑉᓗᑯᑦ

• ᐱᒋᐊᖅᐸᓕᐊᓂᖓ ᑲᖑᐃᑦ ᐊᐅᓚᑕᐅᕙᓪᓕᐊᓯᒪᓂᖏᑦ ᑲᓇᑕᒥ (ᕋᐃᔭᓐ ᔨᒻᒪᓕᖕ) 

• ᐊᐱᖁᑎᑦ ᐅᖃᐅᓯᒃᓴᐃᓪᓗ

1.00-ᒥᒃ 
2.15-ᒧᑦ
ᐅᑉᓗᑯᑦ

• ᐊᒥᖃᖃᑎᒋᖕᓂᖅ ᑲᖑᐃᑦ ᒥᒃᓴᓐᓄᑦ (ᑲᔪᓯᔪᖅ) 

- ᑲᖑᐃᑦ ᓯᒡᔭᒥᐅᓪᓗ ᑎᖕᒥᐊᑦ ᐅᑭᐅᖅᑕᖅᑐᒥ ᐊᒻᒪᓗ ᖃᐅᔨᓴᕐᓂᖅ ᑎᖕᒥᐊᕈᓯᕐᓂᒃ 
ᖃᐅᔨᓴᕐᓂᕐᒥᒃ (ᐸᓪ ᔅᒥᑦᔅ) 

ᓯᑕᒻᒥᕐᒥ, ᓯᑎᐱᕆ 27 9.00-ᒥᒃ
10.00-ᒧᑦ
ᐅᑉᓛᒃᑯᑦ

• ᑐᖓᓱᒃᑎᑎᓂᖅ (ᔪᐊᓇᓯ ᐊᑯᒪᓕᒃ) 

• ᐅᖃᐅᓯᖃᕐᓗᑎᒃ ᑲᖑᐃᑦ ᑕᒪᐃᓐᓄᑦ ᑲᖑᐃᑦ ᐊᐅᓚᑕᐅᓂᖏᓐᓄᑦ ᑐᕋᒐᕆᔭᐅᔪᑦ 
ᐊᒻᒪᓗ ᐃᓄᖕᓄᑦ ᐅᒃᐱᕆᔭᐅᔪᑐᖃᐃᑦ ᑐᖓᕕᒃᓴᐅᓂᖏᑦ ᖃᓄᐃᓕᐅᕐᓂᐊᕈᑎᒃ 
(ᔪᐊᓇᓯ ᐊᑯᒪᓕᒃ ᐊᒻᒪᓗ ᑖᒥᓃᑦ ᕼᐊᓄᓕ)

• (ᐅᓂᒃᑳᓕᐊᑦ ᑲᖑᕐᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᓐᓂᒃ ᓴᓪᓕᒥᐅᓂᒃ 
ᐊᕐᕕᐊᒥᐅᑕᓂᒡᓗ (ᑖᒥᓃᒃ ᕼᐊᓄᓕ ᓄᓇᓕᖕᓪᓗ ᐊᕐᕕᐊᓂ ᓴᓪᓕᕐᓂᓗ)

• ᑕᒪᕐᒥᒃ ᑕᑯᒋᐊᖅᑕᐅᓂᖏᑦ ᓄᓇᕗᒻᒥ ᐊᖑᓇᓱᒃᑎᑦ/ᒪᖃᐃᑎᑦ 
ᐃᑲᔪᖅᑕᐅᔾᔪᑎᒃᓴᕆᕙᒃᑕᖏᑦ (ᕆᒪᓐ ᒧᕐᓱᕐᓱ 

3.00-ᒥᒃ
3.15-ᒧᑦ
ᐅᑉᓗᑯᑦ

• ᓄᖃᖓᑲᐃᓐᓇᕐᓂᖅ - ᑳᐱᑕᓕᒃ ᑕᒧᐊᒃᓴᐃᓪᓗ ᐊᑐᐃᓐᓇᐅᓪᓗᑎᒃ

4.15-ᒥᒃ 
6.00-ᒧᑦ
ᐅᓐᓄᒃᑯᑦ

• ᓯᓚᒻᒥ ᐱᓕᕆᓗᑎᒃ: ᑕᐅᑐᕋᓐᓇᕐᓗᑎᒃ ᑎᖕᒥᐊᕐᓂᒃ ᓄᓇᒦᓪᓗᑎᒃ 
(ᐊᐅᓚᑕᐅᔪᑦ ᐅᒃ ᕼᐊᒪᒃ Oak Hammond-ᑯᑦ ᐱᓕᕆᔨᖏᓐᓄᑦ) 

7:00-ᒥᒃ
7:30-ᒧᑦ
ᐅᓐᓄᒃᑯᑦ

• ᐃᓄᐃᑦ ᓄᓇᓖᑦ ᐱᖑᐊᕈᓯᖏᑦ

10.00-ᒥᒃ 
10.30-ᒧᑦ
ᐅᑉᓛᒃᑯᑦ

• ᐅᖃᐅᓯᐅᓂᖏᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ (ᐊᕕᒃᑐᖅᓯᒪᓗᑎᒃ ᓯᑕᒪᓄᑦ) ᓯᑕᒻᒥᕐᒥ, ᓯᑎᐱᕆ 27

10.30-ᒥᒃ
10.45-ᒧᑦ
ᐅᑉᓛᒃᑯᑦ

• ᓄᖃᖓᑲᐃᓐᓇᕐᓂᖅ  - ᑳᐱᑕᓕᒃ ᑕᒧᐊᒃᓴᐃᓪᓗ ᐊᑐᐃᓐᓇᐅᓪᓗᑎᒃ

10.45-ᒥᒃ 
12.00-ᒧᑦ
ᐅᑉᓛᒃᑯᑦ

• ᐅᖃᐅᓯᐅᓂᖏᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ (ᐊᕕᒃᑐᖅᓯᒪᓗᑎᒃ ᓯᑕᒪᓄᑦ)

1.00-ᒥᒃ
3.00-ᒧᑦ
ᐅᑉᓛᒃᑯᑦ

• ᐅᖃᐅᓯᐅᓂᖏᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ (ᐊᕕᒃᑐᖅᓯᒪᓗᑎᒃ ᓯᑕᒪᓄᑦ)

• ᑕᒪᕐᒥᒃ ᑲᑎᓪᓗᑎᒃ ᑲᑎᒪᒃᑲᓐᓂᕐᓗᑎᒃ - ᐅᓂᒃᑲᖅᑕᐅᓗᑎᒃ ᐊᕕᒃᑐᖅᓯᒪᓂᖏᓐᓂ 
ᐅᖃᐅᓯᐅᖃᐅᒧᑦ ᐱᔪᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᓐᓂᒃ (ᓈᑕᓕ ᑲᕐᑐ, 
ᑕᒥᓃᒃ ᕼᐊᓄᓕ ᐊᒻᒪᓗ ᐹᓪ ᓯᒥᑦ)

3.15-ᒥᒃ
5.15-ᒧᑦ
ᐅᑉᓗᑯᑦ

• ᐊᔾᔨᒋᖏᓐᓂᖏᓐᓂᒃ ᖃᐅᔨᒋᐊᕐᓗᑎᒃ ᐊᑐᓂ ᐊᕕᒃᑐᖅᓯᒪᓂᖏᓐᓂ 
ᐃᓱᒪᓕᐅᕆᔭᐅᓯᒪᓕᖅᑐᓂ

• ᐱᓕᕆᐊᖑᓂᖏᓐᓂᒃ ᑲᑎᒪᔾᔪᑎᒃᓴᐃᑦ ᖃᓄᐃᓕᖓᓂᖏᑦ

• ᐊᒧᓯᓂᖅ ᐊᑎᕐᓂᒃ ᓵᓚᒃᓴᕐᓂᐊᖅᑐᓂᒃ

• ᐱᔭᕇᕐᓂᖅ ᐊᒻᒪᓗ ᑲᑎᒪᓂᖅ ᐃᓱᓕᓐᓂᖓᓄᑦ ᑐᒃᓯᐊᕐᓂᖅ (ᔪᐊᓇᓯ ᐊᑯᒪᓕᒃ ᐊᒻᒪᓗ 
ᐃᓐᓇᑐᖃᖅ)

12.00 
1.00-ᒧᑦ
ᐅᑉᓛᒃᑯᑦ

• ᐅᓪᓗᕈᒥᑕᒃᓴᐃᑦ ᐊᑐᐃᓐᓇᐅᓂᐊᖅᐳᑦ 

3.00-ᒥᒃ
3.15-ᒧᑦ
ᐅᑉᓗᑯᑦ

• ᓄᖃᖓᑲᐃᓐᓇᕐᓂᖅ - ᑳᐱᑕᓕᒃ ᑕᒧᐊᒃᓴᐃᓪᓗ ᐊᑐᐃᓐᓇᐅᓪᓗᑎᒃ

6.00-ᒥᒃ  
7.00-ᒧᑦ
ᐅᓐᓄᒃᑯᑦ

• ᐅᓐᓄᒍᒥᑕᕐᓂᖅ – ᐃᖕᒥᓂᒃ ᓂᕆᔭᖅᑐᕐᓗᑎᒃ 

ᐊᕐᕕᐊᕐᒥᐅᑦ ᐃᓄᐃᑦ ᐊᑐᓕᖁᔭᓕᐅᓚᐅᖅᑐᑦ ᐅᑯᓂᖓ ᐊᑖᓃᑦᑐᓂᒃ ᐊᑐᖅᑕᐅᖔᕈᓐᓇᕋᔭᖅᑐᓂᒃ ᐊᐅᓚᑦᑎᕐᓂᒧᑦ ᑲᖑᕐᓂᒃ
ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ:

ᑲᖑᖅᓯᐅᕈᓐᓇᕐᓂᖅ ᓄᓇᓕᖕᒥ ᐊᒥᓲᓂᖅᓴᓐᖑᖅᑎᑕᐅᓗᑎᒃ 
(ᑭᓇᐅᔭᓕᐅᕈᑕᐅᖏᓗᓐᓂ) 
• ᑲᖑᖅᓯᐅᑲᓐᓂᖃᑦᑕᕐᓗᑎᒃ ᑭᓇᐅᔭᓕᐅᕈᑕᐅᖏᓗᑎᒃ. ᐱᓕᕆᑎᑦᓯᓗᓂ ᑲᖑᖅᓯᐅᕐᓂᕐᒥᒃ (ᓂᕿᖏᓄᑦ ᒪᓐᓂᖏᓐᓄᓗ) 
ᓄᓇᓕᖕᒥᐅᓄᑦ ᐱᔭᐅᔪᖕᓇᕐᓗᑎᒃ ᐊᓯᖏᓐᓄᓪᓗ ᓄᓇᕗᒻᒥ ᑲᖑᖃᖏᑐᓄᑦ. ᑕᒪᓇ ᐃᖃᓇᐃᔭᒃᓴᓂᒃ ᓴᕿᑎᑦᓯᓇᔭᖅᐳᖅ 
ᐊᒻᒪᓗ ᓂᕿᒃᓴᖃᑦᑎᐊᕈᑕᐅᔪᓐᓇᕐᓂᕐᒧᑦ ᐊᑐᕐᓗᑎᒃ.

ᑭᓇᐅᔭᓕᐅᕐᓂᕐᒧᑦ ᐃᕿᐊᖑᐃᔭᐅᑎᓂᒃ ᑲᖑᖅᓯᐅᕐᓂᖅ ᐅᑯᐃᕐᓗᒍ 
• ᒪᑐᐃᖓᓗᑎᒃ ᐊᑭᓖᕙᒃᑐᓄᑦ ᐃᕿᐊᖑᐃᔭᐅᑎᓂᒃ ᑲᖑᖅᓯᐅᕆᐊᕈᔾᔨᔪᓐᓇᕐᓂᖅ.  ᖃᑉᓯᕋᕈᖕᓇᕐᓂᖏᑦ ᐱᖅᑕᐅᓗᑎᒃ 
ᖃᑉᓗᓇᓄᑦ ᐊᒻᒪᓗ ᐊᔪᕈᑕᐅᕙᖕᓂᖏᑦ ᒪᓕᒐᐃᑦ ᐊᕐᕋᒍᒥ ᖃᖓᖑᕌᖓᑦ ᑭᓯᐊᓂ ᑲᖑᖅᓯᐅᕈᓐᓇᕐᕖᑦ.

ᖃᐅᔨᓴᒃᑲᓂᕐᓗᑎᒃ
• ᑲᖑᐃᑦ ᖃᐅᔨᓴᒐᐅᒃᑲᓂᕐᓗᑎᒃ, ᐊᒥᓲᓗᐊᕐᓂᖏᑦ, ᓇᒧᐊᒃᑕᕐᓂᖏᑦ ᐃᖏᕋᑕᕐᓂᖏᑦ, ᓂᕿᖏᑦ (ᓇᒻᒪᑎᐊᕐᒪᖓᑕ 
ᓂᕆᔭᐅᓂᐊᕐᓗᑎᒃ ᐃᓄᖕᓄᑦ).

• ᐃᓄᐃᑦ ᖃᑉᓗᓇᓪᓗ ᖃᐅᔨᓴᖅᑎᖏᑦ ᐱᓕᕆᖃᑎᒌᒡᓗᑎᒃ (ᐊᑕᐅᑎᑯᑦ) ᖃᐅᔨᓴᓕᕋᖓᒥᒃ (ᖃᐅᔨᔭᐅᒋᐊᕐᓗᑎᒃ ᑲᖑᐃᑦ 
ᓂᕆᔭᒃᓴᐅᖕᒪᖔᑕ).

ᐊᓯᖏᑦ ᖃᓄᐃᓕᐅᕈᑕᐅᔪᓐᓇᕐᒥᔪᑦ 
• ᕿᒪᐃᒥᐊᖅᑕᖏᓪᓗᑎᒃ ᑲᖑᖅᑕᐅᔪᓂᒃ ᐊᑐᖅᑕᐅᖏᑦᑐᓂᒃ.
• ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᖅᓯᒪᖕᒪᑕ ᑲᖑᐃᑦ ᐊᒥᓱᓗᐊᓕᖅᐸᑕ ᐱᑕᖃᕈᖕᓃᕈᓐᓇᖅᐳᑦ ᐊᓐᓂᐊᕐᓂᕐᒧᑦ ᑕᒪᓇ 
ᐱᐅᖏᓇᔭᕐᒪᑦ. ᑲᖑᖃᓗᐊᕐᓂᖓ ᐃᓄᐃᓴᖕᓂᖅᓴᐅᑎᓐᓂᓗᒡᓗᒋᑦ ᑎᐊᓐᓇ ᐱᖁᖏᓗᒋᑦ.

• ᖃᑉᓗᓇᑦ ᐱᓕᕆᓗᑎᒃᑕᐅᖅ ᑲᖑᐃᑦ ᐊᒥᓱᓗᐊᕈᖕᓇᐃᖅᑎᓐᓂᓗᒡᓗᒋᑦ.
• ᖃᓄᐃᓕᐅᖏᑎᐊᒻᒪᕆᐊᕐᓗᑎᒃ (ᑕᒻᓇ ᐅᖃᐅᓯᐅᓚᐅᖅᑐᖅ ᐊᒥᓲᖏᓂᖅᓴᓄᑦ ᓄᓇᓕᖕᒥᐅᓄᑦ).

ᑎᑎᖃᐃᑦ ᐃᓚᒃᑲᓐᓂᖏᑦ ‘D’ – ᑲᖑᐃᑦ ᑲᖑᕐᓇᐃᓪᓗ ᐊᐅᓚᑕᐅᓂᖏᓐᓄᑦ
ᐊᑐᖅᑕᐅᖔᕈᓐᓇᕐᓂᖏᑦ ᐊᕐᕕᐊᓂ

ᓴᓪᓕᕐᒥᐅᑦ ᐃᓄᐃᑦ ᐊᑐᓕᖁᔭᓕᐅᓚᐅᖅᑐᑦ ᐅᑯᓂᖓ ᐊᑖᓃᑦᑐᓂᒃ ᐊᑐᖅᑕᐅᖔᕈᓐᓇᕋᔭᖅᑐᓂᒃ ᐊᐅᓚᑦᑎᕐᓂᒧᑦ ᑲᖑᕐᓂᒃ
ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ:

ᑲᖑᖅᓯᐅᕐᓂᐅᖅᓴᐅᖃᑕᕐᓕᕐᓗᑎᒃ
• ᐊᒥᓱᕈᕆᐊᖅᑕᐅᓗᑎᒃ ᓄᓇᓕᖕᓂ ᑲᖑᖅᓯᐅᕈᓐᓇᕐᓂᖏᑦ ᑮᓇᐅᔭᓕᐅᕈᑕᐅᕙᖏᑦᑐᓂᒃ. ᐱᓕᕆᑎᑦᑎᕙᒡᓗᑎᒃ ᓄᓇᓕᖕᓂ 
ᐊᖑᓇᓱᒃᑎᓂᒃ ᓈᒪᒃᑐᓂᒃ ᑲᖑᖅᓯᐅᕈᓐᓇᕐᓂᖅ (ᓂᕿᖏᓐᓄᓪᓗ ᒪᓐᓂᖏᓐᓂᒡᓗ) ᐃᓄᖕᓄᑦ ᑕᒪᐃᓐᓄᑦ ᓄᓇᒥᓃᑦᑐᓄᑦ 
ᐱᔭᐅᓂᐊᖅᑐᓂᒃ ᐊᒻᒪᓗ ᐊᓯᖏᓐᓂᒃ ᓄᓇᓕᖕᓂ ᑲᖑᖃᓲᖑᖏᑦᑐᓂᒃ. ᑕᒡᕘᓇ ᐱᓕᕆᐊᒃᓴᓂᒃ ᓴᕿᑎᑦᑎᓇᔭᕐᒪᑕ ᐊᒻᒪᓗ 
ᖃᓄᐃᓕᐅᕈᑕᐅᒋᐊᕐᓗᑎᒃ ᓂᕿᒃᓴᖃᑦᑎᐊᖃᑦᑕᖏᓐᓂᖅ.

• ᐊᑐᓕᖅᑎᑦᑎᓗᑎᒃ ᓄᓇᓕᖕᓂ ᑲᖑᖅᓯᐅᖅᑎᑦᑎᕙᖕᓂᖅ ᑮᓇᐅᔭᓕᐅᕈᑎᒃᓴᐅᓂᐊᖅᑐᓂᒃ. ᓂᕿᓕᕆᕕᒃᑖᕐᓗᑎᒃ 
ᓂᐅᕐᕈᑎᒃᓴᕆᓂᐊᖅᑕᖏᓐᓄᑦ ᓂᕿᓂᒃ ᐊᒻᒪᓗ ᖁᓂᕈᖏᓐᓂᒃ. ᑕᒪᓐᓇᑕᐅᖅ ᐱᓕᕆᐊᒃᓴᓂᒃ ᓴᕿᑎᓗᑕᐅᓂᐊᖅᑐᖅ.

ᐊᖏᒡᓕᒋᐊᖅᑕᐅᓗᑎᒃ ᐊᑭᓖᕙᒃᑐᓂᒃ ᐃᕿᐊᖑᐃᔭᐅᑎᓂᒃ 
ᑲᖑᖅᓯᐅᖅᑎᑦᑎᔪᓐᓇᕐᓂᖅ ᐊᒻᒪᓗ ᐊᓯᖏᓐᓂᒃ ᑎᕿᕌᓂᒃ ᓂᐅᕐᕈᐊᓂᒃ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ
• ᒪᑐᐃᖓᑎᑦᑎᕙᒡᓗᑎᒃ ᐃᕿᐊᖑᐃᔭᐅᑎᓂᒃ ᑲᖑᖅᓯᐅᕆᐊᖅᑎᑦᑎᔪᓐᓇᕐᓂᖅ ᐊᑭᓖᕙᒃᑐᓂᕐᒃ (ᖃᔅᓯᕌᕈᓐᓇᕐᓂᖏᑦ 
ᒪᓕᒐᖅᑎᒍᑦ ᐊᖑᐲᖅᑕᐅᓗᑎᒃ ᐃᓄᓪᓚᕆᐅᖏᑦᑐᓄᑦ ᓇᓱᒃᑎᓄᑦ) ᐱᔫᒥᓴᒍᑕᐅᓂᐊᕐᒪᑕ ᖃᓪᓗᓃᑦᑐᓂᒃ ᐊᖑᓇᓱᒃᐸᒃᑐᓄᑦ 
ᓄᓇᖓᓐᓄᖓᐅᔪᓐᓇᕐᓂᖅ. ᑕᒪᓐᓇᑦᑕᐅᖅ ᐃᓕᕆᐊᒃᓴᓂᒃ ᓴᕿᑎᓗᑕᐅᓇᔭᕐᒥᔪᖅ. 

• ᑎᖕᒥᐊᕐᓂᒃ ᑕᐅᑐᕋᓈᖅᕕᒃᓴᐅᑎᑦᑎᓗᑎᒃ ᖃᓪᓗᓈᑎᑦ ᑎᑭᑉᐸᒃᑐᓄᑦ ᓂᐅᕐᕈᐊᓄᑦ ᑕᑯᖃᑦᑕᕈᒪᒧᓂᒃ ᐃᓱᐊᓂ ᓇᒧᑦ 
ᓄᖃᓲᖑᖕᒪᖔᑕ ᑲᖑᐃᑦ ᐅᖓᓯᒃᑐᐊᓗᖕᒥᒃ ᑎᑭᐸᓪᓕᐊᓚᐅᖅᓱᑎᒃ.

ᖃᐅᔨᓴᕐᓂᖅᓴᐅᑎᑦᑎᓪᓗᑎᒃ
• ᖃᐅᔨᓴᖅᑕᐅᖃᑕᕐᓗᑎᒃ ᑲᖑᐃᑦ ᓴᓪᓕᐅᑉ ᕿᑭᖅᑖᓗᖓᓂ (ᑕᐅᕙᓂ ᐃᑲᑦᑐᐊᖅᒥ ᑎᖕᒥᐊᖃᕐᕕᐅᓂᕐᒥ).

ᐊᓯᖏᑦ ᖃᓄᐃᓕᐅᕈᑕᐅᔪᓐᓇᕐᒥᔪᑦ
• ᕿᒪᐃᑐᐃᓐᓇᖃᑕᓐᖏᓪᓗᑎᒃ ᑲᖑᖅᑕᐅᔪᕕᓂᕐᓂᒃ. 
• ᐃᓄᖕᓄᑦ ᓄᓇᓕᖕᓄᑦ ᑐᓴᒐᒃᓴᓕᐅᖅᐸᒡᓗᑎᒃ ᐊᑐᖁᔨᕙᖏᓐᓂᕐᒥᒃ ᖃᓄᐃᓕᐅᕈᔮᓗᖃᑦᑕᕆᐊᖃᖏᓂᕐᒥᒃ ᑲᖑᕐᓂᒃ (ᓲᕐᓗ 
ᓄᑕᖃᓂᒃ ᒥᓪᓕᖃᑦᑕᖁᔨᖏᓂᕐᒥᒃ ᑲᖑᕐᓂᒃ ᐅᕝᕙᓗᓐᓃᑦ ᓄᓇᒃᕈᑎᓄᑦ ᑐᖂᑎᕙᖕᓂᖅ ᑲᖑᕐᓂᒃ ᐊᖁᑎᑰᖅᑐᓂᒃ).

• ᖃᓄᐃᓕᐅᖏᓪᓗᑎᒃ (ᐊᐅᓚᑦᑎᔨᐅᖃᑕᐅᓂᖏᓐᓂ ᐊᑐᖅᑕᐅᖔᕈᓐᓇᖅᑐᑦ ᐅᖃᐅᓯᐅᓚᐅᖅᑐᑦ ᐊᒥᓲᖏᓂᖅᓴᐅᔪᓄᑦ 
ᐃᓄᖕᓄᑦ). 

ᑎᑎᖃᐃᑦ ᐃᓚᒃᑲᓐᓂᖏᑦ ‘E’ - ᑲᖑᐃᑦ ᐊᐅᓚᑕᐅᓂᖏᓐᓄᑦ
ᐊᑐᖅᑕᐅᖔᕈᓐᓇᕐᓂᖏᑦ ᓴᓪᓕᓂ





612018-ᒥ ᑲᖑᕐᓂᒃ ᐊᐅᓚᑦᑎᓂᕐᒥᒃ ᑲᑎᒪᓪᓗᑎᒃ ᐃᓕᓐᓂᐊᖃᑎᒌᒃᑐᑦ - ᒫᑦᓯ 2019

ᖃᓄᖅ ᑖᒃᑯᐊ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᖅᑐᑦ ᐊᑐᓕᖅᑎᑕᐅᓇᔭᖅᐸᑦ?
a. ᖃᓄᓪᓚᕆᒃ ᑐᑭᖃᕐᒪᑕ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᕋᐃᔪᑦ?

(ᑐᑭᓯᓇᖅᓯᓗᑎᒃ ᑐᑭᖏᑦ ᐊᐅᓚᑦᑎᓂᕐᒥᒃ ᐊᑐᖅᑕᐅᖔᕈᓐᓇᕐᓂᖏᑦ)
b. ᓱᓇᓂᒃ ᐊᑐᒐᒃᓴᖃᕆᐊᖃᐸᑦ?

(ᖃᓄᐃᑦᑐᓂᒃ ᖃᐅᔨᒪᔨᑕᖃᕐᓗᑎᒃ, ᖃᓄᐃᓕᖓᓂᖏᑦ ᐊᑭᓕᕆᐊᖃᕋᔭᖅᑐᑦ, (ᑮᓇᐅᔭᖅᑐᕈᑏᑦ) ᓇᑭᓪᓗ 
ᑮᓇᐅᔭᒃᓴᓂᒃᑕᐅᔪᓐᓇᕐᓂᖅ)

c. ᑭᓇᒃᑯᑦ ᐃᓚᐅᓇᔭᖅᐸᑦ? 
(ᑲᑐᔾᔨᖃᑎᒌᑦ/ᓄᓇᓖᑦ ᖃᓄᐃᓂᒡᓗ ᖃᐅᔨᒪᓂᖃᕐᓗᑎᒃ ᐱᑕᖃᕆᐊᓖᑦ)

d. ᓇᓂ ᑖᒃᑯᐊ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ ᐊᑐᓕᖅᑎᑕᐅᓇᔭᖅᐸᑦ?
(ᓄᓇᓕᖕᓂ/ᐊᕕᒃᑐᖅᓯᒪᓂᖏᓐᓂ, ᖃᓄᐃᓕᐅᕈᑎᒃᓴᖃᕐᓂᖏᓪᓗ ᐊᖏᒡᓕᐊᖅᑕᐅᓂᐊᕈᑎᒃ ᓈᒻᒪᖕᓂᐊᖅᑐᓂᒃ)

e. ᖃᖓᖑᖅᐸᑦ ᐊᑐᓕᖅᑕᐅᓇᔭᖅᐸᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ?
(ᓇᓚᐅᑖᕈᑎᑦ ᖃᖓ, ᖃᓄᖅ ᐊᑯᓂᐅᑎᒋᔪᓐᓇᖅᑐᒥᒃ, ᑭᖑᓂᐊᖑᓪᓗ ᐱᓕᕆᐊᖑᕙᓪᓕᐊᔪᓐᓇᕐᓂᖏᓐᓂᒃ, ᐊᔪᕐᓇᖏᑉᐸᑦ)

f. ᖃᓄᐃᑐᓂᒃ ᐃᑲᔪᕐᓂᖃᕋᔭᖅᐸᑦ ᐊᑐᓕᖅᑕᐅᒍᑎᒃ ᑕᒪᒃᑯᐊ ᐊᐅᓛᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ? ᑭᓇᒃᑯᑦ 
ᑐᕌᖓᕕᐅᓇᔭᖅᐸᑦ ᐃᑲᔪᖅᑕᐅᔪᓐᓇᕐᓂᖅ ᐊᑐᓕᖅᑎᑕᐅᓇᔭᕈᑎᒃ (ᑲᑐᔾᔨᖃᑎᒋᑦ, ᓄᓇᓖᑦ, ᐆᒪᔪᐃᑦ)

g. ᐅᓗᕆᐊᓇᖅᑐᖃᕆᕚ ᐊᑐᓕᖅᑕᐅᒍᑎᒃ ᐊᑐᓕᖅᑎᑕᐅᔪᒪᔪᑦ? ᐊᒃᓱᕈᕐᓇᖅᑐᖃᕐᓂᐊᖅᐸ ᐃᓄᖕᓄᑦ ᓵᖓᔭᐅᓕᕈᓐᓇᖅᑐᓂᒃ
ᐊᑐᓕᖅᑎᑕᐅᒍᑎᒃ ᑖᒃᑯᐊ ᐊᑐᖅᑕᐅᖔᕈᓐᓇᕐᓂᖏᑦ? 

h. ᑭᓇᒃᑯᓐᓂᒃ ᓯᕗᓕᐅᖅᑎᐅᖃᔭᖅᐸᑦ ᐱᒋᐊᖅᑕᐅᓇᔭᕈᑎᒃ ᑕᒪᑯᐊ?
(ᑲᑐᔾᔨᖃᑎᒌᑦ/ᓄᓇᓖᑦ)

ᑖᒃᑯᐊ ᐊᐅᓚᑦᑎᓂᕐᒧᑦ ᐊᑐᖅᑕᐅᖔᕈᓐᓇᕐᓂᖏᑦ ᐊᖑᒪᓂᐊᖅᐸᑦ ᑕᒪᐃᓐᓄᑦ 
ᓯᕗᓪᓕᐊᑎᑕᐅᓂᖏᓐᓄᑦ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᓂᒃ?
(ᐊᑏᑐᖅ ᐅᖃᐅᓯᕆᓗᒋᑦ ᐊᑐᓂ ᑐᕋᒐᕆᔭᐅᓂᖏᑦ) 

ᑎᑎᖃᐃᑦ ᐃᓚᒃᑲᓐᓂᖏᑦ ‘F’ - ᐊᐱᖁᑎᒃᓴᐃᑦ ᐅᖃᐅᓯᐅᓂᐊᖅᑐᓂ ᑲᖑᐃᑦ
ᐊᐅᓚᑦᑕᐅᓂᖏᓐᓄᑦ ᐊᑐᖅᑕᐅᖔᕈᓐᓇᕋᔭᖅᑐᓂᒃ 

ᖃᐅᔨᓱᐊᕋᑉᑕ ᖃᓄᖅ ᑲᑎᒪᓂᐅᓚᐅᖅᑐᖅ ᐃᓱᒪᒋᓚᐅᕐᒪᖓᕐᓂ. ᑕᑉᑯᐊ ᑭᐅᔪᑎᑎᑦ ᐃᑲᔪᕐᓂᐊᖅᐳᑦ. ᐊᓯᖏᓐᓄᑦ ᖃᐅᔨᒪᔪᑎᓄᑦ
ᐱᐅᓂᖅᓴᒥᒃ ᐃᓄᐃᑦ ᖃᐅᔨᒪᓂᖏᓐᓂᒃ ᑐᑭᓯᔪᑕᐅᓂᐊᕐᒪᑕ ᓂᕐᔪᑎᑦ ᒥᐊᓂᕆᔭᐅᓂᖏᓐᓄᑦ. 

ᑕᑉᑯᐊ ᐅᖃᐅᓯᕆᔭᑎᑦ ᐊᓯᖕᓄᑦ ᐅᖃᓕᒪᒐᐅᓚᖏᑐᑦ. ᑭᓯᐊᓂ ᐊᑐᒐᐅᓂᐊᖅᐳᑦ ᐅᓂᑉᑲᒻᒧᑦ, ᕿᒥᕈᐊᕐᒧᓪᓗ ᐃᓕᔭᐅᓗᑎᒃ
ᑲᑎᒪᓂᖅ ᐅᖃᐅᓯᐅᓕᖅᐸᑦ.

ᓯᕗᓂᖓᓂ ᒪᑦᓇᖅᐳᒍᑦ ᐃᓕᖕᓂᒃ ᐃᑲᔪᕐᓂᖃᓚᐅᕋᕕᑦ!

_ ᑲᑎᒪᓂᕐᒥᒃ ᐊᕿᒃᓱᐃᔨ

ᐅᑯᐊ ᐊᒥᓱᓗᐊᖏᑐᑦ ᑭᐅᓂᐊᖅᐸᑎᑦ ᐊᐱᖁᑎᑦ.
ᓱᓇᓂᒃ ᑲᑎᒪᓂᕐᒥ ᓇᒻᒪᒃᓴᓚᐅᖅᐱᑦ? ᓱᖕᒪᑦ?

ᓱᓇᓂᒃ ᑲᑎᒪᓂᕐᒥ ᐱᐅᒃᓴᓚᐅᖏᓚᑎᓐ? ᓱᖕᒪᑦ?

ᖃᓄᖅ ᐊᕿᑲᓐᓂᕋᔭᖅᐸ ᓯᕗᓂᕐᒥ ᑲᑎᒪᓂᖅ ᐊᑐᒐᐅᑲᓂᖅᐸᑦ?

ᓱᓇᓂᒃ ᐃᓕᑎᓚᐅᖅᐱᑦ ᑕᕙᓂ ᑲᑎᒪᓂᕐᒥ?

ᓱᓇᑦ ᐱᐅᕙᑦ (ᐱᕙᓪᓕᕈᑕᐅᔪᑦ) ᐊᔨᖏᐅᑐᓂᒃ ᖃᐅᔨᒪᔭᖃᖅᑐᑦ ᑲᖑᐃᑦ ᒥᐊᓂᕆᔭᐅᓂᖏᓐᓄᑦ?

ᓱᓇᑦ ᐊᔪᕐᓇᖅᐸᑦ (ᐊᒃᓱᕈᕐᓇᖅᑐᑦ) ᐊᔨᐅᖏᑐᓂᒃ ᖃᐅᔨᒪᔭᖃᖅᑐᑦ ᑲᖑᐃᑦ ᒥᐊᓂᕆᔭᐅᓂᖏᓐᓂᒃ?

ᓱᓇᒥᒃᑕᐅᖅ ᐅᖃᐅᑎᓱᐊᖅᐱᑎᒍᑦ ᑐᑭᓯᓚᐅᒃᑲᖅᓂᒃ ᑲᑎᒪᓂᕐᒥᑦ?

ᖃᓄᖅ ᑲᑎᒪᓂᐅᔪᖅ ᐅᖃᐅᓯᕆᔪᖕᓇᖅᐱᐅᑦ (ᐅᑯᐊ ᓇᓕᐊᖕᓂᒥᐊᖅ ᓇᓗᓇᐃᖅᓯᓗᑎᑦ.) 

ᐱᐅᔪᒻᒪᕆᒃ ᐱᐅᔪᖅ ᐊᑯᓐᓂᖓᓂ ᐱᐅᓗᐊᖏᑐᖅ ᐱᐅᖏᓚᕆᒃᑐᖅ

ᐱᓕᕆᐊᒃᓴᓂᒃ ᐊᐅᓚᑦᑎᓂᕐᒧᑦ ᑲᑎᒪᔨᕋᓛᖑᖃᑕᐅᔪᖅ ᑎᖕᒥᐊᓕᕆᔨ 

ᓄᓇᓕᖕᒥ ᖃᐅᔨᓴᖅᑎ ᐅᒪᔪᓕᕆᔨᑦ ᐃᓱᒪᑕᖓ 

ᓄᓇᓕᖕᒥᐅᑕᖅ (ᐊᕐᕕᐊᓂ ᐅᕝᕙᓗᓐᓃᑦ ᓴᓪᓕᕐᒥ) ᑲᓇᑕᐅᑉ ᒐᕙᒪᖏᓂ ᐱᓕᕆᔨ

ᐃᓄᐃᑦ ᑎᒥᑯᑎᖏᓂ ᐱᓕᕆᔨ  ᓄᓇᕗᑦ ᒐᕙᒪᖏᓂ ᐱᓕᕆᔨ   

ᐃᓚᐅᔪᖅ ᐊᐱᖅᓱᖅᑕᐅᓂᕐᒧᑦ ᖃᐅᔨᓴᖅᑎᓄᑦ ᐊᓯᐊᓂ (ᐅᖃᐅᓯᕆᓗᒍ)  ______________

ᐅᖃᐅᓯᕆᔭᑎᑦ ᐊᑐᕐᓂᖃᖅᐳᑦ ᐅᕙᑉᑎᖕᓄᑦ!

ᑎᑎᖃᐃᑦ ᐃᓚᒃᑲᓐᓂᖏᑦ ‘G’ – ᐃᓕᑦᑎᖃᑎᒌᖕᓂᕐᒧᑦ ᑲᑎᒪᓂᕐᒥᒃ ᖃᐅᔨᒋᐊᕈᑎᑦ
ᖃᓄᐃᒋᔭᐅᓚᐅᕐᓂᖏᓐᓂᒃ ᐊᒻᒪᓗ ᐊᐱᖁᑎᓂᒃ
ᑭᐅᕕᒃᓴᐃᑦ ᑕᑕᒐᒃᓴᖏᑦ

ᑮᓇᐅᔭᒃᓴᓂᒃᓯᓲᖑᔪᓂᒃ ᐃᓚᒋᔭᐅᓕᕈᓐᓇᖅᑐᓂᒡᓗ ᐱᔪᑦ
ᐱᕈᖅᓰᔨᕐᔪᐊᑦ ᓂᕿᒃᓴᓂᒃ ᓂᕿᒃᓴᓕᕆᒡᔨᖏᑦ ᑲᓇᑕ 
http://www.agr.gc.ca
ᐊᒻᒪᓗ ᐆᒃᑐᕐᕕᐅᔪᓐᓇᖅᑐᑦ ᒫᓐᓇᐅᔪᖅ ᖃᕆᑕᐅᔭᒃᑯᑦ
http://www.agr.gc.ca/eng/programs-and-services/?id=1362151577626 - details-panel1

ᑲᓇᑕᒥ ᐅᑭᐅᖅᑕᖅᑐᖅᐸᓯᖕᒥ ᑮᓇᐅᔭᓕᐅᕈᑕᐅᓕᕈᓐᓇᖅᑐᓄᑦ ᑲᒪᔨᐅᔪᑦ ᖃᕆᑕᐅᔭᒃᑯᑦ 
https://www.cannor.gc.ca/eng/1351104567432/1351104589057

ᓄᓇᖃᖅᑐᑐᖃᐃᓪᓗ ᐱᓕᕆᖃᑎᒌᖕᓂᖏᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓂᒃ ᑲᓇᑕᒥ ᑮᓇᐅᔭᒃᓴᓂᐅᑕᐅᖃᑦᑕᖅᑐᑦ 
https://www.aadnc-aandc.gc.ca/eng/1425576051772/1425576078345

ᓄᓇᕗᑦ ᒐᕙᒪᐃᑦ ᐊᔪᖅᓴᕈᓐᓃᖅᑎᑦᑎᕙᓪᓕᐊᔪᒪᓂᕐᒧᑦ ᐱᓕᕆᕕᖓᑦ

ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ http://www.hc-sc.gc.ca/ ᐊᒻᒪᓗ ᖃᓄᐃᖏᑦᑎᐊᕐᓂᕐᒥᒃ ᐃᓅᔪᓐᓇᕐᓂᕐᒧᑦ ᐱᔾᔪᑎᖃᖅᑐᓂᒃ 
ᑮᓇᐅᔭᒃᓴᓂᒃᑕᐅᓲᑦ ᖃᕆᑕᐅᔭᒃᑯᑦ 
https://www.canada.ca/en/health-canada/services/healthy-living/funding.html

ᓄᓇᕗᒻᒥ ᓂᕆᔭᒃᓴᖃᕈᓐᓴᕐᓂᕐᒧᑦ ᑲᑐᔾᔨᖃᑎᒌᑦ (ᓄᓇᓕᖕᓂ ᓂᕆᔭᒃᓴᖃᕈᓐᓇᕐᓂᕐᒥᒃ ᐱᓕᐊᖑᓂᖏ) ᐃᓚᖃᕐᒥᔪᑦ 
ᑮᓇᐅᔭᒃᓴᓂᒃᑕᐅᔪᓐᓇᕐᓂᖏᓐᓂᒃ ᐆᒃᑐᕈᑎᑦ ᑐᒃᓯᕋᐅᑎᑦ ᖃᕆᑕᐅᔭᒃᑯᑦ 
https://www.nunavutfoodsecurity.ca/

ᓄᓇᕗᒻᒥ ᐊᖑᓇᓱᒃᑏᑦ ᐃᑲᔪᖅᑕᐅᓂᖏᓐᓄᑦ ᐱᓕᕆᐊᑦ (ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ) 
http://www.tunngavik.com/blog/initiative_pages/nunavut-harvester-support-program/

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑮᓇᐅᔭᒃᓴᓂᒃᑕᐅᔪᓐᓇᕐᓂᕐᒥᒃ ᐱᕕᒃᓴᐃᑦ 
https://nwmb.com/en/funding

ᐅᑭᐅᖅᑕᖅᑐᒥ ᓱᕈᕐᓇᖅᑐᖃᕐᓂᕐᒧᑦ ᓄᓇᒥ ᐱᓕᕆᐊᑦ ᖃᕆᑕᐅᔭᒃᑯᑦ 
http://www.ngmp.ca/eng/1363792048577/1363792058944

ᓄᓇᕗᒻᒥ ᑕᒪᐃᓐᓂᒃ ᓇᐅᑦᑎᖅᑐᐃᕙᓪᓕᐊᓂᕐᒧᑦ ᐸᕐᓇᐅᑎᖏᑦ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓᑦ: 
http://www.ngmp.ca/eng/1363792048577/1363792058944  

ᒥᑎᓕᕆᔩᑦ ᓄᓇᕐᔪᐊᕐᒥ Ducks Unlimited-ᑯᑦ ᖃᕆᑕᐅᔭᒃᑯᑦ 
https://www.ducks.org/

ᑎᑎᖃᐃᑦ ᐃᓚᒃᑲᓐᓂᖏᑦ ‘H’ – ᐊᑐᑎᖃᖅᑐᑦ ᐅᖃᓕᒫᒐᒃᓴᐃᑦ ᑐᑭᓯᓂᐊᕐᕕᒃᓴᐅᓂᕐᒧᑦ

ᑎᑎᕋᖅᓯᒪᔪᑦ ᐅᖃᓕᒫᒐᐃᑦ ᒪᓕᒐᓪᓗᑐᕐᓂᒃ ᐊᒻᒪᓗ ᒪᓕᒐᓪᓗᑐᐃᑦ
ᐊᓯᔾᔨᖅᑕᐅᔪᓐᓇᕐᓂᖏᓐᓄᑦ

ᐊᖑᓇᓱᖕᓂᕐᒧᑦ/ᒪᖃᐃᓐᓂᕐᒧᑦ ᒪᓕᒐᓪᓗᑐᖏᑦ ᑲᖑᕐᓂᒃ ᑎᖕᒥᐊᕐᓂᒃ: ᓄᓇᕗᒻᒥ 2018-2019 ᖃᕆᑕᐅᔭᒃᑯᑦ 
https://www.canada.ca/en/environment-climate-change/services/migratory-game-bird-hunting/regulations-provincial-
territorial-summaries/nunavut.html

ᑲᓇᑕᒥᐅᑦ ᐆᒪᔪᓕᕆᔩᑦ ᐱᔨᑦᑎᕋᐃᔨᖏᓐᓂ ᐅᖃᕐᕕᒃᓴᐅᓂᖏᓐᓂᒃ ᖃᐅᔨᕕᒃᓴᐃᑦ ᖃᕆᑕᐅᔭᒃᑯᑦ 
https://www.canada.ca/en/environment-climate-change/services/avoiding-harm-migratory-birds/canadian-wildlife-service-
contact-information.html

ᐅᖃᐅᓯᒃᑯᑦ ᑎᑎᕋᖅᓯᒪᔪᑦ ᑐᑭᓯᓇᕐᓂᖅᓴᐅᔪᓂᒃ ᓇᓗᓇᐃᒃᑯᑕᖏᓐᓂᒃ ᓄᓇᕗᒻᒥ ᓄᓇᑖᕈᑎᓄᒃ ᐊᖏᕈᑎᓂᒃ ᖃᕆᑕᐅᔭᒃᑯᑦ 
http://www.tunngavik.com/documents/publications/2004-00-00-A-Plain-Language-Guide-to-the-Nunavut-Land-Claims-
Agreement-English.pdf

ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑏᑦ ᖃᕆᑕᐅᔭᒃᑯᑦ 
http://www.tunngavik.com/documents/publications/LAND_CLAIMS_AGREEMENT_NUNAVUT.pdf

Photo credit: Paul Smith

ᐊᓯᖏᑦ ᐃᑲᔫᑎᖃᕈᓐᓇᕐᒥᔪᑦ ᖃᕆᑕᐅᔭᒃᑯᑦ ᕿᓂᕐᓗᒋᑦ
1.SIKU ᓯᑯ: ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᖃᕐᕕᖓᑦ ᐊᒻᒪᓗ ᐃᓄᐃᑦ ᓄᓇᖑᐊᑎᒍᑦ ᖃᓄᐃᓕᖓᓂᖏᑦ ᖃᕆᑕᐅᔭᒃᑯᑦ 
https://arcticeider.com/siku

2.EBird ᑎᖕᒥᐊᓕᕆᓂᖅ ᖃᕆᑕᐅᔭᒃᑯᑦ 
https://ebird.org/home

3.WorldCafé Method-ᑯᑦ ᓄᓇᕐᔪᐊᕐᒥ ᐱᓕᕆᕕᒃ ᖃᕆᑕᐅᔭᒃᑯᑦ 
http://www.theworldcafe.com/key-concepts-resources/world-cafe-method/

4.ᑎᖕᒥᐊᓕᕆᔩᑦ ᑲᑎᒪᔨᖏᑦ Flyaway Council-ᑯᑦ ᑲᒪᔨᐅᔪᑦ ᑲᖑᕐᓂᒃ ᐊᐅᓚᑦᑎᓂᕐᒥᒃ

5.ᐅᔾᔨᖅᑐᑦᑎᐊᖃᑦᑕᖁᔭᐅᓂᕐᒥᒃ ᐅᒃᐱᕆᔭᐅᔪᑐᖃᕐᓂᒃ ᑐᖓᕕᖃᕐᓂᖅ ᖃᕆᑕᐅᔭᒃᑯᑦ 
http://www.cela.ca/collections/pollution/precautionary-principle

6.ᐅᖃᕐᕕᒃᓴᐅᔪᓂᒃ ᖃᐅᔨᕝᕕᒃ ᑐᒃᓯᕋᕈᒪᓂᕐᒧᑦ ᑲᖑᖅᑕᐅᔪᓐᓇᕐᓂᖏᓐᓂᒃ ᐊᒥᓲᓂᖏᓐᓂᒃ ᐊᔾᔨᖅᑕᐅᖁᔨᓂᖅ

Canadian Wildlife Service, 
Environment and Climate Change Canada, Northern Region
Nova Plaza, 4th Floor, 5019 – 52nd Street, P.O. Box 2310
Yellowknife, NT, X1A 2P7 
ec.enviroinfo.ec@canada.ca

ᓂᕿᓕᕆᕕᖕᓂᒃ ᐱᖁᑎᒃᓴᓂᒃ ᖃᐅᔨᒪᑎᑦᑎᓂ
1ᓂᕆᓕᕆᕕᒃ ᐃᒡᓗᕌᓚᒦᓐᓇᔭᖅᑐᖅ: ᓅᑕᐅᔪᓐᓇᖅᑐᖅ ᑲᓕᑕᐅᓗᓂ ᐃᒡᓗᕐᔪᐊᖅ ᐊᑐᕈᓐᓇᖅᑐᖅ ᐆᑕᐃᔪᓐᓇᕐᓂᕐᒧᑦ ᖃᓛᖅᑐᒥᒃ ᐊᒻᒪᓗ 
ᖁᓂᕈᐃᔪᓐᓇᕐᓂᕐᒧᑦ. ᓇᓚᐅᑖᖅᑕᐅᓯᒪᔪᖅ ᐊᑭᖃᕋᔭᖅᑐᖅ $18,000 (ᑎᑭᓴᖅᑕᐅᓂᖓᓄᓪᓗ ᓄᓇᕗᒧᑦ).

ᐱᓚᒃᑐᐃᕕᒃ. ᐃᓗᐹᕈᑦᑎᑐᖅᑕᐅᓯᒪᑦᑎᐊᕐᓗᑎᒃ 40 ᕗᑦᒥᒃ-Foot-ᒥᒃ ᐊᖏᓂᓕᒃ ᐃᓕᓯᕕᐅᖃᑕᕐᓗᓂ ᑎᖕᒥᐊᖅᑕᕕᓂᕐᓂᒃ, 
ᓴᕕᒐᐅᔭᒃᑰᕐᓗᓂᓗ, ᐃᒪᖃᕈᓐᓇᕐᓗᓂ, ᐆᓇᖅᑐᒥᒃ ᓴᓗᒪᖅᓴᐃᓂᕐᒧᑦ ᐊᒻᒪᓗ ᑯᕕᔪᓐᓇᕐᓂᕐᒧᑦ. ᓇᓚᐅᑦᑖᖅᑕᐅᓯᒪᔪᖅ ᐊᑭᖃᕈᓐᓇᕐᓂᖅ 
$150,000-ᓂᒃ $165,000-ᓄᑦ. ᐅᖁᒪᐃᓐᓇᖃᕈᓐᓇᖅᑐᖅ ᑖᓐᓇ ᑕᒫᓂ 15,000 ᐸᐅᑎᓂᒃ. ᑲᑎᓪᓗᒋᑦ ᑕᒪᕐᒥᒃ ᑎᑭᓴᖅᑕᐅᓂᖓᓄᑦ, 
ᓴᓇᔭᐅᓂᖓᓄᑦ, ᐱᖁᑎᓪᓗ ᐋᕿᐅᒪᑦᑎᐊᕆᐊᖃᕐᓂᖏᓐᓄᑦ (ᐱᓚᐅᑏᓪᓗᑦ, ᐊᑐᒐᒃᓴᐃᓪᓗ, ᑲᒪᓗᐃᓪᓗ) ᑕᒫᓂ ᐊᑭᖃᕋᔭᖅᑐᑦ $200,000-ᓂᒃ. 

